
Taeao o le Aso Toonai, 31 Mati, 2018,
Sauniga Aocao

Taitai: Peresitene Henry B. Eyring.

Tatalo Amata: Elder Mervyn B. Arnold.
Tatalo Faaiu: Elder W. Mark Bassett.

Musika saunia e le Aufaipese a le Tapeneko;
Mack Wilberg ma Ryan Murphy, faatonu;
Andrew Unsworth ma Clay Christiansen, ta
okeni: “Le Atua Malie Lau Galuega,” Viiga,
nu. 82; “Ia Vi'ia Oe le Atua,” Viiga, nu. 10,
arr. Wilberg; “We Listen to a Prophet’s Voice,”
Hymmns, no. 22, arr. Murphy; “Le ‘Au Paia,
Uuna’i i Luma,” Viiga, nu. 44; “Ta’u Mai Tala
ia Iesu,” Tusipese a Tamaiti, 36, arr. Murphy;
“O Lo’o Soifua Lo’u Faaola,” Viiga, nu. 73,
arr. Wilberg.

Afiafi o le Aso Toonai, 31 Mati, 2018,
Sauniga Aocao

Taitai: Peresitene Dallin H. Oaks.

Tatalo Amata: Elder Mark A. Bragg.

Tatalo Faaiu: Elder Peter F. Meurs.

O musika na saunia e se aufaipese tuufaa-
tasi mai inisitituti o mataupu faalelotu i le

Aai o Sate Leki, Iuta; Marshall McDonald

ma Richard Decker, faatonu; Linda Margetts
ma Bonnie Goodliffe, o ta okeni: “O Mai,
Fa’alogo i le Perofeta,” Viiga, nu. 13, arr.
Matthews ma Goodliffe; “O Fea Lo’u Filemu?”
Viiga, 68, arr. McDonald ma Parker; “Filifili
Tau o Mea Tonu,” Viiga, nu. 149; suifefiloi,
arr. McDonald: “As Zion’s Youth in Latter
Days,” Hymns, no. 256, ma le “The Iron Rod,”
Hymns, no. 274; “IOu Te Alu i Mea e Te
Tofia,” Viiga, nu. 169, arr. Wilberg.

Afiafi o le Aso Toonai, 31 Mati, 2018,
Sauniga Aoao a le Au Perisitua

Taitai: Peresitene Henry B. Eyring.

Tatalo Amata: M. Joseph Brough.

Tatalo Faaiu: Elder K. Brett Nattress.

O musika na saunia e le aufaipese a le au
perisitua mai le Tunivesite o Polika Iaga—
Idaho; Randall Kempton, Paul Busselberg,
ma David Lozano-Torres, faatonu; Brian
Mathias ma Andrew Unsworth, o ta okeni:
“Le Fa’avae Malosi,” Viiga, nu. 45, arr. Bus-
selberg, lol. e Sharpe Music Press; “Father in
Heaven,” Hymns, no. 133, arr. Busselberg, lol.
e Sharpe Music Press; “Praise to the Lord, the
Almighty,” Hymns, no. 72; “Rise Up, O Men
of God,” Hymns, no. 324.

Taeao o le Aso Sa, 1 Aperila, 2018,
Sauniga Aocao

Taitai: Peresitene Russell M. Nelson.

Tatalo Amata: Elder S. Mark Palmer.

Tatalo Faaiu: Elder Joaquin E. Costa.

O musika na saunia e le Aufaipese a le Tape-
neko; Mack Wilberg, faatonu; Clay Chris-
tiansen ma Richard Elliott, o ta okeni: “On
This Day of Joy and Gladness,” Hymns, no.
64; “Christ the Lord Is Risen Today,” Hymns,
no. 200, tuuf. Wilberg; “He Sent His Son,”
Children’s Songbook, 3435, tuuf. Hoffheins;
“Fiafia, o le Ali’i o le Tupu!” Viiga, nu. 38; “Ua
Toetu Mai o Ia!” Viiga nu. 111, tuuf. Wilberg,
lolomi e Oxford

Afiafi o le Aso Sa, 1 Aperila, 2018,
Sauniga Aocao

Taitai: Peresitene Dallin H. Oaks.

Tatalo Amata: Elder Weatherford T. Clayton.
Tatalo Faaiu: Elder Valeri V. Cordén

Musika na saunia e le Aufaipese o le
Tapeneko; Mack Wilberg ma Ryan Murphy,
faatonu; Richard Elliott ma Brian Mathias, o
ta okeni: “Pe ‘a Muimui Lou Loto,” Viiga, nu.
146, tuuf. Murphy; “Pele i le Leoleo Mamoe,”
Viiga, nu. 135, tuuf. Wilberg; “Fa’aola o
Isaraelu,” Viiga, nu. 5; “Ia Fealofani,” Viiga,

nu. 195, tuuf. Wilberg; “Fa’amalosi ia i le
Galuega Nei,” Viiga, nu. 152, tuuf. Elliott, lol.
E Jackman.

E Maua Saunoaga o le Konafesi

Ina ia maua saunoaga o konafesi aoao i luga
o le Initoneti i le tele o gagana, asiasi i le
conference.lds.org ma filifili se gagana. O
loo maua foi lauga i luga o le Gospel Library
polokalama feaveai. E masani lava i totonu o
le ono vaiaso talu ona maea le konafesi aoao,
e maua foi lipine faalogologo ma vitio faa-
Peretania i faletusi autu. O loo maua i le faa-
matalaga e uiga i le i luga o le konafesi aoao
i mamanu e mafai ona faaaoga mo e tagata e
i ai manaoga faapitoa i ledisability.lds.org.

| Le Faavaa
Luma: Ata na pueina e Leslie Nilsson.
Tua: Ata na pueina e Cody Bell.

Puega o Ata o le Konafesi

Ata na pueina i le Aai o Sate Leki, na pueina
e Cody Bell, Janae Bingham, Mason Cobertly,
Randy Collier, Weston Colton, Allessandra
DeAgostini, Ashlee Larson, Brian Nicholson,
Leslie Nilsson, Matt Reier, Christina Smith,
Dave Ward, ma Mark Weinberg.

lenei konafesi aoao sa iloga

mo le tele o mafuaaga, e aofia

ai le toe faatulagaina o korama
o le Perisitua Mekisateko ma le ama-
taga o se vaitau fou o le auaunaga. Ae
atonu e sili ona faamoemoe i ai o lo
tatou avanoa taitoatasi e lagolago ai
Peresitene Russell M. Nelson o le Pere-
sitene lona 17 O Le Ekalesia a Iesu
Keriso o le Au Paia o Aso e Gata Ai.

O Se Faapotopotoga Paia

Ina ua tatou laulaututu ma lagolago-
ina se perofeta ma le Peresitene fou, o a
tatou lima na siiina sa le’i faitauina e se
tagata e faamaumauina, ae sa faamauina
ile lagi o se feagaiga ma le Atua.

I le konafesi atoa, sa matou vaaia
ai o le Ekalesia lava lenei a le Faaola,
e taitaia e Ia e ala i Ana auvauna. Sa
matou molimauina le tulaga e faia e
se perofeta soifua e faatatau ia i tatou
taitoatasi—e le tu i le va o i tatou ma
le Faaola ae e tu i autafa o i tatou ma
faasino atu le ala i le Faaola. Sa matou
00 i le avanoa e maua ai “se molimau
patino o le valaauga a Peresitene

Nelson e maiile Atua” ma o le a

taulaina “o tatou agaga i le Alii o Iesu
Keriso [e ala] i le faalogo atu ia i latou
Na te auina mai” (tagai Elder Neil L.
Andersen i le itulau 26).

* E mafai ona e a0ao atili e uiga ia
Peresitene Nelson i le itulau e 16 o le
faaopoopoga faapitoa e faapipii atu i
le Me 2018 Ensign ma le Liahona.

Lagolagoina o Taitai Fou

E faaopoopo atu i le lagolagoina o
Peresitene Nelson, sa tatou lagolago-
ina le silia ma le 70 taitai fou.

* Saili se lisi o i latou na lagolagoina,
e aofia ai Fitugafulu Eria fou, i itu-
lau 6-8, 28-29.

* Faitau i talaaga puupuu o taitai fou
e amata i le itulau 121.

Suiga i Korama ma Auaunaga

E ui sa faatulagaina e perofeta, o
suiga na fofogaina i le konafesi “o ni
faataitaiga o faaaliga [mai le Atua] na
tajalaina lenei Ekalesia mai lava i lona
amataga,” na saunoa ai Elder Jeffrey R.
Holland (tagai i le itulau 101).

* Faitau i faatonuga e faatatau i le
toe faatulagaina o korama mai ia
Peresitene Nelson, Elder D. Todd
Christofferson, ma Elder Ronald A.
Rasband, e amata i le itulau 54.

* Faitau i faatonuga e faatatau i
le auaunaga mai ia Peresitene
Nelson, Elder Holland, ma Sister
Jean B. Bingham, e amata i le
itulau 100.

* Saili nisi faamatalaga e faatatau i
nei suiga ma punaoa tau aoaoga
i le vaega o talafou i le itulau

132-33.

Malumalu Faaopoopo
Ina ia faamamafa atu “la tatou
savali i le lalolagi” e faapea “tatou
te valaauliaina fanau uma a le Atua
iitu uma e lua o le veli ia o mai i lo
latou Faaola, maua faamanuiaga o le
malumalu paia, maua le olioli tumau,
ma agavaaa mo le ola e faavavau,” na
fofoga ai e Peresitene Nelson malu-
malu fou e fitu.
* Saili poo fea o le a faatuina ai malu-
malu fou e fity, i le itulau 133. W

so e ma tuafafine, ua talosagaina

a’'u e Peresitene Nelson ou te

taulimaina le pisinisi o le faapo-
topotoga paia lea ua tatou potopoto ai
ile aso.

O se sauniga lenei e matuai taua
tele mo tagata o Le Ekalesia a Iesu
Keriso o le Au Paia o0 Aso e Gata Ai
i le lalolagi atoa.

E amata mai le aso 10 o Oketopa,
1880, ina ua lagolagoina Ioane Teila e
suitulaga ia Polika Iaga o le perofeta,
tagatavaai, ma talifaaaliga, ma le Pere-
sitene o Le Ekalesia a Iesu Keriso o le
Au Paia o Aso e Gata Ai, o nei sauniga
taitasi na atofaina o se potopotoga paia
aloaia o le tino o le Ekalesia e faailoa ai
le leo o le Ekalesia.

O le a tatou palota e ala i korama
ma vaega. Po o fea lava tou te i ai, ua
valaaulia oe e te tulai pe a talosagaina
ma faailoa mai i le siitia o lou aao pe a
e filifili e lagolagoina i latou o le a tuu-
ina atu o latou igoa. E faato’a e palota
mai pe a talosagaina oe e te tulai mai.

O Pulega Aoao ua tofia i le Tape-
neko ma le Fale Tele o le Faapotopo-
toga i le Lotoa o le Malumalu o le a
vaavaaia le palota i na fale. I nofoaga
autu, o le a vaavaaia e se uso o le au
peresitene o le siteki le palota. A i ai se
tasi e faatuiese, e tatau i na tagata ona
faafesootai o latou peresitene o siteki.

Saunia e Peresitene Henry B. Eyring
Fesoasoani Lua i le Au Peresitene Sili

O le a tatou amata loa. E toe fai atu,
faamolemole e faato’a e palota mai pe
a talosagaina oe e fai.

Matou te talosagaina uso o le
Au Peresitene Sili e tutulai mai
faamolemole.

E tuuina atu ina ia lagolagoina e le Au
Peresitene Sili ia Russell Marion Nelson
o le perofeta, tagatavaai, ma talifaaaliga
ma o le Peresitene o Le Ekalesia a Iesu
Keriso o le Au Paia 0 Aso e Gata Ai.

O uso o le Au Peresitene Sili e lago-
lagoina, faamolemole ia faailoa mai.

E tuuina atu ina ia lagolagoina e
le Au Peresitene Sili ia Dallin H. Oaks
o le Fesoasoani Muamua ma Henry
Bennion Eyring o le Fesoasoani Lua
ile Au Peresitene Sili o le Ekalesia.

O i latou o uso o le Au Peresitene
Sili e lagolagoina, ia faailoa mai.

E tuuina atu ina ia lagolagoina e le
Au Peresitene Sili ia Dallin H. Oaks o le
Peresitene o le Korama a Aposetolo e
Toasefululua ma Melvin Russell Ballard
o le Sui Peresitene o le Korama a
Aposetolo e Toasefululua.

O uso o le Au Peresitene Sili e lago-
lagoina, ia faailoa mai.

E tuuina atu ina ia lagolagoina e le
Au Peresitene Sili ia uso o le Korama
a Aposetolo e Toasefululua: M. Russell
Ballard, Jeffrey R. Holland, David A.

Bednar, Quentin L. Cook, D. Todd
Christofferson, Neil L. Andersen,
Ronald A. Rasband, Gary E. Stevenson,
Dale G. Renlund, Gerrit Walter Gong,
ma Ulisses Soares.

O uso o le Au Peresitene Sili, faa-
molemole ia faailoa mai.

E tuuina atu ina ia lagolagoina e
le Au Peresitene Sili ia fesoasoani i
le Au Peresitene Sili ma le Korama a
Aposetolo e Toasefululua o ni perofeta,
tagatavaai, ma talifaaaliga.

O uso o le Au Peresitene Sili, faa-
molemole ia faailoa mai.

Ia alala mai loa i lalo le Au
Peresitene Sili.

Matou te valaaulia nei Elder Gong
ma Elder Soares ia nofoia o oulua nofo-
aga i le Korama a le Toasefululua.

Faamolemole na o uso o le Korama
a Aposetolo e Toasefululua e aofia
ai ma Elder Gong ma Elder Soares ia
tutulai mai.

E tuuina atu ina ia lagolagoina e le
Korama a Aposetolo e Toasefululua
ia Russell Marion Nelson o le pero-
feta, tagatavaai, ma talifaaaliga ma
o le Peresitene o Le Ekalesia a Iesu
Keriso o le Au Paia 0 Aso e Gata Ai,
faatasi ai ma ona fesoasoani ma uso o
le Korama a Aposetolo e Toasefululua
e pei ona tuuina atu ma palotaina e le
Au Peresitene Sili.

O uso o le Korama a le Toasefululua e
lagolagoina, faamolemole ia faailoa mai.

Alaala mai i lalo.

Matou te talosaga atu i uso o le Au
Fitugafulu o le Pulega Aoao ma uso o le

Au Epikopo Pulefaamalumalu e tutulai
mai faamolemole.

E tuuina atu ina ia lagolagoina e le
Au Fitugafulu o le Pulega Aoao ma uso
o le Au Epikopo Pulefaamalumalu ia
Russell Marion Nelson o le perofeta,
tagatavaai, ma talifaaaliga ma o le
Peresitene o Le Ekalesia a Iesu Keriso
o le Au Paia o Aso e Gata A, faatasi ai
ma ona fesoasoani ma uso o le Korama
a Aposetolo e Toasefululua e pei
ona tuuina atu ma palotaina e le Au
Peresitene Sili.

O uso uma o le Au Fitugafulu o le
Pulega Aoao ma uso o le Au Epikopo
Pulefaamalumalu e lagolagoina, faa-
molemole ia faailoa mai.

Alaala mai i lalo.

Matou te talosaga atu i tagata nei ia
tutulai mai faamolemole po o fea lava
o eiaiile lalolagi atoa: O Fitugafulu
Eria, peteriaka faauuina, faitaulaga sili,
ma toeaiina uma.

E tuuina atu ina ia lagolagoina
Russell Marion Nelson o le perofeta,
tagatavaai, ma talifaaaliga ma o le
Peresitene o Le Ekalesia a Iesu Keriso
o le Au Paia o Aso e Gata A, faatasi ai
ma ona fesoasoani ma uso o le Korama
a Aposetolo e Toasefululua e pei ona
tuuina atu ma palotaina.

O e uma e lagolagoina, faamole-
mole ia faailoa mai.

A i ai se faatuiese, ia faailoa mai.

Faamolemole alaala mai i lalo.

Faamolemole tuafafine uma o le
Aualofa—o lona uiga, o tamaitai uma
e 18 tausaga ma matutua atu—tutulai
mai.

E tuuina atu ina ia lagolagoina
Russell Marion Nelson o le perofeta,
tagatavaai, ma talifaaaliga ma o le
Peresitene o Le Ekalesia a Iesu Keriso
o le Au Paia o Aso e Gata A, faatasi ai
ma ona fesoasoani ma uso o le Korama
a Aposetolo e Toasefululua e pei ona
tuuina atu ma palotaina.

O e finagalo i ai, faamolemole ia
faailoa mai i le siitia o le aao.

Ai sé faatuiese ai, ia faailoa mai.

Alaala mai i lalo.

Faamolemole e na o i latou e umia-
ina le Perisitua Arona—o lona uiga, o
ositaulaga, 0 2020, ma tiakono uma ua
faauuina—tutulai mai.

E tuuina atu ina ia lagolagoina
Russell Marion Nelson o le perofeta,
tagatavaai, ma talifaaaliga ma o le
Peresitene o Le Ekalesia a Iesu Keriso
o le Au Paia o Aso e Gata Ai, faatasi ai
ma ona fesoasoani ma uso o le Korama
a Aposetolo e Toasefululua e pei ona
tuuina atu ma palotaina.

O e finagalo i ai, faamolemole ia
faailoa mai i le siitia o le aao.

Ai sé faatuiese ai, ia faailoa mai.

Alaala mai i lalo.

Faamolemole tamaitai talavou e 12
ile 18 tausaga le matutua e tutulai mai.

E tuuina atu ina ia lagolagoina
Russell Marion Nelson o le perofeta,
tagatavaai, ma talifaaaliga ma o le
Peresitene o Le Ekalesia a Iesu Keriso
o le Au Paia o Aso e Gata A, faatasi ai
ma ona fesoasoani ma uso o le Korama
a Aposetolo e Toasefululua e pei ona
tuuina atu ma palotaina.

O e finagalo i ai, faamolemole ia
faailoa mai i le siitia o le aao.

Ai sé faatuiese ai, ia faailoa mai.

Alaala mai i lalo.

Matou te talosagaina nei tagata uma
o le ekalesia, po o fea lava o outou i ai,
e aofia ai i latou uma faatoa uma ona
tutulai, ia toe tutulai mai faamolemole.

E tuuina atu ina ia lagolagoina
Russell Marion Nelson o le perofeta,
tagatavaai, ma talifaaaliga ma o le
Peresitene o Le Ekalesia a Iesu Keriso
o le Au Paia o Aso e Gata Ai, faatasi ai
ma ona fesoasoani ma uso o le Korama
a Aposetolo e Toasefululua e pei ona
tuuina atu ma palotaina.

O e finagalo i ai, faamolemole ia
faailoa mai i le siitia o le aao.

Ai sé faatuiese ai, ia faailoa mai.

Alaala mai loa i lalo.

Faafetai atu, uso e ma tuafafine, mo
lo outou alofa ma le lagolago. B



Saunia e Elder M. Russell Ballard
Sui Peresitene o le Korama a Aposetolo e Toasefululua

E mafai ona faatumulia le olaga i le faatuatua, oliol;, fiafia, faamoemoe,
ma le alofa pe a tatou faaaogaina sina luutaga itiiti o le faatuatua moni

ia Keriso.

so e ma tuafafine, o lea faatoa

uma ona tatou auai i se faapo-

topotoga paia, o se faiga masani
e mafai ona faafoi i tua i le Tusi Paia i
taimi sa potopoto ai Isaraelu anamua ia
lagonaina le afio ai o le Alii ma faama-
natu Ana faamanuiaga.! Ua faamanuia-
ina i tatou e ola i se taimi ua toefuatai
mai ai lenei faiga masani anamua na
auala mai i le Perofeta o Iosefa Samita.>
Ou te uunaia outou ina ia faamaumau-
ina i a outou apitalaaga patino mea na
outou lagonaina e faatatau i lenei sau-
niga sili ona paia lea ua outou auai ai.

Talu ai nei, sa tatou faatofa atu ai i
la tatou uo pele ma le perofeta, Peresi-
tene Thomas S. Monson. E ui ua tatou
misia o ia, ae ua tatou faafetai tele
ua valaauina e le Alii se perofeta fou,
Peresitene Russell M. Nelson, e pule-
faamalumalu i Lana Ekalesia. I se auala
faatulagaina tatau ua tatou amatalia
ai nei se itulau fou i la tatou talafaa-
solopito o le Ekalesia. O se meaalofa
faapelepele lenei a le Atua.

Ina ua tatou lagolagoina Peresitene
Nelson e ala i le siitia o o tatou lima, sa
tatou laulaututu ai o ni molimau i luma
o le Atua ma faamamaluina o ia o le sui

tonu o Peresitene Monson. Faatasi ai
ma o tatou lima siitia, na tatou folafola
atu ai e usiusitai i lona siufofoga a o ia
mauaina faatonuga mai le Alii.

Ua fetalai mai le Alii:

“Ia outou gauai i ana upu uma [0
lona uiga o le Peresitene o le Ekalesia]
ma poloaiga o le a tuuina atu e ia ia te
outou e pei ona ia maualina] . . . ;

“Ona o lana upu ia outou talia, e pei
lava ua mai i lo'u lava gutu, i le onosai
ma le faatuatua atoa.”?

Ua ou iloaina la tatou perofeta ma
le peresitene fou mo le silia ma le 60
tausaga. Sa ma auauna atu faatasi ma
ia i le Korama a le Toasefululua mo le
33 tausaga, ma o a’u o se molimau i le
sauniaina o ia e le aao o le Alii e avea ma
o tatou aposetolo pulefaamalumalu ma
perofeta e puleaina ki uma o le perisitua
paia i luga o le fogaeleele. Tau ina ia
lagolagoina e i tatou taitoatasi o ia ma ona
fesoasoani ma mulimuli i 1a latou taitaiga.
Tatou te faafeiloai atu foi ma le agalelei ia
Elder Gong ma Elder Soares o ni uso o le
Korama a Aposetolo e Toasefululua.

I le mavae ai o le Toetu o Iesu, o se
mea tatou te faamanatuina i lenei faa-
iuga o le vaiaso mamalu o le Eseta, sa
Ia faaali atu ai i Ona soo ma fetalai atu,
“Ia outou manuia: faapei ona auina
mai o a’u e le Tama, e faapea foi ona
ou aauina atu outou.”* Ta matau ni faa-
tinoga se lua—Ua auina mai e le Atua
Lona Alo. Ua auina mai e le Alo Ana
auauna—alii ma tamaitai faaletino—e
faataunuu le La galuega.

E le tatau ona faateia i tatou e iloa o
na tagata taitoatasi na valaauina e fai le
galuega a le Alii e le o ni tagata atoa-
toa. O tala i tusitusiga paia ua auiliili ai
mea na tutupu e uiga i alii ma tamaitai
0 e na valaauina e le Atua e faataunuu
se galuega maoae—o atalii ma afa-
fine lelei a lo tatou Tama Faalelagi na
valaauina e auauna atu i o latou tofiga
i le Ekalesia, o loo tauivi e fai le mea
silisili latou te mafaia, ae leai ma se tasi
o ilatou e atoatoa. E moni foi lena mea
e tasi ia i tatou i le aso.

I le tulaga moni o o tatou vaivaiga
ma |€ atoatoa faaletagata, e faapefea
ona tatou agai i luma i le lagolagosua
ma le lagolagoina o le tasi ma le isi? E
amata i le faatuatua—faatuatua moni
ma faamaoni i le Alii o Iesu Keriso. O
le faatuatua i le Faaola o le uluai mata-
upu faavae lea o le aoaoga faavae ma
le talalelei a Keriso.

I nai tausaga talu ai, sa ou asiasi
atu ai i le Nuu Paia. A o matou pasia
le laau o le sinapi, sa fesili mai le
faatonu o le Nofoaga Autu o le BYU i
Ierusalema ia te a’u pe na ou vaai i se
fatu sinapi. Ou te lei vaai lava i ai, o
lea sa matou tutu ai. Sa ia faaali mai ia
te a’u ia fatu mai le laau o le sinapi. Sa
faateia i le laiti [o fatul.

Ona ou manatua lea o aoaoga a
Iesu: “Aua e moni, ou te fai atu ia te
outou, afai e tusa lo outou faatuatua
ma le fua o le sinapi, e fai atu outou i
lenei mauga, Alu atu ia oe i le la mea;
ona alu atu ai lea; e leai foi se mea tou
te le mafaia.”’

Afai e laitiiti lo tatou faatuatua e pei o
le fua o le sinapi, e mafai ona fesoasoani
le Alii ia i tatou e aveesea mauga o le
lotovaivai ma le masalosalo i galuega
0 iluma atu o i tatou a o tatou auauna
atu faatasi ma fanau a le Atua, e aofia ai
tagata o aiga, tagata o le Ekalesia, ma i
latou e le o ni tagata o le Ekalesia.

Uso e ma tuafafine, e mafai ona
faatumulia le olaga i le faatuatua, olioli,

fiafia, faamoemoe, ma le alofa pe a
tatou faaaogaina sina aofaiga itiiti o le
faatuatua moni ia Keriso—e oo lava i
se fua o le sinapi o le faatuatua.

Sa manatua e Elder George A. Smith
nisi o fautuaga na tuu atu ia te ia e le
Perofeta o Iosefa Samita: “Na ia fai mai
ia te au, e le tatau lava ona ou lotovai-
vai, pe o a lava faigata e ono siomia
ai a’u. Pe afai ou te magoto ifo i le lua
aupito maualalo o Nova Sikotia ma
solo ifo Mauga Papa uma i ou luga,

e le tatau lava ona ou lotovaivai ae
pipiimau pea, faatino le faatuatua, ma
lototele ma e tatau lava ona ou tulai
mai i luga o le faaputuga.”®

E tatau ona tatou manatuaina le
tautinoga a Paulo: “Ou te mafaia mea
uma lava i le faamalosi mai o Keriso
ia te au.”’ Ia iloaina o le isi meaalofa
faapelepele lenei mai le Atua.

E faaopoopo atu i meaalofa ua ou
ta’ua, e anoanoai isi. Ou te tautala atu
nei i nai meaalofa—le meaalofa o le
aso Sapati, le faamanatuga, auaunaga i
isi, ma le meaalofa lemafaatusalia mai
le Atua o lo tatou Faaola.

O le mana o le aso Sapati e a0 ona
lagonaina ai i totonu o le lotu ma le
aiga le fiafia, le olioli, ma le mafanafana
o lagona o le Agaga o le Alii e aunoa
ma soo se ituaiga o mea faalavefau.

Ua anoanoai tagata ua faatagaina i
latou lava e toetoe lava ola i le initoneti
i a latou masini poto—o lau o masini

e suluia ai o latou fofoga i le a0 ma le
po ma meafaalogo i o latou taliga ua
poloka ai le leo filemu ma le ititi o le
Agaga. Afai tatou te le mauaina le taimi
e sei ai le palaka, tatou te ono misi ava-
noa e faalogo ai i le siufofoga o Ia na
fetalai mai, “Ia soia [ia], ma iloa o0 a’'u o
le Atua.”® Ia e leai ma se mea e leaga ai
le faaaogaina o tulaga lelei o tekinolosi
ua musuiaina e le Alii, ae e tatau ona
tatou atamamai i lo latou faaaogaina.
Manatua, le meaalofa o le aso Sapati.

O faamanuiaga o le mauaina o le
faamanatuga i le sauniga faamana-
tuga e le tatau lava ona avea ma faiga
masani pe na o se mea tatou te faia. E
na o le 70 minute lava i le vaiaso atoa
lea e mafai ona tatou taofi ai ma saili
atili i le filemu, olioli, ma le fiafiaga i o
tatou olaga.

O le taumamafa i le faamanatuga
ma le faafouina o a tatou feagaiga o
se tatou faailoga lea i le Alii tatou te
manatua pea o Ia. O Lana Togiola o se
meaalofa tunoa lea mai le Atua.

O le avanoa o auaunaga i fanau a le
Tama Faalelagi o se isi avanoa e muli-
muli ai i le faataitaiga a Lona Alo Pele
e ala i le auauna atu o le tasi i le isi.

O nisi avanoa faaleauaunaga e
aloajia—i totonu o o tatou aiga, o tatou
valaauga i le Ekalesia, ma lo tatou auai
i faalapotopotoga mo auaunaga i nuu
ma alalafaga.

O tagata o le Ekalesia—alii ma
tamaitai uma—e le tatau ona faatuai,
pe a latou mananao ai, e taufetuli mo
tofiga faalemalo i soo se tulaga lava o
faigamalo i soo se mea o latou nonofo
ai. E taua o tatou leo i aso nei ma e
taua i totonu o a tatou a’oga, o tatou
aai, ma o tatou atunuu. I nofoaga o loo
i ai le faatemokarasi, o lo tatou tiute
o ni tagata o le ekalesia le palota mo
alii ma tamaitai faamaoni o e naunau
€ auauna atu.

E tele foi avanoa e auauna atu ai e
le aloaia—e aunoa ma se tofiga—ma
€ 00 mai a o tatou aapa atu i isi tatou
te feiloai ai i le faigamalaga o le olaga.
Manatua sa aoao atu e Iesu le loia e
tatau ona tatou alolofa atu i le Atua ma
o tatou tuaoi e pei o i tatou lava lea na
faaaogaina ai le Samaria agalelei e fai
ma faataitaiga.’



E tatala e auaunaga se faamalama
lea tatou te malamalama ai i le olaga
ma le auaunaga a Keriso. Na afio mai
o Ia e auauna, e pei ona a0ao mai tusi-
tusiga paia, “e pei o le Atalii o le tagata
e lei sau ia ina ia auauna mai tagata ia
te ia, a ia auauna atu ia, ma foaiina atu
lona ola e fai ma togiola e sui ai tagata
e toatele.”!°

Atonu ua aumai e Peteru le faama-
talaga aupito silisili o le auaunaga a le
Faaola i la le tino i ni upu se fa ina ua
ia saunoa e faatatau ia Iesu, “sa fema-
liuai ma agalelei.”!!

O le Alii o Iesu Keriso o le tatou
meaalofa aupito sili ona faapelepele o
meaalofa uma mai le Atua. Na fetalai
Iesu, “O A’u nei le ala, ma le upu moni,
ma le ola: e le alu atu lava se tasi i le
Tama, pe a le ui mai ia te au.” "2

Na iloa e Nifae le taua o lo tatou
Faaola ina ua ia tautino mai, “Ua
matou tautalatala e uiga ia Keriso, ua
matou olioli ia Keriso, ua matou talai
atu Keriso, ua matou vavalo e uiga ia
Keriso, ma ua matou tusitusi foi e tusa
ma a matou valoaga, ina ia mafai ona
iloa e a matou fanau po o le a le puna
e mafai ona latou tepa taulai i ai mo
se faamagaloga o a latou agasala.”

E tatau ona tatou faatumauina Keriso i
le totonugalemu o o tatou olaga i taimi
uma ma i nofoaga uma.

E tatau ona tatou manatua o Lona
suafa lea e faaali mai i a tatou nofoaga
O tapuaiga; ua papatisoina i tatou i Lona
suafa; ma ua faamauina, faauuina, maua
faaeega paia, ma faamauina i le faaipo-
ipoga i Lona suafa. Tatou te aai ma feinu
i le faamanatuga ma folafola atu e tau-
ave i o tatou luga Lona suafa—ma avea
ma Kerisiano moni. Ma le mea mulimuli,
ua talosagaina i tatou i le tatalo o le faa-
manatuga ia “manatua pea o ia.”4

A o tatou saunia ai mo le Aso Sa o le
Eseta taeao, ia tatou manatua o Keriso
le tumutumuga [0 mea umal. O Ia o le
faamasino amiotonu, lo tatou Puluvaga
faamaoni, Togiola faamanuiaina, Leoleo
Mamoe lelei, le Mesia folafolaina, Uo
moni, ma isi uma faalagiga. O Ia moni
o se meaalofa faapelepele tele mo i
tatou mai lo tatou Tama.

I lo tatou avea ai ma soo, e tele o
tatou manaoga, popolega, ma tofiga.

Peitai, o nisi gaoioiga e tatau lava ona i
aiile fatu o lo tatou avea ai ma tagata
o le Ekalesia. “O le mea lea,” ua poloai
mai ai le Alii, “ia e faamaoni; tu i le tofi
ua Ou tofia i ai oe; fesoasoani i e vai-
vai, sii i luga lima ua tautau i lalo, ma
Jaamalosi tulivae ua vaivai.”

O le Ekalesia lenei o faatinoga! O
le amioatua lenei! O le talalelei lenei i
lona lagona moni lava pe a tatou fesoa-
soani, sii, ma faamalosi i latou o mafatia
faaleagaga ma faaletino! O le faia o lea
mea e manaomia ai lo tatou asiasi atu
ia i latou ma fesoasoani ia i latou, ' ina
ia mauaa a latou molimau o le faatua-
tua i le Tama Faalelagi ma Iesu Keriso
ma Lana Togiola i o latou loto.

Tau ina ia fesoasoani mai le Alii ma
faamanuia i tatou ina ia faatauaina a
tatou meaalofa faapelepele e tele mai
le Atua, e aofia ai lo tatou avea ai ma
tagata o Lana Ekalesia toefuataiina. Ou
te tatalo ina ia faatumulia i tatou i le
alofa mo fanau uma a le Tama Faalelagi
ma mafai ona iloaina o latou manaoga
ma ia loto ai e tali atu i a latou fesili ma
atugaluga e uiga i le talalelei i ni auala
manino ma agalelei ia o le a faateleina

ai le malamalamaaga ma le talisapaia-
ina o le tasi ma le isi.

Ou te molimau atu o Iesu Keriso o
lo tatou Faaola. O mea o le a acaoina
ai i tatou i lenei konafesi aoao ua oo
mai ia i tatou e ala i musumusuga mai
aposetolo ma perofeta, mai Pulega
Aoao, ma taitai tamaitai o e o Taitai
Aoao o le Ekalesia. Ia tumau ia i tatou
taitoatasi le olioli ma le filemu o le Alii
o la’u tatalo faamaualalo lea i le suafa
o Iesu Keriso, amene. B

Saunia e Elder Brian K. Taylor
O Le Fitugafulu

E mafai faapefea e i tatou taitoatasi ona lagonaina le mana o le
malamalama i lo tatou faasinomaga paia? E amata i le saili atu ia

iloa le Atua, lo tatou Tama.

alu ai nei sa ma o ai i le lotu ma

lo’u tina lelei i le matou falesa

maa tuai. O le tosina atu i ni leo
laiti na sau mai le potu Peraimeri e
tasi lava lea sa ou auai ai i le tele o
tausaga ua tuanai, sa ou savali atu i tua
ma mataua ai taitai alolofa o aoao atu
le autu o le tausaga lenei: “O A’u o se
Atalii o le Atua.”! Sa ou ataata a o ou
manatua faiaoga onosai ma le alolofa,
O € sa masani ona vaai mai ia te au
i le taimi 0 a matou pesepesega i na
vaitaimi—lena tama tiotio laitiiti i le
pito o le nofoa umi, e peisea’i o latou

tomanatu, “O ia moni ea o se atalii o le
Atua? Ma o ai na auina maia o ia iinei?”?

Ou te valaaulia outou e tatala o
outou loto i le Agaga Paia, o 1é “moli-
mau mai i o tatou agaga, o fanau i
tatou a le Atua.”?

E manino ma taua upu a Peresitene
Boyd K. Packer: “O oe o se atalii [po o
se afafine] o le Atua. O Ia o le tama o
lou agaga. I le faaleagaga, na e fanau
mai i se [gafa] tautupu, o se atalii [po o
se afafine] o le Tupu o le Lagi.la tamau
lena upumoni i lou mafaufau ma taofi
mau i ai. Po o le a lava le tele o auga-
tupulaga i lou augatuaa faaletino, po
o le a foi le ituaiga po o ni tagata e te
tupuga mai ai, ae o le gafa o lou agaga
e mafai ona tusia i se laina se tasi. O oe
o se atalii [po o se afafine] o le Atua!”*

Na faamatala e Polika Iaga, “Pe a e
.. .vaaiilo tatou Tama, o le a e vaaia
se tagata ua leva ona e masani muamua
iai, ma o le a Ia talia oe i Ona aao, ma
o le a e sauni e faapa’u atu i Lona opo
mai ma sogi ia te [a.”>

O Le Taua Tele i le Faasinomaga Paia
Sa aoao Mose e uiga i lona tupuaga
paia i le talanoa ai faafesaga’i ma le Alii.

I le mavae ai o lena aafiaga, “Sa alu ane
Satani ma faaoso0so,” ma le faadleodle,
ae pulunaunau malosi e faasese, ma
faaumatia le faasinomaga o Mose, “ua
fai mai: Mose e, le atalii o le tagata, ifo
mai ia te 2’u. Ma sa . . . vaai atu Mose ia
Satani ma fai atu: O ai oe? Aua faauta, o
a'u o se atalii o le Atua.”

O lenei taua tele i le faasinomaga
paia o loo finauina pea, a o faatete-
leina pea metotia taufaasese a Satani
ua faamoemoe e faaumatia ai lo tatou
talitonuga ma le malamalama e uiga i
lo tatou sootaga ma le Atua. O le mea
e faafetai ai, ua faamanuiaina i tatou i
se malamalamaaga manino o lo tatou
faasinomaga moni mai le amataga:
“Ona fetalai ane lea o le Atua, Ina tatou
faia ia o le tagata i lo tatou faatusa, ia
foliga ia i tatou,”” ma ua tautino mai e
perofeta soifua, “O i latou taitoatasi o se
atalii po o se afafine agaga faapelepele
a ni matua faalelagi, ma, o lea ua tofu
ai ma se natura paia ma se taunuuga.”®

O le iloa o nei upumoni ma le mau-
tinoa’® e fesoasoani ia i tatou e faatoilalo
ai tofotofoga, faafitauli, ma puapuaga o
s00 se ituaiga.'® Pe a fesiligia, “E mafai
faapefea ona tatou fesoasoani ia i latou
o0 tauivi ma [se luitau patino]?” sa aoao
mai se Aposetolo a le Alii, “Aoao atu ia
i latou lo latou faasinomaga ma lo latou
faamoemoega.” !

“O Le Malamalama Aupito Sili ona
Mamana ua Ou Mauaina”

O nei upumoni mamana sa suia ai
le olaga mo la’u uo o Jen,' o se talavou
sa mafua ai se faalavelave tau taavale
matautia. E ui sa tuga lona mafatiaga
faaletino, ae sa ia lagonaina le tiga sili
ona matuitui ona sa maliu le isi avetaa-
vale. “Ua maliu le tina o se tasi tagata,
ma o a’u e tuua’ia,” o lana tala lea. Jen,
o le sa na o le lua aso na muamua atu,
na tu ai ma taulotoina le, “O i matou
o afafine a lo matou Tama Faalelagi,

e alofa ia i matou,”?® ua fesili nei, “Pe
faapefea ona Ia alofa ia te a’u?”

“Ua mavae atu mafatiaga faaletino,”
sa ia fai mai ai, “ae ou te manatu o le a
le faamaloloina lava a’u mai i manu’aga
faalelagona ma faaleagaga.”

Ina ia ola pea, sa matua natia e
Jen ona lagona, ma sa amata ona



taumamao ese ma gase foi lagona. I

le mavae ai o le tausaga, ina ua i'u ina
mafai ona ia talanoa e uiga i le faala-
velave, sa valaaulia o ia e se faufautua
musuia e tusi le fuaitau “O au o se atalii
o le Atua” ma ta’u faa-10 i aso taitasi.

“O le tusiaina o upu sa faigofie,”
sa ia ta’ua ai, “ae sa le mafai ona ou
tautala ai. . . . Sa faigata tele lena mea,
ma sa ou le talitonu moni sa finagalo le
Atua e avea a’u ma Sona afafine. Sa ou
faapupuu ma tagi.”

I ni nai masina na mavae ai, sa i'u
lava ina mafai e Jen ona faamaeaina le
galuega i aso uma. “Sa ou sasaa atu lou
agaga atoa,” na ia fai mai ai, “ma augani
ile Atua. . .. Ona amata lea ona ou tali-
tonu i upu.” O lenei talitonuga na mafai
ai e le Faaola ona amata faamalolo le
agaga na manu’a [o le tamaitai]. Na
aumaia e le Tusi a Mamona le mafana-
fana ma le lototele i Lana Togiola.'

“Sa lagona e Keriso o’u tiga, o'u
faanoanoaga, lo’u ta’usalaina,” na faai'u
ai le tala a Jen. “Sa ou lagonaina le
alofa 1 pona o le Atua ma ou te lei
lagonaina muamua se mea ua matuai
mamana! O le iloaina o a’u o se afafine
o le Atua o le malamalama aupito sili
lea ona mamana ua ou mauaina!”

Saili Atuia lloa le Atua, lo Tatou Tama

Uso e ma tuafafine, e mafai faape-
fea e i tatou taitoatasi ona lagonaina
le mana o le malamalama i lo tatou
faasinomaga paia? E amata i le saili
atu ia iloa le Atua, lo tatou Tama.'® Na
molimau mai Peresitene Russell M.
Nelson, “E tupu se mea mamana pe a
saili atu se atalii [po o se afafine] o le
Atua ia iloa atili e uiga ia te Ia ma Lona
Alo Pele.” 1

O le 2020 ma le mulimuli i le Faaola
e fesoasoani ia i tatou ia iloa le Tama.
“O le avea ai . . . ma faatusa o lona
[Tamal,”'” na aoao mai ai Iesu, “E le
mafai e le Atalii ona fai o se mea, na o
ia lava, a 0 mea na te vaai atu i le Tama
o faia”'® O afioga ma galuega uma a
Keriso e faaalia ai le natura moni o le
Atua ma lo tatou sootaga ia te 1. Sa
aoao mai Elder Jeffrey R. Holland, “Faa-
tasi ai ma le toto na puna mai i puninii
uma ma se olega ma le loto mafatia
i Ona fofoga, na saili atu ai Keriso ia

te Ia o Le na te sailia i taimi uma—o

Lona lava Tama. ‘Ava,’ na Ia tagi atu ai,
‘Papa.’”?

A o saili atu ma le naunautai Iesu i
Lona Tama i Ketesemane, sa faapena
foi le taulealea o Iosefa Samita, i le
1820, sa ia saili atu ma le agaga tatalo
ile Atua i le Vao Paia. I le maea ai ona
faitau, “A e afai ua leai se poto i so
outou, ina ole atu ia i le Atua,”! sa alu
atu ai Iosefa e tatalo.

“Sa ou tootuli i lalo,” sa ia tusia, “ma
amata ona tuu atu manaoga o lo’u loto
ile Atua. . ..

“...Na ou vaaia ai se malamalama
faaniutu i luga a’e tonu lava o lo’u
ulu. . ..

“...Sa ou vaaia ni Tagata e toalua,
o lo laua pupula ma le mamalu e le
mafaamatalaina, o tutu mai i o’u luga
a’e ile ea. Sa fetalai mai le tasi o i laua
ia te au, ma fofoga mai ia te au i lou
igoa ma fetalai mai, ao tusi ane i le
tasi—(losefa,] O Lo’u Atalii Pele lenei.
Faalogo ia te Ia!*

A tatou mulimuli i faataitaiga a le
Faaola ma le Perofeta o Iosefa i le saili
atu ma le naunautai i le Atua, ole a

tatou malamalama ai i se auala moni
lava, e pei ona [malamalama] i ai Jen, e
silafia i tatou e lo tatou Tama i o tatou
igoa, ma o i tatou o Lana fanau.

I tina talavou, o € e masani ona
lagona le lofituina ma luitauina a o tau-
mafai e tausi a’e se “tupulaga e mafai
ona tetee atu i le agasala,”* aua lava
ne’i manatu mama i la outou matafaioi
tutotonu i le fuafuaga a le Atua. I taimi
o le atuatuvale—masalo o le taimi e
te tuliina ai tamaiti laiti faatasi ma se
manogi mu mai le umukuka e ta’u atu
ia te oe o lau taumafataga o le afiafi
ua avea nei o se taulaga mu—ia iloa
e faapaiaina e le Atua ou aso sili ona
faigata.” “Aua e te fefe, aua ou te ia
te oe,”? Ua Ia faamautinoa mai ma le
filemu. Matou te faamamaluina outou
a o outou faataunuuina le faamoemoe
o Sister Joy D. Jones, o le na ta’ua, “E
tatau ona malamalama a tatou fanau i
lo latou faasinomaga paia.”?

QOu te valaaulia outou taitoatasi e saili
atu i le Atua ma Lona Alo Pele. Ua sau-
noa mai Peresitene Nelson, “E leai ma
se isi mea o loo manino ma mamana
atili ai le aoaoina o na upumoni nai lo

le Tusi a Mamona.”? Tatala ona itulau
ma a0ao e faapea e faia e le Atua “o
mea uma mo lo [tatou] manuia ma le
fiafia”;® o Ia e “alofa mutimutivale ma
agalelei, e telegese Lona toasa, e onosai
ma tumu i le agalelei”;?® ma e “tutusa
tagata uma [ia te Ia].”* A e lagonaina le
tiga, lemautonu, fefe, le fiafia, faanoa-
noa, matelaina, po o le tualafoaiina e
aunoa ma se faamoemoe i faigata o le
olaga®—tatala le Tusi a Mamona, ma o
le a e iloa “O le a le tuulafoaia lava e le
Atua i tatou. Na te lei tuulafoaiina lava i
tatou ma o le a Ia le tuulafoaiina lava i
tatou. E le mafai ona Ia faia. E le o Sona
uiga [le faia o lena mea].”*

O le iloaina o lo tatou Tama e suia
ai mea uma, aemaise o o tatou loto, a o
faamautu mai e Lona Agaga agamalu lo
tatou faasinomaga moni ma le taua tele
i Lana silafaga.® E savali faatasi le Atua
ma i tatou i luga o le ala o feagaiga a o
tatou saili atu ia te Ia e ala i aioiga ma
le agaga tatalo, suesueina o tusitusiga
paia, ma tauiviga o le usiusitai.

O Le Silisiliese o le Uiga o le Atua—
O La'u Molimau
QOu te alofa i le Atua o ou tama > “le
Alii Atua Silisiliese,”® ma ou te iloa e
tutulu o Ia faatasi ma i tatou i o tatou
faanoanoaga, e onosai e aoai lo tatou
amioletonu, ma olioli pe a tatou saili atu
e “lafoai ese a [tatou] agasala uma ina ia
iloa [0 Ia].”*® Ou te tapuai ia te Ia, o le
“tama ia o0 e ua matuaoti,”¥ ma se soa
i e ua leai ni soa. Ma le agaga faafetai,
ou te molimau atu ua ou iloa le Atua,
lo’u Tama, ma molimau atu i le atoatoa,
uiga, ma le “silisiliese o [Lona] tagata.”®
Ina ia mafai e i tatou uma taitoatasi
ona malamalama moni ma faapelepele
i lo tatou “tofi tautupu”?® o se atalii po
o se afafaine o le Atua e ala i le iloaina
o Ia, “le Atua moni e toatasi, atoa ma le
ua [Ia] auina mai, o Iesu Keriso lea”
o la’u tatalo faatauanau lea. B

O Le Fitugafulu

Saunia e Elder Larry J. Echo Hawk

E mafai ona tatou maua uma le filemu le mafaamatalaina ma
faipaaga ai ma lo tatou Faaola a o tatou aoao e faamagalo atu
fua ia i latou ua “agaleaga mai” ia te i tatou.

le uluai aso o le vaisapati, ua

latou o atu ai i le tuugamau

ile tafa o ata, ua ave mea
manogi na latou saunia, o isi foi . . .
sa faatasi ma i latou.

“Ua iloa e i latou ua fulieseina le
maa nai le tuugamau.

“Ona latou ulu atu lea i totonu, a e
lei iloa le tino o le Alii o Iesu.

“Ua fememea’i i latou i lenei mea,
faauta foi, ua tutu mai ia te i latou
tagata e toalua ua oofu i ofu pupula:

“Ua matatau i latou, ua punou foi o
latou mata i le eleele, ona la fai mai lea
ia te i latou, Se a le mea tou te saili ai le
ua soifua i e ua oti?

“E le o iinei 0 ia, a ua tu.”!

O taeao, o le Sapati o le Eseta, o le a
tatou manatua ai i se auala faapitoa mea
na faia e Iesu Keriso mo i tatou: “Aua ua
faapea lava ona alofa mai o le Atua ile
lalolagi, ua ia auina mai ai lona Atalii e
toatasi, ina ia le fano se tasi e faatuatua
ia te ia, ae ia maua le ola e faavavau.”?
O le a mulimuli ane, o le a tatou toetutu
mai e pei o Ia, ma ola e faavavau.

E ala i le vavega o le Togiola paia
a Iesu Keriso, ua mafai ai foi e i tatou
ona mauaina le meaalofa o le faama-
galoga o a tatou agasala ma mea sese,
pe afai tatou te taliaina le avanoa ma
le tiutetauave o le salamo. Ma e alaile
mauaina o sauniga talafeagai, tausiaina
o feagaiga, ma le usiusitai i poloaiga, e

mafai ai ona tatou maua le ola e faava-
vau ma le faaeaga.

O le aso, ou te fia taulai atu aiile
faamagaloga, o se meaalofa taua ma
le faapelepele ua ofoina mai ia i tatou
mai lo tatou Faaola ma le Togiola, o
Iesu Keriso.

I se po o Tesema i le 1982, sa ma
feala ai i luga ma lo’u toalua, o Terry
i se telefoni na valaau atu i lo matou
fale i Pocatello, Idaho. Ina ua ou taliina
le telefoni, sa na o le masasa na ou
faalogo atu i ai. Mulimuli ane, sa fai mai
lo’u tuafafine i se leo tau le magagana,
“Ua oti Tommy.”

O se avetaavale 20 tausaga le matua
sa faasua’avi, sa masau atu i le silia ma
le 85 maila (135 km) i le itula, sa faata-
lale ma lei tu ai i moli i se aai maotua
o Denver, Kolorato. Sa matua feto’ai
matautia ma le taavale sa aveina e lo'u
uso laitiiti, 0 Tommy, ma maliliu ai lava
i le taimi lena ma lona toalua, o Joan. Sa
fo'i atu ila’ua i le fale i se afafine laitiiti i
le mavae ai o se pati o le Kerisimasi.

Sa ma felelei vave atu ma lo’u toalua
i Denver ma ma o atu ai i le falemaliu.
Sa matou potopoto ma o’u matua ma
uso ma tuafafine ma faavauvau i le
maliliu ai o0 a2 matou pele o Tommy ma
Joan. Ua maliliu i la’ua i se amioga le
mafaufau faasolitulafono. Sa nutimo-
moia o matou loto, ma sa faafefeteina
le ita e faasaga i lenei talavou solitula-
fono i totonu ia te a’u.

Sa auauna atu Tommy o se loia i le
Matagaluega o Faamasinoga i le Iunaite
Setete ma sa i ai i se ala e avea ma se
faufautua malosi mo le puipuiga o
eleele tau Amerika Mao’i ma punaoa
faalenatura mo tausaga a sau.

Ina ua mavae sina taimi, sa faia ai
loa le faamasinoga mo le falepuipuiina
o le alii talavou na nafa ma le fasioti
faigata pa’ivalea i le faalavelave tau
taavale, I lo latou lotofaavauvau ma
le faanoanoa faifai pea, sa auai ai o’u
matua ma lo’u tuafafine matua, o Katy
i le faamasinoga. Sa i ai foi iina matua
o le avetaavale ona, ma ina ua uma le
faamasinoga, sa la’ua saofafai i luga o
se nofoa umi ma fetagisi ai. Sa nonofo
latalata ane i ai o’u matua ma lo’u
tuafafine a o latou saili ina ia puleaina
o latou lava lagona. I le mavae ai o

sina taimi, sa tutu i luga o’u matua ma
lo’u tuafafine ma savavali atu i matua o
le avetaavale ma ofo atu ia i la’ua upu
faamafanafana ma le faamagaloga. Sa
lulu lima alii; sa uu lima tamaitai; sa
matua loloto le faanoanoa ma loimata
maligi mo tagata uma ma le iloaina sa
matua mafatia tele aiga uma e lua. Sa
taitaia e Tina, Tama, ma Katy le ala i lo
latou malosiaga leleoa ma le lototele
ma faaali mai i lo matou aiga foliga o
le faamagaloga.

O le ofoina atu o lena faama-
galoga i na taimi na mafua ai ona
faamalulaina lo’u lava ia loto ma
tatala ai se ala i le faamalologa. I le
aluga o taimi sa ou aoao ai i le auala
e maua ai i se loto faamagalo. Sa na
o le fesoasoaniga lava a le Alii o le
Filemu sa mafai ona aveesea ai la'u
avega tiga. O le a misia pea e lo’u loto
Tommy ma Joan, ae o le faamagaloga
ua faatagaina ai nei a’u e manatua i
la’ua i le olioli saoloto. Ma ou te iloa
o le a matou toe faatasia o se aiga.

Ou te le o fautua atu e faapea tatou
te faatagaina amioga faasolitulafono.
Ua tatou iloaina lelei e tatau ona tali atu
le tagata lava ia mo ana lava amioga
faasolitulafono ma mea sese faalemalo.

Peitai,ua tatou iloa foi, i le avea ai ma
ni atalii ma ni afafine o le Atua, tatou te
mulimuli i a0aoga a Iesu Keriso. E tatau
ona tatou faamagalo atu e tusa lava

pe foliga mai e le alagatatau lo tatou
faamagaloina o isi.

Na aoao maij le Faaola:

“Aua afai tou te faamagaloina atu
tagata i a latou agasala, e faamagaloina
foi outou e lo outou Tama o i le lagi:

“Ae afai tou te le faamagalo atu i
tagata i a latou agasala o le a le faama-
galoina foi e lo outou Tama a outou
agasala.”?

E mafai ona tatou maua uma le
filemu le mafaamatalaina ma faipaaga
ai ma lo tatou Faaola a o tatou aoao e
faamagalo atu fua ia i latou ua “aga-
leaga mai” ia te i tatou. O lenei faigapa-
aga e aumaia ai le mana o le Faaola i o
tatou olaga i se ala le mafaaseseina ma
le mafaagaloina lava.

Na apoapoai mai le Aposetolo
o Paulo:

“O lenei ia oofu outou i le alofa
mutimutivale, ma le agalelei ma le loto
maualalo, ma le agamalu ma le onosai,
faapei o e ua filifilia e le Atua;

“Ia fefaapalepalea’i, ma ia fefaama-

galoa’i outou . . . : faapei ona faama-
galo mai o Keriso ia te outou, ia faapea
Jfoi outou.”*

Na tautino mai e le Alii lava Ia:

“O le mea lea, Ou te fai atu ai ia te
outou, e tatau ona outou faamagalo
ile tasi[maleisil; onaoiaoléelé
faamagalo atu i lona uso i ana agasala,
e tu ta’usalaina o ia i luma o le Alii; aua
e tumau ia te ia le agasala tele atu.

“O A'uy, o le Alii, Ou te faamagalo
ilé o le a Ou faamagaloina, ae o
outou ua poloaiina ia faamagalo atu
i tagata uma.”’

Ua manino lava aoaoga a lo tatou
Faaola ma le Togiola; e tatau i le tagata
agasala ona loto e faamagalo atu i isi
pe afai e faamoemoe o ia ina ia maua-
ina le faamagaloga.

Uso e ma tuafafine, o i ai ni tagata
i o tatou olaga ua faatiga ia te i tatou?
Pe o tatou teulotoina ea ni mea ua
foliga mai e faamaonia atoatoa ai
lagona o le lototiga ma le ita? O tatou
faatagaina ea le faamaualuga e taofia
i tatou mai le faamagalo atu ma le

faagalo? Ou te valaaulia i tatou uma ina
ia faamagalo atu atoatoa ma faataga le
faamalologa e tupu mai i totonu. E tusa
lava foi pe le oo mai le faamagaloga i le
aso nei, ae ia iloa a tatou mananao i ai,
ma galulue i ai, o le a2 0o mai lava—e
pei lava ona faia mo a’u i le mavae ai o
le maliu o si o’u uso.

Faamolemole ia manatua foi o se
elemene taua o le faamagaloga e aofia
ai le faamagaloina o i tatou lava ia.

“O 1é ua salamo i ana agasala, e
faamagaloina o ia, ma o a’u, le Alii, ou
te le toe manatua lava.””

Ou te augani atu ia i tatou uma lava
i lenei aso ina ia manatua ma mulimuli
i le faataitaiga a Iesu Keriso. I luga o
le satauro i Kolokota, i Ona tiga, na Ia
fetalai ai i nei upu, “Lo’u Tama e, ia e
faamagalo atu ia te i latou, aua ua latou
le iloa le mea ua latou faja.”®

E ala i le mauaina o se agaga faa-
magalo ma le faatinoina, e pei o o'u
matua ma lo’u tuafafine matua, e mafai
ai ona tatou iloaina le folafolaga a le
Faaola: “Ou te tuuina atu ia te outou le
[filemu]; o lo’u [filemu] ou te avatu ai
ia te outou; ou te le avatu ia te outou
faapei ona avatu e le lalolagi. Aua le
atuatuvale o outou loto, aua foi tou te
matatau.”’

Ou te molimau atu o le a oo mai
lenei filemu i o tatou olaga pe a tatou
usiusitai i aoaoga a Iesu Keriso ma
mulimuli i Ana faataitaiga e ala i le faa-
magalo atu i isi. A tatou faamagalo atu,
ou te folafola atu o le a faamalosia e le
Faaola i tatou, ma o le a tafe mai Lona
mana ma le olioli i o tatou olaga.

O loo avanoa le tuugamau. O loo
soifua Keriso. Ou te iloa o Ia. Ou te
alofa ia te Ia. Ou te faafetai mo Lona
alofatunoa, o le mana faamalosiau lea
ua lava e faamalolo ai mea uma. I le
suafa paia o Iesu Keriso, amene. ll

FAAMATALAGA
1. Luka 24:1-6.
2. Ioane 3:16.
3. Mataio 6:14-15.
4. Kolose 3:12-13; ua faaopoopo le
faamamafa.
. Mataupu Faavae ma Feagaiga 64:9-10.
. Tagai i le James E. Talmage, Articles of
Faith,12th ed. (1924), 110).
7. Mataupu Faavae ma Feagaiga 58:42.
8. Luka 23:34.
9. Ioane 14:27.

Saunia e Elder Gary E. Stevenson
O Le Korama a Aposetolo e Toasefululua

E mafai ona tatou olioli ua i ai nei le fofoga taumomoli o le Ali,
ma ua faia Lana galuega i le ala na la faatonuina ai mai le lagi.

a ou tatalo faatavanau talu ai nei

ia faatasi le Agaga Paia ma i tatou

taitoatasi i le aso i lenei sauniga
faalelagi. O le mea ua tatou molimau-
ina faatasi e maeu le faagaeetia loto a o
lagolagoina le perofeta lona 17 o lenei
tisipenisione i le potopotoga paia.

A o ou saili atu ia iloa le autu e fina-
galo le Alii ou te tautalagia i le aso, sa
taitai lo'u mafaufau i se talanoaga talu
ai nei ma le Au Peresitene Sili sa faatoa

valaauina. I lea talanoaga, sa faasoa mai
ai e se tasi o fesoasoani ni upu e foliga
faapea: “Ou te matua faamoemoe moni
lava ia mafai ona malamalama le faitau
aofai o le Ekalesia i le maoae o le mea
ua tupu i le valaauina o lo tatou pero-
feta fou, Peresitene Russell M. Nelson,
ma le iloga ma le paia o le potopotoga
paia o le a tupu i le konafesi a0ao.” Na
ia toe matauina, “Ua 10 tausaga, ma

e toatele, aemaise o le autalavou a le

Ekalesia e le manatua pe e lei vaai foi i
lenei mea muamua.

Ua afua ai i lea mea ona ou toe
manatunatu i ni aafiaga sa ou maua.

O le perofeta muamua ou te manatua

o Peresitene Tavita O. MaKei. Sa 14 o’u
tausaga ina ua maliu o ia. Ou te mana-
tuaina se lagona o le misia na aumaia

e lona maliu ma loimata i mata o lo'u
tina, ma le faanoanoa sa lagonaina e lo
matou aiga atoa. Ou te manatuaina upu
“Faamolemole faamanuia Peresitene
Tavita O. MaKei” o pa’u mai fua mai lava
i o'u laugutu i 2’u tatalo e faapei ou te

le 0 manatu i ai, e oo lava ina ua mavae
lona maliu, e otometi lava ona ou faia

0 na upu. Sa ou le mautinoa pe na i ai
lava na lagona ma le talitonuga mau-
maututu i lo’'u mafaufau ma le loto mo
perofeta na sosoo mai ma ia. Ae e totoe
lava ina pei o matua o e e alolofaia la
fanau taitoatasi, sa ou iloaina se alofa
mo, piitaga ma, ma se molimau ia Pere-
sitene Iosefa Filitia Samita, o le sa sosoo
ma Peresitene MaKei, ma mo perofeta
taitasi mulimuli ane ai: Harold B. Lee,
Spencer W. Kimball, Ezra Taft Benson,
Howard W. Hunter, Gordon B. Hinckley,
Thomas S. Monson, ma i le aso, o
Peresitene Russell M. Nelson. Ou te
lagolagoina ma lo’u loto atoa ia perofeta
taitoatasi ma se lima ua sii i luga—ma se
loto ua faagaeetia.

A o taitasi ma maliliu a tatou pero-
feta pele, o se masani lava le lagona
o le faanoanoa ma le aveesea. Peitai
e faapaleni lo tatou faanoanoa e le
olioli ma le faamoemoe e 0o mai a o
tatou vaaia se tasi o faamanuiaga sili
o le Toefuataiga: i le valaauina ma le
lagolagoina o se perofeta soifua i le
fogaeleele.

Ona o lena le mafuaaga, o le a ou
tautala atu ai i lenei faagasologa paia
€ s0s00 mai ai i nei aso e 90 ua tuanai
atu nei. O le a ou faamatala atu i ni
vaega se fa: muamua, o le maliu o lo
tatou perofeta pele ma le soloia o le
Au Peresitene Sili; lona lua, o le vaitau
e faatalitali ai i le toefaatulagaga o le
Au Peresitene Sili fou; lona tolu, o le
valaauina o le perofeta fou; ma le lona
fa, o le lagolagoina o le perofeta fou
ma le Au Peresitene Sili i le potopo-
toga paia.

O Le Maliu o se Perofeta

Tatou te amata i le aso 2 Ianuari,
2018, ina ua pasi atu lo tatou perofeta
pele o Thomas S. Monson i le isi itu
o le veli. O le a faavavau pea ona i
ai sona nofoaga i o tatou loto. Sa ofo
mai e Peresitene Henry B.Eyring ni
mafaufauga i le maliu o Peresitene
Monson sa faamatala atoatoa lelei ai o
tatou lagona: “O le uiga iloga o lona
soifua, e faapei o le Faaola, o lona lava
popolega patino e aapa atu i e matitiva,
0 e mama’i—e 00 lava i tagata taitoatasi
uma—i le lalolagi atoa.”?

Sa faamatala mai e Peresitene
Spencer W. Kimball:

“A o goto atu se tasi fetu i tua atu
o le tafailagi, ona toe vaaia foi lea o
se isi, ma o le oti e faapogai mai ai
le ola.

“E le uma le galuega a le Alii. E tusa
lava pe maliu se taitai malosi, e leai ma
se taimi se tasi e aunoa ai le Ekalesia
ma ni tulaga faaleautaitai, e faafetai ai
i le finagalo agalelei o le Atua o le na
tuuina mai lona malo ia faaauauina ma
ia faavavau. E pei lava ona tupu ai . . .
muamua i lenei tisipenisione, e tapunia
ai ma le faaaloalo e tagata se tuuga-
mau, soloi o latou loimata, ma liliu atu
o latou fofoga i le lumanai.”?

O Le Vainofoa'iga Faaaposetolo

O le vaitau i le va o le maliu o se
perofeta filifilia ma le toe faatulagaina
o le Au Peresitene Sili ua faasino i
ai o se “vainofoa’iga faaaposetolo.” I
le taimi o lea vaitau, o le Korama a
Aposetolo e Toasefululua, i lalo o le
taitaiga a le peresitene o le korama,

e umia faatasi ia ki e faatautaia ai

le taitaia o le Ekalesia. O le talanoa

ai e uiga i lenei mea, sa saunoa ai
Peresitene Iosefa F. Samita, “E i ai lava
le ao o le Ekalesia, ma afai ua aveese-
ina le Au Peresitene o le Ekalesia ona
o le maliu po o nisi o mafuaaga, o le
a0 e s0s00 ai o le Ekalesia o Apose-
tolo e Toasefululua, seia 0o ina toe
faatulaga se au peresitene.”?

Na amata le vaitau o le vainofoa’iga
sili ona lata mai ina ua maliu
Peresitene Monson i le aso 2 Ianuari
ma faamutaina i le 12 aso mulimuli
ane i le aso Sa, 14 Ianuari. I le taeao o
lena Aso Sapati, sa fono ai le Korama
a le Toasefululua i le afeafe i luga o le
Malumalu o Sate Leki i se agaga o le
anapogi ma le tatalo, i lalo o le taitaiga
faapulefaamalumalu a Peresitene
Russell M. Nelson, o le Aposetolo sinia
ma le Peresitene o le Korama a le
Toasefululua.

Valaauina o se Perofeta Fou

I lenei fonotaga paia ma lemafaa-
galoina, sa alaala ai i nofoa e 13 ile
faasologa sinia i le afali’'o, na sosoo ma
se mamanu mautu lelei, i le lotogatasi
ma le autasi, sa muamua sii ae ai aao o
le Usoga e lagolagoina le faatulagaga o
le Au Peresitene Sili ona lagolago ai lea
o Peresitene Russell Marion Nelson o le
Peresitene o Le Ekalesia a Iesu Keriso
o le Au Paia o Aso e Gata Ai. Na sosoo
lenei lagolagoina i le potopoto ai o le
Aufono o le Toasefululua i se Ii’o faatasi
ma lima na faaee atu i luga o le ao o
Peresitene Nelson, e faauu ma vaetofia
o0 ia, a 0 avea le Aposetolo sinia na
s0s00 ai ma fofoga.

Ona faailoa mai lea e Peresitene
Nelson ona fesoasoani, o Peresitene
Dallin Harris Oaks, Peresitene Henry
Bennion Eyring, faatasi ai ma Peresitene
Oaks o le Peresitene o le Korama a
Aposetolo e Toasefululua ma Peresi-
tene Melvin Russell Ballard o le Sui
Peresitene o le Korama a Aposetolo
e Toasefululua. Mulimuli ai i palota
lagolago e talitutusa, sa vaetofia nei Uso
taitoatasi i o latou tofi faapitoa e Pere-
sitene Nelson. O se aafiaga loloto paia
lenei, faatasi ai ma se faatelega naua o
le Agaga na auai ai. Ou te tuu atu ia te



outou la’u molimau mautu, o le finagalo
o le Alii, lea tatou te tatalo ai ma le
faatauanau, sa faaalia ma le mamana i
gaoioiga ma mea na tutupu i lena aso.
Faatasi ai ma le faauuga o Pere-
sitene Nelson ma le toefaatulagaina
o le Au Peresitene Sili, sa faamuta ai
le vainofoa’iga faaaposetolo, ma i se
tulaga ofoofogia, sa amata e le Au
Peresitene Sili sa faatoa faatulaga ona
galulue e aunoa ma se faalavelavea e
00 lava i se sekone, i le puleaina o le
malo o le Atua i le lalolagi.

Potopotoga Paia

O le taeao nei, ua taualuga ai le faa-
gasologa paia e tusa ai ma le poloaiga
faatusi paia ua otootoina i le Mataupu
Faavae ma Feagaiga: “Aua e ao ina faia
mea uma i le faatulagaga tatau, ma i
le finagalo autasi o le ekalesia, e ala i
le tatalo o le faatuatua,”* ma “e toatolu
Faitaulaga Sili Pulefaamalumaly, . . .

e lagolagoina e le talitonuga, faatua-
tua, ma tatalo a le ekalesia, e faia ai
se korama o le Au Peresitene o le
Ekalesia.”®

Sa faamatala e Elder David B. Haight
se mea na tupu talu ai o le mea ua
tatou auvai ai i le aso:

“O i tatou o molimau ma tagata
ua auai i se faamoemoega paia—o se
potopotoga paia e faataunuu mea faa-
lelagi. E pei foi 0 aso anamua, sa faia e
le Au Paia i le lalolagi atoa ni anapogi
ma ni talosaga e tele ina ia mafai ona
latou maua le liligiina mai o le Agaga o
le Alii, lea ua matuai molimauina iinei i
lenei faamoemoe i lenei taeao.

“O se alofi sa, e pei ona ta’'ua i le
igoa, o se faailoga o se fuafuaga paia,
mamalu, ma le migao, lea e faapoto-
poto ai le Au Paia i lalo o le taitaiga a
le Au Peresitene Sili.”°

Uso e ma tuafafine, e mafai ona
tatou olioli—tusa lava pe alalaga,
“Osana!”—ua i ai nei le fofoga
taumomoli o le Alii, o se perofeta a le
Atua, ma ua fiafia le Alii ua faia Lana
galuega i le ala na Ia faatonuina ai mai
le lagi.

Peresitene Russell M. Nelson
O lenei faagasologa faalelagi ua
taitai atu i se isi perofeta ua valaauina

mai le lagi. E pei foi ona avea Peresi-
tene Monson ma se tasi o tamalii silisili
ua soifua i lenei lalolagi, e faapena foi
ia Peresitene Nelson. Sa matua saunia
lelei o ia ma aoaoina patino e le Alii e
taitaia i tatou i lenei taimi. Oka se faa-
manuiaga ina a maoae ua tatou maua
ile avea ai nei o le pele o Peresitene
Russell M. Nelson ma o tatou perofeta
alofagia ma le tuuto—le Peresitene
lona 17 o le Ekalesia i lenei tisipenisi-
one faaiju.

O Peresitene Nelson o se tamaalii
ofoofogia moni lava. Ua ou maua le
avanoa e auauna ai i le Korama a le
Toasefululua faatasi ma ia o lo'u pere-
sitene o le korama mo le silia ma le
lua tausaga. Sa ou malaga faatasi ma
ia ma maofa i lona malosi, aua e tatau
ona vave le gaoioi a se tasi e maua ai
lona saoasaoa! I se tauaofai, ua ia asia
atunuu e 133 i lona soifuaga.

E aapa atu o ia i tagata uma, talavou
ma matutua. E foliga mai na te silafia
tagata uma ma e faapitoa le faamea-
alofaina i le manatuaina o o latou igoa.
O ilatou uma e iloa o ia, ua lagona
o1ilatou o ni e e pele ia te ia. Ma e
faapena mo i tatou taitoatasi—ona o
lona alofa faamaoni ma le manatu mo

tagata uma.

E ui o au fegalegaleaiga ma Peresi-
tene Nelson e tupu i totonu o matafaioi
faaleekalesia, ae ua ou masani lelei ai
foi i le olaga faalematata na taulamua
ai Peresitene Nelson a o lei valaauina o
ia o se Pulega Aoao. E pei ona silafia e
le toatele o outou, o Peresitene Nelson
o se fomai tipitipi o le fatu ua lauiloa
ile lalolagi ma, i le popofou o lana
matata faafomai, o ia o se uluai tagata
na amataina le masini mo fatu—ma
mama. Sa i ai foi o ia i le ‘au sailiili lea
sa lagolagoina le taotoga muamua o le
fatu na faia i se tagata soifua, i le 1951,
e faaaoga ai se masini o le fatu ma le
mama. Sa faatino e Peresitene Nelson
se taotoga o le fatu mo Peresitene
Spencer W. Kimball ae lei leva talu ona
avea Peresitene Kimball ma perofeta.

E maeu, ina ua valaauina Peresitene
Nelson i le Toasefululua i le 34 tausaga
talu ai, sa faamutaina ai se matata
Jaafomai faapolofesa o le faamalolosia
ma le faaleleia o fatu, na amata ai se
auaunaga i le avea ai ma se Aposetolo
na tuuto atu i le faamalolosia ma le faa-
leleia o loto e le mafaitaulia o le faitau
sefulu o afe i le lalolagi atoa, na siitia
taitoatasi ma faamaloloina e ala i ana
upu ma faatinoga o le poto, auaunaga,
ma le alofa.

O Se Loto Faa-Keriso

Pe a ou vaaia se loto faaKeriso i
faaaoaoga i aso taitasi, ou te vaai ia
Peresitene Nelson. Ou te lei feiloai
lava i se tasi e faataitaia lenei taitaiga
i se tulaga maualuga atu nai lo ia. O
se aoaoga ofoofogia mo auleiaiile
tulaga e matau ai e au lava ia faaaliga
o le loto faaKeriso o Peresitene Nelson.

I totonu o vaiaso o lou valaauga
i le Toasefululua ia Oketopa 2015,
sa ou maua le avanoa e maua ai se
vaaiga lata mai o le olaga faapolofesa
ua tuanai a Peresitene Nelson. Sa
valaaulia au e auai i se gaoioiga lea
sa faamamaluina ai o ia o se paionia
o taotoga o le fatu. Ina ua ou ulu atu
ile maota, sa ou maofa i le vaaia o se
aofaiga toatele o le au polofesa iina
e faamamaluina ma aloaia le galuega
sa faia e Peresitene Nelson i le tele o
tausaga ua mavae.

O lena afiafi, e toatele tagata tomai
na tutu ma faaalia lo latou faaaloalo
ma le faamemelo mo le sao maoae a
Peresitene Nelson i lona tomai faa-
fomai. E pei ona faagaeetia ai tagata
taitasi na saunoa i lena po i le faama-
talaina o ausiaga eseese a Peresitene
Nelson, sa ou maofa atili i se talanoaga
na taia ai au ma se alii na nofo i ou
talaane. Sa ia lei iloaina po o ai au, ae
sa ia iloa Peresitene Nelson, i le taimi
lena o Dr. Nelson, le faatonusili o le
polokalama o le thoracic residency
surgery i se aoga faafomai i le 1955.

O lea alii o se tasi o tamaiti na aoga
ia Peresitene Nelson. Sa tele ni mana-
tuaga na ia faasoa mai. O le mea sa
sili ona mataina ia te au o lana faa-
matalaga e uiga i le sitaili faafaiaoga
a Peresitene Nelson, lea, na ia fai mai
ai, na aumaia ai se fuataga tele o lona
lauiloa. Sa ia faamatala mai o le tele o
a0aoga e uiga i taotoga o le fatu sa faia
i le potu tipitipi. O iina, sa matauina ai
ma faatino ia taotoga e fomai tau amata
ilalo o le vaavaaiga a le aufaigaluega,
0 se potuaoga suesue. Na ia fai mai o
le siosiomaga o le potu tipitipi i lalo
o ni fomai tipitipi patino e gaogaosa,
e faatautava, e tumu i atuatuvalega, e
faasausili. Sa ia faamatalaina o se sio-
siomaga faigata, o nisi taimi e faama-
masagia. E tele taimi, e lagona ai lava

e fomai tau amata o le a fuaina la latou

matata i mea e tutupu.

Ona ia faamatalaina lea o le sio-
siomaga tulagaese i le potu tipitipi
o Peresitene Nelson. E toafilemu, e
mafanafana, ma e malualii. Sa taulimaina
fomai tau amata ma le faaaloalo loloto.
Peitai, 2 maea le faataitaiga o se faaga-
sologa, sa faamoemoeina e Dr. Nelson
le faatinoga i le tulaga aupito sili ona
maualuga mai fomai tau amata taitasi. Sa
faamatala atili e lenei alii taunuuga silisili
o ma’i ma fomai tipitipi silisili na o mai
mai le potu o taotoga a Dr. Nelson.

E le 0 se mea ou te maofa ai lava. O
le mea lea ua ou matauina e au lava ia,
ma ua faamanuiaina ai i le Korama a le
Toasefululua. I se faalogoga, e pei 0 au
o se tasi 0 ana “fomai tau amata o loo
ia aoaoina.”

O Peresitene Nelson e i ai sana
auala tulaga ese o le aoaoina o isi ma
tuu atu i ai se faasa’oga i se uiga lelei,
faaaloalo, ma le faagaeetia. O ia o le
tino mai o le loto faaKeriso ma o se
faataitaiga mo i tatou uma. Mai ia te ia,
ua tatou a0ao ai i soo se tulaga tatou te
i ai, e mafai ona ogatusa a tatou amio
ma loto ma mataupu faavae o le talale-
lei a Tesu Keriso.

Ua tatou maua nei le faamanuiaga
silisili e lagolago la tatou perofeta, o
Peresitene Russell M. Nelson. I lona
soifuaga atoa, sa ia faalautele ana
matafaioi e tele o se tagata aoga, tama,
polofesa, tane, fomai, taitai perisitua,
tamamatua, ma Aposetolo. Sa ia faatau-
nuuina nei matafaioi ona—faaauau ai
lea—faatasi ai ma se loto o se perofeta.
Uso e ma tuafafine, o le mea ua
tatou molimauina ma auai ai i le aso,
o se faapotopotoga paia, ua taitai atu
i la’u molimau o Peresitene Russell M.
Nelson o le fofoga soifua o le Alii mo
tagata uma. Ou te faaopoopo atu foi
la’u molimau i le Atua le Tama, ia Iesu
Keriso ma i Lana matafaioi i le avea
ai ma o tatou Faaola ma Togiola. I le
suafa, o Iesu Keriso, amene. ll

Saunia e Elder Lynn G. Robbins
O Le Au Peresitene o Fitugafulu

| le lotolotoi o se olaga e tumu i maa td'ia ma le le atoatoq,
tatou te faafetai uma lava mo avanoa faalua.

mea sese O se mea moni o

le olaga. O le aoao ia atamai

ile taina o le piano e matua
le mafai lava e aunoa ma le faia o le
faitau afe o mea sese—atonu e 00 i
le miliona. Ina ia aoaoina se gagana
ese, e tatau i se tasi ona feagai ma le
maasiasi o le faia o le faitau afe o mea
sese—atonu e 00 i le miliona. E oo lava
i tagata afeleti maoae o le lalolagi e le
tuua lava le faia o mea sese.

“O le manuia,” e pei ona faamatala-
ina ai, “e le o le le leai o se toilalo, ae o
le sau mai le toilalo i le toilalo e aunoa
ma le ma’'umauina o le naunautaiga.”!

I lana fatufatua’iga o le matauila, sa
fai mai ai Thomas Edison, “Ou te le’i
toilalo i taimi e 1,000. O le matauila o se
fatufatua’iga o laasaga e 1,000.”* Sa ta’ua
e C. S. Lewis ia toilalo o “faasinoala i
luga o le auala i le ausiaina o mea.”> E
faamoemoe o0 mea sese taitasi tatou te
faia e avea ma se lesona i le poto, liva-
ina 0 maa t@ia i ni maa e laa ai i luga.

O le faatuatua e le femoumoua’i
o Nifae sa fesoasoani ia te ia e sau ai
mai le toilalo i le toilalo seia i'u lava
ina ia maua ia papatusi apamemea. E
10 taumafaiga na fai e Mose a o lei i'u
ina faamanuiaina o ia e sosola ese mai
Aikupito ma tagata Isaraelu.

Atonu tatou te tuufesili—afai sa i ai
uma Nifae ma Mose i le feau a le Alii,

aisea na le faasalavei mai ai le Alii ma
fesoasoani ia i la’ua ia ausia le tulaga
manuia i a la taumafaiga muamua?
Aisea na Ia faatagaina ai i la'ua—ma pe
aisea foi Na te faatagaina ai i tatou—e
oo i le tele o faigata ma toilalo i a tatou
taumafaiga ina ia manuia? Faatasi ai ma
le tele o tali taua i lena fesili, o nisi nei
o nai tali:

* Muamua, ua silafia e le Alii o
“nei mea uma [tatou] te maua ai le

poto masani, ma o le a avea mo [0
tatou] lelei.”

* Lua, ia faataga ai i tatou e “tofo i le
oona, ina ia [tatou] iloa ai ona faa-
taua le lelei.””

* Tolu, ia faamaonia ai “o loo ia
Ieova le taua,”® ma ua na o Lona
alofatunoa lava e mafai ai ona tatou
faataunuuina Lana galuega ma avea
ai e faapei o Ia.”

* Fa, ina ia fesoasoani ia i tatou e atiae
ma maua le tele o uiga FaaKeriso ia
e le mafai ona faaleleia vagana ai e
ala i mea faafeagai® ma “i le ogaumu
0 iai le puapuaga.”’

O lea la, i le lotolotoi o se olaga e
tumu i maa tid’'ia ma le le atoatoa, tatou
te faafetai uma lava mo avanoa faalua.

Ile 1970, a 0 avea ma se tamaitiiti
aoga fou i le BYU, sa ou lesitala i se
kosi amata i mea taua o le fisiki na
aoaoina e Jae Ballif, o se polofesa
maoae. A maea iunite taitasi o le kosi,
na te faatautaia ai lava se suega. A maua
€ se tamaitiiti aoga se C ma manao i se
togi lelei atu, e faataga e Polofesa Ballif
le tamaitiiti aoga e sue se isi suega ua
toefetuunai e aofia ai anomea lava e
tasi. A maua e se tamaitiiti aoga se B i le
taumafaiga lona lua ma e le faamalieina
lava, na te toe sueina lava le suega i le
taimi lona tolu ma le lona fa, ma faa-
pena ai lava. E ala i le faatagaina o a’u i

le tele o avanoa faalua, sa ia fesoasoani
ai ia te a’u e siitia ma {’u ai lava ina
maua se A i le vasega.

O ia o se polofesa agaalofa sa
tulagaese le atamai sa musuiaina ma
faamalosiauina ana tamaiti aoga ia tau-
mafai pea—ia manatu i le toilalo o se
faiaoga, ae le o se faalavelave, ma ia le
fefe i le toilalo ae ia a0ao mai ai.

Talu ai nei sa ou telefoni atu ai i
lenei tamalii maoae i le mavae ai o
le 47 tausaga talu ona ou aveina lana
kosi o le fisiki. Sa ou fesili i ai pe aisea
sa ia naunau ai e faataga tamaiti aoga
i taumafaiga e le faatapulaaina ina ia
faaleleia a latou togi. O lana tali: “Sa ou
mana’o ia ou i aiile itu lava e tasi ma
tamaiti aoga.”

A o tatou ootia ai ma le lotofaafetai
mo avanoa faalua e sosoo ma mea
sese, po o toilalo o le mafaufau, tatou
te tutu ma ofo uma i le alofa tunoa o le
Faaola i le tuuina mai ia i tatou o ava-
noa lona lua e faatoilalo ai le agasala,
po o toilalo o le loto.

E leai se tasi e sili ona ‘au ma i
tatou nai lo le Faaola. O loo Ia faata-
gaina i tatou ia sue ma saga sue pea
Ana suega. Ina ia avea e faapei o Ia
o le a manaomia ai ni avanoa faalua
lemafaitaulia i o tatou tauiviga ma le
tagata natura i lea aso ma lea aso, e pei
o le puleaina o le tausami, aoaoina o le
onosai ma le lotofaamagalo, faatoilalo-
ina o le paie, aloese mai agasala o le le
faia 0 mea e tatau ona fai, na o ni nai
mea ua ta’ua. Afai o le natura faale-
tagata o le fai o mea sese, e fia la ni
toilalo tatou te manaomia seia oo ina le
toe avea lo tatou natura ma se [natura]
faaletagata ae [0 se natura] paia? E faa-
afe? Pei a e faa-miliona.

I le iloaina o le ala sao ma le vaapi-
api o le a salalau solo ai tofotofoga
ma o toilalo o se mea e tupu pea i aso
uma mo i tatou, na totogi e le Faaola
se tau e le mafuatia e aumaia aj ia i
tatou le tele o avanoa e faapena ona
manaomia e manuia ai le suega o la
tatou olaga faataitai. O mea faafeagai

lea na Ia faatagaina e mafai ona foliga
e lemafaatoilaloina i le tele o taimi ma
toetoe lava a le mafai ona onosaia, ae
Na te le tuua lava i tatou e aunoa ma se
faamoemoe.

Ina ia faatumauina le toe malosi o
lo tatou faamoemoe a o tatou feagai
ai ma luitau o le olaga, o le alofatunoa
o le Faaola ua saunia i taimi uma ma
e iaiitaimi uma. O Lona alofa tunoa,
“o se auala paia o fesoasoaniga po o
le malosiaga, . . . 0 se mana malosi lea
e mafai ai e alii ma tamaitai ona maua
le ola e faavavau ma le faaeaga pe a
uma ona latou faia a latou taumafaiga
silisili.”*® O Lona alofa tunoa ma Ona
fofoga alofa ua i luga o i tatou i la tatou
faigamalaga atoa a o Ia musuia i tatou,
faamamaina avega, faamalosia, laveai,
puipuia, faamalolo, ma i se isi tulaga
“fesoasoani i lona nuu,” e tusa lava pe
latou te tautevateva i luga o le ala lauiti-
iti ma vaapiapi.'

O le salamo o le meaalofa maua
gofie a le Atua e faatagaina ma tatou
mafai ai ona o mai mai lea toilalo i lea
toilalo e aunoa ma le ma’'umauina o le
naunautaiga. O le salamo e le o Sana
fuafuaga faaleoleo lea pe a te’i ua tatou
toilalo. O le salamo o Lana fuafuaga
lea, ma le silafiaina o le a tatou toilalo
lava. O le talalelei lenei o le salamo,
ma e pei ona matauina e Peresitene
Russell M. Nelson, “o le a avea ma se
mataupu aoaoina i le olaga atoa.”*?

I lenei mataupu aoaoina o le salamo
ile olaga atoa, o le faamanatuga o le
auala mamanuina lea a le Alii e maua
ai le avanoa faifai pea i Lana faamaga-
loga. Afai tatou te aai ma feinu ma se
loto momomo ma se agaga salamo, ua
Ia ofo maia ia i tatou i vaiaso taitasi le
faamagaloga pe a tatou alualu i luma
mai lea toilalo i lea toilalo i luga o le
ala o feagaiga. Aua “e ui ia latou aga-
sala, ua tumu lo’u loto i le agaalofa ia
te i latou.”*?

Ae o le a faafia ea ona Ia faamaga-
loina i tatou? O le a le umi e loa-ona-
talitiga ai o Ia? I se tasi taimi sa fesili ai
Peteru i le Faaola, “Le Alii e, e agaleaga
mai faafia ea lo’u uso ia te au, ma ou
faamagalo ia te ia? Seia atu fitu ea?” 4

E mautinoa lava, sa manatu Peteru,
o le fitu o se numera maualuga tele lea



e faamamafa ai le faavalevalea o le faa-
magalo faafia atu ma o le agalelei atu
e tatau ona i ai ni ona tapulaa. I se tali
atu, sa fetalai tonu atu ai le Faaola ia
Peteru e aua ne’i faitauina—ia aua ne’i
faatuina ni tapulaa i le faamagalo atu.

“Ua fetalai atu Iesu ia te ia, Ou te le
fai atu ia te oe, seia atu fitu, a ia fituga-
fulu ni fitu.”

Sa manino lava, sa le’i faatuina e
le Faaola se tapulaa maualuga o le
490. O le a talitutusa lena mea ma le
faapea atu o le taumafa i le faamana-
tuga e tapulaa i le 490, ma a oo loa ile
491 taimi, ona faamautu mai lea e se
suetusi faalelagi ma faapea mai, “Ou te
faamalulu atu, ae ua uma nei le aoga
o lau kata o le salamo—mai lenei taimi
e agai i luma, ua e alu nei na o oe.”

Sa faaaoga e le Alii le matematika
o le faafitugafulu e fai ma faatusa o
Lana Togiola e le i'u, o Lona alofa e
le faatuaoia, ma Lona alofa tunoa e le
faatapulaaina. “Toe, ma o le tele o taimi
e salamo ai lo'u nuu Ou te faamagalo ai
i latou ia latou solitulafono faasaga mai
ia te a'u.”10

E le faapea la o le faamanatuga o
le a avea ma se laisene e agasala ai.
O le tasi mafuaaga lena sa faaaofia
ai e le Alii lenei fasifuaitau i le Tusi a
Mamona: “Ae 0 so0o se taimi sa latou
salamo ai ma saili le faamagaloga, ma

le faamoemoe faamaoni, sa faamagalo-
ina i latou.”"

O le faamoemoe moni e faailoa ai
foi ma le taumafaiga moni ma le suiga
moni. O le “suiga” o se upu autu o loo
faaaogaina e le Taiala i Tusitusiga Paia
e faauiga ai le salamo: “O se suiga o le
mafaufau ma le loto lea na te aumaia
se uiga fou agai i le Atua, i le tagata
lava ia, ma le lautele o le olaga.”'® O
lena ituaiga o suiga e tupu mai ai le
tuputupu a’e faaleagaga. O lo tatou
tulaga manuia la, e le o le alu atu mai
le toilalo i le toilalo, ae o le tuputupu
a’e maj lea toilalo i lea toilalo e aunoa
ma le ma’'umauina o le naunautaiga.

E faatatau i le suiga, mafaufau i
lenei malamalamaaga: “O mea e le suia
e tumau pea i le mea e tasi.” O lena
faamatalaga o le upumoni a’ia’i e le o
faamoemoe e faatiga i lou atamai ae
o le poto loloto o Peresitene Boyd K.
Packer, o le na faaopoopo mai, “Ma a
le toe mafai ona tatou sui—ua uma foi
ma tatou.”"

Ona tatou te le mananao ina ia
uma i tatou seia tatou avea e pei o le
Faaola,® e tatau ona tatou faaauau pea
ona tutu i luga i taimi taitasi tatou te
pauu ai, ma se naunauga e tuputupu a’'e
pea ma agai i luma e ui i a tatou vaivai-
ga. I o tatou vaivaiga, ua Ia faamautinoa
mai ia i tatou, “O lo’u nei alofa tunoa e

lava lea e fesoasoani ia te oe, aua o le
vaivai e faaatoatoaina ai lo'u mana.”?!

E na o le matauina o se vaitau umi i
le taimi e tasi po o siata o le tuputupu
a’e e mafai ai ona tatou iloatino la tatou
tuputupu a’e faaletino. E faapena foi,
o lo tatou tuputupu a’e faaleagaga e
masani lava ona le matauina vagana
ai lo tatou toe tepa i tua i le tuanai. O
se tulaga atamai lo tatou mafaufau soo
mo i tatou lava e uiga i le tuanai i lena
auala ia iloa lo tatou alualu luma ma
musuia ai i tatou e “fetaomi atu i luma
ma le tumau ia Keriso, ma se susulu
atoatoa o le faamoemoe.”

Ou te faafetai mo le agalelei, aga-
alofa, onosai, ma le loa ona talitiga
0 Matua Faalelagi ma le Faaola, o e
ua faatagaina i tatou i avanoa faalua
lemafaitaulia i la tatou malaga e toe foi
atu i lo Latou afioaga. I le suafa, o Iesu
Keriso, amene.

Saunia e Elder Neil L. Andersen
O Le Korama a Aposetolo e Toasefululua

E le tu se perofeta i le va o oe ma le Faaola. Ae, e tu o ia i ou talaane

ma faasino atu le ala i le Faaola.

u te faaopoopo atu la’u faafei-

loaiga ia Elder Gerrit Gong ma

Elder Ulisses Soares i le usoga
e le mafaatusalia o le Korama a le
Toasefululua.

I le lagolagoina ai o Peresitene
Russell M. Nelson o le perofeta a le Alii
ma o le Peresitene o Le Ekalesia a Iesu
Keriso o le Au Paia 0 Aso e Gata Ai, sa
avea ai i tatou ma se vaega o se faapo-
topotoga paia na faasilasilaina mai le
lagi—e paia ona o mea na tutupu i le
itula va mavae atu na faamoemoeina i
le lagi talu mai le taimi ae lei i ai le lalo-
lagi. O le Alii o Iesu Keriso, o 1é o loo
taitaia Lana galuega, na tuuina maia, e
auala maij ia Peresitene Eyring i le aso,
Lana perofeta, Lana taitai faauuina, ia i
tatou, o Lona nuu o le feagaiga, ma faa-
tagaina i tatou e faailoa atu faalauaitele
lo tatou naunautaiga e lagolago o ia ma
mulimuli i ana fautuaga.

I na fia miliona o tagata o le Ekalesia
o e ele oiaifaatasi maitatou ile
Maota Autu mo Konafesi, ou te manao
ia tou silafia e faapea, o le Agaga o le
Alii i lenei fale i le taimi na lagolagoina
ai Peresitene Nelson o le [Agaga] tonu
lava lea e pei ona outou faamoemoe-
ina—e faatumulia i le mana faaleagaga.
O la tatou faapotopotoga e taitaia mai
le lagi ua le na o lenei Maota Autu o le
Konafesi ua i ai ae i le lalolagi atoa—i

faletatalo i Asia, Aferika, ma Amerika

i Matu; i aiga i Amerika Tutotonu ma
Saute faapea Europa; i fale atolau i le
Pasefika ma motu o le sami. O lenei
faapotopotoga o loo i ai i soo se vaega
o le lalolagi atonu o e i ai, e tusa lava
pe o lou fesootaiga e na o le leo o lau
telefonipoto. O o tatou lima na siitia

sa le’i faitauina e o tatou epikopo, ae
mautinoa lava na faamauina i le lagi, e
fai ma a tatou feagaiga i le Atua, ma o a
tatou faatinoga e tusifaamaumauina i le
tusi o le ola.

E Filifili e le Alii Lana Perofeta
O le filifiliga o se perofeta e faia e le
Alii Lava Ia. E leai ni faiga faatosinaga,

Karekasone (Carcassonne), Farani

leai se fefinauaiga leoleoa, leai se fau-
fau i le tofiga, leai se feteena’iga, masa-
losaloga, fenumia’iga, po o se vavao.
Ou te faamautu atu foi sa i ai le mana
o le lagi faatasi ma i matou i le potu
aluga o le malumalu a o matou sio-
miaina ma le agaga tatalo ia Peresitene
Nelson ma lagona le faamaoniga lema-
faafitia a le Alii i ona luga.

O le filifiliga o Peresitene Nelson e
auauna atu o le perofeta a le Atua sa
faia i se taimi ua leva lava. O le feta-
laiga a le Alii ia Ieremia e faatatau foi
ia Peresitene Nelson: “Na au iloa oe a o
lei faia oe e au i le manava; na au faa-
paiaina oe a o lei fanau mai oe, na au
tofia oe e fai ma perofeta i nuu.”* I le
tolu tausaga talu ai, i le 90 tausaga o
Elder Nelson, sa lona fa o ia i le tulaga
sinia, faatasi ma le toalua o Aposetolo
sinia e toatolu sa laiti ifo ia te ia. O le
Alii, o 1€ puleaina le ola ma le oti, na
te filifilia Lana perofeta. O Peresitene
Nelson, i le 93 o ona tausaga, e ofoofo-
gia lona soifua maloloina. Tatou te faa-
moemoe o le a tatou faatasi ma ia mo
le isi sefulu pe luasefulu tausaga, ae
mo le taimi nei o loo matou taumafai
e tauanau o ia e aua le toe alu i mauga
faasee.

E ui ua tatou lagolagoina le pero-
feta o le ua faauuina e le Alii, ae ia
manino ua na o le Atua tatou te tapuai
i ai, lo tatou Tama Faalelagi, ma Lona
Alo paia. E ala i le agalelei, le alofa
mutimutivale, ma le alofa tunoa o lo
tatou Faaola, o Iesu Keriso, e mafai ai
i se aso ona tatou toe ulufale atu i lo
Laua afioaga.’




O Peresitene Nelson ma lona atalii lona 1718 o

fanau a fanau a fanau.

Aisea ua Tatou Mulimuli ai i le Perofeta

Ae uiilea, na acao mai e Iesu se
upumoni taua e uiga i auauna ua la
auina mai ia i tatou. Na Ia fetalai, “O le
talia outou, ua talia e ia o0 a’u; o le talia
foi a’u, ua talia e ia o le na auina mai
a'u?

O le matafaioi aupito sili ona taua
a le perofeta a le Alii o le acaoina lea
o i tatou e uiga i le Faaola ma taitai atu
i tatou ia te Ia.

E tele lava mafuaaga tatau e muli-
muli ai ia Peresitene Russell M. Nelson.
E 0o lava ia i latou e le auai i la tatou
tapuaiga e ta’ua o ia o se tagata atamai.
Sa avea o ia ma fomai i le 22 o ona
tausaga, o se fomai tipitipi o le fatu
faaaloalogiaina, ma o se paionia lauiloa
ile atinaega o le taotoga o le fatu.

O isi o le a faamamaluina atamai ma
le faautautaga tatau: e ivasefulu tausaga
o le aoaoina e uiga i le ola ma le o,
soifua ai ma le le manatu faapito, alofa
ma a0ao atu ia fanau a le Atua i soo
se tulimanu o le kelope, ma aafiaga faa-
tagata matua o le i ai o fanau e toa 10,
fanau a fanau e 57, ma fanau a fanau a
fanau e 118 (o lenei fuainumera faaiu e
suisui soo; o le atalii o se tasi o fanau o
fanau a fanau sa fanau i le Aso Lulu na
te’a nei).

O i latou e iloaina lelei o ia e talanoa
e uiga ia Peresitene Nelson na te faafe-
taia’ia faafitauli o le olaga i le faatuatua

ma le lototele. Ina ua maliu lona
afafine 37 tausaga le matua, o Emily, i
le kanesa, ma tuua ai se tane alofa ma
se fanau laiti e toalima, sa ou faalogo
0 ia saunoa, “O a’u o lona tama, o se
fomai, ma se Aposetolo a le Alii o Iesu
Keriso, ae e 20 ona punou lo’u ulu ma
faamamaluina, ‘E le faia lo’u loto a o
lou finagalo.’”4

Tagatavaai i le Olo

E ui lava tatou te faamemelo i uiga
tamalii uma nei, aisea tatou te mulimuli
aj ia Peresitene Nelson? Aisea tatou te
mulimuli i le perofeta? Aua ua valaau-
ina o ia e le Alii o Iesu Keriso ma tofia
0 ia o Lona tagatavaai i le olo.

O Karekasone (Carcassonne) o se
aai maoae ua faapiaina i Farani lea na
faatu talu mai lava le vaeluaga o taimi.
O olo maualuluga na manu a’e mai ona
aupa na puipuia, na atiaeina mo tagata
vaai na tutu i luga o na olo i le a0 ma
le po, ma faatumauina le taulai atu o lo
latou gauaiga i mea mamao mo le fili. A
vaai atu le tagatavaai ua latalata mai se
fili, o lona leo o le lapataiga e puipuia
le nuu o Karekasone mai le lamatiaga o
le a tupu sa le o mafai ona latou vaaia.

O se perofeta o se tagatavaai i luga
o le olo, na te puipuia i tatou mai
lamatiaga faaleagaga e le o mafai ona
tatou vaaia.

Sa fetalai atu le Alii ia Esekielu, “O
oe foi le atalii o le tagata, ua ou tofia oe

L

e fai ma tagata vaai i le aiga o Isaraeluy;
o le mea lea ia e faalogo mai ai i le upu
[mai] lo’u gutu, ma e apoapoai atu ia te
i latou mai ia te au.”®

E tele ina tatou talanoa i le manao-
mia ona tatou mulimuli i le perofeta, ae
mafaufau i le avega mamafa ua tuu e
le Alii i luga o Lana perofeta: “Afai e te
le tautala atu e apoapoai atu ai i le ua
amio leaga, ia liliu ese i lona ala; [ae]
oti lena tagata amio leaga i lana amio
leaga; . . . o lona toto ou te tauiatua lea
ia te oe.”®

O Se Molimau Patino Sili Atu

Tatou te taliaina Peresitene Nelson e
pei tatou te taliaina Peteru po o Mose
pe ana faapea sa tatou ola i o laua aso.
Sa fetalai atu le Atua ia Mose, “O a’u foi
ou te faatasi ma lou gutu, ou te aoao
atu foi ia te oe i upu e te tautala atu
ai.”” Tatou te faalogo i le siufofoga o le
perofeta a le Alii faatasi ma le faatuatua
e faapea o ana upu e “mai [le fofoga o
le Alii] lava [ia].”®

Pe o se faatuatua tauaso ea lenei?
Leai, leai lava. Ua tofu i tatou ma se
molimau faaleagaga i le moni o le Toe-
fuataiga o le talalelei a Iesu Keriso. E
ala i o tatou lava loto ma filifiliga, na sii
a’e ai o tatou lima i lenei taeao, ma tau-
tino atu lo tatou manao e lagolago le
perofeta a le Alii i lo tatou “talitonuga,
faatuatua, ma tatalo”® ma ia mulimuli i
lana fautuaga. Ua tatou maua le avanoa

-

-

o ni Au Paia o0 Aso e Gata Ai e maua

ai se molimau patino o le valaauga o
Peresitene Nelson e mai le Atua. E ui
ua leva ona iloa patino e lo’u toalua,

o Kathy, ia Peresitene Nelson mo le
latalata i le tolu sefulu tausaga ma e
leai sona fesiligiaina o lona tiute paia,
ae i lona vaetofiaina, sa amata ai ona ia
faitauina lauga o le 34 tausaga talu ai,
ma tatalo mo se faamautinoaga loloto
o lana matafaioi faaperofeta. Ou te
folafola atu ia te outou o lenei molimau
sili atu o le 2 0o mai pe a e saili i ai ma
le lotomaualalo ma le agavaa.

Aisea ua tatou matua naunau ai
e mulimuli i le siufofoga o lo tatou
perofeta? Mo i latou o loo sailia ma le
filiga le ola e faavavau, o le siufofoga
o le perofeta e aumaia le saogalemu
faaleagaga i taimi sili ona faigata.

O loo tatou ola i se paneta ua matua
malomaloa lava i le faitau miliona o
leo. O le initoneti, o a tatou telefoni-
poto, 0 a tatou pusa ua tutumu o faa-
fiafiaga ua aioi mai mo le tatou gauai
atu ma lafoina mai a latou faatosinaga
i o tatou luga, ma le faamoemoe o le a
tatou faatauina a latou oloa ma faaaoga
o latou tulaga faatonuina.

E foliga mai o le le muta o le maua

pea o faamatalaga ma manatu ua
faamanatu mai ai ia i tatou lapataiga
faatusi paia o le “felafoaiina . . . ma
feaveaiina,”'* “sousou i le matagi,”!! ma
faatoilaloina e “togafiti leaga” a i latou o

€ “ua saunia e faasese ai.”?

O le taulaina o o tatou agaga i le Alii
o Iesu Keriso e manaomia ai le faalogo
atu ja i latou Na te auina mai. O le
mulimuli i le perofeta i se lalolagi o le
vavao e pei o le pulupulu i se palani-
keke mafanafana ma toafimalie i se aso
matua malulu lava.

Ua tatou ola i se lalolagi o mafua-
aga, felafolafoaiga, finauga, faamasi-
noga, ma faamalamalamaga. O le fesili,
“Aisea?” e lelei i le tele na’ua o vaega o
o tatou olaga, lea e faatagaina le mana
o lo tatou atamai e tajalaina le anoa-
noai o le mau filifiliga ma faaiuga tatou
te feagai ai i aso taitasi.

Peitai o le siufofoga o le Alii e
masani ona 0o mai e aunoa ma se faa-
matalaga.”® Ao lei taitai ona suesueina
e le au atamamai le aafiaga o le le faa-
maoni i le faatuatuaina o taitoalua ma
fanau, na tautino mai e le Alii, “Aua e te
mulilua.”** I tala atu o le faalagolago i
le atamai lava ia, tatou te faapelepele i
le meaalofa o le Agaga Paia.

Aua Ne'i Ofo

O le siufofoga o le perofeta, ao
talanoa mai ma le agalelei, o le a
matele ina avea o se siufofoga e aioi
mai ia i tatou ina ia suia, ia salamo,
ma toe foi mai i le Alii. A manaomia
se faasa’oga, aua ne’i tatou faatuai. Ma
aua ne’i popole pe a feteenai le siufo-
foga o le perofeta ma manatu lauiloa
o nei aso. O taimi uma lava e maea ai
ona saunoa le perofeta e amata ai foi
ona vevela faitioga a le au le talitonu i
le feitai.A e lotomaualalo i le muli-
mulitaia o fautuaga a le perofeta a le
Alii, ou te folafola atu ia te outou se
faamanuiaga faaopoopo o le saoga-
lemu ma le filemu.

Aua ne’i faate’ia oe pe a i ai se taimi
e le muai ogatusa ai ou lava manatu
patino ma aoaoga a le perofeta a le
Alii. O taimi nei o le aoaoina, o le loto-
maualalo, pe a tatou o i o tatou tulivae
i le tatalo. Tatou te savavali i luma i le
faatuatua, faalagolago i le Atua, iloaina
o le aiaile taimi o le a tatou maua ai
le manino atili faaleagaga mai lo tatou
Tama Faalelagi. Sa faamatalaina e le tasi
perofeta le meaalofa lemafaatusalia o le
Faaola o le “tofatumoanaina [o] le loto
o le Alo i le finagalo o le Tama.”* O le
lafoai atu o o tatou loto i le finagalo o
le Atua, o le mea moni, e le o le lafoai
ua toilalo ae o le amataga lea o se
manumalo mamalu.

O le a taumafai nisi e soona vailiili
upu a le perofeta, ma tauivi e fuafua po
o le a lona siufofoga faaperofeta ae po
0 a ona manatu faaletagata lava ia.

I le 1982, lua tausaga a o lei
valaauina e avea ma se Pulega Aoao,
sa saunoa ai Uso Russell M. Nelson:
“Ou te lei fesiligia lava au po o le a
le taimi e saunoa ai le perofeta o se
perofeta ae po o le a foi le taimi na
te le saunoa ai [o se perofeta]?” O lo’u
lava ia naunautaiga, ‘E mafai faapefea
ona avea atili a’u e pei 0 ia?”” Sa ia
faaopoopo mai, “O 1a’u [filosofia o le]
taofi lea o le tuuina o faailoga fesili i
tua o malelega a le perofeta ae tuu i ai
faailoga ofo.”° O le auala lea na filifili
se tamalii lotomaualalo ma faaleagaga
e faatulaga ai lona soifuaga. I lenei
taimi, i le 36 tausaga mulimuli ane, o
ia o le perofeta a le Alii.



Faateleina o Lou Faatuatua i le Faaola

I lo’u olaga patino, ua ou iloa ai a
ou suesueina ma le agaga tatalo ia upu
a le perofeta a le Atua ma faaogatusa-
ina faaleagaga, ma le faaeteete, ma le
onosai lo’u loto i ana aoaoga musuia, e
faateleina lava i taimi uma lo’u faatua-
tua i le Alii o Iesu Keriso.!” Afai tatou
te filifili e faataatia ese ana fautuaga
ma manatu e sili atu lo tatou iloa, o le
a pagatia lo tatou faatuatua ma puaoa
ai la tatou vaaiga e faavavau. Ou te
folafola atu ia te outou a outou tumau
mausali i le mulimuli i le perofeta, o
le a faateleina lo outou faatuatua i le
Faaola.

Na fetalai mai le Faaola, “O perofeta
uma . . . na molimau uma ia te au.”*8

E le tu se perofeta i le va o oe ma
le Faaola. Ae, e tu 0 ia i ou talaane ma
faasino atu le ala i le Faaola. O se tiu-
tetauave aupito silisili ma se meaalofa
sili ona faapelepele a se perofeta ia i
tatou o lana molimau mautinoa, lona
iloa mautinoa, o Iesu o le Keriso. E pei
o Peteru 0 anamua, ua tautino mai lo

tatou perofeta, “[O Ia] o le Keriso, le
Alo o le Atua soifua.”??

I se aso o lumanai, o le toe tepa i tua
ilo tatou olaga faitino, o le a tatou olioli
ona sa tatou savavali i le lalolagi i le taimi
o se perofeta soifua. I lena aso, ou te
tatalo o le a mafai ona tatou faapea atu:

Na matou faalogo ia te ia.

Na matou talitonu ia te ia.

Na matou suesueina ana upu ma le
onosai ma le faatuatua.

Na matou tatalo mo ia.

Na matou tutu faatasi ma ia.

Na lava lo matou lotomaualalo e
mulimuli ai ia te ia.

Na matou alolofa ia te ia.

Ou te tuuina atu lau molimau paia o
Iesu o le Keriso, o lo tatou Togiola ma
le Faaola, ma o Peresitene Russell M.
Nelson o Lana perofeta faauuina i
luga o le fogaeleele. I le suafa, o Iesu
Keriso, amene. B

1. Ieremia 1:5.
2. Tagai i le 2 Nifae 2:8.

13. Na saunoa Peresitene Dallin H. Oaks i se

“I se faatalanoaga i le 1988 . . . sa ou

e aumaia mafuaaga faaletino mo faaaliga
faalelagi:

“‘Afai e te faitau i tusitusiga paia ma
le fesili lenei i le mafaufau,” “Aisea na
poloaiina ai e le Alii le mea lenei po o le,
aisea na ia poloaiina ai le mea lena,” e te
iloa ai e itiiti ifo ma le tasi mai le selau
poloaiga sa i ai se mafuaaga na aumai ai. E
le o le mamanu a le Alii le tuuina mai o ni
mafuaaga. E mafai e i tatou [tagata] ona tuu
ni mafuaaga i faaaliga. E mafai ona tatou
tuu ni mafuaaga i poloaiga. A tatou faia, ua
tatou i ai na o i tatou lava. O nisi o tagata e
tuuina mafuaaga i le [faaaliga] . . ., ma e iu
ane e matuai sese lava i sini i latou. E i ai se
lesona i lena mea. . . . Sa ou filifili i se taimi
ua leva lava, ou te faatuatua i le poloaiga
ma e leai so’u faatuatua i mafuaaga na
fautuaina mai ai.’ . . .

“‘. .. O mafuaaga atoa e foliga mai ia te
a’u o le faia o ni tulaga e le manaomia e
lamatia ai. . . . Aua ne‘i o tatou faia le mea
sese sa faia i le taimi va tuanai, . ..o le
taumafai e faapipii ni mafuaaga i faaaliga.
O mafuaaga e iu ane lava o mea e fai e
tagata i se tulaga maoae. O faaaliga o mea
ia tatou te lagolagoina o le finagalo o le Alii
ma o le mea lena e taoto ai le saogalemu’”
(Life’s Lessons Learned [2011], 68-69).

14. Esoto 20:14.

15. Mosaea 15:7.

16. Russell M. Nelson, in Lane Johnson,
“Russell M. Nelson: A Study in Obedience,”
Tambuli, Jan. 1983, 26.

17. Na saunoa mai Peresitene Henry B. Eyring:
“O se tasi o taufaasese o le talitonu o
le filifiliga e talia po o le le taliaina o
fautuaga a perofeta e le sili atu nai lo le
filifili pe talia fautuaga lelei ma maua ona
faamanuiaga po o le tumau ai i le mea
o tatou i ai. Ae o le filifiliga e le talia ai
fautuaga faaperofetaga ua suia ai le tulaga
lava ua tatou tutu ai. O le a matuai sili lava
ona matautia. O le le mafai ona taliaina
fautuaga faaperofeta e faaitiitia ai lo tatou
malosiaga e taliaina ai fautuaga musuia i
le lumanai. O le taimi sili lava na faia ai le
faaiuga e fesoasoani ia Noa e fau le vaa o
le taimi muamua lava sa ia fesili ai. O taimi
uma sa ia fesili ai i le mavae ai o lena taimi
muamua, o toilalo taitasi e tali atu semanu
e faaitiitia ai le nofouta i le Agaga. Ma o
taimi uma la sa foliga mai o lana talosaga
sa sili atu ona faavalevalea, seia 0o ina timu
mai. Ma ua tuai lava” (“Mauaina o Fautuaga
i Fautuaga,” Liahona, lulai 1997, 25).

18. 3 Nifae 20:24.

19. Mataio 16:16; tagai foi i le Ioane 6:69.

atou te faailoa atu o le Lipoti o

Fuainumera lea e masani ona

tuuina atu i lenei sauniga o le
konafesi a0a0 ia Aperila o le a faasala-
lauina nei i luga o le LDS.org i le taimi
lava e maea ai lenei sauniga ma o le a i

Fofogaina e Peresitene Dallin H. Oaks
Fesoasoani Muamua i le Au Peresitene Sili

ai i le lomiga o le konafesi i mekasini a
le Ekalesia.

O le a ou tuuina nei nisi o suiga i
le taitaiga o le Ekalesia ma Taitai Aoao
ma Fitugafulu Eria o le Ekalesia mo le
palota lagolago, a maea ona fofoga atu

lea e Brother Kevin R. Jergensen, pule
faatonusili o le Matagaluega o Suetusi a
le Ekalesia, le lipoti faaletausaga.

I le valaauina ai i o la tofiga e
auauna atu o ni uso fou o le Korama
a Aposetolo e Toasefululua, ua tuuina
atu tatou te faamalolo mai ia Elder
Gerrit W. Gong ma Ulisses Soares mai
le auauna ai o ni uso o le Au Peresitene
o Fitugafulu.

E faaopoopo atu i ai, tatou te
faamaloloina mai foi Elder Craig C.
Christensen, Lynn G. Robbins, ma
Juan A. Uceda mai la latou auaunaga o
ni uso o le Au Peresitene o Fitugafulu,
e amata atu i le aso 1 o Aokuso, 2018.

O e uma e fia faailoaina le faafetai
i nei Uso mo la latou auaunaga tuuto,
faamolemole faailoa mai.

E tuuina atu ina faamaloloina mai
uso nei mai la latou auaunaga o ni
Fitugafulu Eria: Steven R. Bangerter,
Matthew L. Carpenter, Mathias Held,
David P. Homer, Kyle S. McKay, R. Scott
Runia, ma Juan Pablo Villar.

O i latou e fia aufaatasi ma i matou e
tuu atu le agaga faafetai i nei Uso mo la



latou auaunaga naunautai ia faailoa mai
i le siitia o le aao.

Ua tuuina mai ina ia tatou faama-
loloina mai ma le agaga faafetai Sister
Bonnie L. Oscarson, Carol F. McConkie,
ma Neill F. Marriott o le Au Peresitene
Aoao o Tamaitai Talavou. E faapena foi
ona tuuina atu le faamalologa i tuafa-
fine o le Fono Faatonu Aoao a Tamaitai
Talavou.

O i latou uma e fia auai ma i matou
ile tuuina atu o le agaga talisapaia i nei
tuafafine mo la latou auaunaga maoae
ma le tuuto, faamolemole ia faailoa mai.

Ua tuuina mai ina ia tatou faama-
loloina mai Sister Bonnie H. Cordon
mai le Fesoasoani Muamua i le Au
Peresitene Aoao o le Peraimeri.

O e fia faailoaina le faafetai ia Sister
Cordon ia faia i le siitia o le aao.

E tuuina atu ina ia tatou lagolagoina
uso nei ia auauna atu i le Au Peresitene
o Fitugafulu, e amataina i le taimi nei:
Elders Carl B. Brook ma Robert C. Gay.

O uso nei o le a auauna atu foi o
ni uso o le Au Peresitene o Fitugafulu,
e amata atu i le aso 1 o Aokuso, 2018:
Elders Terence M. Vinson, José A.
Teixeria, ma Carlos A. Godoy.

O i latou e finagalo ai, ia faailoa mai.

I latou e faatuiese, pe afai e i ai.

E tuuina atu tatou te lagolagoina
uso nei o ni Fitugafulu fou o le Pulega
Aoao: Steven R. Bangerter, Matthew L.
Carpenter, Jack N. Gerard, Mathias
Held, David P. Homer, Kyle S. McKay,
Juan Pablo Villar, ma Takashi Wada.

O e uma e lagolagoina, ia faailoa mai.

O € ‘au ese ai, i lea lava faailoga e tasi.

Ua tuuina mai tatou te lagolagoina
ia uso nei e avea ma Fitugafulu Eria
fou: Richard K. Ahadjie, Alberto A.
Alvarez, Duane D. Bell, Glenn Burgess,
Victor R. Calderdn, Ariel E. Chaparro,
Daniel Cérdova, John N. Craig, Michael
Cziesla, William H. Davis, Richard J.
DeVries, Kylar G. Dominguez, Sean
Douglas, Michael A. Dunn, Kenneth J.
Firmage, Edgar Flores, Silvio Flores,
Saulo G. Franco, C. Alberto Genaro,
Mark A. Gilmour, Sergio A. Gémez,
Roberto Gonzalez, Virgilio Gonzalez,
Spencer R. Griffin, Matthew S. Harding,
David J. Harris, Kevin J. Hathaway,
Richard Holzapfel, Eustache Ilunga,

Okechukwu I. Imo, Peter M. Johnson,
Michael D. Jones, Pungwe S. Kongolo,
G. Kenneth Lee, Aretemio C. Maligon,
Edgar A. Mantilla, Lincoln P. Martins,
Clement M. Matswagothata, Carl R.
Maurer, Daniel S. Mehr II, Glen D.
Mella, Isaac K. Morrison, Yutaka
Nagatomo, Allistair B. Odgers,

R. Jeffrey Parker, Victor P. Patrick,
Denis E. Pineda, Henrique S. Simplicio,
Jeffrey H. Singer, Michael L. Staheli,
Djarot Subiantoro, Jeffrey K. Wetzel,

Fofogaina e Kevin R. Jergensen

Michael S. Wilstead, Helmut Wondra,
ma David L. Wright.

O e uma e lagolagoina, ia faailoa mai.

I latou e faatuiese, pe afai e i ai.

Ua tuuina mai ina ia tatou lagola-
goina Bonnie H. Cordon e avea ma
Peresitene Aoao o Tamaitai Talavou,
ma Michelle Lynn Craig o le Fesoasoani
Muamua, ma Rebecca Lynn Craven o le
Fesoasoani Lua.

O i latou e finagalo ai ia faailoa mai.

A iai se faatuiese faailoa mai.

Pule Faatonusili, Matagaluega Suetusi a le Ekalesia

| Le Au Peresitene Sili o Le Ekalesia a lesu Keriso

o le Au Paia o Aso e Gata Ai

so Pele: E pei ona faatonuina ai i le faaaliga o loo i le vaega e

120 o le Mataupu Faavae ma Feagaiga, o le Aufono e Faafoeina ia

Sefuluai—lea e aofia ai le Au Peresitene Sili, o le Korama a Apose-
tolo e Toasefululua, ma le Au Epikopo Pulefaamalumalu—e faatagaina
tupe faaalu o tupe a le Ekalesia. E faaaogaina e matagaluega a le Ekale-
sia tupe ia ogatusa ma paketi ua faamaonia, ma e tusa ai ma aiaiga ma
faiga faavae a le Ekalesia.

O le Matagaluega Suetusi a le Ekalesia, lea e aofia ai ni tamalii faapo-
lofesa ma e tutoatasi lava mai isi matagaluega uma a le Ekalesia, ua i ai
le tiutetauave e faatino ai suegatusi mo le faamoemoega o le tuuina atu
o le faamautinoaga talafeagai e tusa ai ma saofaga na tauaaoina, o tupe
na faaalu, ma le malupuipuia o aseta a le Ekalesia.

E tusa ai ma suegatusi ua faatinoina, ua manatu ai le Matagaluega
Suetusi a le Ekalesia e faapea, i tulaga uma o meatotino, o saofaga na
mauaina, o tupe na faaaluina, ma aseta a le Ekalesia mo le tausaga
2017 ua faamaumauina ma faatautaia e tusa ma paketi a le Ekalesia na
faamaoniaina, o aiaiga faavae, ma faiga masani faatausitusi. O loo muli-
mulitaia e le Ekalesia ia faiga masani o loo aoaoina atu i ona tagata o le
ola lea i se paketi, aloese mai le nofoaitalafu, ma le sefeina o ni tupe mo
le taimi e manaomia ai.

E tuuina atu ma le faaaloalo lava,

Matagaluega Suetusi a le Ekalesia

Kevin R. Jergensen

Pule Faatonusili

Ua tuuina mai ina ia tatou lago-
lagoina Sister Lisa Rene Harkness e
avea ma Fesoasoani Muamua i le Au
Peresitene Aoao o le Peraimeri.

O i latou e finagalo ai ia faailoa mai.

I latou e faatuiese, pe afai e i ai.

Ua tuuina mai tatou te lagolagoina
isi Au Pulega Aoao, Fitugafulu Eria,
ma Au Peresitene Aoao o Ausilali e
pei ona i ai nei.

O i latou uma e lagolagoina, faa-
molemole ia faailoa mai.

I latou e faatuiese, pe afai e i ai.

Peresitene Nelson, ua faamauina le
palota. Matou te valaaulia i latou o e
na faatuiese i soo se tofiga ia faafe-
sootai tou peresitene o siteki.

I le lagolagoina o tofiga faatoa
maea nei, ua i ai nei Pulega Aoao e
116. E latalata i le 40 pasene i latou
na fananau i fafo atu o le Iunaite
Setete, i Siamani, Pasila, Mekisiko,

Niu Sila, Sikotilani, Kanata, Korea i
Saute, Kuatemala, Atenitina, Italia,
Zimbabwe, Iurukuei, Peru, Aferika i
Saute, Amerika Samoa, Egelani, Puerto
Rico, Ausetalia, Venesuela, Kenia, le
Atu Filipaina, Potukale, Fiti, Saina,
Iapani, Chile, Kolomupia, ma Farani.

Uso e ma tuafafine, matou te faa-
fetai atu mo lo outou faatuatua faifai
pea ma tatalo mo taitai o le Ekalesia.

Matou te valaaullia nei Fitugafulu
fou o le Pulega Aoao ma le Au
Peresitene Aoao fou o Tamaitai
Talavou, ma Sister Harkness o le Au
Peresitene Aoao o le Peraimeri ia alala
i o latou nofoaga i le tulaga. B

Saunia e Elder David A. Bednar
O Le Korama a Aposetolo e Toasefululua

O le agamalu o se uiga manino lea o le Togiola ma e iloagofie i le tali atu
ma le amiotonu, gauai atu ma le loto i ai, ma le malosi o le amio pulea.

u te olioli i le avanoa paia e

lagolago ai o tatou taitai o le

Ekalesia, ma ou te faafeiloai
atu ma lou loto atoa ia Elder Gong ma
Elder Soares i le Korama a Aposetolo e
Toasefululua. O auaunaga a nei tamalii
faamaoni o le a faamanuiaina ai tagata
taitoatasi ma aiga i le lalolagi atoa, ma
ou te naunau e auauna ma aoao mai
fa ilaua.

Ou te tatalo o le a aoaoina ma faa-

malamalamaina e le Agaga Paia i tatou
a o tatou aoao faatasi e uiga i se vaega

taua o le natura paia o le Faaola' lea
€ tatau ia i tatou taitoatasi ona tauivi e
mulimuli i ai.

O le a ou tuuina atu ni nai faatai-
taiga e faamamafa ai lenei uiga auau
mama FaaKeriso ae lei faailoaina le
uiga paia patino i se taimi o muli-
muli mai i la’u savali. Faamolemole ia
faafofoga toto’a i faataitaiga taitasi ma
mafaufau faatasi ma a’u i ni tali talafea-
gai i fesili o le a ou tuuina atu.

Faataitaiga #1. O Le Alii Talavou Mauoa
ma Amuleka

I le Feagaiga Fou, ua tatou aoao ai e
uiga i le alii talavou mauoa lea sa fesili
atu ia Iesu, “Le Matai Lelei e, 0 a ni mea
lelei e tatau ona ou faia, ina ia ou maua
ai le ola e faavavau?”? Sa muamua lava
ona apoapoai atu le Faaola ia te ia
e tausi i poloaiga. Na sosoo ai ma le
tuuina atu e le Matai i le alii talavou o
se mea faaopoopo e manaomiaina ua
maoti i ona manaoga ma tulaga patino.

“Ua tali atu Iesu ia te ia, Afai e te
manao ina ia atoatoa ona lelei o lau
amio, ia e alu ma e faatau atu au mea,
ile e avatu ai i e matitiva, ona ia te oe
lea o le faula’igaoloa i le lagi, i le e sau
ma mulimuli mai ia te au.



“Ua faalogo le taulealea i lea upu,
ona alu ese ai lea o ia ma le tiga, aua
e tele lava ana mea.”?

Faatusatusa le tali a le alii talavou
mauoa ma le aafiaga o Amuleka, e pei
ona faamatalaina i le Tusi a Mamona.
O Amuleka o se tagata galue malosi
ma tamaoaiga sa tele ona aiga ma uo.*
Sa ia faamatalaina o ia lava o se tagata
sa valaauina i le tele o taimi ae sa le
faalogo; o se tagata na iloaina mea a le
Atua ae na te lei iloaina.’ O se alii lelei
masani, sa faalavelaveina Amuleka i
popolega faalelalolagi e pei foi o le alii
talavou mauoa o loo faamatalaina i le
Feagaiga Fou.

E ui sa ia faamaaaina muamua lona
loto, ae sa usitai Amuleka i le siufofoga
o se agelu, sa talia le perofeta o Alema
i lona fale, ma tuuina atu se taumafa-
taga ia te ia. Sa fagua faaleagaga o ia
ile taimi o le asiasiga a Alema ma sa
valaauina ai e talai atu le talalelei. Ona
lafoai ese lea e Amuleka o “ana auro
uma, ma ario, ma ana mea taua uma
... mo le afioga a le Atua, [ma sa] teena
0 ia e ilatou o e sa avea ma ana uo ma
lona tama foi ma ona aiga.”®

O le a sou manatu i le mafuaaga o le
eseesega o tali a le alii talavou mauoa
ma Amuleka?

Faataitaiga #2. Pa'orana

I se vaitau matautia o taua o loo
faamatalaina i le Tusi a Mamona, sa
faia ai se fetusia’iga i le va o Moronae,
le taitaiau o le autau a sa Nifae, ma
Pa’orana, le faamasino sili ma le
kovana o le laueleele. O Moronae, o le
ana le autau sa mafatia ona o le le lava
o le lagolago mai le malo, sa tusi atu
ia Pa’orana, “e ala i le tausalaina”” ma
tuua’ia o ia ma ona uso a taitai i le le
magafagafa, faapalapala, faatamala, ma
00 lava i le faalata.®

Sa ono faigofie ia Pa’orana ona tetee
ia Moronae ma ana tuua’iga le sa’o, ae
sa ia lei faia. Sa ia tali atu ma le agaalofa
ma faamatala atu i ai se fouvalega faa-
saga i le malo lea sa lei iloa e Moronae.
Ona tautino atu lea o Pa’orana:

“Faauta, ou te fai atu ia te oe,
Moronae, ou te le olioli i o outou pua-
puaga tele, ioe, ua faanoanoa tele ai
lou agagal. . ..

“...Ua e tausalaina au i lau tusi, ae
ua le afaina lea; ou te le o ita, a ua ou
olioli i le tele o lou loto.”®

O le a sou manatu i le mafuaaga
o le tali onosai a Pa’orana i tuua’iga a
Moronae?

Faataitaiga #3. Peresitene Russell M.
Nelson ma Peresitene Henry B. Eyring

I le konafesi aoao i le ono masina
talu ai, sa faamatala ai e Peresitene
Russell M. Nelson lana tali atu i le vala-
aulia a Peresitene Thomas S. Monson
e suesue, mafaufau loloto, ma faaaoga
upumoni o loo i ai i le Tusi a Mamona.
Fai mai a ia: “Ua ou taumafai e muli-
muli i lana fautuaga. Faatasi ai ma isi
mea, ua ou faia ni lisi 0 mea e uiga i
le Tusi a Mamona, o mea na te faa-
mautuina, o mea na te faamaoniaina
le sese, 0 mea na te faataunuuina, o
mea na te faamaninoina, ma mea na
te faaalia mai. O le suesueina o le Tusi
a Mamona i lena auala ua avea ma se
faatinoga malamalama ma musuia! Ou
te fautuaina atu ia te outou taitoatasi.”*°

Sa faapena foi ona faamamafaina
e Peresitene Henry B. Eyring le taua i
lona olaga o le talosaga a Peresitene
Monson. Sa ia matauina:

“Ua ou faitauina ai lava le Tusi a
Mamona i aso uma mo le silia ma le 50
tausaga. E masalo la e tonu lava lou
manatu o upu a Peresitene Monson

e faatatau i se isi tagata. Ae, e pei o

le toatele o outou, sa ou lagonaina le
faamalosiauga a le perofeta ma o lana
folafolaga ua valaaulia ai a’u e fai se
taumafaiga sili atu. . . .

“O le taunuuga fiafia mo a’u, ma
mo le toatele o outou, o le mea lea na
folafola mai e le perofeta.”!!

O le a sou manatu i le mafuaaga o
le vave tali atu ma le loto faamaoni o
nei taitai e toalua o le Ekalesia a le Alii
i le valaaulia a Peresitene Monson?

Ou te le o fautuaina atu o tali faa-
leagaga malolosi a Amuleka, Paorana,
Peresitene Nelson ma Peresitene Eyring
o loo faamatalaina e le uiga auau mama
e tasi FaaKeriso. Ae mautinoa lava, o le
tele o uiga ma aafiaga fesootai faatasi
na taitai atu i le matua faaleagaga lea na
atagia mai i olaga o nei auauna malu-
alii e toafa. Ae ua faamamafa mai e le
Faaola ma Ana perofeta se uiga auau
mama taua lea e manaomia e i tatou
uma ona malamalama atoatoa atili i ai
ma tauvi ia atiaeina i o tatou olaga.

Agamalu

Faamolemole ia matau le uiga na
faaaoga e le Alii e faamatala ai o Ta
lava i le mau lenei: “Ia outou amoina
la’u amo, ma ia outou faaa’oa’o ia te
a’u, aua o 2'u le agamalu ma le loto
maulalo: ona maua lea e outou o le
malologa mo outou agaga.”!?

O se a0aoga ia i tatou le filifilia e
le Faaola e faamamafa le agamalu mai
isi uma uiga paia ma amioga mama sa
ono mafaj lava ona Ia filifilia.

O se mamanu talitutusa ua manino
mai i se faaaliga na maua e le Perofeta
o Tosefa Samita i le 1829. Na tautino
mai le Alii, “Aoao mai ia te a’u, ma faa-
logo mai i a’u upu; savali i le agamalu
o lo'u Agaga, ma o le a e maua ai le
filemu ia te a’'u.”

O le agamalu o se uiga manino
lea o le Togiola ma e iloa gofie i le
tali atu ma le amiotonu, gauai atu ma
le loto i ai, ma le malosi o le amio
pulea. O lenei uiga auau mama ua
fesoasoani lea ia i tatou ia malama-
lama atoatoa atili ai i tali patino a
Amuleka, Paorana, Peresitene Nelson,
ma Peresitene Eyring.

Mo se faataitaiga, sa tali vave atu
ma le amiotonu Peresitene Nelson
ma Peresitene Eyring i le uunaiga a
Peresitene Monson e faitau ma suesue
le Tusi a Mamona. E ui sa auauna atu
uma tamalii nei i tofiga taua ma lauiloa
o le Ekalesia ma sa umi ona suesueina
tusitusiga paia mo le tele o tausaga, ae
sa la’va faaalia lava i a la tali le le faa-
tuai [e tali atu] po o se lagona faasausili
o le tagata i lona lava ia taua.

Sa gauai atu ma le naunautai
Amuleka i le finagalo o le Atua, ma talia-
ina se valaauga e talai atu le talalelei,
ma lafoai ai i tua ona tulaga mafanafana
ma mafutaga faaleaiga. Ma sa faamanu-
iaina Pa’orana i le vaaiga ma le malosi
o le amio pulea e faatino ai nai lo le tali
faasa’ea e pei ona ia faamalamalama

atu ia Moronae ia luitau na tulai mai se
fouvalega faasaga i le malo.

O le uiga auau mama FaaKeriso o le
agamalu e tele ina malamalama sese i ai
lo tatou lalolagi i nei aso. O le agama-
lu e malosi, e le vaivai; e mataalia, e
mataala; lototele, e le popolevale; e loto
pulea, e le soona fai; e tauagafau, e le
faasausili; ma agaalofa, ae le amio pa’a’a.
O se tagata agamalu e le faaitagofie, e le
faafoliga, pe faafefeteina ma e vave ona
faamamalu i ausiaga a isi tagata.

E ui o le lotomaualalo na te faamata-
laina lautele le faalagolago atu i le Atua
ma le manaoga faifai pea mo Lana tai-
taiga ma le lagolago, ae o se uiga tulaga
ese o le agamalu o le taliaina gofie
patino ma faaleagaga o acaoga mai le
Agaga Paia ma tagata o e atonu e foliga
mai e itiiti se gafatia, potomasani, po o
le a’otauina, o e atonu e le 0 umiaina ni
tofiga taua, po o e foi e le o foliga mai
e tele se mea e saofaga ai. Toe manatu
i le auala na faatoilalo ai e Naamanu,
le taitaiau o le autau a le tupu o Suria,
lona faamaualuga ma taliaina ai ma
le agamalu le fautuaga a ana auauna
ia usitai i le perofeta o Elisaia.' O le
agamalu o le puipuiga autu lea mai le
faatauasoina e le faamaualuga lea e tele
ina alia’e mai tulaga lauiloa, tofiga, pule,
0a, ma viiga a tagata.

Agamalu—o se Uiga FaaKeriso ma se
Meaalofa Faaleagaga

O le agamalu o se uiga e atiaeina
e ala i le manao, faaaogaaga ma le
amiotonu o le faitalia, ma le tauivi pea
e faatumauina se faamagaloga o a tatou

agasala.’ O se meaalofa foi faaleagaga
lea tatou te mafai ona sailia ma le
tatau.'® Peitai, e tatau ona tatou mana-
tuaina, o faamoemoega ia e maua ai se
faamanuiaga faapea, e faamanuiaina ai
ma auauna atu aji i fanau a le Atua."”

A tatou o mai ma mulimuli i le Faa-
ola, tatou te faateleina i sina mea itiiti
mai lea taimi i lea taimi o le a mafai aj
ona tatou avea atili e faapei o Ia. Ua
faamanaina i tatou e le Agaga i le pule-
aina ma le faautauta o le tagata lava ia
ma se amio toafimalie ma le mausali. O
lea, o le agamalu o le mea lea e avea ai
i tatou ma ni soo o le Matai ae le na o
se mea tatou te faia.

“O Mose sa aoaoina i le poto uma
lava o Aikupito; ua malosi i ana upu
ma ana mea na faia.”'® Ae, o ia, “sa
matua agamalu lava e sili lava i tagata
uma o i le lalolagi”" O lona poto ma
tomai sa ono mafai ona faatupuina ai
lona faamaualuga. Ae, o le uiga ma le
meaalofa faaleagaga o le agamalu lea
sa faamanuiaina ai o ia sa faaitiitia ai le
faamaualuga i lona olaga ma faalau-
teleina ai Mose e fai ma tufugaaao e
faataunuu ai faamoemoega o le Atua.

O le Matai e fai ma Faataitaiga o le Agamalu

O faataitaiga aupito sili ona mamalu
ma anoa o le agamalu o loo maua i le
soifuaga o le Faaola Lava Ia.

O le Togiola Sili, o le na “afio ifo o
ia i lalo 0 mea uma”? ma puapuagatia,
maligitoto, ma maliu “ia faamama mai
ia i tatou ia amioletonu uma lava,”*
ma mulumuly i vae pefupefua o Ona
$00.22 O lea agamalu o se uiga tulaga
ese lea o le Alii i le avea ai o se auauna
ma taitai.

Ua saunia e Iesu le faataitaiga silisili
o le tali atu ma le amiotonu ma le gauai
atu ma le loto i ai a o Ia puapuagatia ai
i tiga matuitui i Ketesemane.

Ua 0o atu o ia i lea mea, ona fetalai
atu lea o ia [i Ona soo], Ia outou tatalo
nei oo mai le faaosoosoga ia te outou.

“Ona . . . tootuli ai lea o ia, ua tatalo,

“Ua faapea atu, Lo'u Tama e, a e
finagalo i ai, ia e ave ese lenei ipu ia
te au; a e aua le faia lo’u loto, a o lou
finagalo.”?

O le agamalu o le Faaola i lenei
aafiaga taua e faavavau ma tiga matuitui



ua faaalia ai mo i tatou taitoatasi le taua
o le faamuamuaina o le poto o le Atua i
luga atu o lo tatou lava poto.

O le gauai atu faifai pea ma le loto
iai o le Alii ma le malosi o le lotopu-
lea e faagaeetiaina uma ma aoga mo i
tatou uma. Ina ua taunuu atu se vaega
faaauupegaina o leoleo o le malumalu
ma fitafita Roma i Ketesemane e taofia
ma moliaina Iesu, sa se’i e Peteru lana
pelu ma tipi ese ai le taliga taumatau
o le auauna a le faitaulaga sili.** Ona
pa’i atu lea o le Faaola i le taliga o le
auauna ma faamalolo ia te ia.?> Faa-
molemole ia matau sa Ia aapa atu ma
faamanuiailé ole a pueinaolae
faaaoga ai le mana faalelagi lava e tasi
lea semanu na mafai ona taofia ai o Ia
mai le pu’eina ma faasatauroina.

Mafaufau foi i le auala na tuua’ia ai
ma ta’usalaina le Matai i luma o Pilato
ina ia faasatauroina.?® Sa tautino atu e
Iesu i le taimi o Lona faalataina “Fa te
oe ea ou te le mafaia ona aioi atu nei i
lo’u Tama, ona aauina mai ai lea e ia ia

te au o agelu e sili ona toatele i lekeona
e sefulu ma le lua?”? Ae, o le “Faama-
sino e Faavavau o e ola ma e oti”* sa
faamasinoina i se tulaga sa feteenai ma
faiga masani i luma o se tagata sa tofia
1€ tumau i se tulaga faaupufai. “A ua le
tali atu [Tesu] ia te ia i se upu e tasi; ona
matua ofo ai lea o le alii [kovanal.”? O
le agamalu o le Faaola sa manino lava

i Lana tali faautauta, malosi o le loto
pulea, ma le le loto e faaaoga Lona mana
lemafuatia mo lona lava ia manuia.

Folafolaga ma le Molimau

Ua faailoa e Mamona le agamalu
o le faavae lea e fotu a’e ai gafatia ma
meaalofa uma faaleagaga.

“O le mea lea, afai ua i ai i se tagata
le faatuatua e tatau ona i ai ia te ia le
faamoemoe; ona a aunoa ma le faatua-
tua e le mafai ona i ai se faamoemoe.

O lenei foi, faauta ou te fai atu ia te
outou e le mafai ona i ai ia te ia le faa-
tuatua ma le faamoemoe, vagana ai ua
agamalu, ma maualalo o ia i le loto.

“Afai e faapea, ua le aoga lona faa-
tuatua ma le faamoemoe, ona e leai se
tasi e ono talia i luma o le Atua, vagana
aiilatou o e ua agamalu ma maua-
lalalo i le loto; ma afai e agamalu ma
maualalo se tagata i le loto, ma tautino
atu i le mana o le Agaga Paia o Iesu o
le Keriso, e ao ina i ai ia te ia le alofa
mama; aua afai e le i ai ia te ia le alofa
mama, O Se mea noa o ia; o le mea lea
e ao ai ina i ai ia te ia le alofa mama.”®

Sa tautino mai le Faaola, “Amuia e e
agamalu: aua o le a fai mo o latou tofi
le lalolagi.”3! O le agamalu o se vaega
taua o le natura paia ma e mafai ona
mauaina ma atiaeina i o tatou olaga
ona o le [Togiola] ma e ala maiile
Togiola a le Faaola.

Ou te molimau atu o Iesu Keriso o
lo tatou Togiola toetu ma soifua. Ma ou
te folafola atu o le a Ia taiala, puipui ma
faamalosia i tatou pe a tatou savavali i
le agamalu o Lona Agaga. Ou te tautino
atu la’u molimau mautinoa e uiga i nei
upumoni ma folafolaga i le suafa paia o
le Alii o Iesu Keriso, amene. ll

Saunia e Elder Taylor G. Godoy
O Le Fitugafulu

Ua tofu uma i tatou ma se “asé” e ola ai, ma o le ki i le manuia
o lo tatou aso o le naunau lea e ositaulaga.

ni nai tausaga ua mavae, sa
maua ai € a’'u uo se pepe
aulelei e igoa ia Polika. Ina ua
mavae lona fanau mai, sa maua Polika
i se tulaga e seasea tupu na ta’'ua o le
Hunter syndrome, ma le faanoanoa o
lona uiga e puupuu se taimi e ola ai
Polika. I se tasi aso a’o asiasi atu Polika
ma lona aiga i lotoa o le malumalu,
sa faia e Polika se faaupuga faapitoa;
e faalua ona ia fai atu, “Toe tasi lava
le aso.” O le aso lava na sosoo ai, na
maliu ai Polika.

Na ou asiasi i le tuugamau o Polika
ini nai taimi, ma o taimi uma ou te faia
ai, ou te mafaufau ai lava i le faaupuga
“toe tasi lava le aso.” Ou te mafaufau
po o le a lona uiga, po o le a se aafiaga
ilo'u olaga i le iloaina e toe tasi lava le
aso ou te ola ai. Pe faapei lo'u tauli-
maina o lo’u toalua, la’u fanau, ma isi?
Pe faapei lo'u onosai ma le faaaloalo?
Pe faapei lo’u tausiaina o lo’u tino?

Pe faapei le malosi o le a ou tatalo ai
ma suesue ai i tusitusiga paia? Ou te
manatu, i le tasi itu po o le isi itu, i nisi
lava taimi tatou te iloaina uma ai e “toe
tasi lava le aso”—o se iloaina e tatau
ona tatou faaaogaina ai ma le atamai le
taimi ua tatou mauaina.

I le Feagaiga Tuai ua tatou faitau ai i
le tala ia Esekia, le tupu o Iuta. Na faa-
iloa atu e le perofeta o Isaia ia Esekia

o le a faamutaina lona soifua. Ina ua
ia faalogo i upu a le perofeta, sa amata
ona tatalo, aioi, ma tagi lotulotu Esekia.
O lena mea na tupu, sa faaopoopo ai
e le Atua tausaga e 15 i le soifuaga o
Esekia. (Tagai Isaia 38:1-5.)

Afaj ua ta’u mai ia i tatou e puupuu
se taimi tatou te ola ai, atonu o le a
tatou ole atu foi mo nisi aso e ola ai
ona o mea sa tatau ona tatou faia pe na
ese ona faia.

Tusa lava po o le a le taimi a le Alii,
i Lona atamai, e fuafuaina e tuuina
mai ia i tatou taitoatasi, le mea e tasi e

mafai ona tatou mautinoaina: ua tofu i
tatou uma ma le “asd” e ola ai, ma o le
ki i le faamanuiaina o lo tatou aso o le
naunau lea e ositaulaga.

Na fetalai mai le Alii, “Faauta, ua
ta’ua nei o le aso seia oo i le afio mai o
le Atalii o le Tagata, ma e mowi o se aso
o le taulaga” (MF&F 64:23; faaopoopo
le faamamafa).

O le upu taulaga e sau mai upu
Latini o le sacer; o lona uiga o le “paia,”
ma le facere, o lona uiga “ia faia,” i nisi
upu o le faia 0 mea ia paia, o le aumaia
lea o le mamalu ia i latou.

“O le taulaga [e] maua ai manuia”
(“Viia Le na Fetaiai ma Ieova,” Viiga,
nu. 15).

O a ni auala o le a anoa ai ma faa-
manuiaina ai e ositaulaga o tatou aso?

Muamua, o le taulaga patino e faa-
malosia ai i tatou ma aumaia ai le taua
i mea tatou te ositaulaga ai.

I nai tausaga ua mavae i le Aso Sa
anapogi, na sau ai se tamaitai faataga-
matua i le pulelaa e faasoa atu lana
molimau. Sa nofo o ia i le aai e ta’ua o
Iquitos, o le Amasone o Peru. Sa ia tau
mai ia i matou e faapea, mai le taimi o
lona papatisoga, sa ia te ia e le aunoa
le sini 0 le mauaina o sauniga o le
malumalu i Lima, Peru. Sa ia totogiina
faamaoni se sefuluai atoa ma sefe ana
tupe itiiti mo le tele o tausaga.

O lona fiafia i le alu i le malumalu

ma mauaina o sauniga paia i totonu na
faaalia i upu nei: “O le as6 ua mafai ai




ona ou fai atu ua iu lava ina ou lagona
le saunia e ulu atu i le veli. O 2’u o se
tamaitai sili ona fiafia i le lalolagi; na ou
sefea se tupe, tou te lei iloaina po o le
a le umi, e asiasi ai i le malumalu, ma

i le mavae ai o aso e fitu i luga o le vai-
tafe ma le 18 itula i le pasi, ua iu lava
ina ou i ai i le maota o le Alii. I le tuua
ai o lena nofoaga paia, sa ou fai ifo ia
te a’u lava, i le mavae ai o osigataulaga
uma na manaomia mo a’u e sau aiile
malumaluy, o le a ou le tuuina atu i soo
se mea e aumaia ai ia te a’u le manatu
mama i sauniga ia na ou faia; o le a
maimau lava. O se tautinoga taua tele
lenei mea!”

Sa ou iloaina mai lenei tamaitai lelei
o le ositaulaga patino o se uunaiga taua
tele lea e musuia ai a tatou filifiliga ma
naunautaiga. O le ositaulaga patino
e musuia ai a tatou faatinoga, a tatou
tautinoga ma feagaiga ma faia ai mea
paia ia anoa.

Lua, o ositaulaga tatou te faia mo isi,
ma o loo faia e isi mo i tatou, e aumaia
ai faamanuiaga i tagata uma.

A o ou aoga i le aoga fa'inifo, sa
foliga le lelei le lumanai tautupe o lo
matou tamaoaiga i le lotoifale. O le
pau maualalo o le tau o oloa na matua
faaitiitia ai le taua o tupe mai le tasi aso
ile isi.

Ou te manatua le tausaga sa tatau
ai ona ou lesitala i vaega o foma’i
tipitipi; sa manaomia lo’'u mauaina o
masini tipitipi uma talafeagai ae ou
te lei lesitala i lena semesa. Na sefe e
O’u matua tupe na manaomia. Ae i se
tasi po sa tupu ai se mea matautia. Sa
matou o e faatau ia masini, ae iloaina ai
o tupe ia na ia i matou na pau le mea
na lava e faatau ai e na o le pea o faaa
[po o palaea]—ma e leai ma se isi mea.
Sa matou toe foi i le fale e aunoa ma
se mea na faatauina ma le faanoanoa
i le mafaufau ai o le a le mafai ona ou
auai atu i se semesa o le kolisi. Peitai,
na faafuasei lava ona fai mai lo’u tina,
“Teila, sau ta o; ta o i le taulaga.”

Sama oile taulaga i le mea lea e
tele nofoaga e faatau mai ai ma faatau
atu ai asoa ma teuga faapena. Ina ua
ma taunuu i se tasi faleoloa, sa ave i
fafo e lo’u tina mai lana ato se tamai
taga veloveta lanumoana o loo i ai se

taulima auro aulelei o loo i ai se fuaitau
e faitauina faapea, “Mo lo’u afafine pele
mai lou tama.” O se taulima sa tuuina
atu ia te ia e lo’u tama matua i se tasi o
ona aso fanau. O iina lava, i luma o o’u
mata, sa ia faatauina atu ai.

Ina ua ia mauaina le tupe, sa ia fai
mai ia te a’u, “Afai e i ai se mea e tasi
ou te mautinoaina, o le a avea oe ma se
foma'i nifo. Alu ma faatau uma masini
e te manaomia.” Mata e mafai ona e
mafaufau po o le a le ituaiga tagata
aoga sa ou avea ai mai lena lava taimi?
Sa ou manao ia avea ma tagata aoga sili
ma faamaea vave a’u suesuega ona sa
ou iloa le maualuga o le tau o le ositau-
laga sa ia faia.

Sa ou 2020 o le ositaulaga e faia e
e pele mo i tatou e faafouina ai i tatou
e pei o se vai malu i le ogatotonu o le
toafa. O sea ituaiga ositaulaga e aumai
ai le faamoemoe ma le uunaiga.

Tolu, soo se osigataulaga tatou te
faia e itiiti lava pe a faatusalia i le tau-
laga a le Alo o le Atua.

O le ale tau e oo lava i se taulima
auro pele pe a faatusalia i le taulaga a
le Alo moni o le Atua? E faapefea ona
tatou faamamaluina lena taulaga e le
gata? Ja manatuaina i aso taitasi e i ai
lava se aso e tasi e mafai ona tatou
ola ai ma ia faamaoni ai. Na aoao mai
Amoleka: “Ioe, ou te manao ia outou
0 mai ma aua le toe faamaaaina o

outou loto; aua faauta, o le taimi ma

le aso lenei o lo outou olataga; ma o
lea, afai tou te salamo ma le faamaaa-
ina o outou loto, o le taimi nei lava o
le a faataunuu ai le fuafuaga tele o le
togiolaina ia te outou.” (Alema 34:31).
I nisi upu, afai o le a tatou ofo atu i le
Alii le taulaga o le loto momomo ma le
agaga salamo, o le a faafuasei lava ona
faaali mai i o tatou olaga faamanuiaga
o le fuafuaga sili o le fiafia.

Ua mafai e le fuafuaga o le togi-
olaina e faafetai ai i le taulaga a Iesu
Keriso. E pei ona faamatalaina e Ia
Lava, o le taulaga, “na oo aiia te a’u
tagata uma, le gatete ona o le tiga, ma
tafe toto ai i pu afu uma, ma mafatia ai
ile tino atoa ma le agaga—ma manao
ai ia Ou l€ inuina le ipu oona, ma
ma'e'e’e” (MF&F 19:18).

Ma ona o lenei taulaga, i le mavae
ai o le mulimuli i le faagasologa o le
salamo faamaoni, e mafai ai ona tatou
lagona le siitia o le mamafa o a tatou
mea sese ma agasala. O le mea moni,
o le tausalaina, maasiasi, tiga, faanoa-
noa, ma le vaai maualalo ia i tatou lava
ua suitulaga i le manino o le mafaufau,
fiafia, olioli, ma le faamoemoe.

I lena lava taimi, a o tatou faamama-
luina ma faafetai ai mo Lana taulaga, e
mafai ona tatou maua i se fuataga sili
le naunautaiga malosi ia avea ma fanau

sili ona lelei a le Atua, ia aloese mai le
agasala, ma ia tausia feagaiga e pei e
le’i faia muamua.

Ona, faapei lea o Enosa ina ua
mavae le mauaina o le faamagaloga
0 ana agasala, o le a tatou lagona le
manao ia ositaulaga atu i tatou lava
ma ia saili le soifua lau lelei o o tatou
uso ma tuafafine (tagai Enosa 1:9).
Ma o le a sili atu ona tatou naunau i
le “toe tasi lava se aso” e mulimuli ai
i le valaaulia a Peresitene Howard W.
Hunter ua tuuina mai ia i tatou ina
ua ia saunoa mai: “Fonofono se
feupuaiga. Sailia se uo ua galo atu.
Faaseloa ai le masalosalo ae suia i
le faatuatuaina. . . . Tuu atu se tali
filemu. Faamalosiau i le autalavou.
Faailoa atu lou lotonuu i upu ma
galuega. Tausi se folafolaga. Faaseloa
se mea e te le fiafia ai. Faamagalo se
fili. Faatoese. Taumafai ia malama-
lama. Vailiili mea e te manao ai mai
isi. Mafaufau muamua i se isi tagata.
Ia agalelei. Ia agamalu. Ia faatele
laitiiti le ata. Faaali atu lou lotofaafe-
tai. Faafeiloai atu i se tagata ese.
Faafiafia se loto o se tamaitiiti. Ta’u
atu lou alofa ma toe ta’u atu” (Aoaoga
a Peresitene o le Ekalesia: Howard W.
Hunter [2015], 33; faatusatusa i le
“What We Think Christmas Is,”
McCall’s, Dec. 1959, 82-83).

Tau ina ia tatou faatumuina o tatou
aso i lena naunautaiga ma le malosi
tatou te mauaina mai le ositaulaga
patino ma le taulaga tatou te faia pe
mauaina mai i isi. Ma i se auala faa-
pitoa, tau ina ia tatou fiafia i le filemu
ma le olioli lea e ofoina mai ia i tatou
e le taulaga a le Toatasi na Fanaua;
ioe, lena filemu lea na ta’ua pe a tatou
faitau na pau Atamu ina ia i ai tagata,
ma ua i ai tagata—o outou—ina ia
tou maua le olioli (tagai 2 Nifae2:25).
O lena olioli o se olioli moni lea e na
o le taulaga ma le Togiola a le Faaola
o Iesu Keriso e mafai ona maua ai.

O la’u tatalo ia tatou mulimuli ia
te Ia, ia tatou talitonu ia te Ia, ia tatou
alolofa ia te Ia, ma ia tatou lagona le
alofa ua faatinoina e ala i Lana taulaga
i taimi uma tatou te maua ai le avanoa
ia ola ai i le toe tasi lava le aso. I le
suafa o Iesu Keriso, amene. B

Saunia e Bonnie L. Oscarson
Peresitene Aoao o Tamaitai Talavou na Faamalolo Talu ai Nei

O tamaitai talavou uma i le Ekalesia e ao ona lagona le faatauaina,
e { ai avanoa e auauna atu ai, ma lagonaina o loo ia te ia se mea
e aoga ona saofaga atu ai i lenei galuega.

se tausaga ua mavae atu, i le sauniga

perisitua o le konafesi, sa saunoa

ai Epikopo Gérald Caussé i alii o le
Ekalesia ma faamatala atu ai le ala ua
avea ai e umia le Perisitua Arona ma
le Mekisateko ma paaga e le mavavae-
eseina i le faataunuuina o le galuega
o le faaolataga.! O lena savali na avea
o se faamanuiaga tele e fesoasoani ai i
alii talavou o le Perisitua Arona e vaai
ai i le vaega latou te faia i le fausiaina
o le malo o le Atua i lenei lalolagi. O la
latou auaunaga soofaatasi ua faamalosia
ai le Ekalesia ma aumaia ai le liua loloto
ma tautinoga i loto o o tatou alii talavou
a o latou vaai atu i le taua o lo latou sao
ma le matagofie tele o lenei galuega.

O le as6 ou te manao e faaopoopo
atu la’u tautalaga i lena savali a o ou
talanoa atu e uiga i tamaitai talavou
o le Ekalesia, o e o loo tutusa lava le
manaomia ma le taua i le faataunuuina
o le galuega a le Alii i o latou aiga ma i
Lana Ekalesia.

E faapei o Epikopo Caussé, sa ou
ola a’e i se paranesi laitiiti o le Ekalesia
i se vaega tele o o’u tausaga talavou,
ma sa tele taimi sa talosagaina ai a’u e
faataunuu ia tofiga ma valaauga ia sa

masani ona faia e tagata matutua. Mo
se faataitaiga, o i tatou i le polokalama
a le autalavou e tele ina taulamua i

le fesoasoani e fuafua ma faatamoe

a tatou gaoioiga ma mea faapitoa e
fai. Sa matou tusia tala, faatulaga se
vaega pepese e faafiafia i gaoioiga a le
paranesi, ma sa auai atoatoa i sauniga
uma. Sa valaauina a’u e avea ma taitai
pese a le paranesi ma sa taitaia musika




i sauniga faamanatuga i vaiaso taitasi.
O se aafiaga maoae mo se 16-tausaga-
le matua e tu atu ai i luma o tagata
uma o le paranesi i Aso Sa taitasi ma
taitai i latou i le usuina o viiga. Sa ou
lagonaina le manaomia o a’u ma sa i ai
se mea ou te saofaga atu ai. Sa faalago-
lago tagata ia te a’u ia ou i ai iina, ma
sa ou fiafia i le iloa ai ou te aoga. Sa
fesoasoani lena aafiaga e fausia ai la’u
molimau ia Iesu Keriso, ma e pei lava
ona sa faia ai mo Epikopo Caussé, na
saunia ai foi se faavae o lo’'u olaga i le
auaunaga faaletalalelei.

E tatau ona iloa e tagata taitoatasi
le tele o le manaomiaina o ia. E tofu le
tagata ma se mea taua e saofaga atu ai
ma e i ai taleni ma tomai tulaga ese e
fesoasoani e agai i luma lenei galuega
taua. O o tatou alii talavou va i ai tiute
o le Perisitua Arona o loo faamatala mai
i le Mataupu Faavae ma Feagaiga ia e
tele ina iloagofie. Atonu e le iloagofie
i tamaitai talavou o le Ekalesia, o0 o
latou matua, ma o latou taitai e faapea,
mai lava i le taimi e papatiso ai i latou,
ua i ai i tamaitai talavou ia tiutetauave
faalefeagaiga e “faanoanoa faatasi ma
e e faanoanoa; ioe, ma faamafanafana
atu ia te i latou o e e manaomia le
faamafanafanaga, ma tutu o ni molimau
a le Atua i taimi uma mai mea uma, ma
i nofoaga uma atonu tou te i ai, seia oo
lava ile oti.”* Ua i ai i tamaitai talavou
ia avanoa e faataunuu ai nei tiutetauave
pe a latou galulue i au peresitene o
vasega, i aufono a le autalavou, ma i isi
valaauga. O tamaitai talavou uma i le
Ekalesia e a0 ona lagona le faatauaina,
e iai avanoa e auauna atu ai, ma lago-
naina o loo ia te ia se mea e aoga ona
saofaga atu ai i lenei galuega.

I le Tusitaulima 2 tatou te aoao ai
e faapea o le galuega o le faaolataga
i totonu o a tatou uarota e aofia ai
“galuega faamisiona a tagata o le au
paia, faatumauina o tagata liliu mai,
faatoagaina mai o tagata ua le malolosi
mai, galuega o le malumalu ma tala-
faasolopito o aiga, ma le aoaoina atu
o le talalelei”® O lea galuega e taitaia
e epikopo faamaoni, o e umia ki o le
perisitua mo a latou uarota. Mo le tele
o tausaga i le taimi nei e fai ai lava e lo
tatou au peresitene le fesili, “O le fea o

nei eria o loo ta’ua e /e tatau ona aofia
ai tamaitai talavou?” O le tali e faapea e
i ai lava se mea latou te saofaga atu ai i
vaega uma o lenei galuega.

Mo se faataitaiga, sa ou feiloai talu
ai nei i ni tamaitai talavou i le eria o Las
Vegas o e sa tofia e fai ma faufautua
o le malumlau ma talafaasolopito o
aiga i le uarota. Sa susulu matua fiafia i
latou i le mafai ona latou aoao atu ma
fesoasoani i tagata o la latou uarota e
sue o latou augatuaa. Sa i ai o latou
tomai aoga i le komepiuta, sa aoao i
le faaaogaina o le FamilySearch, ma sa
fiafia lava e faasoa atu i isi mea ua latou
iloa. Sa manino sa i ai a latou molimau
ma se malamalama i le taua o le sailia
0 igoa o o tatou tuaa ua maliliu ina ia
mafai ai ona faatino ia sauniga faaola e
tatau ai mo i latou i le malumalu.

I ni nai masina talu ai, sa ou maua ai
le avanoa e tofotofo ai se ‘aitia i tamai-
tai talavou e toalua e tai 14-tausaga-le
matutua. Sa ou aumaia ni kopi moni se
lua o mataupu o fonotaga a ni uarota
se lua ma avatu ia Ema ma Maggie e
tofu i la’va ma le kopi. Sa fai atu ia i
la’ua e faitau i le lisi o mataupu o fono-
taga ma vaai pe sa i ai ni mea e faatino
mai aufono a uarota e ono mafai ona
la galulue ai. Sa vaai Ema e i ai se aiga
fou sa siitia atu i le uarota, ma sa ia fai
mai e mafai ona fesoasoani ia i latou e
0 mai ma talai ma tala’u a latou uta. Sa
ia manatu e mafai ona ia faauo i tamaiti
o le aiga ma faamatamata i latou i la

latou aoga fou. Sa ia vaai e i ai se tau-
samiga a le uarota ua lata mai, ma sa ia
lagonaina e tele ni auala eseese e mafai
ona ia ofo atu ai lana auaunaga.

Sa vaai Maggie sa i ai ni toeaiina ma
ni olomatutua o le varota e manaomia
ona asia ma faaaumea. Sa ia fai mai o
le a fiafia o ia e asia ma fesoasoani i
nei tagata matutua o le au paia. Sa ia
lagonaina foi e mafai ona ia faiaoga i
tagata o le uarota i le setiina ma faa-
aoga ia saite faasalalau faaagafesootai.
O le mea moni e leai se mea se tasi o
mea na i le lisi o mataupu o le fonotaga
sa lei mafai e na tamaitai talavou ona
fesoasoani ail

O silafia e i latou o i le saofaiga a
aufono o uarota, pe umia se valaauga
i le varota, ia tamaitai talavou o ni
punaoa aoga e fesoasoani e faataunuu
le tele 0 manaoga i totonu o a tatou
uarota? E masani lava ona i ai se lisi
umi o tulaga e manaomia ai se tasi e
galue, ma e tele taimi tatou te mafau-
fau ai na o tagata matutua i le varota e
taulimaina na manaoga. E faapei ona
sa valaaulia i latou e umia le Perisitua
Arona e galulue ma o latou tama ma isi
tane o le Perisitua Mekisateko, e mafai
foi e o tatou tamaitai talavou ona tofia
e tuuina atu le auaunaga ma galulue i
manaoga o tagata o le uarota faatasi ma
o latou tina po o isi tamaitai o faatai-
taiga. Latou te gafatia, e naunau, ma
mananao e faia le anoanoai o mea nai
lo le na ona o maiile lotu i Aso Sa!

Pe a tatou mafaufau i matafaioi o
le a faamoemoe e taulima e tamaitai
talavou i le lumanai, atonu tatou te fesili
ifo ia i tatou lava pe o a ituaiga o poto
masani e mafai ona tatou saunia mo i
latou i le taimi nei o le a fesoasoani ai
ia latou tapenaga e avea o ni faifeauta-
lai, sikola o le talalelei, taitai o ausilali i
le Ekalesia, faigaluega o le malumalu,
ava, tina, faiaoga, ma ni uo. E mafai
ona latou amata i le taimi nei e faatau-
nuu le tele o na matafaioi. E tele ina
talosaga mai le autalavou e fesoasoani
atu e faiaoga i lesona o Aso Sa ia latou
vasega. Ua maua nei avanoa mo o tatou
tamaitai talavou e faatino ai auaunaga
na faatino talu ai e le aufaigaluega i
sauniga po o volenitia pe a latou o i le
malumalu ma a latou vaega o autala-
vou e faatino ia papatisoga mo e ua
maliliu. O o tatou teineiti o vaitausaga
o0 le Peraimeri ua valaaulia nei e auai i
fonotaga mo Sauniuniga i le Malumalu
ma le Perisitua, lea o le a fesoasoani
latou te malamalama ai o i latou foi o
tagata auai taua i le galuega e taitaia—
faaleperisitua. O le a latou aoao ai o
alii, tamaitai, talavou, ma tamaiti e maua
uma lava faamanuiaga o le perisitua
ma e mafai e tagata uma ona tauaveina
se matafaioi ola i le tuleia i luma o le
galuega e taitaia—faaleperisitua.

Epikopo, matou te iloa e tele ina lofi-
tuina o outou tiute, ae pei lava ona sili
ona maualuga le faamuamua o se tasi o
outou tiute e pulefaamalumalu i korama
a le Perisitua Arona, o loo ta’ua maiile
Tiusitaulima 2 e faapea “o le epikopo
ma ona fesoasoani e tuuina atu le taita-
iga faaleperisitua mo le faalapotopotoga
a Tamaitai Talavou. Latou te vaavaaia ma
faamalolosia tamaitai talavou taitoatasi,
galulue vavalalata ma matua ma taitai o
Tamaitai Talavou i lenei taumafaiga.” O
loo faapea mai ai foi, “O le epikopo ma
ona fesoasoani e auai e le aunoa i sau-
niga, auaunaga, ma gaoioiga a Tamaitai
Talavou.”* Matou te faafetai lava mo
epikopo o e faaavanoa se taimi e asiasi
ai i vasega a Tamaitai Talavou ma e e
tuuina atu avanoa mo tamaitai talavou ia
latou uarota e faatino ai le galuega i lo
le na ona matamata. Faafetai lava mo le
faamautinoaina o avea a outou tamaitai
talavou ma tagata auai taua e taulimaina
manaoga o tagata o le uarota! O nei ava-
noa e galulue ai i ni auala ‘anoa e saga
faamanuiaina ai i latou nai gaoioiga e na
ona faafiafiaina aj i latou.

Ia te outou, o tamaitai talavou o le
Ekalesia, o tausaga o lo outou talavou e
mafai ona pisi ma o le tele foi o taimi e
faigata. Ua matou matauina e toatele atu
outou o loo tauivi ma faafitauli o lou lava

38 SAUNIGA | LE AFIAFI O LE ASO TOONAI | 31 MATI, 2018

ta’uaogaina, atuatuvale, maualuga tulaga
o le oi, ma atonu ua leai se faamoemoe.
O lou mafaufau mo isi, nai lo le nopia’i
ai i au lava faafitauli, atonu e le foia uma
ai nei faafitauli uma, ae o le auauna atu e
tele ina faamamaina ai au avega ma avea
ai ina foliga ua le faigata ou luitau. O

se tasi o auala sili e faateleina ai lagona

o lou lava ta’uaogaina o le faaali atu, e
ala i lo tatou popole ma auaunaga i isi,

e tele lo tatou aoga e ofoina atu.’ Ou te
valaaulia outou e sii i luga o outou luma
e volenitia ma faagalulue na lima pe a
outou vaaia mea € manaomia o siomia ai
outou. A o outou faataunuuina o outou
tiutetauave faalefeagaiga ma auai i le fau-
siaina o le malo o le Atua, o le a tafe mai
faamanuiaga i o outou olagamaole a
outou maua le olioli loloto ma le tumau
o le avea ai ma soo.

Uso e ma tuafafine, e ofoofogia o
tatou tamaitai talavou. Ua ia i latou ia
taleni, o le naunautaiga e leai se tuaoi,
malosi, ma e agalelei ma agaalofa.
Latou te mananao e tautua. E manao-
mia ona latou iloa e faatauaina i latou
ma e taua i le galuega o le faaolataga.

E pei lava foi o le Perisitua Arona o

loo tapenapena mo le galuega tele atu
a o siitia atu alii talavou i le Perisitua
Mekisateko, o loo tapenapena foi o
tatou tamaitai talavou e avea ma sui o le
faalapotopotoga aupito silisili o tamaitai
o i le lalolagi—Ile Aualofa. Faatasi ai,

o nei tamaitai talavou ma alii talavou
matagofie, malolosi ma faamaoni o loo
tapenapena e avea o ni ava ma tane, ma
tina ma tama o e o le a tausia ni aiga
agavaa o le malo selesitila o le Atua.

Ou te molimau atu o le galuega a
lo tatou Tama Faalelagi o le saunia lea
o le tino ola pea ma le ola e faavavau
mo Ana fanau.® Ua i ai i o tatou tamaitai
talavou pele se matafaioi taua e faia e
fesoasoani ai i le faataunuuina o lenei
galuega tele. I le suafa, o Iesu Keriso,
amene. l

O Le Fitugafulu

Saunia e Elder Taniela B. Wakolo

O le auai i sauniga ma le faamamaluina o feagaiga e fesootai ai o le
a aumaia ia te outou le malamalama ofoofogia ma le puipuiga i lenei

lalolagi ua matua faapogisaina.

so e ma tuafafine, ou te olioli
faatasi ma outou i le talalelei, po
o le mataupu faavae a Keriso.

Sa fesili i se tasi taimi se uo ia Elder
Neil L. Andersen, a o avea ma Fituga-
fulu i lena taimi, po o le a se lagona i
le lauga ai i luma o tagata e 21,000 i le
Nofoaga Autu mo Konafesi. Sa tali atu
Elder Andersen, “E le o tagata e 21,000
lea e faapopoleina ai oe; o le Usoga e
toa 15 lea o loo alala i tua atu o oe.” Sa
ou ataata i lena taimi, ae o lea ua ou
lagonaina i le taimi nei. E ese lou alofa
ma lagolagoina nei tamalii e toa 15 o ni
perofeta, tagatavaai, ma talifaaaliga.

Sa ta’u atu e le Alii ia Aperaamo e
faapea e ala atu i lana fanau ma e ala
atu i le perisitua, o le a faamanuiaina
aiga uma i luga o le fogaeleele “i faa-
manuiaga lava o le Talalelei . . . o le ola
e faavavau” (Aperaamo 2:11; tagai foi i
fuaiupu 2-10).

O nei faamanuiaga folafolaina o
le talalelei ma le perisitua na toefua-
tai mai i le lalolagi, ma i le 1842, na
faatautaia ai e le Perofeta o Iosefa

Samita faaeega paia mo se fuainumera
faatapulaa o alii ma tamaitai. O Mercy
Fielding Thompson o se tasi o i latou
ia. Na saunoa atu le Perofeta ia te ia,
“O lenei [faaeega paia] o le a aumaia
ai oe mai le pouliuli i le malamalama
ofoofogia.”!

I le as6 ou te manao e taulaj atu i
sauniga faaola, lea o le a aumaia outou
ma a’u i se malamalama ofoofogia.

Sauniga ma Feagaiga

I le Faamaoni i le Faatuatua tatou
te faitau ai: “O se sauniga o se galuega
e paia ma mamalu e faatinoina e ala
ile pule o le perisitua. [O] sauniga e
tatau mo lo tatou faaeaga . . . e ta'ua o
sauniga faaola. E aofia ai le papatisoga,
faamauga o le papatisoga, faauuina
i le Perisitua Mekisateko (mo alii), o
faaeega paia o le malumalu, ma le
faamauga o le faaipoipoga.”?

Na aoao mai Elder David A. Bednar,
“O sauniga o le faaolataga ma le
faaeaga o loo faatautaia i le Ekalesia
toefuataiina a le Alii . . . e faia i ni auala
faatagaina ia e mafai ai e faamanuiaga
ma mana o le lagi ona tafe mai i o tatou
olaga taitoatasi.”?

E pei o itu e lua o se tupe siliva, e o
faatasi ia sauniga faaola uma ma feagai-
ga ma le Atua. Ua folafola mai e le Atua
ia i tatou faamanuiaga pe a tatou faama-
maluina ma le faamaoni na feagaiga.

Ua folafola mai e le perofeta o Amo-
leka “O le . . . taimi [lenei] . . . e saunia
ai e fetaiai ma le Atua” (Alema 34:32).

E faapefea ona tatou saunia? E ala i le
mauaina ma le agavaa o sauniga. I le
saunoaga a Peresitene Nelson, e tatau
foi ona tatou, “tumau i luga o le ala o
le feagaiga.” Na faaauau le saunoaga a
Peresitene Nelson, “O lo outou tuuto

e mulimuli i le Faaola e ala i le osia
o feagaiga ma Ia ona tausia lea o na
feagaiga, o le a matala ai le faitotoa i
faamanuiaga uma faaleagaga ma ava-
noa e maua e alii, tamaitai, ma fanau
i soo se mea.”*

O John ma Bonnie Newman, e pei
o le toatele o outou, o ni tagata na
mauaina faamanuiaga faaleagaga ia na
folafola mai e Peresitene Nelson. I se
tasi Aso Sa, i le mavae ai o le auai atu i
le lotu ma lana fanau laiti e toatolu, sa
fai atu ai Bonnie ia John, e le auaiile
Ekalesia, “E le mafai ona ou faia lenei
mea na o a’u. E tatau ona e filifili pe e
te sau i la’u lotu faatasi ma i matou pe
e te filifili i se lotu e mafai ona tatou o
uma faatasi ai, ae e manaomia ona iloa
e tamaiti e alofa foi lo latou tama i le
Atua.” O le Aso Sa na s0soo ai ma Aso
Sa uma na so0soo ai, sa le gata ina auai
John; ae sa ia auauna atu foi, taina le
piano mo le tele o uarota, paranesi, ma
Peraimeri mo le tele o tausaga. Sa ou
maua le avanoa e feiloai ai ia John ia
Aperila 2015 ma i lena feiloaiga, sa ma
talanoa ai o le auala sili e faaalia ai lona
alofa mo Bonnie o le aveina lea oiaile
malumalu, ae e le mafai ona tupu lena
mea se’i vagana ua ia papatiso.

Ina ua mavae le auai ai i Le Ekalesia
a Tesu Keriso o le Au Paia o Aso e Gata
Ai mo le 39 tausaga, sa papatisoina ai
loa John i le 2015. I le mavae ai o le
tausaga, sa faamauina John ma Bonnie
i le Malumalu o Memphis Tennessee,
20 tausaga mulimuli ane talu ona maua
e [Bonnie] ona lava faaeega paia. Na fai
mai le la atalii e 47 tausaga, o Robert, e
uiga i lona tama, “Ua matua malosi lava
Tama talu ona ia mauaina le perisitua.”
Sa faaopoopo mai Bonnie, “Sa avea
lava John ma se tagata fiafia ma ataata,
ae o le mauaina o sauniga ma le faama-
maluina o ana feagaiga ua faaleleia atili
ai lona agamalu.”

Togiola a Keriso ma Lana Faataitaiga

I le tele o tausaga ua mavae, sa lapa-
tai mai ai Peresitene Boyd K. Packer,
“O le amio lelei e aunoa ma sauniga o
le talalelei o le a le togiolaina ai pe faa-
eaina ai le tagata.”> O le mea moni, e
le gata ina tatou manaomia sauniga ma
feagaiga e toe foi atu ai i lo tatou Tama,

ae tatou te manaomia foi Lona Alo, o
Iesu Keriso, ma Lana Togiola.

Na a0ao mai le Tupu o Peniamina
e na o le suafa o Keriso e mafai ona
00 mai ai le faaolataga i le fanauga a
tagata (tagai i le Mosaea 3:17; tagai foi i
le Mataupu Faavae o le Faatuatua 1:3).

E ala mai i Lana Togiola, ua togi-
olaina ai i tatou e Iesu Keriso mai
taunuuga o le Pa’t o Atamu ma ua
mafai ai ona tatou salamo ma maua
le faaeaga i se taimi o mulimuli mai. I
Lona soifuaga, ua Ia faia ai le faataitaiga
mo i tatou e maua ai sauniga faaola, lea
ua “faaalia ai le mana o le faale-atua”
(MF&F 84:20).

Ina ua uma ona maua e le Faaola
le sauniga o le papatisoga ina ia
“faataunuuina mea tonu uma” (tagai
i le 2 Nifae 31:5-6), sa faaosooso-
ina o Ia e Satani. E faapena foi, e le
muta o tatou faaosoosoga pe a uma
le papatisoga po o le faamauga, ae o
le mauaina o sauniga paia ma le faa-
mamaluina o feagaiga e fesootai [ma
sauniga] o le a faatumuina ai i tatou i
le malamalama ofoofogia ma aumaia
ia i tatou le malosi e tetee atu ai ma
manumalo ai i faaosoosoga.

Lapataiga

Na valoia e Isaia e faapea i aso e
gata ai, “va leaga lenuu . . . aua ua
latou . . . liliu ese le sauniga” (Isaia
24:5; tagai foi i le MF&F 1:15).

O se lapataiga e fesootai i ai, na
faaali atu i le Perofeta o Iosefa Samita,
e faapea o nisi ua “faalatalata mai [i le

Alii] i o latou laugutu, . . . ua latou aoao
mo mataupu faavae poloaiga a tagata,
ua foliga ua faaleatua, ae ua latou
teena le mana o i ai” (Iosefa Samita—
Talafaasolopito 1:19).

Na lapatai mai foi Paulo e faapea
o le toatele ua “peiseai ua amio Atua a
o le mana ua i lea mea ua latou teena;
ia e alo ese lava i tagata faapena”
(2 Timoteo 3:5). Ou te toe fai atu, ia
e alo ese lava i tagata faapena.

O mea faalavefau ma faaosoosoga
e tele o le olaga e pei lava o ni “luko
feai” (Mataio 7:15). O le leoleo mamoe
moni o le a saunia, puipui, ma lapataia
mamoe ma le lafu pe a latalata mai
nei luko (tagai i le Ioane 10:11-12).
E pei o leoleo mamoe fesoasoani o e
saili e faataitai i le soifuaga atoatoa o
le Leoleo Mamoe Lelei, pe le o i tatou
ea o ni leoleo mamoe mo o tatou lava
agaga faapea foi mo isi? Faatasi ai ma
le fautuaga a perofeta, tagatavaai, ma
talifaaaliga ia tatou te lagolagoina, atoa
ai ma le mana ma le meaalofa o le
Agaga Paia, e mafai ona tatou iloa atu
luko o agai mai pe a tatou mataala ma
saunia. I se eseesega, pe a avea i tatou
ma leoleo mamoe faasamasamanoa
o0 o tatou lava agaga ma agaga o isi, e
ono lamatia. O le faatamala e ono taitai
atu ai i tulaga lamatia. Ou te valaaulia
outou ina ia taitasi ma avea ma leoleo
mamoe faamaoni.

Aafiaga ma le Molimau
O le faamanatuga o se sauniga lea
e fesoasoani ia i tatou ia tumau ai i




luga o le ala, ma o le taumafa ma le
agavaa o se faamaoniga o loo tatou
tausia feagaiga e fesootai ma isi sau-
niga uma. I ni nai tausaga ua mavae,
a 0 ma auauna atu ma lo’u toalua, o
Anita i le Misiona a Arkansas Little
Rock, sa matou o ai ma ni faifeauta-
lai talavou se toalua e aoao atu. I le
taimi o le lesona, na fai mai le uso
lelei lea sa matou aoaoina, “Na ou i
ai i le tou lotu; aisea tou te ‘aai ai i le
falaoa ma inu le vai i Aso Sa uma? I le
matou lotu, matou te faia e faalua i le
tausaga, o le Eseta ma le Kerisimasi,
ma e matua anoa lena mea.”

Sa matou faasoa atu ia te ia e faapea
ua poloaiina i tatou ina ia “potopoto

soo faatasi e taumamafa i le areto ma
le vaina” (Moronae 6:6; tagai foi i le
MF&F 20:75). Na matou faitau atu
leotele le Mataio 26 ma le 3 Nifae 18.
Sa ia tali mai na te le o iloaina lava le
mafuaaga e manaomia ai.

Sa matou faasoa atu loa le faatusatu-
saga lenei: “Mafaufau faapea ua e aafia
i se faalavelave tautaavale matuia. Sa e
manu’a ma matapogia. Sa tamoe ane
se tasi, ma iloa ai lou matapogia, vili le
numera 911 mo faalavelave faafuasei.
Sa e maua se fesoasoani ma na e te’i
ma toe malamalama ai.”

Sa matou fesili i lenei uso, “A mafai
loa ona e iloaina le mea o e i ai, 0 a ni
fesili o le a i ai ia te oe?”

Sa ia fai mai, “O le a ou fia iloa pe
na faapefea ona ou oo iina ma po o
ai na mauaina a’u. O le 2 ou manao e
faafetai atu ia te ia i aso uma ona ua ia
sefeina lo’u ola.”

Sa matou faasoa atu i lenei uso
lelei le ala na laveai ai o tatou ola e le
Faaola ma le ala e tatau ai ona tatou
faafetai atu ia te Ia i aso uma, aso uma,
aso uma!

Ona matou fesili atu lea i ai, “I le
iloaina ai la na Ia foai mai Lona soifua
mo oe ma i matou, e faafia la ona e
manao e taumafa i le falaoa ma inu i le
vai e fai ma faatusa o Lona tino ma le
toto?”

Sa ia fai mai, “Ua ou iloa, ua ou iloa.
Ae e tasi lava le mea lea. E le ola le tou
lotu e pei o le matou [lotu].”

Sa matou tali atu i lena mea, “O
le a se mea e te faia pe afai e savali
mai le Faaola o Iesu Keriso mai i lena
faitotoa?”

Sa ia fai mai, “O le a faafuasei lava,
ona ou alu i lalo i o’u tulivae.”

Sa matou fesili atu, “E le o se lagona
ea lena e te lagonaina pe a e savali atu
i totonu o falelotu o le Au Paia 0 Aso e
Gata Ai—faaaloalo mo le Faaola?”

Sa ia fai mai, “Ua ou iloa, ua ou iloa,
ua ou iloa nei!”

Na sau o ia i le lotu i lena Aso Sa o
le Eseta ma faaauau pea ona toe sau.

QOu te valaaulia i tatou taitoatasi e
fesili ifo ia i tatou lava, “O a sauniga,

e aofia ai le faamanatuga, e ao ona ou
mauaina, ma o a feagaiga e ao ona ou
osia, tausia, ma faamamaluina?” Ou te
folafola atu o le auai i sauniga ma le
faamamaluina o feagaiga e fesootai ai
o le a aumaia ia te outou le malama-
lama ofoofogia ma le puipuiga i lenei
lalolagi ua matua faapogisaina. I le
suafa, o Iesu Keriso, amene.

Saunia e Devin G. Durrant
Fesoasoani Muamua i le Au Peresitene Aoao o le Aoga Sa

Ou te talosagaina le fesoasoani mai le lagi a o tatou taumafai
e avea ma faiaoga e faapei o Keriso i o tatou fale.

lo’u toalua, o Julie ma a’u, sa
tausia ni fanau faapelepele se
toaono, ma e lei leva tele atu
ua gaogao ii ai lo ma faamoega. Ua ou
matua misia lava le i ai o le ma fanau
i lo matou fale i aso uma. Ua ou misia
le a0ao mai ia te i latou ma le aoao atu
o ilatou.

O le aso e faasinotonu la’u tautalaga
i matua uma ma i latou uma o e mana-
nao e avea o ni matua. O le toatele o
outou o loo tausia nei ni fanau. Mo isi,
atonu e le o toe mamao ona 0o mai lea
o lena taimi. Ma mo isi foi, o le avea
ma matua atonu o se faamanuiaga i le
lumanai. Ou te tatalo ia tatou iloa uma
o le tiutetauave fiafia ma le paia o le
2020 atu lea o se tamaitiiti.!

I le avea ai ma matua, tatou te
faailoa atu a tatou fanau i le Tama
Faalelagi ma Lona Alo, o Iesu Keriso.
Tatou te fesoasoani i fanau e fai la latou
tatalo muamua. Tatou te ofo atu i ai le
taitaiga ma le lagolago a o latou ulu i
le ala o le feagaiga? e ala i le papati-
soga. Tatou te a0ao atu i latou ia usitai
i poloaiga a le Atua. Tatou te a’otauina

i latou e uiga i Lana fuafuaga mo Ana
fanau, ma e tatou te fesoasoani ia i
latou ia iloa ia musumusuga a le Agaga
Paia. Tatou te ta’u atu ia i latou ia tala

e uiga i perofeta anamua ma fautuaina

i latou ia mulimuli i perofeta soifua.
Tatou te tatalo mo o latou faamanuiaga
ma tiga faatasi ma i latou i taimi o o
latou tofotofoga. Tatou te molimau atu
ia tatou fanau e uiga i faamanuiaga o
le malumalu, ma e tatou te taumafai e
saunia lelei i latou e avea ma faifeau-
talai faamisiona. Tatou te ofoina atu
fautuaga pe a 0o ina avea a tatou fanau
o ni matua. Peitai—e oo lava foi i lena
taimi—e le taofia ai lava le avea o i
tatou ma o latou matua. E le taofia lava
le avea ai o i tatou ma o latou faiaoga.
E le faamaloloina lava i tatou mai nei
valaauga e faavavau.

O le aso, sei o tatou manatunatu
lava i nai avanoa laiti matagofie ua
tatou maua e aoao atu ai a tatou fanau
i o tatou fale.

Aoao Atu i Afiafi Faaleaiga

Sei o tatou amata i le afiafi faaleaiga,
lea ua avea o se faamuamua maualuga
ile fale e faatumulia i le faatuatua i le
mea sa ou ola a’e ai. Ou te le mana-
tuaina ni lesona patino na aoao i afiafi
faaleaiga, ae ou te manatuaina e lei
misia lava se vaiaso.? Sa ou iloaina le
mea sa taua i o’u matua.?

Ou te manatua se tasi o a matou
gaoioiga ou te fiafia lava i ai i afiafi faa-
leaiga. E valaaulia e Papa se tasi o lana
fanau e sue “Le Suega.” Na tuu atu i le




tamaitiiti se faasologa o faatonuga e pei
o le, “Muamua, alu i totonu o le umu-
kuka ma tatala ma tapuni le pusaaisa.
Ona tamoe lea i totonu o lo’u potumoe
ma aumai se pea totini mai la’u pusatu.
Ona toe sau lea ia te au, osooso i luga
ma lalo faatolu, ma fai mai, ‘Tama, ua
uma ona ou faia!”

Sa ou fiafia lava i ai pe a 0o mai
le faasologa ia te au. Sa ou manao e
fai ia sa’o lelei sitepu taitasi, ma sa ou
faamemelo i le taimi e mafai ona ou fai
atu ai, “Tama, ua uma ona ou faia!” Sa
fesoasoani lea gaoioiga e fausia ai lo’u
talitonuga maua’i ma faafaigofie ai mo
se tamaitiiti e le fifilemu ona gauai atu i
le taimi e 2020 mai ai e Tina po o Tama
se mataupu faavae o le talalelei.

Na fautua mai Peresitene Gordon B.
Hinckley: “Afai o i ai lava ni o outou
masalosaloga e uiga i le aoga o afiafi
faaleaiga, faataitai i ai. Faapotopoto mai
ia te outou a outou fanau, aoao i latou,
tuuina atu le molimau ia i latou, faitau
faatasi i tusitusiga paia, ma ia maua
faatasi se taimi fiafia.’

O le a i ai pea lava mea faafeagai i
le faia o afiafi faaleaiga.’ Po o le a lava,
ou te valaaulia outou e sue se auala e
foia ai faigata ae avea afiafi faaleaiga o
se faamuamua—ma ia mautinoa o se
aafiaga malie.

Aocao Atu i Tatalo Faaleaiga

O tatalo faaleaiga o se tasi lea o
avanoa lelei tele e aoao atu ai.

Ou te fiafia lava i le auala na aoao atu
ai e le tama o Peresitene N. Eldon Tanner
o ia i le taimi o le tatalo faaleaiga: O le
mea lea na ta’ua e Peresitene Tanner:

“Ou te manatua se tasi o afiafi ina ua
matou tootutuli i le tatalo faaleaiga, na
fai atu ai lo’u tama i le Alii, ‘E i ai se mea
na fai e Eldon ananei sa le tatau ona
ia faia; ua salamo o ia, ma afaiolea e
faamagaloina o ia, na te le toe faia lava.’

“Q iina na ou naunautai ai e le toe
faia—e sili atu nai lo se mea semanu e
faia e le sasa.””

A o ou tamaitiiti, o nisi taimi ou te
le fiafia i le soona uumi tele o a matou
tatalo faaleaiga, ma ou mafaufau ifo ai
ia te au lava, “Pe le’i faatoa uma atu foi
se matou tatalo i ni nai minute talu ai?”
I le taimi nei, i le avea ai o se matua,

ua ou iloa e le mafai ona faapea ua tele
tele ia tatalo faaleaiga.®

E faagaeetia pea lavaauile ala e
faailoa mai ai Iesu Keriso e le Tama
Faalelagi o Lona Alo Pele.” Ou te fiafia
lava e tatalo mo la’u fanau e ta’'u o
latou igoa a o latou faalogologo mai ia
te au o faailoa atu i le Tama Faalelagi
le pele o i latou ia te au. E foliga mai e
leai lava se isi taimi e sili atu e ta’u atu
aj le alofa i a tatou fanau nai lo le taimi
e tatalo faatasi ai ma i latou pe faama-
nuiaina i latou. A oo ina potopoto ia
aiga i le tatalo faamaulalo, e mamana
ma tumau lesona e a0ao maij ai.

Aoao Atu i Soo Se Taimi

O le a0ao atu faamatua e pei o se
fomai e valaau e tiute i soo se taimi. E
manaomia lava lo tatou saunia i taimi
uma e a0ao a tatou fanau aua tatou te

le iloa lava le taimi e maua ai le avanoa.

E faapei i tatou o le Faaola, o ana
aoaoga e tele “e lei tupu i totonu o se
sunako ae i nofoaga le taualoa, o aso
uma—ao taumamafa ma Ona soo, utu
vai mai se vai eli, po o le savali ma
pasia se laau o le mati.”*°

I le tele o tausaga ua mavae, sa
faamatala mai ai e lou tina e faapea o
le lua o ana talanoaga aupito sili o le
talalelei ma lo’u uso matua, o Matt, o
se taimi a o gaugau lana tagamea a o
le isi taimi a o ia aveina o ia i le fomai
fainifo. O se tasi o le mau mea ou te
faamemelo ai i lo’u tina, o lona saunia
e a0ao lana fanau.

E le muta lava ana aoaoga faama-
tua. A o avea au o se epikopo, sa fai
mai lo'u tina, a ua 78 tausaga le matua
i lena taimi, e manaomia ona ‘oti lo’u
lauulu. Sa ia iloaina e manaomia ona
avea au ma faataitaiga, ma sa lei faatua-
tuai e ta’u mai ia te au. Ou te alofa foi
ia te oe, Mama!

I le avea ai o se tama, e faaosofia
lava au e suesue patino ma mana-
tunatu loloto i tusitusiga paia ina
ia mafai ai ona ou tali atu pe a tuu
mai e la’u fanau po o a latou fanau
se avanoa faafuasei e aoao atu ai.
“O nisi 0 avanoa aupito lelei o le
a0a0 atu e amata i se fesili po o se
atugaluga i le loto o se tagata o le
[aigal.”!? Pe o tatou faalogologo ea
i na taimi?*?

Ou te fiafia lava i le valaaulia a le
Aposetolo o Peteru e faapea: “Ia saunia
pea lava outou e tali atu ma le agamalu
ma le mata’u ia i latou uma o e fesili
mai ia te outou i le uiga o le faamoe-
moe o loo ia te outou.”

A o ou talavou, ma te fiafia lava ma
lo’u tama e taufai [u’i e le tasi le isi e vaai
po 0 ai e aupito malosi lana ‘u’u. E oomi
e le tasi le lima o le isi i le mea e gata
mai ai le mau i se taumafaiga ia ‘atigu
le isi i le tiga. Ua le toe foliga malie i
le taimi nei, ae peitai sa malie lava i na
as0. Ina ua uma se tasi o na tauiviga, sa
pupulato’a mai Tama i o’u mata ma fai
mai, “E malolosi tele ou lima, Atalii. Ou
te faamoemoe o le a i ai pea i ou lima le
malosi e le pa’i atu ai lava i se tamaitai
talavou ma le le talafeagai.” Ona ia vala-
aulia lea 0 au e ola mama ma fesoasoani
iisi ia faapena foi ona fai.

Sa faasoa mai e Elder Douglas L.
Callister le mea lenei e uiga i lona
tama: “A o malaga mai i le fale mai le
galuega i se tasi aso, sa te’i ua faapea
mai le Tama, ‘Sa totogi ananei la’u sefu-
luai. Sa ou tusia le “faafetai” i tua o le
siaki. Ou te matua faafetai lava i le Alii
i le faamanuiaina o lo tatou aiga.”

Ona saafi lea o Elder Calliser i lona
tama-faiaoga: “Sa ia a0ao maia faati-
noga ma uiga faaalia o le usiusitai.”*

Ou te manatu e poto le fesili ifo ia i
tatou lava i nisi taimi, “O le a le mea o
le a ou aoao atu, pe o le a se mea o o’u
2020 aty, i la’u fanau e ala i 2’u faati-
noga ma uiga faaalia o le usiusitai?”

Aoao Atu i Suesuega Faaleaiga
o Tusitusiga Paia

O suesuega faaleaiga o tusitusiga
paia o se saofaiga lelei lea mo le aoao
atu o aoaoga faavae i le fale

Na saunoa Peresitene Russell M.
Nelson, “E le gata ina tatau i matua ona
pipiimau i le afioga a le Alii, ae ua ia te
i latou se tiutetauave paia e aoao atu ia
latou fanau.”1¢

A o ma tausia ma Julie le ma fanau,
sa ma taumafai ia faifai pea ma fatufatu
mea fou. I se tasi tausaga, sa tonu
ai matou te faitaua o se aiga le Tusi
a Mamona i le faaSipaniolo. Pe o le
mafuaaga lena sa valaauina ai e le Alii
le ma fanau uma o e sa auauna atu

faamisiona i se misiona o le gagana
Sipaniolo.? Es posible [E mafai].

Sa ou matua ootia lava ina ua faasoa
mai e Uso Brian K. Ashton ia te au e
faapea sa la faitauina faatasi ma lona
tama itulau taitasi o le Tusi a Mamona
i le taimi o lona tausaga sinia i le aoga
maualuga. E fiafia lava Uso Ashton i
tusitusiga paia. Ua tusia i lona mafaufau
ma i lona loto. Sa toto e lona tama lena
fatu i le taimi o talavou Uso Ashton, ma
o lena fatu'” ua ola ma avea ma laau o
le upumoni ua loloto ona a’a. Ua faia
foi e Uso Ashton lena lava mea e tasi
i lana fanau matutua.'® Sa fesili talu ai
nei ia te ia lona atalii ua valu-tausaga-
le-matua, “Tama o afea ou te faitauina
ai le Tusi a Mamona ma oe?”

Aoao Atu i Faataitaiga

O le mea mulimuli, o la tatou aocao
atu faamatua e sili ona tosina ai o a
tatou faataitaiga. Ua fautuaina i tatou
“e fai ma faaa’oa’o i e ua faatuatua, i
le upu, ma le amio, ma le alofa, ma le
loto, ma le faatuatua, ma le le gaoia.”"

I se malaga talu ai nei, sa ma o ai
ma Julie i le lotu ma sa ma vaai aiile
fuaiupu lenei i lona faatinoga. O se alii
talavou, e le o toe mamao ona malaga
lea mo lana misiona, sa lauga i le sau-
niga faamanatuga.

Sa ia fai mai, “Tou te manatu uma
lava e ese le lelei o lo’u tama i le lotu,
ae ...” Natu oia, ma sa ou matua fia-
iloa lava pe o le a lana tala o le a sosoo
ai. Na faaauau ona ia faapea mai, “O ia
o se tagata e sili atu i le fale.”

Sa ou faafetai i lenei alii talavou
ina ua maea mo le saafiafiga musuia
na ia tuuina atu i lona tama. Ona ou
iloa ai lea o lona tama o le epikopo o
le uarota. E ui ina sa auvauna atu lenei
epikopo ma le faamaoni i lana uarota,
ae sa lagona e lona atalii o lana galuega
aupito sili sa faia lea i le fale.?

Ua fautua mai Elder D. Todd
Christofferson: “E tele o tatou avanoa
€ 2020 atu ai . . . tupulaga faia’e, ma
e tatau ona tatou tuuto atu o tatou
mafaufauga ma taumafaiga aupito sili
e faaaoga uma na avanoa. O le mea



aupito sili i na mea uma, e tatau ona
faaauau pea ona tatou fautuaina ma
fesoasoani i matua ia avea ma faiaoga
sili atu ma ia faia pea e le aunoa . . .
aemaise e ala i faataitaiga.”*!

O le ala lena e aoao atu ai le
Faaola.??

I le tausaga ua tuanai, i le taimi o se
tafaoga ma le ma fanau laiti e toalua,
sa fautuaina ai e Julie matou te faia
papatisoga sui i Malumalu o St. George
ma San Diego. Sa ou tomumu—ia te au
lava—ma le mafaufau, “Matou te o i le
malumalu i le mea matou te nonofo ai,
ma o lea ua matou o e tafafao. Aisea e
le faia ai se mea sili atu e talafeagai ma
se tafaoga?” Ina ua uma ia papatisoga,
sa manao ia Julie e pue ni ata i fafo
o le malumalu. Sa ou toe—muimui
le leoa foi. E mafai ona outou mate
maia le mea na sosoo ai: sa fai matou
puegaata.

E manao ia Julie ia i ai manatu-
aga e le ma fanau o le ala na matou
fesoasoani ai i 0 matou tuaa, ma isi. Sa
matou le manaomia se lesona aloa’ia i
le taua o malumalu. Sa matou ola ai—
faafetai i se tina e alofa i le malumalu
ma manao e faasafua atu i lana fanau
lena alofa.

Pe a faataua e matua le tasi ma le isi
ma tuuina atu faataitaiga amiotonu, e
faamanuiaina fanau e faavavau.

Faaiuga

Mo outou uma o loo taumafai e
faia le mea silisili e acao atu aiio
outou fale, ia outou maua le filemu
ma le olioli ia outou taumafaiga. Ma
afai tou te lagona o i ai se avanoa e
faaleleia atili ai pe manaomia foi se
tapenaga sili atu, faamolemole tali atu
ma le lotomaualalo a o uunaia outou
e le Agaga ma tautino atu oe lava e
faatino.?

Na saunoa Elder L. Tom Perry, “O
le malosi o0 soo se sosaiete, o le fiafia
0 ona tagata, o lo latou manuia, ma lo
latou filemu e afua uma mai lava i le
aoaoina o fanau i le aiga”

Ioe, ua matou le toe nonofo nei ma
le ma fanau, ae o loo ou faatalitali pea,
sauniuni ma le naunautai ia maua ni
isi avanoa taua e aoao atu ai la’u fanau
ua matutua, o a latou fanau, ma ou te

faamoemoe ia i ai se aso, o fanau a a
latou fanau.

Ou te talosagaina le fesoasoani mai
le lagi a o tatou taumafai e avea ma
faiaoga e faapei o Keriso i o tatou fale.
I le suafa, o Iesu Keriso, amene. B

FAAMATALAGA
1. Tagai Mataupu Faavae ma Feagaiga 68:25;
93:40.

Sa aoao mai Elder L. Tom Perry: “Ua
matua salalau le faatosinaga a le fili, ma va
faia ana osofaiga, ma taumafai e tafi ese ma
lepetia le faavae tonu o lo tatou sosaiete,

o le aiga lea. E tatau i matua ona faamautu
le talitonuga e faapea, o aoaoga i le fale

o se tiutetauave e aupito sili ona paia ma
taua” (“O Tina e Aoaoina Fanau i le Fale,”
Liahona, Me 2010, 30).

Ua a0ao mai e le Au Peresitene Sili ma
le Korama a Aposetolo e Toasefululua:

“O le tane ma le ava ua i ai le tiutetauave
paia e alolofa ma tausia e le tasi le isi ma a
la’ua fanau. ‘O le fanau o se tofi mai le Alii’
(Salamo 127:3). Ua i ai i matua se tiute paia
e tausia a latou fanau i le alofa ma le amio-
tonu, ia tuuina atu i ai mea e manaomia faa-
letino ma le faaleagaga, ma ia aoao i latou
e alolofa ma feauaunaa’i, ia tausia poloaiga
a le Atua ma avea ma tagatanuu usiusitai i
tulafono i soo se mea latou te nonofo ai. O
tane ma ava—tina ma tama—o le a tulituli-
loaina i luma o le Atua mo le faatinoina o
nei matafaioi” (“O Le Aiga: O Se Folafolaga
ile Lalolagi,” Liahona, Me 2017, 145).

2. Tagai i le Russell M. Nelson, “A’o Tatou Agai
Faatasi Atu i Luma,” Liahona, Ape. 2018, 7.

3. Na saunoa Elder David A. Bednar: “O le taimi
nei a mafai ona outou fesili atu i o ma atalii
ua matutua po o a ni mea o latou manatua e
uiga i le tatalo faaleaiga, suesuega o tusitu-
siga paia, ma afiafi faaleaiga, ou te talitonu
ua ou iloa la latou tali. Atonu latou te faailoa
atua se tatalo faapitoa po o se taimi tonu o se
suesuega o tusitusiga paia, aemaise ai lava se
lesona ‘anoa o se afiafi faaleaiga faapea o se
taimi taua o lo latou atiina ae faaleagaga. O le

mea o le a latou fai mai na latou manatua o
le faapea, i le avea ai o se aiga sa matou faia
e le aunoa” (“Ia Matua Maelega ma Mafaufaui
leAiga,” Liahona, Nov. 2009, 19).

4. Tagai “O Se Lagi Se Aiga,” Viiga nu. 179.

5. Aoaoga a Peresitene o le Ekalesia:
Gordon B. Hinckley (2016), 74.

6. Tagai 2 Nifae 2:11.

7. N. Eldon Tanner, “Aua Nei Maasiasi i
le Talalelei a Keriso,” Liahona, Apeb.
1980, 42.

8. Tagai 3 Nifae 18:21.

9. Tagai Mataio 3:16-17; 3 Nifae 11:6-8;
Mataupu Faavae ma Feagaiga 18:34-30;
Tosefa Samita—Talafaasolopito 1:17.

10. “Take Advantage of Spontaneous Teaching
Moments,” Teaching in the Savior’s Way
(2016), 16. Aoao Atu i le Ala a le Faaola
e aofia ai motugaafa ma meafaigaluega
eseese mo le aoao atu i le fale.

11. Tagai Mataupu Faavae ma Feagaiga 11:21;
84:85.

12. Aoao Atu i le Ala a le Faaola, 16.

13. Tagai “Faalogo,” Tala’i La’u Talalelei: O
Se Taiala mo le Galuega Faafaifeautalai
(2004), 185-86.129.

14. 1 Peteru 3:15.

15. Douglas L. Callister, “Most Influential
Teacher—Emeritus Seventy Pays Tribute
to Father,” Aug. 29, 2016, news.lds.org.

16. Russell M. Nelson, “Ia Faatonu Lou Aiga,”
Liahona, 1an. 2002, 81.

17. Tagai Alema 32:28-43.

18. E suitulaga Sister Melinda Ashton i
tiutetauave pe a malaga ese atu lona toalua,
o Brother Ashton.

19. 1 Timoteo 4:12; tagai foi Alema 17:11.

20. E auauna atu Epikopo Jeftrey L. Stewart
i le Uarota Lua o Southgate i St. George,
Tuta. O lona atalii o Samuelu, o loo auauna
atu nei i le Misiona o Colombia Medellin.

21. D. Todd Christofferson, “Strengthening the
Faith and Long-Term Conversion of the
Rising Generation,” in General Conference
Leadership Meeting, Sept. 27, 2017.

22. Tagai 3 Nifae 27:21, 27.

23. Tagai Mataupu Faavae ma Feagaiga 43:8-9.

24. L. Tom Perry, “O Tina e Aoaoina Fanau i le
Fale,” 30.

-
.

ME 2018 45



Saunia e Elder Dale G. Renlund
O Le Korama a Aposetolo e Toasefululua

A tatou aoina o tatou talafaasolopito o aiga ma o i le malumalu
mo o tatou tuag, o le a faataunuu e le Atua faamanuiaga folafolaina

i ituuma e lua o le veli.

mafutaga faaleaiga e mafai ona

avea ma ni aafiaga aupito sili

ona tauia ae lu’itauina tatou te
fetaia’i. O le toatele o i tatou ua feagai
ma se ituaiga o feeseeseaiga i totonu o
o tatou aiga. O se feeseeseaiga faapena
na atiaeina i le va o ni toa se toalua o le
Toefuataiga o le Ekalesia a Iesu Keriso
inei aso e gata ai. O Parley ma Orson
Pratt o se auuso, o ni uluai tagata liliu
mai, ma o ni Aposetolo faauuina. Sa
tofu feagai i la’ua uma ma se tofotofoga
o le faatuatua ae sa manumalo mai
ai ma se molimau mausali. Na taufai
ositaulaga uma ma saofaga tele mo le
pogai o le upumoni.

I le taimi o le vaitau na i ai le au
paia i Navu, sa oo ina faaletonu le la
mafutaga, na i'u i se feupua’iga faatete-
leina i nofoaga faitele i le 1846. Sa atiae
se feeseeseaiga faifai umi ma matuia.
Sa tusi muamua atu Parley ia Orson ina

ia foia le feeseeseaiga, ae sa lei tali atu
i ai Orson. Sa faavaivai Parley, i le lago-
naina ua muta fetusia’iga e faavavau,
vagana ai ua toe amatalia e Orson.!

I ni nai tausaga mulimuli ane, ia
Mati 1853, sa aoao ai Orson e uiga i se

galuega faatino e lolomi ma faasalalau
se tusi e uiga i tupuaga o William Pratt,
o tuaa anamua Amerika o le auuso. Sa
amata ona tagi Orson “e pei o se tama-
itiiti” a o ia matamata i lea faaputuga oa
o talafaasolopito o aiga. Sa liusuavaia
lona loto, ma ia naunau ai e faaleleia lo
la va ma lona uso.

Sa tusi atu Orson ia Parley, “O lenei
lo’u uso pele, e leai ma se tasi o i ai
i suli uma o o tatou Tuua, o Lutena
William Pratt, e i ai se naunautaiga
loloto i le sailia 0 ona tuaa e pei o i ta’ua
lava.” O Orson o le tagata muamua na
malamalama e i ai i le Au Paia 0 Aso e
Gata Ai se matafajoi e saili ma tuufaatasi
talafaasolopito o aiga ina ia mafai ona
tatou faatinoina sauniga sui mo o tatou
tuaa. Sa faaauau lana tusi: “Ua tatou iloa
o le Atua o o tatou tama sa i ai lona aao
i lenei galuega. . . . Ou te ole atu mo
se faamagaloga mo le musu e tusi atu
jate oe....Oute faamoemoe oleae
faamagaloina 2’u.”? E ui i a la molimau
mausali, ae o lo la alolofa mo o la tuaa o
le uunaiga lea na faaleleia ai le la mafu-
taga, fonofono ai le tiga, ma saili ai ma
tuuina atu le faamagaloga.?

A faatonuina i tatou e le Atua e fai le
tasi mea, e masani ona mafaufau oIa i
le tele o faamoemoega.O talafaasolo-
pito o aiga ma galuega o le malumalu
e le mo na o tagata ua maliliu ae ua
faamanuiaina ai foi e o loo soifua. Mo
Orson ma Parley, na liliu atu ai o laua
loto i le tasi ma le isi. O talafaasolopito
0 aiga ma galuega o le malumalu ua
maua ai le mana e faamalolo ai vaega
ua manaomia ona faamaloloina.




I le avea ai ma tagata o le Ekalesia,
ua i ai ia i tatou se tiutetauave ua tofia
mai le lagi e saili o tatou tuaa ma
tuufaatasi talafaasolopito o aiga. E sili
atu lenei nai lo se mea e fiafia i ai ua
uunaia ona o sauniga o le faaolataga
e taua mo fanau uma a le Atua.* E ao
ona tatou faailoaina o tatou tuaa o e
na maliliu e aunoa ma le mauaina o
sauniga o le faaolataga. E mafai ona
tatou faatinoina ia sauniga sui i totonu
o malumalu, ma e mafai ona filifili o
tatou tuaa e talia ia sauniga.’ Ua uunaia
foi i tatou ia fesoasoani atu i tagata o le
uarota ma le siteki i o latou igoa faale-
aiga. E maofa ma ofoofogia, e ala atu i
talafaasolopito o aiga ma galuega o le
malumalu, e mafai ona tatou fesoasoani
e togiola e ua maliliu.

Ae, a o tatou auai i talafaasolopito
0 aiga ma galuega o le malumalu i aso
nei, ua tatou agavaa foi e maua faama-
nuiaga o le “faamalologa” ua folafola
mai e perofeta ma aposetolo.® O nei
faamanuiaga e maofa ma ofoofogia ona
o lo latou aotelega, natura patino, ma
taunuuga i le olaga faaletino. O lenei
lisi umi e aofia ai faamanuiaga nei:

* Faateleina le malamalama e uiga i le
Faaola ma Lana taulaga togiola;

* Faateleina le uunaiga a le Agaga
Paia” e lagona ai le malosi ma le
taitai mo tatou lava olaga;

* Faateleina le faatuatua, ina ia mafai

ona faalolotoina ma tumau le livaina

i le Faaola;

Faateleina le tomai ma le uunaiga e

a0ao ai ma salamo® ona o le mala-

malamaaga i le po o ai i tatou, fea sa
tatou o mai ai, ma se vaaiga manino

o le mea tatou te 0 i ai;

Faateleina le faaleleia, faapaiaina,

ma le puleaina o faatosinaga i o

tatou loto;

Faateleina le olioli e ala i se tomai

faateleina e lagona ai le alofa o le Alii

Faateleina faamanuiaga faaleaiga,

e tusa lava po o a o tatou tulaga

faaleaiga i le taimi nei, tuanai, po o

le lumanai pe o le a foi le le atoatoa

e ono i ai tatou gafa faaleaiga;

Faateleina le alofa ma le talisapaia

mo tuaa ma tagata soifua o aiga, ina

ia tatou le toe lagona le tuuatoatasi;

* Faateleina le mana e iloatino ai
vaega e manaomia ona faamalo-
loina ma o lea la, faatasi ai ma le
fesoasoaniga a le Alii, e auauna atu
ai i isi;

* Faateleina le puipuiga mai faaoso-
osoga ma faatosinaga malolosi a le
fili; ma le

* Faateleina fesoasoaniga e foia ai
ni loto atuatuvale, nutimomoia pe
popole ma toe faamaloloina ai le
manua.’

Afai na e tatalo mo soo se faamanu-
iaga, ia e auai i talafaasolopito o aiga
ma galuega o le malumalu. A e faia
lea mea, o le a taliina mai au tatalo. A
faatinoina sauniga e fai ma sui o e ua
maliliu, o le a faamaloloina fanau a le
Atua i luga o le fogaeleele. E leitioa tau-
tino mai e Peresitene Russell M. Nelson,
i lana savali muamua lava i le avea ai
ma Peresitene o le Ekalesia, “O lou

tapuai ai i totonu o le malumalu ma lau
auaunaga iina mo ou tuaa o le a faama-
nuiaina ai oe i le faateleina o faaaliga
faaletagata lava ia ma le filemu, ma o le
a faamalosia ai lou tuuto e tumau i luga
o le ala o le feagaiga.” '

Sa muai vaaia foi e se perofeta ana-
mua faamanuiaga mo e uma o soifua
ma maliliu."! Sa faaali atu e se avefeau
faalelagi ia Esekielu se malumalu ma
se vai o loo tafe mai ai. Sa ta’u atu ia
Esekielu:

“E tafe atu ia vai . . . ma tafe ifoile
laueleele mafolafola, ma oo i le sami
[mate] . . ., ona faamagaloina ai lea o le
suasami.

“O mea ola uma foi e fetolofi i mea
uma e 00 i ai le vaitafe, e ola ia: . . . ma
faamagaloina ai; e ola ai foi mea uma e
00 atu i ai le vaitafe.”*?

E lua uiga o le vai e taua. Muamua,
e ui o le tamai vaitafe e leai nisi
vaitafe tetele e tafe agaiiai, ae e

faatuputeleina i se vaitafe malosi, ma
avea ai ma vaitafe lautele ma loloto a
0 mamao atu le mea e tafe i ai. E tupu
foi se mea faapena i faamanuiaga e
tafe atu mai le malumalu a o faamau-
ina tagata taitoatasi o ni aiga. E tupu le
tuputupu ae anoa i augatupulaga i le
agai i tua ma luma pe a sosoo faatasi e
sauniga faamau ia aiga.

Lua, e toefaafouina e le vaitafe mea
uma e oo atu i ai. E faapena foi ona i ai
i faamanuiaga o le malumalu se malo-
siaga ofoofogia e faamalolo ai. E mafai
e faamanuiaga o le malumalu ona
faamaloloina loto ma olaga ma aiga.

Se’i ou faamalamalamaina atu. I le
1999, o se alii talavou e suafa ia Todd
na lafotu i lalo mai se vaua o le toto
na pa i lona faiai. E ui o Todd ma lona
aiga o ni tagata o le Ekalesia, ae sa le’i
toaaga tele, ma sa leai ma se tasi na
tofo i faamanuiaga o le malumalu. I
le po mulimuli o le soifua o Todd, sa
nofo ai lona tina, o Betty, i talaane o
lona moega ma milimili lona lima ma
fai atu, “Todd, afai e ao lava ona e alu,
ou te folafola atu o le a ou vaai e fai
ou galuega o le malumalu.” O le taeao

na sosoo ai na folafola mai le maliu

o Todd i lona faiai. Sa sii atu e fomai
tipitipi le fatu o Todd ma tuu i totonu o
la’u ma’i, o se tagata ofoofogia e suafa
ia Rod.

I ni nai masina talu ona ma’ea le
taotoga, sa iloa ai e Rod le igoa o le
aiga o le na foai atua le fatu ma amata
aj loa ona fesootai ma i latou. Pe tusa
ma le lua tausaga mulimuli ane, sa
valaaulia ai e le tina o Todd, o Betty ia
Rod ina ia avai atu i le taimi na ulufale
ai i le malumalu mo le taimi muamua.
Sa faatoa feiloai faafesagai lava Rod
ma Betty mo le taimi muamua i totonu
o le potu selesitila o le Malumalu o
St. George i Iuta.

I se taimi mulimuli ane, na maliu
ai le tama o Todd—le tane a Betty. Pe
lua tausaga mulimuli ane, sa valaaulia
ai e Betty ia Rod ina ia fai ma sui mo
lana tama ua malju i le mauaina o ana
sauniga faalemalumalu. Sa faia ma le
lotofaafetai e Rod, ma sa faaiuina galu-
ega sui i totonu o se potu o faamauga
i le Malumalu o St. George i Iuta. Sa
faamauina Betty i lona toalua ua maliu,
sa ia tootuli atu i le isi pito o le fata

faitaulaga mai le atalii a lana tama
[grandson], lea sa fai ma sui. Faatasi ai
ma loimata na tafe ifo i ona alafau, sa
ia geno atu ia Rod e auai atu ia i la'ua

i le fata faitaulaga. Sa tootuli Rod i o

la autafa, sa fai ma sui mo lana tama,

o Todd, o Ié ana le fatu lea o loo tata
pea i totonu o le fatafata o Rod. Ona
faamauina ai lea o Todd lea na foai atu
lona fatu ia Rod, i ona matua mo le
faavavau atoa. Sa tausia pea e le tina o
Todd le folafolaga na ia faia i lona atalii
na talioti i ni tausaga na muamua atu.

Ae sa lei gata ai iina le tala. I le sefu-
lulima tausaga talu ona mavae le tao-
toga o lona fatu, sa oo ina faia le tusiga
a Rod ina ia faaipoipo ma talosagaina
ai a’u e faatino le faamauga i le Malu-
malu o Provo Iuta. I le aso o le faaipo-
ipoga, sa ma feiloai ai ma Rod ma lana
manamea ofoofogia, o Kim, i se potu
na sosoo ma le potu o faamauga, lea
sa faatalitali ai o la aiga ma uo mamae.
I le mavae ai o se feiloaiga puupuu ma
Rod ma Kim, sa ou fesili atu i ai pe i ai
ni a la fesili.

Sa fai mai Rod, “Toe. O lo’u aiga na
foai maia le fatu o loo i ai iinei ma o
loo fia feiloai ia te oe.”

Sa faateia a’u ma fesili atu, “O lona
uiga o lau tala o loo i ai latou iinei?
Taimi nei a?”

Sa tali mai Rod, “Toe.”

Sa ou laa atu i se tulimanu ma
valaau atu i le aiga e o mai i fafo ma le
potu o faamauga. Sa matou faatasi ai
ma Betty, o lona afafine, ma lona atalii
faaletulafono. Sa fusi e Rod ia Betty, ma
faafetai atu ia te ia mo le o atu, ona ia
faailoa atu lea o 2’u ia te ia. Sa fai atu
Rod, “Betty, o Elder Renlund lea. O ia le
fomai sa tausia faalelei le fatu o lou ata-
lii mo le tele o tausaga.” Sa ia savali mai
le isi pito o le potu ma opo ia te a™u.
Ma i minute na sosoo ai, sa feopoopo-
tai ma loimata o le olioli ia tagata uma.

Ina ua toe maua lo matou toafi-
malie, sa matou o atu loa i le potu o
faamauga, lea sa faamauina ai Rod ma
Kim mo le olaga nei ma le faavavau
atoa. O Rod, Kim, Betty, ma a’'u e mafai
ona molimau atu sa matua latalata mai
lava le lagi, ma sa i ai nisi faatasi ma i
matou i lena aso o e ua pasia le veli o
le olaga faaletino.



O le Atua, i Lona malosiaga lemafua-
tia, e faamauina ma faamaloloina tagata
taitoatasi ma aiga e ui i faalavelave,
maliu, ma faigata. O nisi taimi tatou te
faatusatusa ai lagona tatou te oo i ai i
totonu o malumalu e pei o le mauaina
o sina vaaiga o foliga o le lagi."® Ae i
lena aso i le Malumalu o Provo Iuta, sa
i ai se uiga faapitoa o lenei saunoaga a
C.S. Lewis ia te a’u: “E fai mai [Tagata]
e uiga i nisi o mafatiaga faaletino, ‘E
leai se fiafiaga i le lumanai e mafai ona
tauia, e aunoa ma le iloaina e faapea
o le Lagi, o le taimi lava e maua ai, o le
a galue agai i tua ma liliu lena tiga i se
mamalu. . . . O E Manuia o le a fai mai,
‘Matou te lei nonofo lava i se isi mea
vagana ai i le Lagi. "

O le a faamalosia e le Atua, fesoa-
soani, ma lagolagoina i tatou;'® ma o le
a Ia faapaiaina i tatou i o tatou mafa-
tiaga matuitui.’® A tatou aoina o tatou
talafaasolopito o aiga ma o i le malu-
malu e fai ma sui o o tatou tuaa, o le a
faataunuu e le Atua le tele o nei faama-
nuiaga folafolaina i le taimi lava lena i
itu uma e lua o le veli. E faapena foi, e
faamanuiaina i tatou pe a tatou fesoa-
faia lea mea lava e tasi. O tagata e le o
nonofo latalata i se malumalu e maua-
ina foi nei faamanuiaga e ala i le auai
i galuega o talafaasolopito o aiga, i le
aoina o igoa o o latou tuaa mo sauniga
o le malumalu ina ia faatinoina.

Peitai, sa lapatai mai Peresitene
Russell M. Nelson: “E mafai ona musuia
i tatou i le aso atoa e uiga i aafiaga o

le malumalu ma talafaasolopito o aiga
na maua e isi. Ae e tatau ona tatou faia
se mea ina ia tatou maua moni ai e i
tatou lava le olioli.” Sa faaauau lana
saunoaga, “Ou te valaaulia outou ina ia
mafaufau ma le agaga tatalo po o le a
le ituaiga osigataulaga—e sili lava o se
osigataulaga o le taimi—e mafai ona e
faia [e] fai ai nisi galuega se tele atu o
malumalu ma talafaasolopito o aiga.”"’
A o e taliaina le valaaulia a Peresitene
Nelson, o le a e iloaina, aoina mai,
ma fesootai atu i lou aiga. Ma le isi, o
le a tafe mai faamanuiaga ia te oe ma
lou aiga e pei o se vaitafe na ta’'ua e
Esekielu. O le a e mauaina le faama-
lologa mo vaega na e manaomia ona
faamaloloina.

O Orson ma Parley na tofo i aafiaga
o le faamalologa ma le faamauga o
talafaasolopito o aiga ma galuega o le
malumalu i le amataga o lenei tisipeni-
sione. Sa oo foi i ai Betty, o lona aiga,
ma Rod. E mafai foi ona e oo i ai. E ala
mai i Lana taulaga togiola, ua ofo mai ai
e Tesu Keriso nei faamanuiaga i tagata
uma, o e uma ua maliliu ma o loo soi-
fua. Ona o nei faamanuiaga, o le a tatou
iloa ai i se tulaga faafaatusa, tatou te “lei
nonofo lava i se isi mea vagana aile . . .
Lagi.”'® Ou te molimau atu ai i le suafa
o Iesu Keriso, amene. B

Saunia e Douglas D. Holmes
Fesoasoani Muamua i le Au Peresitene Aoao o Alii Talavou

O lou faauuina i le Perisitua Arona e totonugalemu i le fesoasoani
i fanau a le Atua ia maua le mana togiola o Keriso.

SO e, 0 se avanoa le faatasi ai ma

outou i lenei konafesi iloga. A o

avea au o se peresitene fou o le
misiona, sa ou sagisagi fiafia e talia le
matou uluai vaega o faifeautalai fou. Sa
tapenapena ni nai faifeautalai ua i ai le
poto masani mo se fonotaga puupuu
ma i latou. Sa ou matauina sa latou
faatulagaina ni nofoa o tamaiti laiti i se
afa li'o.

“O le a le mea ua faaaoga ai na
tama’i nofoa?” Sa ou fesili atu ai.

Sa foliga matamumuli ia faifeautalai,
ma faapea mai, “E mo faifeautalai fou.”

Ou te talitonu o le ala tatou te vaai
atu ai i isi e matua aafia tele ai lava la
latou vaaiga ia i latou lava, ma le mea
e mafai ona avea ai i latou.! Sa nonofo
a matou faifeautalai fou i nofoa mo
tagata matutua i le aso lena.

O nisi taimi, ou te fefe, tatou te
avatu faafaatusa i o tatou alii talavou o
le Perisitua Arona nofoa o tamaiti laiti
e nonofo ai, nai lo le fesoasoani atu ia

i latou ia vaai ua tuuina atu e le Atua ia
i latou se faatuatuaga paia ma se galue-
ga taua e fai.

Sa fautuaina i tatou e Peresitene
Thomas S. Monson e faapea e manaomia

e alii talavou ona malamalama “i le uiga
... 0le avea ma ni e tauaveina le peri-
situa a le Atua. E manaomia ona taiala i
latou i se silafia faaleagaga o le paia o lo
latou valaauga faauuina.”?

O le aso, ou te tatalo ia taiala e le
Agaga Paia i tatou taitoatasi i se mala-
malama sili atu o le mana ma le paia o
le Perisitua Arona ma musuia i tatou e
taulai atu ma le filiga atili i o tatou tiute
o le perisitua. O lau savali e mo e uma
e umia le Perisitua Arona, e aofia ai ma
i latou o e umia le Perisitua Mekisateko

Na aoao mai e Elder Dale G.
Renlund e faapea o le faamoemoega o
le perisitua o le mafai ai lea ona fesoo-
tai atu fanau a le Atua i le mana togiola
a lesu Keriso.? Ina ia mauaina le mana
togiola a Keriso i o tatou olaga, e tatau
ona tatou talitonu ia te Ia, salamo ia
tatou agasala, osia ma tausia feagaiga e
ala i sauniga, ma maua le Agaga Paia.
E le o ni mataupu faavae nei tatou te
auai na o le ta’itasi i le faatinoina; ae,

e galulue faatasi, e fefaamalosia’i ma
atina’e le tasi i luga o le isi i se faiga
faifai pea o le agaigai i luma e “o mai ia
Keriso, ma faatoatoaina ia te ia.”’

O le mea lea, o le a le matafaioi
a le Perisitua Arona i lenei tulaga? E
faapefea ona fesoasoani tatou te maua
ai le ala e fesootai ai i le mana togiola
a Keriso? Ou te talitonu o le tali o loo
taoto i ki o loo umia e le Perisitua
Arona—o ki o le auaunaga a agelu ma
le talalelei sauniuni.®




O Le Auaunaga a Agelu

Ia tatou amata i le vaega e tasi o
auaunaga a agelu. A o lei mafai ona i
ai se faatuatua o fanau a le Atua ia Iesu
Keriso, latou te manaomia ona iloa e
uiga ia te Ia ma aoaoina i Lana talalelei.
Pei ona fai mai le Aposetolo o Paulo:

“Pe faapefea ona latou faatuatua i le
ua latou le faalogo atu i ai? pe faapefea
foi ona latou faalogo atu pe a leai se
tala’i atu?

“Pe faapefea foi ona latou tala’i atu,
pe afai ua le aauina atu i latou? . . .

O lenei, e tupu le faatuatua i le tau-
logologo atu, o le taulogologo atu foi
o1ile afioga a le Atua lea.””

Mai lava i le amataga o taimi, sa
“auina mai ai [e le Atua] agelu e avauna
mai i le fanauga a tagata, e faaali mai e
uiga i le afio mai o Keriso.”® O agelu o
tagata faalelagi e molimoli maia savali
a le Atua’® I le faaEperu ma le faaEleni,
o le faapogai o le upu agelu o le
“avefeau”©

E faapei lava foi o agelu o ave-
feau ua faatagaina e auina mai e le
Atua e folafola Lana afioga ma fausia
le faatuatua, o i tatou o loo umia le
Perisitua Arona ua faauuina e “aoao
atu, ma valaaulia tagata uma e o mai
ia Keriso.”!! O le tala’i atu o le talalelei
o se tiute faaleperisitua. Ma o le mana
e o faatasi ma lenei tiute ua le mo na o
perofeta pe mo na o faifeautalai. E mo
outou!'?

E faapefea la ona tatou maua o
lea mana? E faapefea e se tiakono
12-tausaga-le-matua—po o soo se isi
0 i tatou—ona aumaia le faatuatua ia
Keriso i loto o fanau a le Atua Tatou te
amata i le teu o Lana afioga i o tatou
loto.!? Ua Ia folafola mai afai tatou te
faia, o le a tatou maua “le mana o le
Atua i le faatalitonuina o tagata.”'* E
mafai ona avea o se avanoa e a0ao atu
ai i se fonotaga a le korama pe asiasi
foi i le fale o se tagata o le au paia. E
mafai ona avea o se mea e le aloa’ia

~

tele, e pei o se talatalanoaga ma se uo
po o se tagata o le aiga. I soo se faatu-
lagaga, afai tatou te saunia, e mafai ona
tatou aoao atu le talalelei i le ala e faia
ai e agelu: e ala i le mana o le Agaga
Paja.

Sa ou faalogo talu ai ia Takopo, o se
e umia le Perisitua Arona i Papua Niu
Kini, o molimau mai e uiga i le Tusi a
Mamona ma le ala na fesoasoani ai ia
te ia e tetee atu i le tiapolo ae mulimuli
ile Agaga. O ana upu na faateleina ai
lo’u faatuatua faapea le faatuatua o isi.
Ua tuputupu ae foi lo’u faatuatua a o
ou faalogo i e umia le Perisitua Arona
0 2020 atu ma molimau i a latou fono-
taga faalekorama.

Alii talavou, o outou o avefeau ua
faatagaina. E ala i a outou upu ma
amioga, e mafai ona outou aumaia le
faatuatua ia Keriso i loto o fanau a le
Atua.’® E pei ona saunoa mai Peresitene
Russell M. Nelson, “O le a avea oe ia i
latou ma agelu auauna.”"’

O ositaulaga sa papatisoina le aiga o Mbuelongo i Sini, Ausetalia, sa malamalama i le uiga ina ia

“tofia d'u e lesu Keriso.”

O Le Talalelei Sauniuni

O le faatuatua ua faateleina ia Keriso
e taitai atu ai e le aunoa i se manao e
sui pe salamo.'” O le mea lea e talafea-
uga le faapea o le ki o le avaunaga a
agelu e o faatasi ma le ki o le talalelei
sauniuni, “o le talalelei o le salamo ma
le papatisoga, ma le faamagaloga o
agasala.” "

A o e suesueina ou tiute o le
Perisitua Arona, o le a e iloa ai le polo-
aiga manino e valaaulia isi e salamo ma
faaleleia.”® E le faapea o le a tatou tutu
i tulimanu o se auala ma tau’alaga, “Ta
outou salamo!” E tele taimi, o lona uiga
ia tatou salamo, ia tatou faamagalo atu,
ma a o tatou auauna atu i isi, tatou te
ofoina atu le faamoemoe ma le filemu
lea e aumaia e le salamo—aua ua tatou
oo foi i ai i tatou lava.

Ua ou mafuta ma le au Perisitua
Arona pe a latou asiasi i uso o a latou
korama. Ua ou molimauina la latou
vaavaaiga ua faamaluluina ai loto ma
fesoasoani ai i o latou uso ia lagonaina
le alofa o le Atua. Sa ou faalogo i se
tasi alii talavou o molimau atu i ana
paaga e uiga i le mana o le salamo.

A o ia faia, sa faamaluluina loto, sa faia
tautinoga, ma sa lagonaina le mana
faamalolo o Keriso.

Na aoao mai Peresitene Hinckley:
“O le tasi mea o le salamo. O le isi 0
le faamagalo o a tatou agasala. O le

mana e tupu ai lea mea o loo maua i
le Perisitua Arona.”* O sauniga o le
Perisitua Arona o le papatisoga ma le
faamanatuga e molimauina ai ma atoa
ai lo tatou salamo mo le faamagaloina
0 agasala.” Sa faamalamalama mai e
Peresitene Dallin H. Oaks e faapea:
“Ua poloaiina i tatou ia salamo ia tatou
agasala ma o mai i le Alii ma se loto
momomo ma se loto salamo ma aai ma
feinu i le faamanatuga. . . . A tatou faa-
fouina a tatou feagaiga o le papatisoga
ile auala lenei, e faafouina foi e le Alii
ia aafiaga o le faamamaina o lo tatou
papatisoga.”?

Uso e, 0 se avanoa paia le faatautaia
0 sauniga lea e aumaia se faamagaloga
0 agasala i loto ua salamo e ala i le
mana togiola o le Faaola.?

Sa ta’u mai talu ai nei ia te au e uiga
i se ositaulaga, sa faigata ia te ia ona
tautala, ae sa faamanuiaina le faamana-
tuga mo le uluai taimi. A o ia faia, sa oo
ifo ia te ia ma le potopotoga se agaga
mamana tele. Mulimuli ane i le sauniga,
sa ia tuuina atu se molimau faigofie ae
manino i le mana o le Atua na ia lago-
naina i le taimi o le sauniga.

I Sini, i Ausetalia, e toafa uso o
se korama a ositaulaga na papatiso-
ina tagata o le aiga o Mbuelongo. Sa
faamatala mai e le tina o se tasi o nei
ositaulaga ia te au le auala na aafia ai
lana tama i lenei aafiaga mamana. Sa

malamalama nei ositaulaga i le uiga ina
ia “tofia a’u e Iesu Keriso.”*

E pei ona outou silafia, ua mafai nei
e ositaulaga ona ta’ita’i i le faatinoga o
papatisoga sui i le malumalu. Sa papa-
tiso talu ai nei e lo’u atalii e 17-tausaga-
le-matua ia a’u mo nisi 0 0’'u augatama.
Sa ma taufai lagonaina le lotofaafetai
loloto mo le Perisitua Arona ma le ava-
noa paia e galulue ai mo le faaolataga
o fanau a le Atua.

Alii talavou, a o outou punoua’i ma
le filiga i a outou tiute faaleperisitua, ua
outou auai ma le Atua i Lana galuega
“ia aumaia le tino ola pea ma le ola
faavavau o le tagata.”?® O aafiaga faape-
nei e faateleina ai la outou manao ma
saunia ai outou e a0ao atu le salamo
ma papatiso tagata liliu mai e pei o fai-
feautalai. Latou te saunia foi outou mo
auaunaga o le olaga atoa i le Perisitua
Mekisateko.

loane le Papatiso, o La Tatou Faataitaiga

O e umia le Perisitua Arona, ua
tatou maua le avanoa ma le tiute ina
ia avea ma auauna faatasi ai ma Ioane
le Papatiso. Sa auina atu Ioane o se
avefeau ua faatagaina e molimau atu
ia Keriso ma valaaulia tagata uma e
salamo ma ia papatisoina—o lona uiga,
sa ia faaaogaina ki o le Perisitua Arona
o loo tatou talanoaina. Fai mai Ioane,
“O a’u nei ou te papatiso atu ia te
outou i le vai ina ia salamo: a e peitai
o le mulimuli mai e silisili o ia ia te
au . ..: o ialea na te papatisoina atu ia
te outou i le Agaga Paia ma le afi.”%

E faapea le Perisitua Arona, faatasi ai
ma ki 0 auaunaga a agelu ma le talale-
lei sauniuni, e tapena le ala mo fanau
a le Atua e maua ai, e ala i le Perisitua
Mekisateko, le meaalofa o le Agaga
Paia, o le meaalofa silisili e mafai ona
tatou maua i lenei olaga.?®

O se tiutetauave ina a maoae ua tuu-
ina mai e le Atua i e umia le Perisitua
Aronal

O Se Valaaulia ma se Folafolaga

Matua ma taitai o le perisitua, pe
ua mafai ona outou lagonaina le taua
o le fautuaga a Peresitene Monson e
fesoasoani i alii talavou ia malamalma
“ile uiga . . . o le avea ai ma e umia



le perisitua a le Atua”?? O le malama-
lama ma le faalauteleina o le Perisitua
Arona o le tapenaga sili lea e mafai
ona tatou tuu atu ia i latou ia avea ai
ma e e faamaoni e umia le Perisitua
Mekisateko, faifeautalai e faatumulia i
le mana, ma tane ma tama amiotonu.
E ala i la latou auaunaga, o le a latou

malamalama ma lagonaina le moni o le

mana o le perisitua, le mana e galulue
ai i le suafa o Keriso mo le faaolataga
o fanau a le Atua.

Alii talavou, ua i ai i le Atua se galu-

ega mo outou e fai.** O lou faauuina i
le Perisitua Arona e totonugalemu i le
fesoasoani i fanau a le Atua ia maua le
mana togiola o Keriso. Ou te folafola
atu a e tuuina nei tiute paia i le totonu-
galemu o lou olaga, o le a e lagonaina
le mana o le Atua e sili atu nai lo le
taimi muamua. O le a e malamalama i

lou faasinomaga o se atalii o le Atua, ua
tofia i se valaauga paia e fai Lana galue-

ga. Ma, e pei o Ioane le Papatiso, o le
a e fesoasoani e saunia le ala mo le toe
afio mai o Lona Alo. O nei upumoni
ou te molimau atu ai i le suafa o Iesu
Keriso, amene. ll

O le mea lea na tupu ia Mose. Ina ua maea
le la fetaiaiga ofoofogia ma le Atua, sa
amata ona ese lana vaai ia te ia lava—o se
atalii o le Atua. Na fesoasoani lea vaaiga

ia te ia e teena ia Satani, o le sa faaigoaina
o ia o le “atalii o le tagata” (tagai Mose
1:1-20) Tagai foi Thomas S. Monson,

“Vaai Atu i Isi i Tagata e Mafai ona Avea

ai i Latou,” Liahona, Nov. 2012, 68-71;
Dale G. Renlund, “E Ala i Fofoga o le Atua,”
Liahona, Nov. 2015, 93-94.

. Tagai Dale G. Renlund, “O Le Perisitua

ma le Mana Togiola o le Faaola,” Liahona,
Nov. 2017, 64-67.

. Tagai 2 Nifae 31-32; 3 Nifae 11:30-41;

27:13-21; Eteru 4:18-19; Mose 6:52-68;
8:24.

Moronae 10:32; tagai foi Preach My Gospel:
A Guide to Missionary Service (2004), 6.
Tagai Mataupu Faavae ma Feagaiga 13:1;
84:26-27; 107:20.

Roma 10:14-15, 17. Na aoao mai e Iosefa
Samita lea lava upumoni: “E maua le
faatuatua i le faalogoi le afioga a le Atua,
e ala i molimau a auauna a le Atua; o lena
molimau e faafeao mai lava e le aunoa e
le Agaga o valoaga ma faaaliga” (doaoga
a Peresitene o le Ekalesia: losefa Samita
[2007], 385).

Moronae 7:22; tagai Alema 12:28-30;
13:21-24; 32:22-23; 39:17-19; Helamana
5:11; Moronae 7:21-25, 29-32; Mataupu

Faavae ma Feagaiga 20:35; 29:41-42; Mose
5:58; tagai foi Mataio 28:19; Roma 10:13-17.
Tagai George Q. Cannon, Gospel Truth, sel.
Jerreld L. Newquist (1987), 54.-52.

Tagai James Strong, The New Strong’s
Exhaustive Concordance of the Bible
(1984), Hebrew and Chaldee dictionary
section, 66, Greek dictionary section, 7.
Mataupu Faavae ma Feagaiga 20:59.

Tagai Henry B. Eyring, “Ina Ia Faamalosia
Foi o Ia,” Liahona, Nov. 2016, 75-78; Alema
17:3; Helamana 5:18; 6:4-5; Mataupu
Faavae ma Feagaiga 28:3.

Tagai 1 loane 2:14; Alema 17:2; 26:13; 32:42
Faataunuuina o Lo'u Tiute i le Atua: Mo e
Umia le Perisitua Arona o se meafaigaluega
taua e fesoasoani e faataunuu ai.

Mataupu Faavae ma Feagaiga 11:21; tagai
foi Mataupu Faavae ma Feagaiga 84:85.
Tagai 2 Nifae 32:3; Mataupu Faavae ma
Feagaiga 42:14; 50:17--22.

Tagai i le Moronae 7:25.

Russell M. Nelson, “Honoring the
Priesthood,” Ensign, May 1993, 40;

tagai foi i le Alema 27:4.

Tagai Alema 34:17; Helamana 14:13.
Mataupu Faavae ma Feagaiga 84:27.

Tagai Mataupu Faavae ma Feagaiga 20:46,
51-59, 73-79. Faataunuuina o Lo'u Tiute

i le Atua: Mo e Umia le Perisitua Arona

o se meafaigaluega taua e fesoasoani e
faataunuu ai.

Tagai Gordon B. Hinckley, “O Le Perisitua
Arona—o se Meaalofa mai le Atua,”
Liahona, Tulai 1988, 47.

Sa faamalamalama mai e Elder D. Todd
Christofferson: “O le Papatisoga i le vai o le
laasaga mulimuli po o le taualuga lea o le
faagasologa o le salamo. O le lafoaia o le
agasala, faatasi ai ma a tatou feagaiga o le
usiusitai, e faaatoatoaina ai latou salamo; e
moni lava, e le maea le salamo e aunoa ma
lena feagaiga” (“Fausiaina o le Faatuatua

ia Keriso,” Liahona, Sete. 2012). Tagai foi
D. Todd Christofferson, “O Le Meaalofa
Paia o le Salamo,” Liahona, Nov. 2011,
38-41; Joseph Smith Translation, Mataio
26:24 (i le faaopoopo o le Tusi Paia).

23.

24.

25.
26.
27.
28.

29.

30.

Sa aoao mai Dallin H. Oaks e tuuina mai
e le sauniga o le faamanatuga “se avanoa
i vaiaso taitasi e toe faafou ai feagaiga
paia lea e faataga ai i tatou e aai ma feinu
i le togiola alofa a le Faaola faatasi ai ma
le aafiaga faamama faaleagaga lava lea
e tasi o le papatisoga ma le faamauga”
(“Malamalama i a Tatou Feagaiga ma le
Atua,” Liahona, Tulai 2012, 21). Tagai foi
Dallin H. Oaks, “Ia Maua Pea Lona Agaga,”
Liahona, Ian. 1997, 68-71.

Tagai Dallin H. Oaks, “O Le Perisitua Arona
ma le Faamanatuga,” Liahona, Ian. 1999,
44-45.

Na faamalamalama mai e Elder David A.
Bednar: “O sauniga o le faaolataga ma

le faaeaga o loo faatautaia i le Ekalesia
toefuataiina a le Alii e matua sili atu lava

i lo sauniga po o faatinoga faafaatusa.

Ae, latou te faia ni auala faatagaina ia e
mafai ai e faamanuijaga ma mana o le lagi
ona tafe mai i o tatou olaga taijtoatasi”
(“[Faatumauina] Pea le Faamagaloina o a
Outou Agasala,” Liahona, Me 2016, 60).
Mataupu Faavae ma Feagaiga 20:73.

Mose 1:39.

Mataio 3:11.

E toatele taitai o le Ekalesia ua faailoa maia
le Agaga Paia o le meaalofa aupito silisili o
le olaga nei.

Ua saunoa Peresitene Dallin H. Oaks,
“O le i ai o le mafutaga faifai pea ma le
Agaga Paia o le ‘oa aupito taua lea e mafai
ona tatou maua i le olaga nei” (“O Le
Perisitua Arona ma le Faamanatuga,”
Liahona, 1an. 1999).

Na aoao mai e Elder Bruce R. McConkie:
“I le talanoa ai mai se vaaiga o le faavavau,
o le ola e faavavau o le meaalofa aupito
tuu mai le vaaiga i le na o le olaga nei, o
le meaalofa o le Agaga Paia o le meaalofa
aupito silisili e mafai ona olioli ai i le olaga
nei” (“O Le A le Uiga ‘O Le Agaga Paia’?”
Instructor, Feb. 1965, 57).

Na molimau mai Peresitene Uilifoti
Uitilafi: “Afai ua ia te oe le Agaga Paia—ma
e ao ona i a i tagata uma—e mafai ona ou
fai atu ia te oe e leai se isi meaalofa e sili
atu, e leai se isi faamanuiaga e sili atu, e
leai se molimau e sili atu va tuuina mai
i s00 se tagata i le lalolagi. Atonu o ia te
outou le auaunaga a agelu: atonu ua e vaai
ile tele o vavega; atonu ua e vaai i mea
ofoofogia i le lalolagi, ae ou te fai atu o
le meaalofa o le Agaga Paia o le meaalofa
aupito silisili ua mafai ona faaee i luga o le
tagata” (Aoaoga a Peresitene o le Ekalesia:
Uilifoti Uitilafi [2004], 49).

Ma na faaopoopo mai Elder David A.
Bednar: “O poloaiga mai le Atua tatou te
usita’ia a o fautuaga musuia mai taitai o
le Ekalesia tatou te mulimulita’ia ma le
faamoemoe maualuga tatou te taulai atu i
le mauaina o le mafutaga a le Agaga Paia.
O le mea taua lava, o acaoga uma ma
gaoioiga a le talalelei e faaautu i le o mai
ia Keriso ma le taliaina o le Agaga Paia
i o tatou olaga” (“Ia Maua le Agaga Paia,”
Ensign,” Liahona, Nov. 2010, 95, 97).
Thomas S. Monson, general conference
leadership meeting, Mar. 2011.

Tagai Mose 1:6.

Saunia e Peresitene Russell M. Nelson

O le po nei, matou te faasilasila atu ai se toefaatulagaga iloga
o a tatou korama o le au Perisitua Mekisateko ia atili ai ona mataalia

le faataunuuina o le galuega a le Alii.

aafetai lava Brother Holmes, mo
lau savali taua.

Uso pele, ua tatou misia tele
lava Peresitene Thomas S. Monson ma
Elder Robert D. Hales. Ae o loo tatou
“fetaomi uma atu pea i le galuega a
le Alii”!

Ou te faafetai lava mo alii taitasi o
loo umiaina le perisitua paia. O outou
o le faamoemoe o lo tatou Togiola o
loo finagalo “ia mafai e tagata taitoatasi
ona tautala i le suafa o le Atua le Alii, le
Faaola lea o le lalolagi.”? E finagalo o Ia
i Ona atalii uma ua faauuina ia fai ma
sui o Ia, ia tautala atu mo Ia, ia galue
mo [a, ma faamanuia olaga o fanau a
le Atua i le lalolagi atoa i le tulaga e
“mafai [ai] foi ona faateleina o le faatua-
tua i le lalolagi [atoa].”?

O nisi o outou o loo auauna atu i
nofoaga na faavae ai le Ekalesia mo le
tele o tupulaga. O isi o loo auauna atu
i nofoaga e fou tele ai le Ekalesia. Mo
nisi, 0 a outou uarota e tetele. Mo isi, e
toalaiti tou paranesi ma e vava mamao
tele. Po o a lava o outou tulaga faaleta-
gata lava ia, o outou taitoatasi o se uso
o se korama o le perisitua faatasi ai ma
se tiute paia € 2020 mai ma aoao atu; ia
alolofa atu ma auauna atu i isi.

O le po nei, matou te faasilasila atu
ai se toefaatulagaga iloga o a tatou

korama o le au Perisitua Mekisateko ia
atili ai ona mataalia le faataunuuina o
le galuega a le Alii. I uarota taitasi, o le
a tuufaatasia ai nei faitaulaga sili ma
toeaina i se korama e tasi a toeaina. O
lenei fetuunaiga o le a matua faaleleia
ai lava le gafatia ma le tomai o alii o
loo umiaina le perisitua e auauna atu
ai i isi. O le a talileleia toeaina faaolioli
ma faaaumeaina e lena korama. I siteki
taitasi, o le a faaauau pea e le au pere-
sitene o le siteki ona pulefaamalumalu

i le korama a faitaulaga sili o le siteki.
Ae o le faatulagaga o lena korama o le
a faavae i valaauga o le perisitua o loo i
ai neilea o le a faamalamalama atu.

O le a aoaoina atili nei i tatou e
Elder D. Todd Christofferson ma Elder
Ronald A. Rasband o le Korama a
Aposetolo e Toasefululua e uiga i nei
fetuunaiga taua.

O nei suiga sa faia ai suesuega mo
le tele o masina. Ua matou lagonaina
se manaoga faanatinati e faaleleia le
ala tatou te tausia ai o tatou tagata ma
lipoti atu a tatou fesootaiga ma i latou.
Ina ia faia lelei lena mea, e manaomia
ona tatou faamalolosia a tatou korama
o perisitua e avatu ai le taitaiga sili atu
i le auaunaga o le alofa ma le lagolago
ua faamoemoeina e le Alii mo Lana
Au Paia.

O nei fetuunaiga ua musuia e le
Alii. A o tatou faatinoina ai, o le a atili
ai ona tatou mataalia nai lo le mea sa
tatou i ai muamua.

O loo tatou i ai i le galuega a le Atua
Silisili Ese. O Iesu o le Keriso! O i tatou
0 Ana auauna faatauvaa! Ia faamanuia
e le Atua outou uso a o tatou a0ao ma
faia lo tatou tiute, ou te tatalo atu ai, i le
suafa o Iesu Keriso, amene. B

FAAMATALAGA
1. “Faamalosi ia i le Galuega Nei,”
Viiga, nu. 152.
2. Mataupu Faavae ma Feagaiga 1:20.
3. Mataupu Faavae ma Feagaiga 1:21.




Saunia e Elder D. Todd Christofferson
O Le Korama a Aposetolo e Toasefululua

O le i ai o se korama e tasi a le Perisitua Mekisateko i se uarota e
tuufaatasia e umia le perisitua e faataunuuina ai vaega uma o le

galuega o le faaolataga.

lei leva talu ona faatulaga le

Ekalesia i lenei tisipenisione muli-

muli, sa ta'ua e le Alii i se faaaliga,
“Ma o le tatalo o lo outou faatuatua o
le a outou maua ai la’u tulafono, ina ia
outou iloa le ala e pulea ai la’'u ekalesia
ma ina ia sa’o mea uma i o’'u luma.”! O
lenei mataupu faavae na mulimulita’ia
i le Ekalesia—ma sa faamamaluina
lena folafolaga e le Alii—talu mai lena
taimi. Sa faaalia mai ia mamanu o le
faalapotopotoga o le perisitua ma le
auaunaga mai lea taimi i lea taimi, e
amata mai i le Perofeta o Iosefa Samita
ina ua faatoa faavae ia tofi ma korama
o le perisitua. Sa faaalia mai suiga
iloga na toefaaleleia ma sa faatinoina
i taimi o nofoaiga a Peresitene Polika
Iaga, Ioane Teila, Spencer W. Kimball,
ma Ezra Taft Benson e tusa ai ma le
Korama a le Toasefululua, o Fitugafulu,
faitaulaga sili, ma isi tofi ma korama i
le Perisitua Mekisateko ma le Perisitua
Arona.? O le aso, i se malelega faaleta-
lafaasolopito i ni nai minute talu ai, na
fofogaina mai ai e Peresitene Russell M.
Nelson se isi fetuunaiga taua.

Pe mafai a na se’i ou toe fai atua

lenei malelega: “O le po nei, matou
te faasilasila atu ai se toefaatulagaga
iloga o a tatou korama o le Perisitua
Mekisateko ia atili ai ona mataalia le

faataunuuina o le galuega a le Alii.
T uarota taitasi, o faitaulaga sili ma
toeaina o le a tuufaatasia nei i le
korama e tasi a le au toeaina . . . [ma] o
le faatulagaga o le korama a [faitaulaga
sili i le siteki] o le a faavae i valaauga
faaleperisitua o i ai nei.”
Na faaopoopo mai Peresitene Nelson:
“O nei suiga sa faia ai suesuega mo
le tele o masina. Ua matou lagonaina

se manaoga tele e faaleleia le ala tatou
te tausia ai o tatou tagata. . . . Ina ia
faia lelei lena mea, e manaomia ona
tatou faamalolosia a tatou korama o
perisitua e avatu ai le taitaiga sili atu i
le auaunaga o le alofa ma le lagolago
ua faamoemoeina e le Alii mo Lana
Au Paia.

“O nei fetuunaiga ua musuia e le
Alii. A o tatou faatinoina ai, o le a atili
ai ona tatou mataalia nai lo le mea sa
tatou i ai muamua.”?

I le taitaiga a le Au Peresitene Sili,

o le a ma faaopoopoina ai ma Elder
Rasband ni nai auiliiliga ua ma talitonu
o le a tali atu ai i fesili atonu o loo ia te
outou.

Korama a Toeaina ma Faitaulaga Sili
Muamua, ina ia toefaaupu atu,
o a fetuunaiga mo vaega a faitaulaga
sili ma korama a toeaina? I uarota, o
uso o korama a toeaina ma vaega a
faitaulaga sili o le a tuufaatasia nei i le
korama a le au Perisitua Mekisateko
e tasi faatasi ai ma le au peresitene e
tasi. O lenei korama, e faateleina le
aofai ma le lotogatasi, o le a faaigoa o
le “korama a toeaina.” Ua faamutaina
nei vaega a faitaulaga sili. O le korama
a toeaina e aofia ai toeaina uma ma
toeaina faaolioli i le uarota faapea ai
ma faitaulaga sili o e e le 0 auauna atu

ile au epikopo i le taimi nei, i le au
peresitene o le siteki, i fautua maua-
luga, po o peteriaka o loo galulue. O
le korama a faitaulaga sili o le siteki o
le a aofia ai i latou o faitaulaga sili o e
o0 loo auauna atu i le au peresitene o le
siteki, i au epikopo, i fautua maualuga,
ma peteriaka o loo galulue.

O Le Au Peresitene o le Korama a Toeaina
E faapefea ona faatulaga le au
peresitene o le korama a le au toeaina?
O le a faamalolo e le au peresitene o
le siteki le au taitai vaega o faitaulaga
sili ma le au peresitene o le korama
a toeaina o i ai nei, ma o le a vala-
auina se peresitene fou o le korama
a toeaina ma fesoasoani i uarota po
0 paranesi taitasi. O le au peresitene
fou o le korama a toeaina e mafai ona
aofia ai toeaina ma faitaulaga sili, e
eseese le matutua ma le poto masani,
e auauna faatasi i le au peresitene e
tasi o le korama. A le o se toeaina po

o se faitaulaga sili e mafai ona avea ma
peresitene o le korama po o se fesoa-
soani i le au peresitene. O lenei suiga
e le o se “puleaina” ai e le aufaitaulaga
sili 0 korama a toeaina. Ua matou faa-
moemoeina toeaina ma faitaulaga sili e
galuue faatasi i soo se tuufaatasiga i le
au peresitene o le korama ma i le auau-
naga faalekorama. O nei fetuunaiga o
korama e tatau ona faatinoina i le vave
ma le talafeagai e mafai ai.

O Tofi o le Perisitua i le Korama a Toeaina
Pe o lenei fetuunaiga i le faatula-
gaga o le korama o le a suia ai le tofi
o le perisitua o loo umia e uso o le
korama? E leai, o lenei faatinoga e le
faaleaogaina ai soo se tofi o le perisitua
atonu na faauuina ai soo se tagata o le
korama i le taimi ua tuanai. E pei ona
outou silafia, atonu e faauuina se alii i
tofi eseese o le perisitua i le gasologa
o lona soifua, ma e na te le ma’'umau-
ina pe faaleaogaina soo se faauuga na

muamua fai pe a ia maua se tofi fou. E
ui i nisi tulaga e ono galue ai se e umia
le perisitua i ni tofi e sili atu i le tasi i se
taimi, e pei o se faitaulaga sili e auauna
atu o se peteriaka po o se epikopo, e
masani lava na te le mafai ona galue i
ona tofi uma o le perisitua i le taimi e
tasi. O Epikopo ma Fitugafulu, mo se
faataitaiga, e le auauna tonu i na tofi
pe a oo ina faamalolo i latou pe malolo
foi ma le mamalu. O lea, po o le a lava
le tofi po o isi tofi o le perisitua e ono
umia e se alii, a 0 avea o ia o se tasi o
le korama a toeaina, e auauna atu lava
0 ia o se toeaina.

I tausaga ua mavae, sa matauina ai
e Peresitene Boyd K. Packer faapea “o
le perisitua e sili atu nai lo se isi lava o
ona tofi. . . . O le perisitua e le mava-
vaeeseina. E tutusa lava le perisitua e
umia e se toeaina ma se Aposetolo.
(Tagai MF&F 20:38.) Pe a [faaee atu le
perisitua i luga] o se alii, na te maua-
ina atoa le [perisitual. Peitai, e i ai tofi



i totonu o le perisitua—o vaega o le
pule ma le tiutetauave. . . . O nisi taimi
e ta'ua ai se tasi tofi e ‘maualuga atu nai
lo’ pe ‘maualalo ifo nai lo’ se isi tofi. Nai
lo le ‘maualuga atu’ po o le ‘maualalo
ifo, o tofi i le Perisitua Mekisateko e fai
ma sui o vaega eseese o le auaunaga.’*
Ou te faamoemoe lava ma le loto-
faamaoni, o le a tatou le toe talanoa i ni
faaupuga o le “siitia atu” i se isi tofi i le
Perisitua Mekisateko.

O le a faaauau pea ona faauuina
ia toeaina e avea ma faitaulaga sili pe
a tofia i latou i le au peresitene o le
siteki, fautua maualuga, po o le au
epikopo—mo isi taimi e fuafuaina ai e
le peresitene o le siteki e ala i iloiloga
ma le agaga tatalo ma musumusuga.
A 00 ina ua mae’a o latou taimi o
auaunaga i se au peresitene o le siteki,
fautua maualuga, po o le au epikopo,
ona toe auai lea o faitaulaga sili i le
korama a toeaina i a latou uarota.

Faatonuga mo le Peresitene o le Korama
a Toeaina

O aj e taitaia le galuega a le peresi-
tene o le korama a toeaina? O le pere-
sitene o le siteki e pulefaamalumalu i
le Perisitua Mekisateko i le siteki. O le
mea lea, o le peresitene o le korama
a toeaina e tali sa’o i le peresitene o
le siteki, o le e tuuina atu aoaoga ma
le taitaiga mai le au peresitene o le
siteki ma ala mai i fautua maualuga.
O le epikopo, i le avea ai ma faitau-
laga sili pulefaamalumalu i le uarota,
e fono foi e le aunoa ma le peresitene
o le korama a toeaina. E fefautuaai le
epikopo ma ia ma tuuina atu le taita-
iga talafeagai e tusa ai ma le ala sili e
auauna atu ai ma faamanuia ia tagata
o le uarota, e galulue felagolagoma’i
ma faalapotopotoga uma a le uarota.’

O Le Faamoemoega o Nei Suiga

O a faamoemoega o fetuunaiga i
korama o le Perisitua Mekisateko? O
le i ai o se korama se tasi o le Perisitua
Mekisateko i se uarota e tuufaatasia ai
i latou e umia le perisitua e faataunuu
vaega uma o le galuega o le faaolataga,
e aofia ai ma galuega o le malumalu
ma talafaasolopito o aiga ia na faama-
opoopoina talu ai e vaega o faitaulaga

sili. Na te faatagaina ai tagata o le
korama o vaitausaga uma ma talaaga
ona manuia mai le vaaiga ma aafiaga

o le tasi ma le isi faapea ai ma i latou i
tulaga eseese o le olaga. E maua ai foi
avanoa faaopoopo mo e umia le peri-
situa ua i ai le poto masani e faufautua
aiiisi, e aofia ai ma toeaina faaolioli, o
uso fou, talavou matutua, ma i latou ua
toe toaaga mai i le Lotu. E le lava upu e
mafai ona ou faamatalaina ai lo'u fiafia
i lo’u mafaufau atu i lematafaioi ua
faateleina le taua lea o le a faatinoina
e korama a toeaina i le lumanai. O le
poto, aafiaga, gafatia, ma le malosiaga
o le a maua i nei korama ua faailo mai
ai se amataga fou ma se faatulagaga
fou o le auaunaga faaleperisitua i le
Ekalesia atoa.

I le luasefulu tausaga talu ai i se
konafesi aoao, sa ou faamatalaina ai
se tala na muai ta’ua e Elder Vaughn J.
Featherstone o le Fitugafulu ou te tali-
tonu e aoga le toe faamatalaina iinei.

I le 1918, o Uso Siaosi Goates o
se faifaatoaga sa totoina le suka piti
(sugar beets) i Liae, i [uta. Na vave oo
mai le taumalulu i lena tausaga ma sa
liv’aisa ai le tele o ana laau o le piti
(beet) i le palapala. Mo Siaosi ma si
ona atalii laitiiti o Falanisisi, sa tuai le
seleselega ma sa faigata. O le taimi lea
na pesi mai ai le fald ma sa sasao lava.
O lea faama’i oti na maliu ai le atalii
0 Siaosi o Salesa, ma le fanau laiti e
toatolu a Salesa—e toalua teineiti ma
se tamaitiiti. I totonu o0 aso € ono, sa
faia ai e Siaosi Goates lotofaavauvau
ni malaga eseese se tolu i Ogden, Iuta,
e aumai tino i le fale mo le tanuga. I
le faajuga o lenei faasalavei matautia,
sa faau ai e Siaosi ma Falanisisi a la
taavale solofanua ma agai atu i le toga
piti (beet).

“[A o malaga atu] sa la pasia lea
taavale toso ma lea taavale toso ma uta
o piti (beets) o tosoina agai i le fale
gaosi mea, o loo aveina e faifaatoaga o
le pitonuu. A o latou fepasia’i, e talotalo
mai lava avetaavale taitasi ma se valaau:
‘Malo lava, Uncle George,’ ‘Faamalie
atu, Siaosi, ‘Leaga tele lena mea Siaosi,’
‘O le toatele ia o0 au uo, Siaosi.’

“I le taavale toso mulimulisaiai. . .
le mata taelagoa o Jasper Rolfe. Sa ia

talotalo mai ma faamalo ma valaau mai:
‘O mea uma ia, Uncle George.

“Na liliu atu [Uso Goates] ia Falanisi-
si ma fai i ai: ‘Maimau pe a na o ta mea
uma la’

“Ina ua la taunuu i le faitotoa o le
faatoaga, sa oso i lalo Falanisisi mai
le taavale toso tele lanu mumu o piti,
ma tatala le faitotoa a o tietie atu [lona
tama] i le fanua. Sa faalemu e [Siaosi],
taofi solofanua, . . . ma vaavaai atu i
le fanua. . . . Sa leai se suka piti (sugar
beet) i le fanua atoa. Ona oo ifo lea ia
te ia le uiga o le valaau mai a Jasper
Rolfe: ‘O mea uma ia, Uncle George!

“Sa oso ifo [Siaosi i lalo mai le taa-
valetoso, piki i luga se lu’uga palapala
enaena lafulemu sa ia fiafia tele i ai,
ona . . .tago lea i se tumutumu o se
piti, ma sa ia tilotilo i ai mo sina minute
i nei faatusa o ana galuega, e peisea’i
na te le o talitonuina le mea ua vaai i ai
ona mata.

“Ona [ia] saofai ifo lea i luga o se
faaputuga o tumutumu piti—o lenei
tamaloa sa aumaia ana fanau pele e
toafa e tatanu i totonu o aso e ono;
sa ia faja pusa maliu, ‘eli tuugamau,
ma sa fesoasoani foi e fai ofu e tatanu
ai—lenei tamaloa ofoofogia e lei faatali,
pe solomuli, pe faalotolotolua i lenei
tofotofoga tiga—sa nofo ifo i luga o se

faaputuga o tumutumu piti ma tagi
masusu ai € pei o se tamaitiiti.

“Ona ia tu lea i luga, soloi ona
mata, . . . tilotilo a’e i le lagi, ma fai
mai: ‘Faafetai, Tama, mo toeaina o la
matou uarota.’”®

Toe, faafetai i le Atua mo alii o le
perisitua ma mo le auaunaga o le
a latou tuuina atu e avauna atu ai i
tagata taitoatasi ma aiga ma i le faatu-
ina o Siona.

Ua fuafuaina e le Au Peresitene Sili,
le Korama a Aposetolo e Toasefululua,
ma le Au Peresitene o Fitugafulu nei
fetuunaiga i se vaitau faaumiumi.
Faatasi ai ma le tele o tatalo, suesuega
toto’a o faavae faaletusi paia o korama
o le perisitua, ma le faamautuuga o le
finagalo lea o le Alii, ua tatou agai atu
ai nei i luma ma le finagalo autasi i le
mea ua moni, o se tasi lea laasaga i le
tupuolaola o le Toefuataiga. Ua faaalia
le taitaiga a le Alii, ma ua ou olioli ai,
a 0 ou molimau atu e uiga ia te Ia, o
Lana perisitua, ma o outou faauuga i
lena perisitua, i le suafa o Iesu Keriso,
amene. l

Saunia e Elder Ronald A. Rasband
O Le Korama a Aposetolo e Toasefululua

Se olioli ina a tele mo i latou uma o e umia le Perisitua Mekisateko le i ai
o le faamanuiaga o le aoao atu, aoao mai, ma le auauna ai soosoo tauau.

u uso pele o le perisitua,
faatasi ai ma le lotomaualalo
tele ou te tu atu ai i outou
luma i lenei sauniga faasolopito, i lalo
o le tofiga mai lo tatou perofeta pele
ma le Peresitene, o Russell M. Nelson.
Ou te alofa tele ma lagolagoina lenei
tamaalii ofoofogia o le Atua ma lo tatou
Au Peresitene Sili fou. Ou te faaopoopo
atu la’'u molimau i le molimau a Elder
D. Todd Christofferson ma isi Usoga o
le Korama a Aposetolo e Toasefululua
e faapea, o suiga na fofogaina i lenei
afiafi o le finagalo lea o le Alii.
E pei ona ta'ua e Peresitene Nelson,
o se mataupu lenei sa talanoaina ma
le agaga tatalo ma sa soalaupuleina
e le Usoga sinia o le Ekalesia mo se
taimi umi. O le manao, o le sailia lea o
le finagalo o le Alii ma faamalolosia ia
korama a le au Perisitua Mekisateko.
Sa maua ia musumusuga, ma o le afiafi
nei ua faailoa mai ai e lo tatou perofeta
le finagalo o le Alii. “E le faia lava se
mea e le Alii o Ieova, ae faaalia lona
finagalo i ana auauna o perofeta”!! Ua
matua faamanuiaina lava i tatou i le i ai
o se perofeta i le aso!
I le gasologa o lo ma olaga, sa
ma malaga ai ma Sister Rasband i le

lalolagi i tofitofiga eseese faale-Ekalesia
ma faalegaluega. Ua toetoe o ituaiga
uma o faatulagaga o iunite o le Ekalesia
ua ou vaai i ai: o se paranesi laitiiti i
Rusia lea e mafai ona faitauina le aofai
o le au Perisitua Mekisateko i le lima e
tasi; o se uarota fou ma ua faatupulaia i
Aferika lea e potopoto faatasi ai faitau-
laga sili ma toeaina i se tino e tasi ona e
maualalo le faitau aofai o le au Perisi-
tua Mekisateko; ma uarota ua malolosi
lea e manaomia ai le vavae o la latou
korama a toeaina i ni korama se lua!




\

O soo se mea ua ma o i ai, ma te
molimauina lava le aao o le Alii o
muamua atu i Ana auauna, e sauniuni
ia tagata ma le ala i luma ina ia mafai
ona faamanuiaina Ana fanau e tusa ai
ma mea uma latou te manaomia. Pe
Na te le’i folafola mai ea “o le a [Ia] alu
muamua atu i [o tatou] luma” ma “o le
aiaiilo [tatou] lima taumatau ma lo
[tatou] agavale” ma o Lona “Agaga
o le a i o outou loto, ma si’o faataamilo
[i tatou] e Ana agelu”??

A o ou mafaufau ia te outou uma, sa
faamanatu mai ia te a’u le viiga “Faautal
Se Au Tautupu.”

Faauta! Le Autau Tupu,
Ua la’ei ‘au,

E tau ma fili malolosi
O le ola nei.

O fitafita latou,

Ua tasi, ma totoa,
Tausisi i le Ta’ita’i

Ma pese fiafia.?

Ua tali e Elder Christofferson le tele
o fesili e mautinoa e tulai mai le faasila-
silaga faapea o vaega o faitaulaga sili ma
korama a toeaina, i tulaga faaleuarota,
ua tuufaatasia nei i se ‘autau malosi e
tasi o le usoga o le Perisitua Mekisateko.

O nei fetuunaiga o le a fesoasoani
i korama a toeaina ma Aualofa e
faaogatasi ai la latou galuega. O le a
latou faafaigofieina ai foi le faamaopo-
opoga a le korama faatasi ma le au
epikopo ma le aufono a le uarota. Ma
ua mafai ai e le epikopo ona faasafua
atu isi mau tiutetauave i le korama a
toeaina ma peresitene o le Aualofa ina
ia mafai ai ona taulai atu le epikopo
ma ona fesoasoani i o latou tiute
autu—aemaise ai le pulefaamalumalu
i tamaitai talavou, ma alii talavou o loo
umiaina le Perisitua Arona.

O suiga i faalapotopotoga ma galu-
ega a le Ekalesia o se mea e masani
ai. I le 1883, sa fetalai mai ai le Alii ia
Peresitene Ioane Teila: “E tusa ai ma le
pulega ma le faatulagaga o la’u Ekale-
sia ma le Perisitua . . . o le a ou faaali
atu ia te outou, mai lea taimi i lea taimi,
e ala i auala ua ou faatuina, o mea uma
o le a tatau ai mo le atina’ega i le luma-
nai ma le faaatoatoaina o la’u Ekaleisa,
mo le fetuunaiga ma le faataavaleina i
luma o lo’'u malo.”*

O ni nai upu ia te outou le usoga o
faitaulaga sili—ia outou silafia matou
te alolofa ia te outou! E alofa lo tatou
Tama o i le Lagi ia te outou! O outou
o se vaega tele o le autau a le au

perisitua, ma e le mafai ona matou
tuleia lenei galuega i luma e aunoa ma
lo outou lelei, auaunaga, poto masani,
ma le amiotonu. Na aoao mai e Alema
e faapea ua valaauina alii e avea ma
faitaulaga sili ona o lo latou faatuatua
tele ma galuega lelei e a0ao atu ma
auauna atu ai i isi.> O lena poto masani
ua manaomia i le taimi nei masalo e sili
atu nai lo se isi lava taimi.

I le tele o uarota, atonu o loo i ai ni
faitaulaga sili o le a maua nei le avanoa
e pulefaamalumalu ai se toeaina e fai
ma o latou peresitene o le korama. O
loo i ai se faataitaiga o toeaina o loo
pulefaamalumalu i faitaulaga sili: o
toeaina o loo galulue nei o ni peresi-
tene o paranesi i nisi itulagi o le lalolagi
i mea o nonofo ai faitaulaga sili i le
paranesi, ma o loo i ai paranesi e na o
se korama a toeaina ua faatulagaina ai
ae o loo i ai ni faitaulaga sili.

E maeu le olioli o le a i ai mo Peri-
situa Mekisateko uma i le mauaina ai
o le faamanuiaga o le aoao atu, aoao
mai, ma le galulue soosoo tau’au ai
ma tagata uma i a latou uarota. Po o
fea lava o outou i ai ma po o a lava o
outou tulaga o i ai, matou te valaaulia
outou e talia ma le agaga tatalo, faatua-
tua, ma le fiafia ia avanoa fou e ta’ita’i

ai pe ta’ita’ia ai foi ma auauna atu faa-
tasi o se tino o le usoga o le perisitua.

O le a ou talanoa atu nei i isi mata-
upuy, ia e ono manaomia se faamaninoga,
a o tatou agai atu ai i luma e faatino le
finagalo o le Alii e tusa ai ma le faatula-
gaga o Ana korama o le perisitua paia.

O a fetuunaiga mo se korama a
faitaulaga sili i le siteki? O le a faaauau
pea ona faagaoioi ia korama a faitau-
laga sili a le siteki. O le a faaauau pea
ona avea ia au peresitene o siteki ma
au peresitene o le korama a faitaulaga
sili a le siteki. Peitai, e pei ona ta'ua e
Elder Christofferson, o uso o le korama
a faitaulaga sili o le siteki o le a aofia
ai faitaulaga sili o loo avauna i le taimi
nei i le au peresitene o le siteki, o uso
o le au epikopo o le uarota, o uso o le
aufono a fautua maualuga o le siteki, ma
le peteriaka o loo galue. O failautusi o
siteki ma failautusi faapitoa e le o ni uso
o le korama a faitaulaga sili o le siteki. A
i ai se tasi o loo avea o se faitaulaga sili,
peteriaka, Fitugafulu, po o se Aposetolo
€ asiasi i se uarota ma e manao € auai i
se fonotaga a le au perisitua, o le a fono
o ia ma le korama a toeaina.

A faamalolo uso nei mai nei vala-
auga i le taimi e tatau ai, o le a latou
toe foi i o latou iunite masani o ni uso
o le korama a toeaina.

O le a le a le matafaioi a le korama
o fajtaulaga sili a le siteki? E fono le au
peresitene o le siteki ma uso o le korama
a faitaulaga sili e fefautuaai faatasi, e

femolimaua’i, ma tuuina atu aoaoga. O
sauniga a le siteki e pei ona otooto atu
ia tatou tusitaulima o le a faaauau pea
faatasi ai ma fetuunaiga e lua:

Tasi, o le a le toe faia e uarota ma
siteki ni fonotaga a komiti a taitai
perisitua. Afai e tulai mai ni mataupu
faapitoa a uarota, e pei o se mataupu
maaleale faaleaiga po o se luitau faale-
uelefea e le masani ai, e mafai ona tau-
limaina i se fonotaga faaumiumi a le au
epikopo. O isi mataupu e le maaleale
tele e mafai ona taulimaina i le aufono
a le varota. O le mea sa lauiloa o le
fonotaga a le komiti a taitai perisitua a
le siteki o le a faaigoaina nei o le “fono-
taga a le au fono maualuga.”

Lua, o le fonotaga faaletausaga a
faitaulaga sili uma ua faauuina i le
siteki o le a le toe faia. Peitai, o le a faa-
auau pea e le au peresitene o le siteki
ona faia se fonotaga faaletausaga a le
korama a faitaulaga sili o le siteki e pei
ona faasilasila atu ananei.

Pe mafai ona sili atu ma le tasi se
korama a toeaina i se uarota? O le tali o
le ioe. I le agaga o le Mataupu Faavae
ma Feagaiga vaega 107, fuaiupu 89, a i
ai i se uarota se aofaiga tele e le masani
ai o tagata malolosi e umia le Perisitua
Mekisateko, e mafai e taitai ona faatu-
laga le silia ma le tasi ia korama a toea-
ina. I tulaga faapena, e tatau i korama
taitasi ona i ai se paleni talafeagai i
tulaga o le matutua, poto masani, ma
tofi ma le malosiaga o le perisitua.

Ou te molimau atu a o tatou agai i
luma ma lenei toe faatulagaga musuia o
korama i a tatou uarota ma siteki, o le a
tatou vaai i se anoanoai o faamanuiaga.
Se’i ou ta’ua ni nai faataitaiga.

I lalo o le taitaiga a le epikopo, o
le a tele atu punaoa faaleperisitua e
mafai ona fesoasoani i le galuega o le
faaolataga. O le a aofia ai i lenei mea
le faapotopotoina o Isaraelu e ala i le
galuega o malumalu ma talafaasolopito
0 aiga, galulue faatasi ma aiga ma tagata
taitoatasi o mafatia, ma fesoasoani i fai-
feautalai e aumaia agaga ia Iesu Keriso.

Pe a toe foi atu ia taitai na pulefaa-
malumalu talu ai e faasoa atu lo latou
poto masani i le korama a toeaina, o
le a tulai mai ai se auai malolosi i le
korama.

O le a i ai se eseesega tele o mea-
alofa ma gafatia i totonu o le korama.

O le a tele atu ona faigofie fetuunaiga
ma avanoa e taulima ai manaoga i le
taimi nei ma manaoga faananati i totonu
o le uarota ma korama, ma i le faatau-
nuuina o tofitofiga eseese o le auaunaga.

O le a i ai se faatelega i le faufautua
ma le autasi a o fefaasoaai e se toeaina
fou ma se faitaulaga sili ua i ai le poto
masani ia aafiaga, e tutu faatasi, i fono-
taga ma tofitofiga a le korama.

E faamoemoe o le a faasaoloto mai
ia epikopo ma peresitene o paranesi e
faalautele o latou valaauga e leoleo a
latou lafu mamoe ma avauna atuie e
manaomia le fesoasoani.

Matou te malamalama e eseese
uarota ma siteki taitasi. I le mala-
malama ai i nei eseesega, matou te
faamoemoe o le a outou mulimuli ai
loa lava i nei suiga pe a maea lenei
konafesi a0ao. Ua uma ona tuuina mai
faatonuga e se perofeta a le Atua. Oka
se faamanuiaga ma se tiutetauave ina
a maoae. Ia tatou faataunuuina ma le
amiotonu uma ma le filiga!

Ou te faamanatu atu ia te outou
o le pule o le perisitua e maua mai
i le vaetofiaina ma le faauuina, ae o
le mana moni o le perisitua, le mana
e galulue ai i le suafa o le Alii o Iesu
Keriso, € na o le ola amiotonu lava e
mafai ona maua ai.

Na tautino atu e le Alii ia Tosefa
Samita, le perofeta o le Toefuataiga:



“Faauta, ma tagai, o le a Ou tausia
a outou lafu, ma o le a Ou faatutu mai
toeaina ma auina atu ia te i latou.

“Faauta, o le a Ou faanatinatiina
la’u galuega i lona taimi.”®

Ioe, o se vaitaimi lenei ua faanati-
natiina ai e le Alii Lana galuega.

Ia tatou faaaogaina lenei avanoa e
toe manatunatu ai ma faaleleia o tatou
olaga ia ogatasi atili ma Lona finagalo
ina ia mafai ai ona tatou maua o faa-
manuiaga e tele ua Ia folafola maiie
faamaoni ma faatuatua.

Uso e, faafetai atu mo mea uma
o loo outou faia e avea ai o se vaega
o lenei galuega ofoofogia. Ou te
faamoemoe o le a tatou agai i luma
i lenei galuega tele ma le mamalu.

A uma nei le taua,
Ma mea faigata,
Ma saogalemu uma
Ile vanu filemu,
Iluma o le Tupu,
Tutu i latou na

Ma latou vi‘ia Ia,
Ma pese fiafia:

Tau malo, tau malo,

Mo Le na togiola mai!

Tau malo, tau malo,

(E ala ia Iesu Keriso lo tatou Alii!
Tau malo, tau malo, tau malo,
Mo Iesu, le Aliil’

O le aso ua tatou tutu uma ai o ni
molimau a le Alii a o faaali mai Lona
finagalo e ala mai i Lana perofeta, o
Peresitene Russell M. Nelson. Ou te
molimau atu o ia o le perofeta a le
Atua i le lalolagi nei. Ou te tuu atu la’u
molimau o le Alii o Iesu Keriso, o lo
tatou Togiola sili ma le Faaola. O Lana
galuega lenei; o Lona finagalo lenei,
lea ou te tuu atu ai la’u molimau paia
ile suafa o Iesu Keriso, amene. B

FAAMATALAGA
1. Amosa 3:7.
2. Mataupu Faavae ma Feagaiga 84:88.
3. Faauta! Le Autau Tupu,” Viiga, nu. 158.
4.1le James R. Clark, comp., Messages of the
First Presidency of The Church of Jesus
Christ of Latter-day Saints, (1965), 2:354.

. Tagai i le Alema 13.

. Mataupu Faavae ma Feagaiga 88:72-73.

. “Faauta! Le Autau Tupu,” Viiga, nu. 158.

Saunia e Peresitene Henry B. Eyring
Fesoasoani Lua i le Au Peresitene Sili

E foliga mai ia te a'u tatou te maua le Agaga o le Atua i se tulaga silisili
pe a tatou taulai atu e auauna i isi. O le mafuaaga lenei ua i ai ai ia te i
tatou le tiutetauave o le perisitua e auauna atu ai mo le Faaola.

u uso pele, ou te faafetai mo le

avanoa e lauga atu ai ia te outou

i lenei konafesi aoao faasolo-
pito. Ua tatou lagolagoina Peresitene
Russell M. Nelson o le Peresitene Lona
17 o Le Ekalesia a Iesu Keriso o le Au
Paia 0 Aso e Gata Ai. A 0 ou maua le
faamanuiaga o le galulue faatasi ma ia i
aso taitasi, ua ou lagonaina se faamauti-
noaga a le Agaga e faapea, o Peresitene
Nelson ua valaauina e le Atua e taitai le
Ekalesia moni a le Alii.

O la’u molimau foi ua valaauina e
le Alii ia Elder Gerrit W. Gong ma Elder
Ulisses Soares e auauna atu o ni uso o
le Korama a Aposetolo e Toasefululua.
Ou te alofa ma lagolagoina i laua. E ala
ile la auaunaga, o le a la faamanuiaina
ai olaga i le lalolagi atoa.

O lenei konafesi e logologoa mo
se isi foi mafuaaga. Ua faasilasila mai
e Peresitene Nelson se laasaga musuia
agai i luma i le fuafuaga faatulagaina
a le Alii mo Lana Ekalesia. O lena

fuafuaga ua aofia ai se faatulagaga fou
mo korama a le au perisitua i uarota
ma siteki ina ia mafai ona tatou faa-
taunuuina lelei atili o tatou tiutetauave
faaleperisitua. O na tiutetauave uma e
faatatau i la tatou tausiga faaleperisitua
o fanau a lo tatou Tama.

O le fuafuaga a le Alii mo Lana Au
Paia e tuuina atu le tausiga alofa ua tele
ituaiga auala na faia ai i le gasologa o
tausaga. I uluai aso o Navu, sa manao-
mia aj e le Perofeta o Iosefa Samita se
auala faatulagaina e tausi ai le anoanoai
o tagata liliu mai sa tele lava o e mati-
tiva na o mai i le aai. Sa aofia ai ma le
toafa o ou matua o matua matutua—o
le au Eyring, au Bennion, au Romney,
ma le au Samita. Sa faatulagaina e le
Perofeta le tausiga o na Au Paia i tulaga
faafaafanua. I Ilinoi o na vaevaega o le
aaj na ta’ua o “varota.”

A o sopo atu le Au Paia i laufanua
valevalenoa, o lo latou tausiga o le tasi
ma le isi sa faatulagaina i “vaega.” O
se tasi 0 0’u tama o tama matua (itu o
le tama) sa toefoi mai i lana misiona
ile vaega ua ta'ua nei o Okalahoma
ina ua ia feiloai ma se vaega i luga o le
alasopo. Sa matua vaivai o ia i faama’i
lea sa la taooto taliaga ai ma lana soa i
totonu o se tamai taavaletoso.

Na auina atu e le taitai o le vaega ni
tamaitai talavou se toalua e fesoasoani
i soo se tasi lava na i ai i totonu o lena

taavaletoso. O le tasi o i la’ua, o se tua-
fafine talavou na liliu mai i Suitiselani,
sa vaai atu i le tasi o faifeautalai ma
lagona ai le agaalofa. Sa laveaiina o ia
e lena vaega o le Au Paia. Sa lava lona
toe malosi e savali ai i le vaega na totoe
o le auala i le Vanu o Sate Leki faatasi
ma le tamaitai talavou na laveaia o ia, i
ona talaane. Sa alofa faamamai le tasi i
le isi ma faaipoipo ai. Na avea o ia ma
tama o lo’u tama matua o Henry Eyri-
ng, ma le tamaitai o le tina o lo’u tina
matua ia Maria Bommeli Eyring.

I ni tausaga mulimuli ane, a o tala-
noa tagata i le faigata tele o le asaina o
se konetineta, sa ia fai mai, “Oi leai, sa
lei faigata. A o ma savavali, sa ma tala-
noa i le malaga atoa e uiga i le vavega
lea ua ma maua uma ai le talalelei
moni a Iesu Keriso. O le taimi silisili
ona fiafia lea ou te manatuaina.”

Talu mai lena taimi, ua faaaoga ai
e le Alii le tele o auala e fesoasoani ai
i Lana Au Paia e tausi ai e le tasi le isi.
O lenei ua Ia faamanuiaina i tatou i ni
korama ua faamalosia ma faalotogatasia
i uarota ma siteki—o korama e galulue
felagolagomai ma faalapotopotoga uma
a le uarota.

O uarota ua i ai tuaoi, vaega, ma
korama ua faamalosia ua manaomiaina
uma e le itiiti ifo ni mea se lua ina ia
faamanuiaina ai i le faamoemoega o
le Alii ia tausia e Lana Au Paia le tasi

ma le isi i le ala Na te tausi ai i latou.
Latou te manuia pe a lagona e le Au
Paia le alofa o Keriso mo le tasi ma le
isi e sili atu i lo o latou lava faanaunau-
taiga faaletagata lava ia. O loo ta’'ua e
tusitusiga paia, o le “alofa mama . . . le
alofa le pona o Keriso” (Moronae 7:47).
Ma latou te manuia pe a taialaina e le
Agaga Paia lé e tuuina atua le tausiga
ia iloa po 0 a mea e finagalo le Alii e
aupito silisili ona lelei mo le tagata o
loo ia taumafai e fesoasoani i ai.

I le tele o taimi i ni vaiaso talu ai, sa
galulue ai tagata o le Ekalesia a o ou
i ai e peisea’i ua latou faamoemoeina
mea o le a faia e le Alii. Sei ou tuuina
atu ni faataitaiga se lua. Tasi, o se lauga
faigofie i le sauniga faamanatuga a se
a0ao e 14 tausaga le matua i le Peri-
situa Arona sa malamalama i mea e
mafai ona ausia e e umiaina le perisitua
i la latou auaunaga mo le Alii. Lua, o se
umia le Perisitua Mekisateko o 1€, faa-
tasi ai ma le alofa o Keriso, sa musuia
€ auauna atu i se aiga.

Muamua, se€’i ou tuu atua upu a
le alii talavou na lauga i se sauniga
faamanatuga a se uarota sa ou auai ai.
Sa ou i ai iina. Taumafai e manatua pe
na faape’i mai oe a o 14 ou tausaga ma
faalogo atu ina ia e lagona o ia o lauga
e sili atu ma mea va faamoemoeina se
alii talavou na te iloaina:

“Ua ou fiafia lava i le avea ai ma
se uso o le korama a aoao i le matou
uarota talu ona atoa lo’u 14 i le tausaga
ua te’a. E i ai pea i se aoao tiutetauave
uma o se tiakono faaopoopo i ai ma
nisi tiute fou.

“Talu ai o nisi o i tatou o0 a0ao, o isi
o le a avea ai i se aso, ma o tagata uma
i le Ekalesia ua faamanuiaina i le peri-
situa, o lea la e taua ai mo i tatou uma
ona iloa atili e uiga i tiute o se aoao.

“O le mea muamua lava, fai mai le
Mataupu Faavae ma Feagaiga 20:53,
‘O le tiute o le aoao o le leoleo lea i
luga o le ekalesia e 1€ aunoa, ma faatasi
ma faamalosi i latou.’

“O le isi e s0so00 ai, fai mai le
Mataupu Faavae ma Feagaiga 20:54-55:

“‘Ma vaai ina ia leai se amioletonu i
totonu o le ekalesia, po o se feitagai ma
le tasi, po o se pepelo, faatuaupua, po
o se tautala leaga,



“Ma vaai ia potopoto soo faatasi le
ekalesia, ma vaai foi ia fai e tagata uma
o le ekalesia o latou tiute.’”

Na faaauau le saunoaga a le alii
talavou:

“O loo ta’u mai e le Alii ia i tatou o
lo tatou tiutetauave e le na o le tausia o
le Ekalesia ae tausi foi tagata i totonu o
le Ekalesia i le ala e ono faia ai e Keriso
ona o Lana Ekalesia lenei. Afai o loo
tatou taumafai e tausi poloaiga, ia aga-
lelei i le tasi ma le isi, ia faamaoni, ia
avea ma ni uo lelei, ma olioli i le poto-
poto faatasi, ona mafai lea ona tatou
maua le Agaga e faatasi ma i tatou ma
iloa mea ua finagalo le Tama Faalelagi
ia i tatou e fai. Afai tatou te le faia, ona
le mafai lea ona tatou faataunuuina lo
tatou valaauga.”

Sa faaauau ona ia faapea atu:

“A filifili se aoao e fai se faataitaiga
sa’o ile avea ai ma se faiaoga lelei o
aiga, faafeiloai atu i tagata i le lotu,
sauniaina o le faamanatuga, fesoasoani
ile aiga, ma avea ma e faatupuina le
filemu, o loo ia filifilia e faamamalu lona
perisitua ma faataunuu lona valaauga.

“O le avea ma se 2020 lelei e le
faapea e na o le nafa lava ma tiute pe
atatou i ai i le lotu po o gaoioiga a le
Ekalesia. Sa aocao mai le Aposetolo o
Paulo, ‘Ia fai oe ma faaa’oa’o i e faatua-
tua, i le upu, ma le amio, ma le alofa,
ma le loto, ma le faatuatua, ma le le
gaoia’ (1 Timoteo 4:12).”

Ona fai mai lea o le alii talavou:

“Po o fea lava o tatou i ai pe o a foi
mea o tatou faia, e mafai lava ona avea
i tatou ma se faataitaiga lelei o le amio-
tonu i taimi uma ma i nofoaga uma.”

“O ma’ua ma lo’u tama o faiaoga
o le aiga o le au Brown.! O taimi uma
ma te o ai iina, ou te fiafia lava i le
taimi e asiasi ai ma faamasani ma i
latou. O le tasi mea ou te fiafia ai lava
e uiga i le au Brown o soo se taimi
lava ma te o ai iina, e naunau uma i
latou e faalogo ma e i ai lava ni a latou
tala mananaia e faasoa mai.

“A tatou iloaina lelei ni tagata i le
uarota ona o faiaoga o aiga, e matua
faigofie lava ona faia le isi tiute e sosoo
ai o0 se a0ao, o le faafeiloaiina lea o
tagata i le lotu. O le fesoasoani i tagata
ia lagona le talileleia ma faaaofia i le

lotu e fesoasoani lea i tagata uma o le
uarota ia lagona le alofaina ma saunia
e taumamafa i le faamanatuga.

“A uma ona faafeiloai i tagata e o
mai i le lotu, e fesoasoani aoao i Aso Sa
taitasi e ala i le sauniaina o le faamana-
tuga. Ou te fiafia lava e tufa ma saunia
le faamanatuga i lenei uarota ona e
matua faaaloalo lava tagata uma. Ou
te lagona le Agaga i taimi uma pe a
ou saunia ma tufa atu le faamanatuga.
O se faamanuiaga moni ia te a'u lo’'u
mafai ai ona faia i Aso Sa uma.

“O nisi 0 auaunaga e pei o le tufaina
o le faamanatuga o se mea e vaai i ai
tagata ma faafetai mai ai ia i matou mo le
faia o lea mea, ae o isi auaunaga e pei o
le sauniaina o le faamanatuga e masani
lava e faia e aunoa ma le matauina e se
tasi. E /¢ taua pe vaai tagata o matou
auauna atu; o le mea e taua o le silafia
lea e le Alii ua matou tautuaina o Ia.

“I le avea ai ma aoao, e tatau ona
tatou taumafai i taimi uma e faamalosia
le Ekalesia, a tatou uo, ma o tatou aiga
e ala i le faataunuuina o o tatou tiute
faaleperisitua. E le faigofie i taimi uma,
ae e le aumaia lava e le Alii ni poloaiga
ia i tatou ‘vagana o le a saunia e ia se
ala mo i [tatou e] faataunuuina [ai] o le
mea ua ia poloaiina’ (1 Nifae 3:7).”

Ina ua faai’uina le lauga a lena alii
talavou, sa faaauau pea ona ou maofa
i lona faatagata matua ma le poto. Sa ia
otootoina i le faapea atu, “Ou te iloa o
le a tatou lelei atili pe afai tatou te filifili
e mulimuli ia [Tesu Keriso].”

O se isi tala 0 auaunaga faaleperisi-
tua sa faamatalaina i le masina ua te’a i
se sauniga faamanatuga a se uarota. Sa
ou auai ai foi. O lenei uso atamai o loo
umiaina le perisitua sa lei iloaina a o
ia saunoa o loo ia faamatalaina tonu le
mea o loo finagalo le Alii ia tupu i le
faamalosia o korama o le perisitua. O
le auiliiliga lenei o lana tala:

Sa tofia 0 ia ma se soa o faiaoga o
aiga e auauna atu i ni aiga se toafitu.

E toetoe lava o i latou uma sa le’
mananao e asia [i latou]. A 0 atu fajiaoga
0 aiga i o latou fale, sa latou mumusu e
tatala le faitotoa. A la telefoni i ai, sa le
tali mai se tasi. A la tuua se feau, sa le
toe vili atu se isi. Sa i'u ina tonu i le soa
sinia lenei e auauna atu i ai e ala i ni

tusi tusitusia. Sa oo foi ina ia faaaogaina
teutusi sasama sesega i le faamoemoe
lava e maua mai se tali.

O se tasi 0 aiga e toafitu nei o se
tuafafine nofotoatasi le toaga sa malaga
mai Europa. Sa toalua lana fanau laiti.

I le mavae ai o le tele o taumafaiga e
faafesootai o ia, sa ia maua ai se tesi. Sa
ia faailoa sa’o mai ia te ia sa pisi tele o ia
e feiloai ma faiaoga o aiga. Sa lua ni ana
galuega ma sa i ai foi i le militeli. O lana
galuega autu o se ofisa leoleo, ma o lana
sini faalematata o le avea lea ma se leo-
leo nana ona toe foi ai lea i lona atunuu
moni ma faaauau ai ona faigaluega iina.

Sa le mafai lava ona asi e le faiaoga
0 aiga o ia i lona fale. Sa ia tesi atu ia
te ia mai lea taimi i lea taimi. O masina
uma na te auina atu ai se tusi tusitusia,
faaopoopo i ai ma kata o aso malolo
mo tamaiti taitasi.

Sa ia lei mauaina lava se tali. Ae sa
iloa e le [tuafafine] ona faiaoga o aiga,
le auala e faafesootai ai i la’'ua, ma o
le a la tumau pea i lenei auaunaga
faaleperisitua.

Ona oo lea i se tasi aso sa maua ai [e
le faiaoga o aiga] se tesi faananati mai
ia te ia. Sa ia matua manaomia lava se
fesoasoani. Sa ia lei iloaina po o ai le epi-
kopo ae sa ia iloaina ona faiaoga o aiga.

I ni nai aso, o le a ia tuua ai le setete
mo se toleniga faaleaoaoga a le militeli
e tasi le masina le umi. Sa le mafai ona

ia aveina lana fanau. O lona tina, lea
sa tuu e tausia lana fanau, ua faatoa
lele ese atu i Europa e tausi lana tane,
o le sa i ai sona faalavelave faafuasei
faafomai.

Sa lava tupe a le tuafafine le toaga
lea e totogi ai le pepa malaga i Europa
mo lana tama laitiiti ae sa le lava mo
lana tama 12 tausaga le matua, o Eric.?
Sa ia fesili atu i lona faiaoga o aiga
pe mafai ona ia sailia se aiga lelei o
le Ekalesia e vaaia Eric i lo latou aiga
mo le isi 30 aso e s0s00 ail

Sa toe tesi atu i ai le faiaoga o aiga o
le a ia faia le mea sili na te mafaia. Ona
ia faafesootaia lea o ona taitai perisi-
tua. Sa tuu atu e le epikopo ia te ia le
faamaoniga e talanoa ai i tagata o le
aufono a le uarota, e aofia ai le peresi-
tene o le Aualofa.

Sa vave lava ona maua e le peresi-
tene o le Aualofa ni aiga lelei se toafa
o le Ekalesia, sa i ai tamaiti sa tupulaga
ma Eric, 0o e 0 le a avea o ia i o latou
fale e ta’i vaiaso. I le aluga o le masina
na sosoo ai, sa fafaga ai e nei aiga ia
Eric, maua se potu mo ia i o latou fale-
mautotogi tumutumu po o tamai fale,
ave o ia i a latou gaoioiga ua leva ona
fuafuaina o le taumafanafana, aumai o
ia i le lotu, faaaofia o ia i a latou afiafi
faaleaiga, ma isi mea faapena.

O aiga sa i ai ni tama na tupulaga
ma Eric, sa latou faaaofia o ia i fono-
taga ma gaoioiga a le korama a tia-
kono. I lenei vaitaimi o le 30 aso, sa alu
Eric i le lotu i Aso Sa uma mo le taimi
muamua lava.

Ina ua sau lona tina i le fale mai ana
a0aoga, sa faaauau pea ona auai Eric i
le lotu, e masani lava ma se tasi o nei
aiga volenitia e toafa o le Ekalesia po
o isi sa faauo ia te ia, sa aofia ai ma
faiaoga asiasi a lona tina. Sa i'u ina
faauuina o ia o se tiakono ma amata ai
ona tufa atu le faamanatuga e le aunoa.

Ia, se’i o tatou vaavaai atu nei i le
lumanai o Eric. O le a le faateia i tatou
pe a avea o ia ma se taitai i le Ekalesia
i le atunuu moni o lona tina pe a toefoi
atu lona aiga iina—na mafua uma ona o
le Au Paia sa galulue faatasi i le lotoga-
tasi e auauna atu i lalo o le taitaiga a le
epikopo, i le alofa mama i o latou loto
faatasi ai ma le mana o le Agaga Paia.

Ua tatou iloa o le alofa mama e taua
mo i tatou ina ia faaolaina ai i le malo o
le Atua. Sa tusia e Moronae, “E vagana
ai ua ia te outou le alofa mama e le
mafai lava i se ala ona faaolaina outou
ile malo o le Atua” (Moronae 10:21;
tagai foi i le Eteru 12:34).

Ua tatou iloa foi o le alofa mama o
se meaalofa e faaee mai i o tatou luga

pe 2 uma mea uma e mafai ona tatou
faia. E tatau ona tatou “tatalo atu i le
Tama ma le malosi atoa o le loto, ina
ia faatumulia [tatou] i lenei alofa, lea ua
ia faaee maiiluga oilatouumaoeo
soo moni o lona Alo, o Iesu Keriso”
(Moronae 7:48).

E foliga mai ia te a’u tatou te maua
le Agaga o le Atua i se tulaga silisili pe
a tatou taulai atu e avauna iisi. O le
mafuaaga lenei ua i ai ai ia te i tatou
le tiutetauave o le perisitua e auauna
atu ai mo le Faaola. A tatou punouai
i auaunaga i isi, tatou te le manatu
tele la ia i tatou lava, ma mafai ai ona
saunia atili le Agaga Paia e afio mai ia
i tatou ma fesoasoani mai ia i tatou i la
tatou sailiga o le olaga atoa ia maua le
meaalofa o le alofa mama e faaee mai
i o tatou luga.

Ou te tuu atu la’u molimau ua uma
ona amataina e le Alii se laasaga sili
agai i luma i Lana fuafuaga mo i tatou
ina ia musuia atili ma alofa mama ia
tatou galuega faaleauaunaga i le perisi-
tua. Ou te faafetai mo Lona alofa, lea sa
Ia foai maia ma le lotoalofa ia i tatou.
Ou te molimau atu ai i le suafa o Iesu
Keriso, amene. B

FAAMATALAGA
1. Ua suia le igoa.
2. Ua suia le igoa.



Saunia e Peresitene Dallin H. Oaks
Fesoasoani Muamua i le Au Peresitene Sili

O le faalauteleina o le perisitua paia o loo e umiaina e taua tele i le
galuega a le Alii i 0 outou aiga ma i o outou valaauga i le Ekalesia.

u uso e pele, ua tatou faalogo

atu i se faasilasilaga faafaaaliga

mai ia Peresitene Russell M.
Nelson. Ua tatou faalogo atu i ni faama-
ninoga taua a Elder Christofferson ma
Elder Rasband faapea ai ma Peresitene
Eyring. O mea o le a talanoaina, e aofia
ai nisi mea mai ia Peresitene Nelson, o
le a faamanino ai mea o le a outou faia
nei, o taitai a le Alii ma e umia le perisi-
tua, i 0 outou tiutetauave. Ina ia fesoa-
soani i lena mea, o le a ou iloiloina nisi
o mataupu faavae autu o loo puleaina
le perisitua o loo e umiaina.

I. O Le Perisitua

O le Perisitua Mekisateko o le pule
paia lea a le Atua ua faamatuu mai e
faataunuu ai Lana galuega o le “aumaia
ole...ola faavavau o le tagata”
(Mose 1:39). I le 1829, sa faaee atu ai
iluga o Iosefa Samita ma Oliva Kaotui
e Aposetolo a le Faaola, o Peteru,
Iakopo, ma Ioane (tagai i le MF&F
27:12). E paia ma mamana tele e sili atu
ma lo tatou malosi e faamatalaina ai.

O ki o le perisitua 0 mana ia e
faatonutonu ai le faaaogaina o le pule
o le perisitua. O lea, ina ua faaee atu e
Aposetolo le Perisitua Mekisateko i luga
o Iosefa ma Oliva, sa latou tuu atu foi ia
i laua ki e faatonutonu ai lona faaaoga-
ina (tagai i le MF&F 27:12-13). Ae sa lei

faaee atua ki uma o le perisitua i lena
taimi. O ki uma ma le malamalama e
manaomia mo lenei “tisipenisione o le
atoaga o taimi” (MF&F 128:18) e tuuina
maj i lea “fasifuaitau i lea fasifuaitau”
(fuaiupu 21). O isi ki faaopoopo na tuu-
ina mai i le Malumalu i Katelani i le fitu
tausaga mulimuli ane (tagai i le MF&F
110:11-16). O nei ki na tuuina mai e faa-
tonutonu ai le pule o le perisitua i tofiga
faaopoopo na tuuina mai i lena taimi, e
pei o le papatisoga mo e ua maliliu.

O le Perisitua Mekisateko e le o
tulaga po o se faailoga faapipii. O se
mana faalelagi ua taofia i le faatuatuaga
e faaaoga mo le manuia o le galuega
a le Atua mo Lana fanau. E tatau ona
tatou manatua i taimi uma o alii o loo
umiaina le perisitua e Je o “le perisitua.”
E le talafeagai le faasino atu i le, “o le
perisitua ma tamaitai.” E tatau ona tatou
faasino atu i ai, “0 e umiaina le perisi-
tua ma tamaitai.”

Il. O Se Galuega o Auaunaga

Ia se’i o tatou iloiloina nei le mea
ua faamoemoeina e le Alii o Iesu
Keriso mai ia i latou o loo umiaina
Lana perisitua—le auala e ao ona tatou
aumaia ai agaga ia te la.

Na aoao mai Peresitene Iosefa F.
Samita: “Ua faamaonia le faapea mai o
le Ekalesia ua atoatoa lona faatulagaina.
Pau le faaletonu o nei faalapotopotoga
ua le manatu atoatoa i le valaauga ua
i o latou luga. Afai o le a latou magafa-
gafa i ai i tulaga moomia mo i latou, o
le a latou faataunuuina o latou tiute ma
le faatuatua, ma o le a sili ona malosi le
galuega a le Alii ma sili le mamana ma
faatosinaloto i le lalolagi.”*

Sa lapatai mai foi Peresitene Samita:

“O suafa ua tuuina mai e le Atua o
le mamalu . . . faatasi ai ma tofi eseese
ma le faatulagaga o le Perisitua Paia, e
le tatau ona faaaogaina pe mafaufau i

ai e faapei o suafa ua faia e tagata; ua
le mo ni teuteuga pe o le faaalia o le
tomai faapitoa, ae o le valaauga mo se
auaunaga ma le lotomaualalo i le galu-
ega a le Matai e toatasi ua tatou folafola
atu tatou te auaunaiai. . . .

“. .. Ua tatou galulue mo le faaola-
taga o agaga, ma e ao ona tatou lagona
o le tiute silisili lenei ua tuuina mai ia
i tatou. O lea, e a0 ona tatou lagona le
naunautai e ositaulaga mea uma, pe a
manaomia, mo le alofa i le Atua, le faa-
olataga o tagata, ma le manumalo o le
malo o le Atua i luga o le fogaeleele.”?

Ill. O Tofi o le Perisitua

I le Ekalesia a le Alii, o tofi i le Peri-
situa Mekisateko e eseese ia matafaioi.
O loo faasino atu le Mataupu Faavae
ma Feagaiga i faitaulaga sili o “peresi-
tene nofomau po o ni auauna i luga o
siteki eseese ua salalau lautele” (MF&F
124:134). O loo faasino i toeaiina o
ni “faifeau nonofomau i la’u ekalesia”
(MF&F 124:137). O isi nei 0 a0aoga e
uiga i nei matafaioi tuu eseese.

O se faitaulaga sili e taitai ma tauli-
maina mea faaleagaga (tagai i le MF&F
107:10, 12). Sa faapea foi ona aoao
mai Peresitene Iosefa F. Samita, “E pei
ona faauuina ai o ia o se faitaulaga
sili, e tatau ona [ia] lagonaina e noatia

o1ia...e fai se faataitaiga agavaa e
mulimuli uma i ai tagata matutua ma
talavou, ma tuu o ia lava i se tulaga e
avea ai ma se faiaoga o le amiotonu,

e le na o mataupu ae ia sili atu ona
patino i faataitaiga—ma tuuina atu ai i
le autalavou le manuia o le potomasani
o le matua o tausaga, ma o lea e avea
ai tagata taitoatasi o se mana i le lotolo-
toi o le nuu o loo ia nofomau ai.”?

I tiute o se toeaina, sa a0ao mai ai
Elder Bruce R. McConkie o le Korama
a Aposetolo e Toasefululua e faapea:
“O se Toeaina o se auauna lea a le Alii
o Iesu Keriso. . . . Ua tofia o ia e faatino
matafaioi ma fai ma sui o lona Matai
... €auauna atu i ona uso a tagata. O
ia o le sui vaaia o le Alii.”*

Sa faitioina e Elder McConkie le
manatu e faapea o se tasi ua “na o se
toeaina.” “E tutusa lava le tele o le pule
o le perisitua o loo i ai i toeaina uma,
ma le tele o le pule o le perisitua o loo
iaiile Peresitene o le Ekalesia . .., sa
ia saunoa ai. “O le a le mea e ta’u o se
toeaina? O ia o se leoleo mamoe, o se
leoleo mamoe e galue i le lafu mamoe
a le Leoleo Mamoe Lelei.”’

I lenei matafaioi taua e auauna atu
i le lafu mamoe a le Leoleo Mamoe
Lelei, e le o i ai se eseesega ile va o
tofi o le faitaulaga sili ma le toeaina i le

Perisitua Mekisateko. I le vaega maoae
107 o le Mataupu Faavae ma Feagaiga,
o loo tautino mai ai e le Alii e faapea,
“O faitaulaga sili e tusa ma le faatula-
gaga o le Perisitua Mekisateko ua i ai
se aia e galulue ai i o latou lava tulaga,
ilalo o le taitaiga a le au peresitene, i
le taulimaina o mea faaleagaga, ma ile
tofi foi o se toeaina, [po o se isi tofi i le
Perisitua Arona]” (MF&F 107:10, tagai
foi i le fuaiupu 12).

O le mataupu faavae sili ona taua
mo € uma o loo umiaina le perisitua
o le mataupu faavae na aoaoina e le
perofeta o Iakopo o le Tusi a Mamona.
Ina ua uma ona faapaiaina o ia ma lona
uso o Iosefa o ni ositaulaga ma ni aoao
o tagata, sa ia tautino atu: “Ma sa ma
faalauteleina o ma'ua tofiga i le Ali,
ma ave i 0 ma'ua luga le tiutetauave, e
tali i luga o o ma'ua lava ulu agasala a
le nuu, pe afai ma te 1€ aoao atu ia te
i latou le afioga a le Atua ma le filiga
atoa” (Takopo 1:19).

Uso e, 0 o tatou tiutetauave i le avea
ai ma € umiaina le perisitua, o ni mata-
upu ogaoga ia. O isi faalapotopotoga e
mafai ona faamalieina i tulaga faalelalo-
lagi o faatinoga i le tuuina atu o a latou
savali ma le faatinoina o isi o a latou
matafaioi. Ae o i tatou o € umia le peri-
situa a le Atua, ua i ai le mana faalelagi
lea e puleaina ai le ulufale atu i totonu i
le malo selesitila o le Atua. Ua ia i tatou
le faamoemoega ma le tiutetauave na
faamanino mai e le Alii i le faatomu-
aga ua faaalia i le Mataupu Faavae ma
Feagaiga. E a0 ona tatou folafola atua i
le lalolagi:

“Ae ia mafai e tagata taitoatasi ona
tautala i le suafa o le Atua le Alii, le
Faaola lea o le lalolagi;

“Ina ia mafai foi ona faateleina o le
faatuatua i le lalolagi;

“Ina ia mafai ona faatuina o la'u
feagaiga tumau-faavavau,

“Ina ia mafai ona folafola atu le
atoatoaga o la’u talalelei e e vaivai ma e
faatauvaa i tuluiga o le lalolagi” (MF&F
1:20-23).

Ina ia faataunuuina lenei tofiga
faalelagi, e tatau ona tatou faamaoni
i le “faalauteleina” o o tatou valaauga
ma tiutetauave faaleperisitua (tagai i
le MF&F 84:33). Na faamalamalama



mai e Elder Harold B. Lee le uiga o le
faalauteleina o le perisitua: “Pe a umia
e se tasi le perisitua, ua avea o ia ma
sui o le Alii. E ao ona ia mafaufau i
lona valaauga olooiaioiaile feaua
le Alii. O le uiga lena o le faalautele o
le perisitua.”®

O le mea lea, uso e, afai e fesili
mai le Alii lava Ia ia te oe e te fesoa-
soani atu i se tasi o Ona atalii po o
afafine—lea o loo Ia faia e ala mai i
Ana auauna—mata e te faia? Ma afai
e te faia, mata e te galue e fai ma Ona
sui, “i le feau a le Alii,” i le faalagolago
atu i Lana fesoasoani folafolaina?

E i ai le isi a0aoga a Elder Lee e
uiga i le faalauteleina o le perisitua:
“A e uuina se tioata faamatamatatetele
iluga o se mea, o le a foliga lapoa atu
lena mea nai lo le mea o e vaai moni i
ai; o se tioata faamatamatatetele lena.
O lenei . . . afai e faalauteleina e se tasi
lona perisitua—o lona uiga, ia faate-
leina nai lo le mea muamua na latou
manatu na i ai ma sili atu ona taua nai
lo le mea na manatu muamua i ai se
tasi—o le auala lena e te faalauteleina
ai lou perisitua.””

O se faataitaiga lenei o sé umia
le perisitua o loo faalauteleina lona
tiutetauave faaleperisitua. Sa ou faalogo
ile mea lenei mai ia Elder Jeffrey D.
Erekson, o 1a’u soa i se konafesi faale-
siteki i Idaho. I le avea ai ma se toeaina
talavou ua faaipoipo, sa matua mativa
lava ma lagonaina le le mafai ona faa-
maea lana tausaga mulimuli o le kolisi,
sa tonu ai ia Jeffrey e faamaamulu mai
le a’0oga ma talia se ofa mata’ina o se
galuega. I ni nai aso mulimuli ane sa
alu atu ai lana peresitene o le korama
a toeaina i lona fale. “E te malamalama
ile taua tele o ki o le perisitua o loo
ou umia?” sa fesili atu ai le peresitene.
Ina ua fai atu Jeffrey ioe, sa ta’u atu e le
peresitene ia te ia e faapea, talu mai le
taimi na ia faalogo ai i lona faamoemoe
e faamaamulu mai le kolisi, sa faatiga
o ia e le Alii i ni po sa 1é midmoe ai e
avatu le savali lenei ia Jeffrey: “I le avea
ai ma ou peresitene o le korama a toea-
ina, ou te fautua atu ia te oe e aua ne’i
e faamaamulu mai le kolisi. O se savali
lena ia te oe mai le Alii.” Sa nofo ai pea
Jeffrey i le a’oga. I ni tausaga mulimuli
ane sa ou feiloai ai ia te ia o se tagata

faipisinisi faamanuiaina ma faalogo atu
0 ia faamatala atu i se aofia e uiga i &
umiaina le perisitua, “O lena [fautuaga]
sa faia le eseesega atoa i lo’u olaga.”

Sa faalautele e sé umia le perisitua
lona perisitua ma le valaauga, ma sa
faia ai e lena mea “le eseesega atoa” i
le olaga o se isi atalii [po o se afafine]
o le Atua.

IV. Perisitua i totonu o le Aiga

E 0o mai i lenei taimi, o loo ou tala-
noa atu lava i matafaioi o le perisitua i
le Ekalesia. O lenei la o le a ou talanoa
atu i le perisitua i totonu o le aiga. Ou
te amata atu i ki. O le mataupu faavae
e faapea o le pule o le perisitua e faa-
toa mafai ona faaaoga i lalo o le taitaiga
a lé o loo umiaina ki mo lena matafaioi
e taua tele i le Ekalesia ae e le faatatau
lea i le faaaogaina o le pule o le perisi-
tua i totonu o le aiga.® O se tama o loo
umiaina le perisitua e pulefaamalumalu
ilona aiga e ala i le pule o le perisitua
o loo ia umiaina. Na te le manaomiaina
ona maua le taitaiga po o le faama-
oniga o ki o le perisitua ina ia mafai ai
ona fautuaina tagata o lona aiga, faia
fonotaga faaleaiga, tuu atu faamanuiaga
faaleperisitua i lona toalua ma le fanau,
pe tuu atu foi ni faamanuiaga o faama-
lologa i tagata o le aiga ma isi.

Afai o le a faalauteleina e tama lo
latou perisitua i totonu o o latou lava
aiga, o le a faalauteleina [e le perisitual
le misiona a le Ekalesia e pei o le tele
o isi mea uma e mafai ona latou faia. O
tama o loo umiaina le Perisitua Mekisa-
teko e tatau ona tausia poloaiga ina ia
latou maua le mana o le perisitua e tuu
atu ai faamanuiaga i tagata o o latou
aiga. E tatau foi i tama ona faafaileleina
sootaga alofa faaleaiga ina ia mananao
ai tagata o le aiga e talosaga atu i o
latou tama mo ni faamanuiaga. Ma e
tatau i matua ona uunaia ni faamanu-
iaga faaleperisitua se tele atu i totonu
o le aiga.

Tama, ia outou galulue o ni “paaga
tutusa” ma a outou ava, e pei ona a0ao
mai ai le folafolaga i le aiga.” Ma, tama,
a outou maua le avanoa e faaaoga ai
mana ma faatosinaga a le pule o lou
perisitua, ia e faia e ala “i le faatau-
anau, i le tali-tiga, i le agamaualalo

ma le agamalu, ma le alofa faama-
oni” (MF&F 121:41). O lena tulaga
faatonuina mo le faaaogaina o le

pule o le perisitua e aupito sili ona
taua i totonu o le aiga. Sa tuuina

maj e Peresitene Harold B. Lee lenei
folafolaga ina ua faatoa avea o ia ma
Peresitene o le Ekalesia: “E leai se
[taimi] e sili ona [ofoofogia] ai le mana
o le perisitua o loo outou umia, nai lo
le taimi e i ai se to’atuga i lou aiga, se
ma’i tigaina po o ni faaiuga ogaoga e
tatau ona faia. . . . O looiaiile mana
o le perisitua, le mana lea o le Atua
Silisili Ese, le mana e faatino ai vavega
pe a finagalo i ai le Alii, ae peitai

ina ia mafai ona tatou faaaoga lena
perisitua, e tatau ona tatou agavaa

e faaaogaina. O le le malamalama i
lenei mataupu faavae, o le le mauaina
foi lea o faamanuiaga o le umiaina o
lena perisitua maoae.” '

O'u uso pele, o le faalauteleina o
le perisitua paia o loo outou umiaina
e taua tele i le galuega a le Aliii o
outou aiga ma i o outou valaauga i le
Ekalesia.

Ou te molimau atu ia te Ia o lé ana
le perisitua. E ala mai i Ona mafatiaga
togiola ma le taulaga ma le toetu,
ua maua ai e alii ma tamaitai uma le
faamautinoaga o le tino ola pea ma
le avanoa mo le ola e faavavau. E
tatau ia i tatou taitoatasi ona faatua-
tua ma filiga i le faia o la tatou vaega
i lenei galuega maoae a le Atua lo
tatou Tama Faavavau, i le suafa o Iesu
Keriso, amene.

Saunia e Peresitene Russell M. Nelson

O le a tatou auauna atu i Lona suafa, i Lona mana ma le pule,

ma i Lona agalelei alofa.

u uso pele, faafetai atu mo lo

outou tuuto i le Alii ma Lana

galuega paia. O se fiafiaga le
faatasi ai ma outou. I le avea ai ma se
Au Peresitene Sili fou, matou te faafetai
atu mo a outou tatalo ma mo a outou
taumafaiga lagolagosua. Matou te faafetai
atu mo o outou olaga ma mo la outou
auaunaga i le Alii. O lo outou tuuto atu i
tiute ma auaunaga le manatu faapito ua
matua taua i o outou valaauga e pei o i
matou foi ma o matou valaauga. E ala i
auaunaga i le olaga atoa i lenei Ekalesia,
ua ou iloa ai e le afaina lava poo fea e
auauna aj se tasi. O le mea e sili ona taua
ile Alii o le auala e auauna atu ai se tasi.

Ou te faailoa atu le lotofaafe-

tai loloto mo Peresitene Thomas S.
Monson, o le sa avea ma se faataitaiga
ia te a’u mo le silia ma le 50 tausaga.
Ma mo ona fesoasoani, Peresitene
Henry B. Eyring ma Peresitene Dieter F.
Uchtdorf, ou te faailoa atu le faame-
melo loloto. Ou te faamalo atu ia i la’ua
mo le la auaunaga i le Alii ma Ana
perofeta. O nei avauna tuuto uma e
toalua ua mauaina ni tofiga fou. O loo
faaauau pea ona la auauna atu ma le
malosi ma le tuuto. Ou te faamamalu
ma alofa ia i laua uma.

O se faamanuiaga ofoofogia le
auauna ai i le Ekalesia moni ma le ola a
le Alii faatasi ma Lana pule ma le mana.
O le toefuataiga o le perisitua a le Atua, e
aofia ai ki o le perisitua, ua matala atu ai
i tagata agavaa o le Au Paia o Aso e Gata
Ai ia faamanuiaga faaleagaga aupito
silisili o faamanuiaga uma. Ua tatou vaai
i na faamanuiaga o loo tafe atu i tamaitai,
alii, ma fanau i le lalolagi atoa.

Ua tatou vaaj i tamaitai faatuatua o
e malamalama i le manaolooiaiio
latou valaauga ma i faaeega paia ma isi
sauniga o le malumalu. Ua iloa e nei
tamaitai le auala e valaau atu ai i mana
o le lagi e puipui ma faamalolosia a
latou tane, fanau, ma isi latou te alolofa
i ai. O tamaitai malolosi faaleagaga nei
0 loo taitai, a0ao atu, ma auauna atu
ma le le fefefe i o latou valaauga faatasi
ma le mana ma le pule a le Atua!’ Ou
te faafetai mo i latou!

E faapena foi, ua tatou vaai i alii o
loo ola e tusa ma o latou avanoa i le
avea ai ma e umiaina le perisitua. Latou
te taitai ma auauna atu e ala i osigatau-
laga i le ala a le Alii ma le alofa, agale-
lei, ma le onosai. Latou te faamanuia,
taiala, puipui, ma faamalosia isi e ala i
le mana o le perisitua latou te umiaina.



Latou te aumaia vavega ia i latou o e
latou te avauna i ai a o latou tausia ma
le saogalemu a latou lava faaipoipoga
ma aiga. Latou te teenaina le tiapolo
ma o ni toeaiina malolosi i Isaraelu.?
Ou te faafetai tele mo i latou!

Ia, e mafai ona ou faaleoina atu se
popolega? O le mea lenei: E toatele o
tatou uso ma tuafafine e le o malama-
lama atoatoa i le mataupu o le mana ma
le pule o le perisitua. Latou te galulue
e peisea’i e sili ia i latou le faamalieina
0 o latou lava manaoga faaloloto ma
tuinanau nai lo le faaaogaina o le mana
o le Atua e faamanuia ai Ana fanau.

Ou te popole ua toatele o tatou
uso ma tuafafine e le o malamalama
i avanoa sa ono avea ma a latou.? O
nisi 0 o tatou uso, mo se faataitaiga, e
galulue e pei latou te le malamalama i
le mea e ta’ua o le perisitua ma mea na
te faatagaina i latou e fai. Sei ou tuuina
atu nisi o faataitaiga patino.

E lei leva atu, sa ou auai ai i se sau-
niga faamanatuga lea sa ao ona avatu
ai se igoa i se pepe fou ma se faama-
nuiaga faaletama. Sa sapai e le tama
talavou lana pepe teine faapelepele i
ona lima, tuu atu i ai se igoa, ona fai
lea o se tatalo matagofie. Ae na te lei
tuu atua i lena pepe se faamanuiaga. Sa
maua e lena pepe teine aulelei se igoa
ae leai se faamanuiaga! O lena toeaina

pele sa ia le iloaina le eseesega i le va
o se tatalo ma se faamanuiaga faale-
perisitua. I lana pule ma le mana o le
perisitua, semanu na te faamanuiaina
ai lana pepe, ae sa lei faia e ia. Sa ou
mafaufau, “Oka se avanoa ua misia!”

Sei ou ta’ua nisi faataitaiga. Ua
matou iloa ni uso latou te vaetofiaina ni
tuafafine e avea ma taitai ma faiaoga o
le Peraimeri, Tamaitai Talavou, po o le
Aualofa ae sa le faamanuiaina i latou i le
mana e faataunuu ai o latou valaauga.

E na o apoapoaiga lava ma faatonuga
latou te tuuina atu. Ua matou vaai i se
tama agavaa na te le tuu atua i lona
toalua ma lana fanau ia faamanuiaga
faaleperisitua ae o le mea tonu lena o
loo latou manaomiaina. Ua toefuatai mai
le mana o le perisitua i lenei lalolagi,

ae e anoanoai tele uso ma tuafafine e
feagai ma tofotofoga matuia i le olaga e
aunoa ma le mauaina o se faamanuiaga
moni faaleperisitua. Oka se faalavelave
ina matautia! O se faalavelave matautia e
mafai ona tatou tafiesea.

Uso e, ua tatou umia le perisitua a le
Atua! Ua ia i tatou Lana pule e faama-
nuia ai Lona nuu. Tau ina mafaufau i le
faamautinoaga ofoofogia na tuu mai e
le Alii ia i tatou ina ua Ia fetalai mai, “O
s00 se tasi e te faamanuiaina o le a Ou
faamanuiaina foi.”4 O lo tatou avanoa
lenei e galulue ai i le suafa o Iesu

Keriso e faamanuia fanau a le Atua e
tusa ma Lona finagalo mo i latou. Pere-
sitene o siteki ma epikopo, faamole-
mole ia mautinoa ua malamalama uso
uma o korama i totonu o lau taitaiga pe
faapefea ona tuu atu se faamanuiaga
faaleperisitua—e aofia ai le agavaa o le
tagata lava ia ma sauniuniga faaleagaga
e manaomia e valaau atoa atu aiile
mana o le Atua.’

I uso uma o loo umiaina le perisitua,
ou te valaaulia outou ia uunaia tagata o
le ekalesia e tausi a latou feagaiga, ana-
popogi ma tatalo, suesue i tusitusiga
paia, tapuai i le malumalu, ma auauna
atu i le faatuatua o ni alii ma tamaitai
o le Atua. E mafai ona tatou fesoa-
soani i tagata uma ia vaai i le mata o le
faatuatua e faapea, o le usiusitai ma le
amiotonu o le a latou latalata atili atu ai
ia Iesu Keriso, ma faatagaina ai i latou e
olioli i le mafutaga a le Agaga Paia, ma
lagonaina le olioli i le olaga!

O se faailoga o le Ekalesia moni ma
le ola a le Alii o le a avea pea ma se
taumafaiga faatulagaina ma faatonuto-
nuina e auauna atu i fanau taitoatasi a
le Atua ma o latou aiga.® Ona o Lana
Ekalesia lenei, o i tatou o Ana auauna o
le a auauna atu i le tasi, e pei lava ona
sa Ia faja.” O le a tatou auauna atu i
Lona suafa, i Lona mana ma le pule, ma
i Lona agalelei alofa.

ME 2018 69



O so’u aafiaga i le silia ma le 60 tau-
saga talu ai i Boston sa aoaoina ai a’u
ile mamana tele o le avanoa e mafai
ona 0o i ai le auauna atu taitoatasi-i-
le-tasi. O le taimi lena o a’u o se fomai
tipitipi sa a’oga i le Falemai Lautele i
Massachusetts—sa tiute i aso uma, ma
po sa fesuisuiai, ma faaiuga o vaiaso
sa fesuisuiai. Sa utiuti se taimi mo lo’u
toalua, le ma fanau e toafa, ma gaoioiga
a le Ekalesia. Ae ui i lea, sa tofia a’u e lo
matou peresitene o le paranesi e asiasi i
le aiga o Wilbur ma Leonora Cox ma le
faamoemoe e ono toe foi mai Uso Cox
ma toe malosi i le Lotu. Sa faamauina i
la’ua ma Leonora i le malumalu.® Ae, sa
le toe auai Wilbur mo le tele o tausaga.

Sa ma o atu ma la’u soa i lo la fale.
A o ma ulufale atu, sa faafeiloai ma le
agalelei i maua e Tuafafine Cox,’ ae sa
vave ona savali ese atu Uso Cox i le isi
potu ma tapuni mai le faitotoa.

Sa ou alu atu i le faitotoa na tapuni
mai ma tu’itu’i i ai. Ina ua mavae sina
taimi, sa ou faalogo atu i se leo tau le
lagona “Sau i totonu.” Sa ou tatalaina le
faitotoa ma vaaia ai Uso Cox o saofai i

sl =

talaane o se faaputuga o masini leitio
tuai. I lena tamai potu, sa ia tutuina se
sika. Sa manino lava, sa lei talileleia
la™u asiasiga.

Sa ou fetilofai solo i le potu ma
le maofa ma fai atu, “Uso Cox, sa ou
manao i taimi uma e aoao atili e uiga
i galuega o leitio tuai. E mafai ona e
aoaoina a’u? Faamalie atu e le mafai
ona ou nofo umi i lenei po, ae e mafai
ona ou toe sau i se isi taimi?”

Sa tau faalotolotolua mo sina taimi,

ona fai mai lea ioe. O le amataga lena o
le mea na avea ma se faigauo matago-
fie. Sa ou toe foi atu ma sa ia aoaoina
a’u. Sa amata ona ou alofa ma faaaloalo
ia te ia. E ala i le soloa’iga o asiasiga,
sa alia’e ai le maoae o lenei tamalii.
Sa avea i ma’ua ma ni uo lelei tele, sa
faapena foi a ma’ua soa e faavavau. I
le aluga o taimi, sa masii ese ai lo ma
aiga. Sa faaauau pea e taitai i le lotoi-
fale ona faafailele i le aiga o Cox.'°

Pe tusa ma le valu tausaga talu
ona mavae lena asiasiga muamua, sa
faatuina ai le Siteki o Boston." E te
matea la o ai lona uluai peresitene o

le siteki? Ioe! O Uso Cox! I le soloa’iga
0 na tausaga, sa ia auauna atu foi o se
peresitene o se misiona ma se peresi-
tene o se malumalu.

I ni tausaga mulimuli ane, i le avea ai
ma se uso o le Korama a le Toasefululua,
sa tofia ai a’u e faatu se siteki fou i le
itumalo o Sanpete, Iuta. I le taimi o faa-
talanoaga masani, sa faateia lava a’u ma
le fiafia i le toe fetaui ai ma la’u uo pele
o Uso Cox. Sa musuia a’u e valaau o ia e
avea ma peteriaka fou o le siteki. Ina ua
uma ona ou faauuina o ia, sa ma fusi atu
i le tasi ma le isi ma fetagisi. Sa tomanatu
tagata i totonu o le potu pe aisea na
fetagisi ai nei toeaiina e toalua. Ae sa ma
iloaina. Ma sa iloa foi e Tuafafine Cox. O
o matou loimata o loimata o le olioli! Sa
matou manatuaina ma le leleoa le faiga-
malaga maoae o le alofa ma le salamo
lea na amata i le silia ma le 30 tausaga
talu ai, i le tasi po i lo la fale.

Sa le’i gata ai iina le tala. Sa tupu-
tupu a’e le aiga o Uso ma Tuafafine
Cox ma aofia ai ni fanau e toa 3, fanau
a fanau e 20, ma le 54 fanau a fanau
a fanau. Faaopoopo atu i lena, o lo la
aafiaga i le faitau selau o faifeautalai, le
isi faitau afe i totonu o le malumalu, ma
le isi faitau selau na mauaina faamanu-
iaga faapeteriaka i aao o Wilbur Cox.
O lana faatosinaga ma le faatosinaga
a Leonora o le a faaauau pea ona faa-
tosinaina ai le tele o augatupulaga i le
lalolagi atoa.

O aafiaga faapenei e pei o lenei
aafiaga ma Wilbur ma Leonora Cox
o loo tupu i vaiaso uma—faamoemoe,
0 aso uma—i totonu o lenei Ekalesia.
O loo tauaveina e auauna tuuto a le
Alii o Tesu Keriso Lana galuega, i Lona
mana ma le pule.

Uso e, o loo i ai faitotoa e mafai ona
tatou tatalaina, o faamanuiaga faale-
perisitua e mafai ona tatou tuuina atu,
o loto e mafai ona tatou faamaloloina,
o avega e mafai ona tatou aveesea, o
molimau e mafai ona tatou faamalolo-
sia, o olaga e mafai ona tatou laveaia,
ma le olioli e mafai ona tatou aumaia
i totonu o aiga o le Au Paia o0 Aso e
Gata Ai—ua mafua uma ona ua tatou
umia le perisitua a le Atua. O i tatou o
alii ua “valaauina ma sauniaina talu mai
le faavaega o le lalolagi e tusa ma le

muai silafia o le Atua, ona o lo [tatou]
faatuatua tele,” e fai lenei galuega.'?

O le po nei ou te valaaulia moni
outou ia tutulai a’e faatasi ma a'uila
tatou usoga tele e faavavau. A ou ta’u
atua le igoa o lou tofi o le perisitua,
faamolemole ia tutulai mai ma tutu ai
pea. Tiakono, faamolemole tula’i mai!
Aoao, tula’i mai! Ositaulaga! Epikopo!
Toeaina! Faitaulaga sili! Peteriaka!
Fitugafulu! Aposetolo!

O lenei, uso e, e mafai ona outou
tutu pea ma auai faatasi ma le tatou
aufaipese i le usuina o fuaiupu uma e
tolu o le “Rise Up, O Men of God”?"3
A o outou pepese ai, mafaufau i lou
tiute o le autau malosi a le Atua e
fesoasoani e saunia le lalolagi mo le
Afio Faalua Mai o le Alii. O lo tatou
tiute lenei. O lo tatou avanoa lenei.
Ou te molimau atu ai i le suafa o Iesu
Keriso, amene.

O Le Fitugafulu

Saunia e Elder Larry Y. Wilson

E maeu lea meaalofa lemafaatusalia e oo mai ia i latou o e tuu lo
latou faatuatua ia lesu Keriso. O lena meaalofa o le Agaga Paia lea.

lenei Aso Sa o le Eseta, e liliu atu o

tatou mafaufauga i le Toetu o le Alii o

Iesu Keriso ma i le tuugamau avanoa
lea e tuu atu i tagata talitonu uma le
faamoemoe i le manumalo ai o Keriso
i le mea semanu o le toilalo moni. Ou
te talitonu, faatasi ai ma le Aposetolo
o Paulo, e pei lava ona “faatu mai [e le
Atua] ia Iesu nai e ua oti, [e faapena foi]
e faaolalola] mai foi [e Ia] o [tatou] tino
auga vale e lona Agaga i totonu ia te
[i tatou].”!

O le faaolaolaina o lona uiga ina
ia ola. E pei ona toe faaolaina mai e
Keriso o tatou tino pe a mavae le oti
faaletino e ala i le mana o Lona Toetu,
e faapena foi ona Ia faaolaolaina i
tatou, pe faaolaina i tatou, mai le oti
faaleagaga.’ I le tusi a Mose, tatou te
faitau ai e uiga ia Atamu o looiai i
lenei ituaiga o faaolaolaina: “sa papati-
soina [Atamu], ma sa afio ifo le Agaga
o le Atua i luga o ia, ma sa faapea ona
fanauina o ia i le Agaga, ma faaolaola-
ina i totonu o lona tagata.”?
E maeu lea meaalofa lemafaatusalia

e 0o mai ia i latou o e tuu lo latou faa-
tuatua ia Iesu Keriso. O lena meaalofa
o le Agaga Paia e tuuina mai le mea
ua ta’ua e le Feagaiga Fou “ola ua ia

Keriso.”* Ae o tatou faaleamanaiaina lea
ituaiga meaalofa i nisi taimi?

Uso e ma tuafafine, o se avanoa
ofoofogia le “avea . . . [0] le Agaga Paia
ma o [tatou] taiala,”’ e pei ona faaalia
ile tala lenei.

I le vaitaimi o le Taua i Korea, sa
auauna atu ai Ensign Frank Blair i se
vaa e fela’ua’i ai fitafita na faamautu
i Iapani.® Sa le lava le telé o le vaa
e maua ai se faifeau aloaia, o lea sa
talosaga ai le kapeteni ia Uso Blair ina
ia avea ma faifeau le aloaia o le vaa, i le
matauina ai o le alii talavou o se tagata
o le faatuatua ma mataupu faavae, e
matuai faaaloalogia e le au vaa atoa.

Sa tusia e Ensign Blair: “Sa maua la
matou vaa e se afa fulifad tele. O galu
sa tusa ma le 45 futu [14 m] le mauvalu-
luga. Sa ou tiute . . . i lea taimi na le toe
ola ai se tasi 0 a matou afi e tolu ma sa
lipotia mai se ta’e i le ogatotonu o le
vaa. Sa lua ni a2 matou afi na totoe, o le
tasi sa na o se afa malosiaga na ola ai.
Sa matou i ai i se faafitauli matautia.”

Na maea le tiute a Ensign Blair ma sa
saunia e moe ae tu’itv’i atu le kapeteni i
lona faitotoa. Sa ia talosaga mai, “E mafai
ona e tatalo faamolemole mo lenei vaa?”
Ioe, sa malie Ensign Blair e faia.

I lena taimi, sa mafai lava e Ensign
Blair ona tau ina tatalo atu, “Tama Faa-
lelagi, faamolemole faamanuia la matou
vaa ma tausi i matou ia saogalemu,” ona
moe ai lea. Nai lo lena, sa ia tatalo ia
iloa le mea e mafai ona ia faia e fesoa-
soani ai ia faamautinoa le saogalemu
o le vaa. I se tali mai i le tatalo a Uso
Blair, sa musuia o ia e le Agaga Paia e
alu i le potu o faatonuga e talanoa ma
le kapeteni, ma aoao atili. Sa ia iloaina
sa taumafai le kapeteni e fuafua po o
le a le sacasaoa e faataavale aj afi o
loo totoe o le vaa. Sa toe foi atu Ensign
Blair i lona potu ma toe tatalo ai.

Sa ia tatalo, “O le a se mea e mafai
ona ou faia e fesoasoani ai e foia le
faafitauli o afi?”

I se tali, sa musumusu mai le Agaga
Paja e manaomia ona ia savali solo i le
vaa ma matau ina ia mafai ona ao mai
nisi faamatalaga. Sa ia toe foi atu i le
kapeteni ma talosaga mo se faatagaga e
savali solo ai i luga o le vaa. Ona nonoa
lea o se maea faaola i lona puimanava,
ma ia alu atu ai loa i fafo i le afa.

Iletuaiile pitoituaole vaa, saia
matauina ai pe’ape’a tetele a o 6 a’e mai
le vai pe a 0o atu le vaa i tumutumu o
se galu. Sa na o le tasi [le pe’ape’a] sa
ola atoatoa, ma sa saoasaoa tele lona
taavili. Ina ua uma ia matauga, sa toe
tatalo foi Ensign Blair. O le tali manino
na ia maua e faapea o le afi lelei na
totoe sa saoasaoa tele ma e manaomia
ona faalemu. O lea sa ja toe foi aiile
kapeteni ma fai atu lena fautuaga. Sa

faate’ia le kapeteni, ma ta’u atu ia te ia o
lea faato’a uma ona fautua mai e le eni-
sinia o le vaa le faafeagai—e faapea ia
latou faateleina le saoasaoa o le afi lelei
ina ia mafai ai ona o ese mai le afa. E ui
ilea, sa filifili le kapeteni e mulimuli i le
fautuaga a Ensign Blair ma faalemu loa
le afi. E tafa a’e ata ua saogalemu le vaa
ile sami mala.

I le na o le lua itula mulimuli ane,
na le toe ola atoa ai le afi lelei. Faatasi
ai ma le afa malosiaga na i ai i le afi na
totoe, sa mafai ai e le vaa ona to’uto’u
atu i le vafu.

Sa fai atu le kapeteni ia Ensign Blair,
“Pe ana tatou le faalemuina lena afi i le
taimi na tatou faia ai, semanu tatou te
ma’'umauina i le malosi o le afa.”

A na le seanoa lena afi, semanu e leai
se auala e uli ai [le vaa]. Semanu e fuli le
vaa ma goto. Sa faafetai atu le kapeteni
i le alii ofisa talavou o le Ekalesia ma
fai atu i ai sa ia talitonu o le mulimuli
i uunaiga faaleagaga a Ensign Blair sa
faasaoina ai le vaa ma ola o le au vaa.

Ia o lenei tala e fai si lamatia. Ma
e ui e ono mafai ona tatou fetaiai ma
ia tulaga lamatia, o loo i ai i lenei tala
ni tajala taua e uiga i le auala tatou te
mafai ai ona maua soo atili le taitaiga a
le Agaga.

Muamua, pe a oo mai i faaaliga,

e tatau ona tatou ola agavaa e maua
musumusuga faalelagi. Sa ola Ensign
Blair i se olaga mama ma faatuatua.
Ana faapea e le usitai o ia, semanu na
te le maua le talitonuga maumaututu

faaleagaga na manaomia e tatalo ai

e pei ona sa ia faia mo le saogalemu
o lana vaa ma maua ai sea taitaiga
faapitoa. E tatau ona taitoatasi i tatou
ma faia le taumafaiga e faaogatusa o
tatou olaga ma poloaiga a le Atua ina
ia mafai ai ona Ia taitaiina [i tatou].

O nisi taimi tatou te le lagona ai
faailo a le lagi ona ua tatou le agavaa.
O le salamo ma le usiusitai o auala ia
e mafai ai ona toe maua fesootaiga
manino. O le upu o le Feagaiga Tuai
mo le salamo o lona uiga “ia liliu”
po o le “liliu ese atoa.”” A e lagona le
mamao mai le Atua, e na o lou manao-
mia lava e faia le faaiuga e liliu ese mai
le agasala ma faasaga atu i le Faaola,
lea o le a e maua o Ia o faatali mai mo
oe, ma Aao o loo faaloaloa mai. O loo
naunau o Ia e taitai oe, ma e na o le
tasi le tatalo o loo e mamao ai mai le
toe mauaina o lena taitaiga.®

Lua, sa lei na ona 6le atu Ensign Blair
ile Alii e foia lona faafitauli. Sa ia fesili
po o le a le mea e mafai ona ia faia ia
avea ai ma se vaega o le vaifofo. Atonu
e faapena foi ona tatou fesili atu, “Le Alii
e, 0 le a se mea e manaomia ona ou faia
ia avea ai ma se vaega o le vaifofo?” Nai
lo le na o le lisiina atu o a tatou faafita-
uli i le tatalo ma ole atu i le Alii e foia i
latou, e a0 ona tatou saili atili ni auala
aoga mo le mauaina o le fesoasoani a
le Alii ma ia tuuto atu e faatino e tusa ai
ma le taitaiga a le Agaga.

E i ai se lesona taua lona tolu i le tala
a Ensign Blair. Mata na mafai ea ona ia
tatalo ma se faamautinoaga toafilemu pe
ana le maua e ia le taitaiga mai le Agaga
i mea na tutupu muamua? O le taunuu
ai o se afa fulifad e le o se taimi lea e faa-
to’a saili ai le meaalofa o le Agaga Paia
ae sa le’i ano lava iai, ma mafaufau pe
faapefea ona faaaoga. O lenei alii talavou
sa manino le mulimuli ai i se mamanu
sa ia faaaoga muamua i le tele o taimi, e
aofia ai a 0 avea ma se faifeautalai faami-
siona. Tatou te manaomia le Agaga Paia
ma a tatou taiala i taimi e mala ai le sami,
ina ia tatou iloagofie Lona siufofoga i le
lotolotoi o se afa sili ona malosi.

O nisi atonu latou te manatu e le
tatau ona tatou faamoemoe i le taitaiga
mai le Agaga i aso uma ona “e le tatau
ona . . . poloai [mai le Atua] i mea



uma,” ina ne’i avea i tatou ma auauna
paie.® Peitai, o lenei mau sa tuuina

atu i nisi o faifeautalai anamua o e na
talosaga atu ia Iosefa Samita ia maua se
faaaliga e tatau ona latou mauaina mo i
latou lava. I se mau na muamua atu, sa
fetalai atu ai le Alii ia i latou e o mai ile
galuega talai “e pei ona latou taupule-
pule ai ile va o i latou lava ma a’u.”"°

Sa mananao nei faifeautalai mo
se faaaliga patino lava e uiga ia latou
fuafuaga o femalagaaiga. Latou te lei
aoaoina lava e saili mo lo latou lava
taitaiga i tulaga faaletagata lava ia. Ma
na ta’ua e le Alii lenei uiga faaalia i le
mea o i ai: o le paie. Atonu sa fiafia
lava uluai tagata o le Ekalesia sa latou
maua se perofeta moni ma sa latou
00 ai i tulaga lamatia o le le iloaina pe
faapefea ona maua faaaliga mo i latou
lava. O le ola tutoatasi faaleagaga o le
mafai lea ona faalogo i le siufofoga o
le Alii e ala i Lona Agaga mo le olaga
o le tagata lava ia.

Sa fautuaina e Alema lona atalii ina
ia “filifili faatasi ma le Alii 7 au mea
uma e fai” "' 1 le ola ai i lenei auala—o
le mea tatou te masani ona fasino i ai
o le “ola ai i le Agaga”—o se avanoa
maualuga. Na te aumaia faatasi se
lagona o le toafimalie ma le mautinoa
faapena foi ma fua o le Agaga, o fua e
pei o le alofa, olioli ma le filemu.'

O le tomai o Ensign Blair e maua
faaaliga na faasaoina ai o ia ma ana uo
auvaa mai se matagi maemaea. O isi
ituaiga o afa o loo pesi maiile aso. O
le faataoto o le Tusi a Mamona e uiga i
le laau o le ola*? ua tuuina mai ai se ata
mamana o le auala e ausia ai le saoga-
lemu faaleagaga i sea ituaiga lalolagi.
Ua faamatalaina i lenei miti puao o le
pogisa na faafuasei ona aliae e aumaia
le faafanoga faaleagaga i tagata o le
Ekalesia o loo savavali atu i luga o le
ala e toe foi atu i le Atua.'

A mafaufau ai i lenei ata, ou te vaai
faalemafaufau i le anoanoai o tagata o
loo malaga i lena ala, o nisi ma o latou
lima o loo pipii mau i le ai uamea, ae
0 isi na o le mulimuli lava i tulaga vae
o tagata o i luma atu o i latou. O lenei
uiga taumulimuli e itiiti lava ni mafau-
fauga po o se taumafaiga e alu ai. E
mafai ona tau na e faia ma mafaufau

po o a mea o faia ma mafaufau i ai isi
tagata. E lelei lava lenei mea i taimi la.
Ae e aliae afa o le taufaasese ma puao
0 mea sese e aunoa ma se lapataiga. I
nei tulaga, o le masani i le siufofoga o
le Agaga Paia o se mataupu lea o le ola
ma le oti faaleagaga.

O le folafolaga mamana a Nifae e
faapea “ai se faalogo i le afioga a le
Atua, ma . . . pipii mau i ai, e le fano
lava i latou; pe mafai foi e faaosoosoga
ma ufanafana mu a le fili ona faatoilalo-
ina i latou i le faatauasoina, e taitai ese
atu ai i latou i le faafanoga.”

O le taumulimuli i tulaga vae o
tagata i luma atu o oe i luga o le ala
e le lava lea. E le mafailena o le
tatou fai ma mafaufau i mea o faia ma
mafaufau i ai isi; e tatau ona tatou ola
i se olaga taialaina. E tatau ona tofu i
tatou ma o tatou lava lima i luga o le ai
uamea. Ona mafai lea ona tatou o atu
i le Alii ma le talitonuga maumaututu
faamaulalo, i le iloaina e Na te “taitai

[i tatou] i le lima, ma tuu mai ia te i
[tatou] tali i a [tatou] tatalo.”'® I le suafa,
o Iesu Keriso, amene. B

FAAMATALAGA

. Roma 8:11; tagai foi i le Ioane 14:16.

. Tagai i le 2 Nifae 2:21; Alema 42:9.

. Mose 6:65.

. Roma 8:2; tagai foi 2 Nifae 25:25.

. Mataupu Faavae ma Feagaiga 45:57.

. Aafiaga ua faasoaina i le faatagaga a Frank
Blair. O Uso Blair, ua 89 nei tausaga, sa
auai i le Maota Autu mo Konafesi mo lenei
saunoaga.

7. O le upu Eperu na faalilivina le “salamo”
i le, mo se faataitaiga, Esekielu 14:6 o le
shoob (faaliliuina). O lona uiga “ia liliu i
tua,” po o le “toe foi.” (Tagai James Strong,
The Exhaustive Concordance of the Bible
[1890], no. 7725.)

8. Tagai i le Iakopo 6:5; Mosaea 16:12;
Alema 5:33; 19:36; 29:10; 3 Nifae 9:14.

9. Mataupu Faavae ma Feagaiga 58:26.

10. Mataupu Faavae ma Feagaiga 58:25;

faaopoopo le faamamafa.

11. Alema 37:37; faaopoopo le faamamafa.

12. Tagai Kalatia 5:22.

13. Tagai 1 Nifae 8; 12; 15.

14. Tagai 1 Nifae 8:23-24; 12:17.

15. 1 Nifae 15:24; faaopoopo le faamamafa.

16. Mataupu Faavae ma Feagaiga 112:10.

Saunia e Reyna l. Aburto.
Fesoasoani Lua i le Au Peresitene Aoao o le Aualofa

Ina ia mafai ona taunuu i lo tatou taunuuga malualii, tatou te
manaomia le tasi ma le isi, ma e manaomia ona tatou tutu faatasi.

se tasi o manu e sili ona

ofoofogia i le fogaeleele o le

pepe femalagaa’i. I se malaga
i Mekisiko e faaalu ai le Kerisimasi ma
le aiga o lo’u toalua, sa matou asiasi ai
i se nofoaga e faasao ai le [manulele]
o le pepe, lea e nonofo ai le fiamiliona
o pepe femalagaa’i i le taumalulu. E
maofa i le vaai atu i se vaaiga faaga-
eetia loto ma sa matou manatunatu
ai i le faataitaiga o le tutufaatasi ma le

usiusitai i tulafono paia e faaa’oa’o mai
e foafoaga a le Atua.!

O pepe femalagaa’i o ni manu folau
atamamai. Latou te faaaogaina le tulaga
eiailela e sueiaile itu e tatau ona
latou o i ai. O tautotogo uma lava,
latou te malaga ai i le fiaafe o maila mai
Mekisiko i Kanata, ma o tautoulu uma,
latou te toefoi mai ai i le vaomatua paia
lava e tasi i Mekisiko.? Latou te faia
lenei mea i lea tausaga ma lea tausaga,

7

E pei o pepe femalagaa'i o loo toefoi atu i lo latou aiga i Mekisiko, o loo tatou i i i se faigamalaga

e toefoi atu i lo latou aiga faalelagi.

e tasi si apaau lamo’imo’i e apata i le
taimi. I la latou malaga, latou te fepiiti
faatasi i le po i luga o laau e puipuia ai
i latou lava mai le malulu ma mai le au
faataumaoi?

O se vaega o pepe e ta’u o se au
seuga.’ Pe le o se faatusa matagofie ea
lena? O pepe taitasi i se au seuga e iloga
ma e ese foi, ae 0 nei meaola maale-
ale naua, ua mamanuina e se Foafoa
agaalofa faatasi ai ma le tomai e ola ai,
malaga ai, fananau ai, ma faasalalauina
le ola a o latou o atu mai lea fugalaau i
le isi, ma faasalalau atu ai poleni. Ma e
ui ina eseese pepe taitasi, latou te galu-
lue faatasi ia avea le lalolagi ma nofoaga
e sili ona matagofie ma taufuifui.

E faapei o pepe femalagaa'’i, o loo
tatou i ai foi i se malaga i lo tatou aiga
faalelagi, lea o le a tatou toe faatasia ai
ma o tatou Matua Faalelagi.’ E faapei
O pepe, ua tuuina mai mo i tatou ia
uiga paia faaleatua iae mafai ai ona
tatou folau i le olaga, ina ia mafai ona
“faataunuu . . . le fuafuaga o [lo tatou]
foafoaga.”® E faapei o i latou, tatou te
lalagaina faatasi o tatou loto,” o le a
puipuia i tatou e le Alii “e faapei ona
[faapotopoto] e se matuamoa lana
toloa’i i lalo o ona apaau”® ma o le a
avea ai i tatou o se au seuga matagofie.

Tama ma teine, tamaitai talavou ma
alii talavou, uso e ma tuagane, o loo
tatou i ai faatasi i lenei malaga. Ina ia
mafai ona taunuu i lo tatou taunuuga
malualii, tatou te manaomia le tasi ma le
isi, ma e manaomia ona tatou tutu faa-
tasi. Na poloai mai le Alii, “Ia tasi outou;
ma afai tou te 1é tasi e 1€ a a’u outou.” ?

O Iesu Keriso o le faataitaiga tupito
o le lotogatasi ma Lona Tama. Ua tasi i
La'ua i le faamoemoega, i le alofa, ma i
galuega, “ua tofatumoanaina le loto o le
Atalii i le finagalo o le Tama.”'°

E mafai faapefea ona tatou mulimuli
i le faataitaiga atoatoa o le lotogatasi
ma Lona Tama ma tutu faatasi atili ma i
La’ua ma faapea ai ma le tasi ma le isi?

O loo maua se mamanu musuiaina
o le Galuega 1:14. Tatou te faitau ai “Ua
finafinau [tane umal ma le loto gatasi i
le tatalo ma le aioi, atoa ma fafine.”!!

Ou te manatu e taua tele le faaali
mai o le fasifuaitau “ma le loto gatasi”
ile tele o taimi i le tusi o Galuega, lea



tatou te faitau ai e uiga i le mea na vave
ona fai e soo o Keriso ina ua mavae
Lona afio ae i le lagi o se tagata toetu,
faapea foi o ni faamanuiaga na latou
maua ona o a latou galuega. E taua
tele foi lo tatou mauaina o se mamanu
faapena i le au faatuatua i le konetineta
o Amerika i le taimi na asiasi atu ai i ai
le Alii ma auauna atu ia te i latou. “Ma
le loto gatasi” o lona uiga i le maliega,

i le auau faatasi, ma faatasi uma ai.

O nisi 0 mea na faia e le Au Paia faa-
tuatua i le lotogatasi i nofoaga uma e lua
o lo latou molimau atu lea ia Iesu Keriso,
suesue faatasi afioga a le Atua, ma feau-
aunaa’i o le tasi ma le isi i le alofa.'?

O soo o le Alii sa tasi i le faamoe-
moe, i le alofa, ma i galuega. Sa latou
iloa pe o ai i latou, sa latou iloa le mea
sa tatau ona latou faia, ma sa latou faia
ma le alofa mo le Atua ma mo le tasi
ma le isi. Sa avea i latou o se vaega o
se au seuga ofoofogia sa fetuleni atu
i luma ma le loto gatasi.

O nisi o faamanuiaga sa latou maua,
o le faatumuina lea o i latou i le Agaga
Paia, sa tutupu vavega i o latou luga,
sa faatupulaia le Ekalesia, sa leai se
fefinauai i tagata, ma sa faamanuiaina
i latou e le Alii i mea uma.®

E mafai ona tatou faapea o le mafua-
aga na ala ai ona latou matua lotogatasi
naua ona sa latou iloa patino le Alii. Sa
o latou matua latalata lava ia te Ia, ma sa
avea i latou o molimau i Lana misiona
paia, o vavega sa Ia faatinoina, ma Lona
Toetu. Sa latou vaai ma pai atu i faailoga
i Ona lima ma vae. Sa latou iloa ma le
mautinoa o Ia o le Mesia folafolaina, o le
Togiola o le lalolagi. Sa latou iloa “O Ia o
le faapogai o faamalologa uma, filemu,
ma le alualui luma e faavavau.”4

E ui atonu tatou te lei vaai i lo tatou
Faaola i o tatou mata faaletino, ae e
mafai ona tatou iloa o loo soifua o Ia.
A o tatou faalatalata atili atu ia te Ia, a o
tatou saili ia maua se molimau patino e
ala i le Agaga Paia o Lana misiona paia,
o le a tatou maua se malamalama atili
i lo tatou faamoemoega; o le a mau i o
tatou loto le alofa o le Atua;*® o le a ia
i tatou le naunautaiga ia tasi ia tatou au
seuga o o tatou aiga, uarota, ma nuu;
ma o le a tatou feauaunaa’i “i ni auala
e fou atu, ma sili atu.”'¢

E tutupu vavega pe a galulue faa-
tasi fanau a le Atua ma tajalaina e le
Agaga e aapa atu i isi e manaomia le
fesoasoani.

Ua tele naua tala tatou te faalogo
iai e uiga i le alofa faaletuaoi o loo
faaalia e tagata pe a tutupu mai mala.
Mo se faataitaiga, ina ua pagatia le Aai
o Houston i se lolo tele i le tausaga
na te’a nei, sa faagalo e tagata o latou
lava manaoga ae o e laveai. Sa auina
atu e se peresitene o le au toeaina se
valaau mo se fesoasoani i le nuu, ma
sa vave ona faatulagaina se fuavaa e 77.
Sa faataamilo le au laveai i pitonuu ma
la’u mai aiga i se tasi o o tatou faleta-
puai, lea sa latou maua ai se malutaga
ma le fesoasoani sa matua manaomia
tele. Sa galulue faatasi tagata o le ekale-
sia ma e e le auai ma le faamoemoega
€ tasi.

I Santiago, Chile, sa i ai se manaoga
o se peresitene o le Aualofa e fesoa-
soani i tagata na malaga mai i lona
pitonuu na o mai mai Haiti. I le fefau-
tuaai faatasi ai ma ona taitai perisitua,

sa maua ai sa latou tonu ma isi o taitai
e faia ni vasega faaSipaniolo mo na
tagata malaga mai, ma fesoasoani ai ia
lelei a latou fegalegaleaiga i lo latou
aiga fou. O taeao uma o Aso Toonai, e
faapotopoto faatasi ai faifeautalai ma a
latou tagata acao naunau. O le lagona
o le lotogatasi i totonu o lena fale o se
faataitaiga musuia o tagata mai talaaga
eseese sa auauna atu ma le loto gatasi.

I Mekisiko, e fiaselau tagata o le au
paia sa faimalaga mo le tele o itula e
fesoasoani i tagata na afaina i ni mafuie
tetele se lua. Sa latou o mai ma mea-
faigaluega, o masini, ma le alofa mo o
latou tuaoi. A o faapotopoto faatasi le
au volenitia i se tasi o o tatou faletapuai
e faatalitali ai mo faatonuga, sa tagi
masusu le pulenuu o le aai o Ixhuatin
a o ia vaai atu i se faaaliga tele o “le
alofa mama o Keriso.”"

Ua tuuina mai nei e le Alii ia i
tatou le avanoa e fefautuaai ai faatasi
i masina taitasi i a tatou korama o le
perisitua ma Aualofa, ina ia mafai ai
ona avea i tatou ma tagata malolosi i

la tatou au seuga i la tatou uarota po
o le paranesi---o se nofoaga tatou te ofi
uma ai ma e manaomia uma ai i tatou.

E eseese tagata uma o lo tatou ala,
ae tatou te savavali faatasi. O lo tatou
ala e le o le mea ua tatou faia po o le
mea sa tatou i ai; ae o le mea o loo
tatou agai i ai ma le mea o loo avea ai
i tatou, i le lotogatasi. Pe a tatou fefau-
tuaai faatasi ma taialaina e le Agaga
Paia, e mafai ona tatou iloa le mea lea
tatou te i ai ma le mea e tatau ona tatou
iai. E aumaia ia i tatou e le Agaga Paia
se faaaliga e le mafai e o tatou mata
faalenatura ona iloa, aua “e salalau i o
tatou luga le faaaliga,”'® ma a tatou
tuufaatasia lena faaaliga, ona mafai lea
ona tele mea tatou te vaai i ai.

A o tatou galulue i le lotogatasi, o
lo tatou faamoemoega o le vaavaai mo
ma faia le finagalo o le Alii; o la tatou
faatosinaga o le alofa tatou te lagona-
ina mo le Atua ma mo o tatou tuaoi;
ma o lo tatou manao aupito sili o le
“galulue ma le maelega,”® ina ia mafai
ai ona tatou saunia le ala mo le toe foi
mamalu mai o lo tatou Faaola. Na pau
lava le ala o le a mafai ai ona tatou faia
o le “ma le loto gatasi.”

Faapei o pepe femalagaa’i, ia
faaauau la tatou malaga faatasi ma le
faamoemoe, o i tatou taitoatasi ma o
tatou lava uiga faaleatua ma saofaga, e
galulue ia faia lenei lalolagi ia sili atu

ona matagofie ma taufuifui—e tasi
si la’a itiiti i le taimi ma ia ogatasi ma
poloaiga a le Atua.

Ua folafola mai lo tatou Alii o Iesu
Keriso faapea pe a tatou faapotopoto
faatasi i Lona suafa, e iai oIailo tatou
lotolotoi.?! Ou te molimau atu o loo
soifua o Ia ma sa toetu o Ia i se taecao
matagofie o le tautotogo e faapei o le
aso. O Ia o le Puleaoao o pule uma,
“o le Tupu o tupu, ma o le Alii o alii.

Tau ia ina tatou tasi i le Tama ma
Lona Alo Pele, a o taialaina i tatou e le
Agaga Paia, o la’u tatalo ma le loto-
maualalo lea i le suafa o Iesu Keriso,
amene. l

”22

FAAMATALAGA

1. Tagai Aperaamo 3:26; 4:7,9-12, 15, 18, 21,
24-25.

2. O se mea mataina e uiga i pepe femalagaai
e faapea e 00 atu i augatupulaga e tolu le
faiaina o se malaga agai i matu i Kanata.
Peitai, e faia e se “tupulaga maoae”
le faigamalaga atoa e agai ai i saute i
Mekisiko, faaalu ai le taumalulu iina, ona
faia lea o le taamilosaga muamua agai
i matu. (Tagai “Flight of the Butterflies”
[video, 2012]; “‘Flight’: A Few Million
Little Creatures That Could,” WBUR News,
Sept. 28, 2012, wbur.org.)

3. Tagai “Why Do Monarchs Form Overnight
Roosts during Fall Migration?” learner.org/
jnorth/tm/monarch/sl/17/text.html.

4. Tagai “What Is a Group of Butterflies
Called?” amazingbutterflies.com/
frequentlyaskedquestions.htm; see also
“kaleidoscope,” merriam-webster.com.
Kaleidoscope e sau mai le upu Eleni kalos
(“lalelei”) ma le eidos (“form”).

5. Tagaiile “O Le Aiga: O Se Folafolaga i le
Lalolagi,” Liahona, Me 2017, 145.

6. Mataupu Faavae ma Feagaiga 88:19; tagai
foi Mataupu Faavae ma Feagaiga 88:25.

7. Tagai Mosaea 18:21.

8. 3 Nifae 10:4.

9. Mataupu Faavae ma Feagaiga 38:27.

10. Mosaea 15:7.

11. Galuega 1:14; faaopoopo le faamamafa.

12. O nisi 0 mea na faia e le Au Paia i
Ierusalema: filifili se Aposetolo fou
ma ni tamalii se toafitu e faamaoni,
ma lagolagoina i latou (tagai Galuega
1:26; 6:3-5); na potopoto faatasi i le aso
Penetekoso (tagai Galuega 2:1); molimau
mai ia Iesu Keriso (Galuega 2:22-30;
3:13-26, 4:10, 33; 5:42); valaau atu i
tagata ia salamo ma papatisoina i latou
(tagai Galuega 2:38-41); faaauau pea i
le faaaumea ma le vavaeina o le falaoa,
ma i le tatalo (tagai Galuega 2:42); sa
faatasitasi ma sa tutusa i latou i mea uma
(tagai Galuega 2:44-46; 4:34-35); auai i
le malumalu (tagai Galuega 2:46); aai a
latou aano o manufasi ma le fiafia ma le
tasi o le loto (tagai Galuega 2:46); vivii atu
ile Atua ma fiafia i ai tagata uma (tagai
Galuega 2:47); sa usiusitai i le faatuatua

(tagai Galuega 6:7); tuuina atu i latou lava

i le tatalo ma le talaiina o le upu (tagai
Galuega 6:4). O nisi 0 mea sa faia e le Au
Paia i le konetineta o Amerika: folafola atu
le talalelei a Keriso (tagai 3 Nifae 28:23);
faatulaga le ekalesia a Keriso (tagai 4 Nifae
1:1); papatisoina tagata (tagai 4 Nifae 1:1);
sa taulimaina ma le tatau e tagata le tasi ma
le isi (tagai 4 Nifae 1:2); sa tutusa i latou i
mea uma (tagai 4 Nifae 1:3); toe fausia ia

O Le Fitugafulu

Saunia e Elder Massimo De Feo

O le talalelei a lesu Keriso ua faatotonugalemu i le alofa o le Tama ma
le Faaola mo i tatou ma lo tatou alofa mo i Laua ma mo le tasi ma le isi.

atou te alolofa ma misia Pere-

sitene Monson, tatou te alolofa

foi ma lagolagoina Peresitene
Russell M. Nelson. E i ai se nofoaga
faapitoa o Peresitene Nelson i lo’u loto.

A o avea 2’u o se tama talavou, sa
sau lo’u atalii laitiiti, sa lima tausaga, i
le fale mai le aoga i se tasi aso ma fesili
ilona tina, “O a ituaiga galuega e fai e
lo’u Tama?” Ona ia faamatala atu lea e
faapea sa fai se felafolafoaiga a tamaiti
o lana vasega e uiga i galuega a o latou
tama. Na fai mai le tasi, o lona tama o
le taitai sili o leoleo i le aai, ae fai mai
le isi ma le mitamita o lona tama o le
faatonu sili o se kamupani tele.

Ina ua ia fesili 1a e uiga i lona tama,
sa na ona fai atu o lo’u atalii, “O lo’u
tama e faigaluega i se ofisa i se kom-
epiuta.” Ona, vaaia lea sa lei faagaeetia
tele ana uo fou laiti i lana tali, sa ia
faaopoopo atu, “Ae tasi o le mea, o lo'u
tama o le sifi o le atulaulau.”

Ou te masalo na uma ai iina le
talatalanoaga.

Sa ou fai i lo’u toalua, “Ua oo i le
taimi e 2020 ai o ia i nisi faamatalaga

e uiga i le ata o le faaolataga ma pe o ai
le pule moni.”

Ae a o tatou aoaoina a tatou fanau
ile ata o le faaolataga, e faatupulaia lo
latou alolofa i le Tama Faalelagi ma le

Faaola a o latou aoaoina o se fuafuaga
o le fiafia. O le talalelei a Iesu Keriso ua
faatotonugalemu i le alofa o le Tama
ma le Faaola mo i tatou ma lo tatou
alofa mo i Laua ma mo le tasi ma le isi.

Na saunoa Elder Jeffrey R. Holland:
“O le poloaiga muamua ma le sili o le
faavavau atoa o le alofa atu lea i le Atua
ma o fatou loto atoa, manatu, mafau-
fau, ma le malosi atoa—o le poloaiga
muamua ma le sili lena. Ae o le upu-
moni muamua ma le sili o le faavavau
atoa, e alofa le Atua ia i tatou ma Lona
finagalo atoa, manatu, mafaufau, ma le
malosi atoa. O lena alofa o le mataupu
faavae autu lena o le faavavau, ma
e tatau ona avea ma faavae autu o o
tatou olaga i aso uma”!

O le avea ai ma maa faavae o o
tatou olaga i aso taitasi, o le alofa
mama a’ia’i o se tulaga manaomia mo
soo moni uma o Iesu Keriso.

Sa apoapoai mai le perofeta o
Mamona, “O le mea lea, ou uso pele
e, ia outou tatalo atu i le Tama ma le
malosi atoa o le loto, ina ia faatumulia
outou i lenei alofa, lea ua ia faaee mai
iluga o ilatou uma o e o s0o moni o
Lona Alo o Iesu Keriso.”?

E moni lava o le alofa o le faailoga
moni lea 0 soo moni uma o Iesu Keriso.
O soo moni e fiafia e auauna atu.

Latou te iloa o le auauna atu o se

faailoga o le alofa moni ma se feagai-
ga sa latou osia i le papatisoga.’ Po

o a lava o latou valaauga i le Ekalesia
po o a latou matafaioi i le nuu, latou

te lagonaina se manaoga faateleina e
alolofa ma auauna atu i le Alii ma ile
tasi ma le isi.

O soo moni e fiafia e faamagalo atu.
Latou te iloa o le Togiola a le Faaola e
ufitia ai agasala uma ma mea sese a i
tatou uma tajtoatasi. Latou te iloa o le
tau na Ia totogiina o se “tau-e-aofia-
uma ai.” O lafoga faaleagaga, o pili, o
komisi, ma tau e fesootai i agasala, sasi,
po o mea sese e fai ua aofia uma ai
lava. O soo moni e vave ona faama-
galo atu ma vave ona ole atu mo le
faamagaloga.

O’u uso e ma tuafafine pele, afai
0 e tauivi e sue le malosi e faama-
galo atu ai, aua e te mafaufau i mea
na faia e isi ia te oe, ae mafaufau i
le mea na faia e le Alii mo oe, ma o
le a e maua le filemu i faamanuiaga
laveai o Lana Togiola.

O soo moni e fiafia e gauai atu i
latou lava i le Alii faatasi ai ma le filemu
i o latou loto. E lotomaualalo i latou ma
gauai atu aua latou te alolofa ia te Ia. Ua
ia te i latou le faatuatua e talia atoatoa ai

Lona finagalo, e le gata i mea Na te faia
ae i le auala ma le taimi. O soo moni

e iloa o faamanuiaga moni e le o mea
latou te mananao ai i taimi uma ae o
mea e finagalo ai le Alii mo i latou.

O soo moni e alolofa i le Alii e sili
atu nai lo le lalolagi ma e tutu mausali
ma e le maluelue i lo latou faatuatua.
Latou te tumau malosi ma mausali i se
lalolagi fesuisuiai ma fenumiai. O soo
moni e fiafia e faalogologo i le leo o
le Agaga ma perofeta ma e le fenumiai
ileo o le lalolagi. O soo moni e fiafia
e “tutu i nofoaga paia”4 ma e fiafia e
avea nofoaga paia ma mea e tutu ai.
Po o fea lava latou te o i ai, latou te
aumaia le alofa o le Alii ma le filemu
iloto o isi. O soo moni e fiafia e usitai
i poloaiga a le Alii, ma e latou te usi-
usitai aua latou te alolofa i le Alii. A o
latou alolofa ma tausi a latou feagaiga,
e faafouina o latou loto ma e suia foi
o latou lava natura.

O le alofa mama a’ia’i o le faailoga
moni o le soo moni o Iesu Keriso.

Sa ou a0a0 e uiga i le alofa mama
2’ia’i mai i lo’u tina. Sa le o se tagata
o le Ekalesia o ia.

I se tasi aso i le tele o tausaga ua
mavae, sa ou asiasi ai i lo’u tina, o le sa

tauivi ma le kanesa. Sa ou iloa o le a oti
0 ia, ae sa ou popole ona sa mafatia o
ia. Sa leai sa’u tala, ae i le iloa lelei ai

0 a'u, sa ia fai mai, “Ou te iloa o loo e
popole.”

Ona ou ofo lea, sa fesili mai i se
leo vaivai, “E mafai ona e a0ao mai pe
faapefea ona ou tatalo? Ou te fia tatalo
mo oe. Ou te iloa e amata i le faapea,
‘Le Tama Faalelagi Pele, acole a la le
isi a’u tala?”

A o ou tootuli i autafa o lona moega
ma sa ia tatalo mo au, sa ou lagonaina
se alofa ou te lei lagonaina muamua. Sa
o se alofa faigofie, moni, ma le mama
2’ia’i. E ui ina sa ia lei iloa e uiga i le
ata o le faaolataga, ae sa i ai i lona loto
lana ata patino o le alofa, le ata o le
alofa o se tina mo lana tama. Sa feagai
ma tiga, tauivi ia maua le malosi e
tatalo ai. Sa toetoe ina ou le lagonaina
lona leo, ae o le mea moni sa ou lago-
naina lona alofa.

Ou te manatua lo’u mafaufau ai,

“E mafai faapefea e se tasi o feagai ma
le tiga tele ona tatalo mo se isi tagata?
O ia o le tagata o loo manaomia le
fesoasoani.”

Ona oo manino mai ai lea o le tali
i lo’'u mafaufau: alofa mama a’ia’i. Sa
tele naua lona alofa mo au o lea na ia
faagalo ai o ia lava. I ona taimi sili ona
ogaoga, sa sili atu ai lona alofa ia te au
nai lo ia lava.

O lenei, uso e ma tuafafine pele, pe
le o le mea ea lea sa faia e le Faaola?
Ioe, i se vaaiga e faavavau ma sili atu
ona lautele. Ae i le lotolotoi o ona tiga
aupito maoae, i le faatoaga i lena po, o
Ia o le sa manaomia le fesoasoani, sa
puapuagatia i se ala e le mafai ona oo
i ai lo tatou malamalama. Ae i le iuga,
sa Ia faagalo o Ia lava ae tatalo atu mo
i tatou seia 0o ina Ia totogiina le tau
atoa. Na faapefea ona Ia faia? Ona o
Lona alofa mama a’ia’i mo le Tama, o
le na auina mai o Ia, ma mo i tatou. Sa
alofa o Ia i le Tama ma i tatou e sili atu
nai lo Ia lava.

Sa Ia totogia se mea Na te lei faia.
Sa ia totogia mo agasala Na te lei faia.
Aisea? Alofa mama a’ia’i. O le totogiina
ole tau atoa, saiaiolaile tulaga e
ofoina mai ai mo i tatou ia faamanuiaga
o mea sa Ia totogiina, pe afai tatou te



salamo. Aisea na Ia ofoina mai ai lenei
mea? Ona o le alofa mama lava.

O le alofa mama 2’ia’i o le faailoga
moni o le soo moni o Iesu Keriso.

Na saunoa Peresitene Thomas S.
Monson: “E mafai ona tatou amata
nei, i le aso nei lava, ona faailoa atu
le alofa i fanau uma a le Atua, pe o i
latou o tagata o o tatou aiga, a tatou
uo, nisi tatou te masani, po o ni tagata
ese. A tatou ala a’e i taeao taitasi, ia
tatou naunau e tali atu i le alofa ma le
agalelei i soo se tagata tatou te fetaui
iaiileala”®

Uso e ma tuafafine, o le talalelei
a Iesu Keriso o se talalelei o le alofa.
O le poloaiga aupito sili e faatatau i
le alofa. Mo a’u, e faatatau uma i le
alofa. O le alofa o le Tama, o le na
ositaulagaina Lona Alo mo i tatou. O
le alofa o le Faaola, o le na taulagaina
mea uma mo i tatou. O le alofa o se
tina po o se tama o € e tuuina atu soo
se mea mo a la fanau. O le alofa o i
latou o e auauna atu le leoa ma e le
o iloa e le toatele o i tatou ae e silafia
lelei e le Alii. O le alofa o ilatou o e
faamagalo atu i tagata uma ma i taimi
uma. O le alofa o i latou o e foai sili
atu nai lo mea latou te talia.

Ou te alofa i lo'u Tama Faalelagi.
Ou te alofa i lo’u Faaola. Ou te alofa
i le talalelei. Ou te alofa i lenei Eka-
lesia. Ou te alofa i lo'u aiga. Ou te
alofa i lenei olaga matagofie. Mo a'u,
e faatatau uma i le alofa.

Ia avea lenei aso faamanatu o le
Toetu o le Faaola ma aso o le toefaa-
fouga faaleagaga mo i tatou taitoatasi.
Ia avea lenei aso ma amataga o se
olaga e tumu i le alofa, “o le maa faa-
vae o0 o tatou olaga i aso taitasi.”

Ia tumu o tatou loto i le alofa
mama 2’ia’i o Keriso, o le faailoga
moni 0 SO0 moni uma o Iesu Keriso.
O la’u tatalo lea i le suafa o Iesu
Keriso, amene.

FAAMATALAGA

Saunia e Elder Claudio D. Zivic
O Le Fitugafulu

Ao lLé Tumau
seia oo i le Gataaga,
e Faaolaina Lea

la tatou faamaoni i mea ua tatou talitonu i ai ma iloaina.

so e ma tuafafine pele, ou te

matuaj faafetai tele i le avanoa

e faailoa atu ai ia te outou nisi
o o’u lagona.

I nai tausaga ua mavae, sa ma auai
ai ma lo’u toalua i le sauniga amata o le
faaaliga fefaasoaai a tamaiti i le Fale-
mataaga o Talafaasolopito o le Ekalesia
ile Aai o Sate Leki. I le faaiuga o le

sauniga, sa savali agai mai Peresitene
Thomas S. Monson ia i maua, ma ao ia
faatalofa mai, sa ia saunoa mai, “Tumau
ai, ma o le a oulua manuia ai”—e moni,
0 se a0aoga loloto ma o se upumoni, e
mafai ona tatou faamaonia uma.

Sa faamautinoa mai e Iesu Keriso i
tatou e faapea “a o lé tumau seia oo i le
gataaga, e faaolaina o ia.”!

O le tumau o lona uiga “o le tumau
mausali i se tautinoga ia faamaoni i
poloaiga a le Atua e tusa lava pe oo
mai faaosoosoga, tulaga faafeagai, ma
puapuaga.”?

E oo foi ia i latou 0 e na maua ni
aafiaga mamana faaleagaga ma na tuu-
ina atu auaunaga faamaoni, e mafai ona
iai se aso e se ese ai pe le toaaga ai pe
afai latou te le tumau seia oo i le iuga.
Tau ina ia tatou tausia i taimi uma ma
le malosi i o tatou mafaufau ma loto le
fuaitau “E le tupu lea mea ia te au.”

Ao 2020 atu Iesu Keriso i Kapanaumi,
“[sa] o ese isi 0 ona soo e toatele i tua,

a e lei toe feoai i latou ma ia.

“Ona faapea atu lea o Iesu i le
toasefulu ma le toalua, Pe tou te fia
o ese foi?”?

Ou te talitonu i lena mea i le aso, ua
fesili mai Iesu Keriso ia i tatou uma o e
na osia ni feagaiga paia ma Ia “Pe tou
te fia o ese foi?”

Ou te tatalo ina ia tatou tali uma atu
ma le manatunatu loloto e uiga i mea
o1iaiile faavavau mo i tatou, e pei
ona faia e Simona Peteru: “Le Alii e, a
matou o ea ia te ai? o ia te oe upu o le
ola e faavavau.”*

Ia tatou faamaoni i mea ua tatou
talitonu i ai ma iloaina. Afai tatou te
le o ola ai e tusa ma lo tatou malama-
lama, ia tatou sui. O tagata agasala o
e tausisi pea i a latou agasala, ma e le
salamo, e magoto maualalo ifo i totonu
o tulaga eleelea, seia maua i latou e
Satani, ma matuai lamatia ai lo latou
avanoa e salamo ai, ina ia faamagalo-
ina, ma ia faamanuiaina i faamanuiaga
uma o le faavavau.

Ua ou faalogo i le tele o faamatalaga
mai ia i latou o e na taofi le auai malosi
i le Ekalesia ma ua leiloa le vaaiga sa’o
o le faamoemoega o le latou faigama-
laga i lenei lalolagi. Ou te apoapoai atu
ia i latou e mafaufau ma toe foi mai,
aua ou te talitonu e leai se tasi e mafai
ona faia ni ‘alofaga i luma o lo tatou
Alii, o Iesu Keriso.

Ina uva papatisoina i tatou, na tatou
osia ni feagaiga—e le ma soo se tagata
ae ma le Faaola, ma ioeina e “ave i o
[tatou] luga le suafa o Iesu Keriso, ua i
ai se naunautai € auauna atu ia te ia e
oo i le iuga.”?

O le auai i sauniga faamanatuga o
se tasi lea o auala taua e mafai ai ona
tatou iloiloina la tatou naunautaiga e
auauna atu ia te Ia, o la tatou malosiaga
faaleagaga, ma le tuputupu ae o la
tatou faatuatua ia Iesu Keriso.

O le inu ma aai i le faamanatuga o
le mea aupito sili ona taua tatou te faia
ile aso Sapati. Sa faamatala atu e le Alii
lenei sauniga i Ana Aposetolo a o lei
maliu o Ia. Sa Ia faia le mea e tasiile
konitineta o Amerika. Sa Ia tau mai ia
i tatou a tatou auai i lenei sauniga, o le
a avea o se molimau i le Tama faapea
o le a tatou manatua pea o Ia, ma ua Ia
folafola mai e tusa ai, o le a tatou maua
Lona Agaga e faatasi ma i tatou.

I a0aoga a Alema le Itiiti i lona
atalii o Sepulona, tatou te maua ai le
fautuaga atamai ma lapataiga lea e
fesoasoani ia i tatou ia tumau faamaoni
aiia tatou feagaiga.

“Vaai ia aua ne’i faafefeteina oe i
luga i le faamaualuga; ioe, vaai ia aua
ne’i e mitamitavale i lou lava poto, po
o lou malosi tele.

“Faaaoga le lotoa, ae le o le faafiama-
losi; ma vaai foi ia pulea ou tuinanau
uma, ina ia mafai ona faatumuina oe i le
alofa; vaai ia e aloese mai le faapaie.””

I nai tausaga ua mavae, ao ave ni
aso malolo, sa ou manao ai e alu e
alovaa mo le taimi muamua. Sa ou toto-
gia se vaa alo, ma i le faatumulia ai i le
naunautai, sa ou agai atu loa i le sami.

I le mavae ai o ni nai minute, sa lafotu
ai e se galu le vaa. Ma se taumafaiga sili,
ile uuina o le foe i le isi lima ma le vaa i
le isi lima, sa mafai ona ou toe tu lelei.

Sa ou toe taumafai e alo lau vaa, ae
i ni nai minute mulimuli ane, na toe
sa’e foi le vaa. Sa ou faaulumalo ma
toe taumafai pea, i le le manuia ai, seia
00 ina tau mai e se tasi e malamalama
ile alovaa ia te au masalo o i ai se ta’e
[crack] i le tino [0 le vaa] ma masalo ua
faatumulia le vaa i le vai, na le paleni ai
ma le mafai ai ona faasagatonu. Sa ou
tosoina le vaa i le matafaga ma aveese
le palaka, ma e moni lava, sa sau i fafo
le tele o le vai.

Ou te manatu o nisi taimi tatou te
faagasolo ai i le olaga ma agasala lea,

e pei o le ta’e i la'u vaa alo, ma taofia
ai lo tatou alualu i luma faaleagaga.

A tatou faaauau pea i a tatou aga-
sala, tatou te faagaloina feagaiga na
tatou osia ma le Alii, e ui e fai ma tatou
sa’e ona o le le paleni lea e faia e na
agasala i o tatou olaga.

E pei o ta’eta’ei [cracks] i la™u vaa,

e tatau ona taulimaina ta’eta’ei [cracks]
i o tatou olaga. O nisi agasala o le a
manaomia le tele o taumafaiga i lo isi
[agasala] e salamo ai.

O lea e tatau ai ona tatou fesili ifo
ia i tatou lava: O fea o tatou i ai e tusa
ai ma la tatou amio agai i le Faaola ma
Lana galuega? O tatou i ai ea i le tulaga
o Peteru ina ua ia teenaina Iesu Keriso?




Pe ua tatou agai i luma i le tulaga lea sa
ia maua ai le amio ma le naunautaiga
i le mavae ai o le poloaiga sili na ia
maua mai le Faaola?®

E tatau ona tatou taumafai ia usi-
usitai i poloaiga uma ma gauai lelei
atu i [poloaiga] ia e sili ona faigata mo
itatou ona tausia. O le aiaile Aliiio
tatou autafa, e fesoasoani ia i tatou i
taimi € manaomia ai ma vaivai ai, ma
a tatou faatinoina se manao faamaoni
ma galue e tusa ai, o le a Ia faia “mea
vaivai ia avea ma mea malolosi.”’

O le a aumai e le usiusitai le malosi
ia i tatou e faatoilalo ai le agasala. E
tatau foi ona tatou malamalama o le
tofotofoga o lo tatou faatuatua e manao-
mia ai lo tatou usiusitai, e masani lava
e aunoa ma le iloaina o taunuuga.

QOu te fautuaina atu se mamanu o le
a fesoasoani ia i tatou e tumau ai e oo
ile iuga:

1. Tatalo ma faitau tusitusiga paia
iaso uma.

2. Aai ma feinu i le faamanatuga faatasi
ai ma se loto momomo ma se agaga
salamo i vaiaso uma.

3. Totogi a tatou sefuluai ma a tatou
taulaga anapogi i masina uma.

4. Ta tai lua tausaga ma faafou a tatou
pepa faataga o le malumalu—o
tausaga taitasi mo le autalavou—.

5. Auauna atu i le galuega a le Alii i
o0 tatou olaga atoa.

Tau ina ia faatumauina i o tatou
mafaufau ia upumoni maoae o le tala-
lelei, ma ia tatou tausia o tatou olaga ia
saoloto mai ta’eta’ei [cracks] lea e mafai
ona taofia la tatou malaga saogalemu i
le vasa o lenei olaga.

O le manuia i le ala a le alii e i ai se
tau, ma e na o le pau le auala e ausia ai
o le totogiina lea o lena tau.

QOu te faafetai sa tumau lo tatou Faa-
ola seia 0o i le iuga, e faataunuu Lana
taulaga togiola maoae.

Sa ia puapuagatia mo a tatou
agasala, tiga, faanoanoa, mafatiaga,
vaivaiga, ma le fefe, ma ua Ia silafia
le auala e fesoasoani mai ai ia i tatou,
le auala e uunaia ai i tatou, le auala e
faamafanafana ai i tatou, ma le auala
e faamalosia ai i tatou ina ia mafai
ona tatou tumau ai ma maua le pale

lea ua faapolopolo mo i latou e 1é
faatoilaloina.

E eseese le olaga mo i tatou tai-
toatasi. E tofu i tatou uma ma se taimi
e tofotofoina ai, se taimi mo le fiafia,
se taimi mo le faia o faaiuga, se taimi
mo le faatoilaloina o faalavefau, ma
se taimi mo le faaaogaina o avanoa.

Po o le a lava o tatou tulaga
faaletagata o i ai, ou te molimau atu
o loo fetalai mai pea lo tatou Tama
Faalelagi, “Ou te alofa ia te oe. Ou te
lagolagoina oe. Ou te faatasi ma oe.
Aua le fiugofie. Salamo ma tumau i le
ala ua ou faaali atu ia te oe. Ma ou te
faamautinoa atu ia te oe o le a tatou
toe vaai i le tasi ma le isi i lo tatou aiga
selesitila.” I le suafa, o Iesu Keriso,
amene. l

FAAMATALAGA
1. Mataio 24:13.
2. Taiala i Tusitusiga Paia, “Tumau,”
scriptures.lds.org.
. Ioane 6:66-67.
. Ioane 6:68.
. Mataupu Faavae ma Feagaiga 20:37.
. Tagai 3 Nifae 18:7.
7. Alema 38:11-12.
8. Tagai Mareko 16:15.
9. Eteru 12:27.

Saunia e Peresitene Henry B. Eyring
Fesoasoani Lua i le Au Peresitene Sili

Ou te tatalo atu ma lou loto atoa ina ia outou lagona le siufofoga
o le Agaga, lea ua auina atu ia te outou ma le agalelei tele.

"u uso e ma tuafafine, ou te

faafetai mo le avanoa i le aso6

e lauga atu ai ia te outou i le
Sapati a le Alij, i le konafesi acao o
Lana Ekalesia, i lenei vaitau o le Eseta.
Ou te faafetai i lo tatou Tama Faalelagi
mo le meaalofa o Lona Alo Pele, o le
na afio mai ma le lotomalie i le lalolagi
e avea ma o tatou Togiola. Ou te faa-
fetai i le iloaina na Ia totogiina a tatou
agasala ma toetu mai i le Toetu. O aso

uma ua faamanuiaina ai a’u i le iloaina
o lena mea, ona o Lana Togiola, o le

a mafai ai i se aso ona ou toetu ia ola
faavavau ai i se aiga alofa.

Ua ou iloa na mea i le na o le pau
lava le auala ua mafai ai e soo se tasi
0 i tatou ona iloaina. Ua fetalai mai le
Agaga Paia i lo’u mafaufau ma lo’u loto
e moni na mea—e le na o le faatasi ae
e faatele. Sa ou manaomia lena faama-
fanafanaga faifaipea. Tatou te oo uma
i faalavelave lea tatou te manaomia
ai le faamautinoaga a le Agaga. Sa ou
lagonaina i se tasi aso a’o o’u tu faatasi
ma lo’u tama i le falema’i. Sa ma vaaia
le faia e lou tina o ni manava pupuu—
ona maliu loa lea. A o ma tilotilo atu i
ona foliga, sa ataata o ia a’o aluese atu
le tiga. Ina ua mavae sina taimi filemu,
sa saunoa muamua lo’u tama. Sa fai
mai o ia, “Ua foi i le aiga se teineitiiti.”

Sa ia fai mai ma le lemu. Na foliga
mai ua ia maua le filemu. Sa ia faasoa
mai se mea ua ia iloa e moni. Sa amata
ona ia 20 mai ma le filemu mea totino a
Tina. Sa ia alu atu i fafo i le auala savali o
le falemai e faafetai i tausima’i ma fomai
uma o e na tausia o ia mo le tele o aso.

Saiaiiloutama le mafutaga a le
Agaga Paia i lena taimi e lagona ai, iloa,

ma faja le mea na ia faia i lena aso. Sa ia
mauaina le folafolaga, e pei ona maua e
le toatele: “Ina ia latou maua lona Agaga
e faatasi ma i latou” (MF&F 20:79).

O lo’u faamoemoe i le asd o le
faateleina lea o lo outou manao ma
lo outou gafatia e talia ai le Agaga
Paia. Manatua, o Ia o le sui lona tolu
o le Aiga Atua. O le Tama ma le Alo
o ni tagata toetutu. O le Agaga Paia o
se peresona agaga. [Tagai i le MF&F
130:22.) O lau lava filifiliga pe e talia o
Ia ma aveina atu o Ia i totonu o lou loto
ma lou mafaufau.

O tulaga e mafai ai ona tatou taliaina
lena faamanuiaga uigaese ua faama-
nino mai i upu ua talanoaina faalevai-
aso ae masalo e le o gotouga ifo i taimi
uma i totonu o tatou loto ma o tatou
mafaufau. Ina ia maua le Agaga ua
auina mai ia i tatou e tatau ona tatou
“manatua pea” le Faaola ma “tausi i ana
poloaiga” (MF&F 20:77).

E fesoasoani lenei taimi o le tausaga
ia i tatou ia manatua ai le taulaga a le
Faaola ma Lona toetu mai mai le tuuga-
mau o se tagata toetu. O loo tamauina
pea e le toatele o i tatou ata o na vaa-
iga i o0 tatou manatuaga. Sa ou tu i se
tasi taimi faatasi ma lo’u toalua i fafo o
le tuugamau i Ierusalema. E talitonu le
toatele o le tuugamau lena na tulai ae
aj le Faaola sa faasatauroina o se Atua
toetu ma soifua.

Na talotalo mai le lima a le taiala faa-
aloalogia i lena aso ma fai mai ia i maua,
“O mai, vaai i le tuugamau gaogao.”

Sa ma punonou e ulufale i totonu.
Sa ma vaaia se nofoa ma’a e pipii i le
puipui. Ae sa 0o mai se isi ata i lou
mafaufau, sa moni lava e pei ona tatou
vaaia i lena aso. O Maria, lea na tuua e
Aposetolo i le tuugamau. O le mea lena
na faataga a’u e le Agaga ia ou vaaia
ma oo foi ina lagona i lo’u mafaufau,
sa manino lava e pei na ou i ai iina:

“A 0 Maria ua tu o ia i fafo e lata ane
ile tuugamau, ua tagi ai: ua tagi o ia
ma punou i le tuugamau,

“Ona iloa atu lea e ia o agelu e toa-
lua ua oofu i ofu sisina, ua nonofo i le
mea na tuu ai le tino o Iesu; o le tasi e i
uly, o le tasi e i vae.

“Ua la fai mai ia te ia, Funa e, se a le
mea e te tagi ai? Ua faapea atu ia ia te i



laua, Aua ua latou ave ese lo'u Alii, ou te
lei iloa foi le mea ua latou tuuina ai o ia.”

“Ua ia fai atu na upu, ona faliu lea
itua; ona iloa atu lea e ia o Iesu ua tu
mai: a e lei iloa e ia o Iesu lava lea.”

“Ua fetalai atu Iesu ia te ia, Funa
e,sealemeaetetagiai? Oaieaete
sailia? A o le fafine, fa te ia o le leoleo
ia o le fanua, ua fai mai ia te ia, Le Alii
e, afai ua e ave ese ia te ia, ta’u mai ia
ia te au po o fea le mea ua e tuuina ai
0 ia, ona ou aveeseina lea o ia.

“Ua fetalai atu Iesu ia te ia, Maria e.
Ona faliu lea o ia, ua fai atu ia te ia,
Raponi e; o lona uiga, Le A'oa’o e.

“Ua fetalai atu Iesu ia te ia, Aua e te
tago mai ia te au; aua ou te lei alu ae
lava i lo’'u Tama: a ia e alu i o’u uso,
ma fai atu ia i latou, Ou te alu ae i lo’u
Tama ma lo outou Tama; o lo’u Atua
ma lo outou Atua” (Toane 20:11-17).

Sa ou tatalo ina ia faatagaina ia lago-
naina se mea na lagona e Maria i le tuu-
gamau ma le mea na lagona e isi soo e
toalua i le auala i Emau a’o latou savavali
faatasi ma le Faaola toetu, ma manatu ai
o Ia o se tagata asiasi i lerusalema:

“A ua la pulunaunau ia te ia, ua
faapea mai, Tatou te nonofo ma i maua
nei: aua ua taugagaifo le la, ua lata i le

afiafi. Ona ulufale atu lea o ia, latou te
nonofo.

“Ua taoto ia e taumafa faatasi ma i
laua, ona tago ai lea i le areto, ua faafe-
tai, ua tofitofi, ma avatu ia te i laua.

“Ona pupula ai lea o laua mata, ua
la iloa o ia; a ua mou o ia mai ia i laua.

“Ona la fetautalatala’i lea, E lei mu
ea o ta loto i totonu ia i taua, ina ua
fetalai o ia ia te i taua i le ala, ina ua
faamatala mai foi e ia o Tusi ia te i
taua?” (Luka 24:29-32).

O nisi 0 na upu sa toe ta’'ua i se
sauniga faamanatuga sa ou auai i le silia
ma le 70 tausaga ua mavae. I na aso o
sauniga faamanatuga na faia i le afiafi. Sa
pogisa fafo. Sa lagiina e le faapotopotoga
nei upu masani. Sa ou faalogo iaiile
tele o taimi. Ae o lo’'u manatuaga tumau
o le lagonaina lea o se tasi o po faapitoa.
E faalatalataina atili atu ai a’'u i le Faaola.
Masalo afai ou te tauloto atua ia upu, o
le a 0o ina toe 0o mai ia i tatou uma:

Iesu, ia e faatasi mai.
Ua te’a nei le ao.

Ua afiafi le aso.

Ua lata mai le po.

Maliu mai i lo’u loto nei,
Ma lo’u apitaga.

Iesu, ia e faatasi mai.

O lou faatasi mai

Ua mu ai lo’u loto nei;

I lou mafuta mai.

Ua tumu lo’u agaga nei,
I au afioga.

Iesu, ia e fa’atasi mai;
Ua 0’0 mai le po.

Iesu, ia e fa’atasi mai;
Ua 0’0 mai le po.!

E sili atu le taua o manatuaga o le
pa2’i mai o le Agaga Paia i o tatou loto
ma Lona faamautinoaga faifai pea o
le upumoni nai lo manatuaga o mea
na tutupu. E sili atu le taua o le toe
manatuaina o lagona lea e o mai faatasi
ma le leo filemu o le Agaga nailo le
vaai ma o tatou mata, po o le manatua-
ina o upu na fetalai maia ma faitauina.
E seasea lava, na ou lagonaina e pei
lava o tagata malaga i luga o le ala i
Emau—e pei 0 se mumu vaivai ae e le
mafaaseseina i le loto. O le tele o taimi,
o se lagona o le malamalama ma le
faamautinoaga filemu.

Ua tatou maua le folafolaga le
mafaatauina o le Agaga Paia e avea ma
se soa ma ua tatou maua foi taitaiga

moni i le ala e maua ai lena meaalofa.
Ua fofogaina mai upu nei e le auauna
faatagaina a le Alii ma tuuina ona

lima i luga o tatou ulu: “Talia le Agaga
Paia.” I lena lava taimi, ua ta mauaina
le faamautinoaga o le a auina mai o Ia.
Peitai o la tatou tiute o le filifili ia tatala
o tatou loto ina ia maua le auaunaga a
le Agaga, i le olaga atoa.

O aafiaga a le Perofeta o Iosefa
Samita ua ofo maij ai se taiala. Sa ia
amata ma faaauauina lana auaunaga
ma le faaiuga ua le lava lona lava poto
e iloa ai po o le a le auala e tatau ona
ia taulai atu i ai. Na ia filifili ia loto-
maualalo i luma o le Atua.

Ma le isi, sa filifili Iosefa e ole atu i
le Atua. Sa ia tatalo i le faatuatua ina ia
tali mai le Atua. Sa oo mai le tali ao ia
talavou lava. Na oo mai na savali ina ua
ia fia iloa po o le a le auala ua finagalo
le Atua e faatulagaina ai Lana Ekalesia.
Sa faamafanafana ma taitaia o ia e le
Agaga Paia i lona olaga atoa.

Sa ia usiusitai i musumusuga i le
taimi ua faigata ai. Mo se faataitaiga,
sa ia mauaina faatonuga e auina atu le
Toasefululua i Egelani i le taimi na ia
manaomia tele ai. Na ia auina atu i latou.

Sa ia taliaina faasa’oga ma le faamafa-
nafanaga mai le Agaga i le taimi sa fale-
puipui ai o ia ma sa matua mafatia ai le
Au Paia. Ma sa usitai o ia ina ua alu atu i
le nuu o Karefasi e ui lava ina ia iloaina
na ia feagai ma tulaga lamatia faaletino.

Sa seti e le Perofeta o Iosefa Samita
se faataitaiga mo i tatou i le auala e
maua ai le taitaiga ma le faamafana-
fanaga faaleagaga faifai pea e alaile
Agaga Paia.

O le filifiliga muamua na ia faia o le
faamaualalo lea i luma o le Atua.

O le lona lua o le tatalo atu lea ma
le faatuatua i le Alii o Iesu Keriso.

O le lona tolu o le usiusitai atoatoa.
O le usiusitai e ono faauigaina o le
vave faatino. Atonu o lona uiga o le
saunia. Pe atonu o lona uiga ia faatali-
tali ma le onosai mo nisi musumusuga.

Ma le lona fa o le tatalo atu lea ia
iloa manaoga ma loto o isi ma pe faa-
pefea ona fesoasoani atu ia i latou mo
le Alii. Sa tatalo Iosefa mo le Au Paia
mafatia 2’0 i ai o ia i le falepuipui. O se
avanoa mo 2’u le matauina o perofeta

a le Atua a’o latou tatalo, ole atu mo
musumusuga, mauaina le taitaiga, ma
galulue ai.

Na ou vaai i le faatele ona latou
tatalo e faatatau i tagata latou te alolofa
ma auauna atu i ai. O le latou popolega
mo isi e foliga mai e tatalaina ai o latou
loto ia taliaina musumusuga. E mafai
foi ona moni lena mea mo outou.

O le a fesoasoani musumusuga ia
i tatou e auauna atu ai i isi mo le Alii.
Ua tou vaaia lena mea i tou aafiaga,

e pei foi 0 a’u. Sa fai mai lo’u epikopo
ia te a’u i se tasi taimi—i se taimi sa
matua mafatia ai lo'u toalua i lona lava
olaga—*“Soo se taimi lava ou te faalogo
ai i se tasiile uarota o manaomia se
fesoasoani, pe a ou oo atu iina e tuu
atu le fesoasoani, ou te maua atu ai iina
lou toalua ua muamua atu ia te a’u. E
faapefea ona ia faia lena mea?”

E pei ia o i latou o e o ni auauna
maoae i le malo o le Alii. E foliga mai e
lua mea latou te faia. O auauna maoae
ua agavaa mo le Agaga Paia e avea ma
se soa tumau i le toetoe lava o taimi
uma. Ma ua latou agavaa mo le mea-
alofa o le alofa, o le alofa mama lea o
Keriso. O na meaalofa ua tuputupu ae
ma i latou aua sa latou faaaogaina e
auauna atu ai i le alofa mo le Alii.

O le auala ua galulue faatasi ai le
tatalo, musumusuga, ma le alofa o le

Alii i la tatou auaunaga ua faamatalaina
ma le atoatoa mo a’u i upu nei:

“Afai tou te ole atu i se mea i lo'u
igoa, ou te faia lava.

“Afai tou te alofa mai ia te a’u, ia
outou tausi mai i a'u poloaiga.

“Ou te fai atu foi i le Tama, ona foai
mai ai lea e ia ia te outou le tasi Fesoa-
soani, ina ia tumau pea o ia ia te outou
e faavavau;

“O le Agaga lea . . . [0] le upu moni,
e le mafai e le lalolagi ona talia o ia,
aua ua le vaaia o ia, ua le iloa foi o ia;
a o outou, ua outou iloa o ia, aua e
tumau pea ia ia te outou, e i ai foi o ia
i totonu ia te outou.

“Ou te le tuua outou o matuaoti: ou
te sau ia te outou.

“E toe itiiti ona le vaai mailea o le
lalolagi ia te au; a e vaai mai pea outou
ia te au: ou te ola 2’'u o le mea lea e ola
ai outou.

O lea aso e iloa ai e outou, ou te
i totonu o lo’u Tama, o outou foi o i
totonu ia te a’u, o a’u foi o i totonu ia
te outou.

“O le ua ia te ia a’u poloaiga ma
tausi i ai, o ia lea e alofa mai ia te a’u:
o 1€ alofa mai foi ia te a’u e alofaina o
ia e lo’'u Tama, ou te alofa foi ia te ia,
ma ou faaali ia te ia” (Toane 14:14-21).

Ou te tuuina atu lau molimau patino
ua silafia e le Tama i lenei lava taimi



outou, o outou lagona, faatasi ai ma
manaoga faaleagaga ma faaletino o
tagata uma o siomiaina outou. Ou te
molimau atu ua auina mai e le Tama
ma le Alo le Agaga Paia i tagata uma

0 e ua i ai lena meaalofa, ole atu mo
lena faamanuiaga, ma saili ina ia aga-
vaa ai. E lei faamalosia e le Tama, po o
le Alo, po o le Agaga Paia i latou lava i
o tatou olaga. Ua tatou saoloto e filifili.
Ua fetalai mai le Alii i tagata uma:

“Faauta, ou te tu atu i le puipui
ma tuitui atu: ai se tasi e faalogo mai
ilo'u leo, ma tatala mai le puipui, ou
te ulufale atu ia te ia, ma te tali sua foi
ma ia, o ia foi ma a’u.

“O 1é manumalo ou te avatua ia
te ia ma te nonofo faatasi ma a’u i
lo’u nofoalii, e pei o a’u foi ona ou
manumalo, ua ma nonofo foi faatasi
ma lo’u Tama i lona nofoalii.

“O le ua i ai taliga, ina faalogo mai
ia 0 ia i le mea ua fetalai mai ai le
Agaga” (Faaaliga 3:20-22).

Ou te tatalo atu ma lo’u loto atoa
ina ia outou lagona le siufofoga o le
Agaga, lea ua auina atu ia te outou ma
le agalelei tele. Ma ou te tatalo o le
a outou tatalaina e le aunoa o outou
loto ia taliaina o Ia. Afai tou te ole atu
ma le manatu moni ma le faatuatua
ia Iesu Keriso mo se musumusuga,

o le a outou mauaina i le ala a le Alii
ma i Lana taimi. Na faia e le Atua lena
mea mo losefa Samita talavou. Ua ia
faia i lenei taimi mo lo tatou perofeta
soifua, o Peresitene Russell M. Nelson.
Ua Ia tuuina outou i ala o isi fanau a
le Atua ina ia auauna atu ai ia i latou
mo Ia. Ou te iloa e le gata i mea ua
ou vaaiiaiio’ulava mata ae ma le
mamana tele e ala i mea ua musu-
musu mai e le Agaga i lo’u loto.

Na ou lagonaina le alofa o le Tama
ma Lona Alo Pele mo fanau uma a le
Atua i le lalolagi ma mo Ana fanau i
le lalolagi o agaga. Na ou lagonaina
le faamafanafanaga ma le taitaiga a le
Agaga Paia. Ou te tatalo ina ia outou
mauaina le olioli i le i ai o le Agaga e
faatasi ma outou e avea ma a outou
soa i taimi uma. I le suafa, o Iesu
Keriso, amene.

FAAMATALAGA
1. “Iesu; Se’i E Faatasi Mai,” Viiga, nu. 93.

Saunia e Peresitene Dallin H. Oaks
Fesoasoani Muamua i le Au Peresitene Sili

E manaomia ona faamanatu mai ia i tatou i se tuufaatasiga ma
i se taimi umi, o nei mea laiti naua o le a faataunuu ai mea tetele.

O'’u uso e ma tuafafine pele, e pei
foi 0 outou, ua matua ootia ma faaga-
eetia ma uunaia a’u e savali ma musika
ma lagona o lenei taimi faatasi ai. Ou te
mautinoa ou te talanoa atu mo outou
i le faaalia ai o le faafetai i o tatou uso
ma tuafafine o e, i le avea ai ma mea-
faigaluega i aao o le Alii, ua tuuina mai
ia i tatou se aafiaga malosi o lenei taimi
faatasi ai.

Ou te fiafia e talanoa atu i lenei aofia
ile Aso Sa o le Eseta. O le aso ua tatou
aufaatasi ai ma isi Kerisiano i le faama-
natuina o le Toetu mai o le Alii o Iesu
Keriso. Mo tagata o Le Ekalesia a Iesu
Keriso o le Au Paia o Aso e Gata Ai, o
le Toetu moni o Iesu Keriso o se poutu
lea o lo tatou faatuatuaga.

Aua ua tatou talitonu i tala i le Tusi
Paia faapea le Tusi a Mamona e uiga
i le Toetu moni mai o Iesu Keriso, ua
tatou talitonu ai foi i le anoanoai o
aoaoga faatusi paia e faapea o le a oo
mai foi se toetu faapea i tagata uma
o e ola ai i luga o lenei fogaeleele. O
lena toetutu ua aumaia ai ia i tatou le
mea sa ta’'ua e le Aposetolo o Peteru
“o se faamoemoe ua ola” (1 Peteru
1:3). O lena faamoemoe ola o lo tatou

talitonuga maumaututu lea o le oti e le
o le faaiuga lea o lo tatou faasinomaga
ae ua na o se laasaga e tatau aiile
fuafuaga alofa mutimutivale a lo tatou
Tama Faalelagi mo le faaolataga o Ana
fanau. O lena fuafuaga e manaomia ai
se siitaga mai le tino faaletino i le tino
ola pea. E totonugalemu i lena siitaga
ile lagoto o le oti ma le taeao mamalu
ua mafai ona o le Toetu o lo tatou Alii
ma le Faaola ua tatou faamanatuina i
lenei Aso Sa o le Eseta.

I se viiga maoae na tusia e Eliza R.
Snow upu, tatou te lagiina ai:

Maeu, mamalu, ma atoa,
Le ata o le olataga,
Faamasino tonu ma alofa
Ua tasi i Le paia!*

I le faaauau ai o lena mamanu paia
ma le ogatasi, tatou te potopoto ai i
sauniga, e aofia ai lenei konafesi, e
aoao atu ma fefaamalosiaua’i ai le tasi
ma le isi.

O le taeao nei ua ou manatu e
faaaoga e fai ma a’u matua le acaoga a
Alema i lona atalii o Helamana, o loo

tusia i le Tusi a Mamona: “O mea laiti
ma faatauvaa e faataunuu ai mea tetele
(Alema 37:6).

Ua aoaoina i tatou i mea laiti ma
faatauvaa e tele i le talalelei a Iesu
Keriso. E manaomia ona faamanatu mai
ia i tatou i se tuufaatasiga ma i se taimi
umi, o nei mea laiti naua o le a faatau-
nuu ai mea tetele. Ua tele saunoaga a
le Pulega Aoao faapea foi isi faiaoga
faaaloalogia e uiga i lenei mataupu. E
matua taua tele le mataupu o lea ua ou
lagona ai le toe talanoa atu ai foi.

Sa faamanatu mai ia te a’u le mana
o mea laiti ma faatauvaa i le gasologa
O taimi, € se mea sa ou vaaiiaiise
savaliga i le taeao. O le ata lea na ou
pueina. Ua ta’eta’ei le auala savali sima
malosi ma le mafiafia. Pe o se taunuuga
lenei o nisi 0 mea tetele ma mamana?
E leai, o lea ta’eta’ei na afua i se tama’i
tuputupu ae lemu o se tasi o a’a sosolo
mai le laau i talaane. O se isi faataitaiga

”

talitutusa lenei sa ou vaaia i se tasi
magaala.

O le mana malosi na ta’eta’ei ai nei
auala savali sima mamafa sa matuai
laitiiti tele e fua i ai i se tulaga i aso
taitasi po o le faalemasina foi, ae o lona
aafiaga i le aluga o taimi e matautia le
mamana.

E faapena foi le aafiaga mamana
i le gasologa o taimi o mea laiti ma
faatauvaa ua aoao ai i tatou i tusitusiga
paia ma perofeta soifua. Mafaufau i le
suesueina o tusitusiga paia ua aoaoina

i tatou e tuu i totonu o o tatou olaga

i aso taitasi. Pe mafaufau foi i tatalo
faaletagata lava ia ma tatalo tootutuli
faaleaiga o ni faiga masani mo le Au
Paia faamaoni o Aso e Gata Ai. Mafau-
fau i le auai i le seminare mo autalavou
po o vasega o le inisitituti mo talavou
matutua. E ui o nei faiga taitasi atonu
e laiti ma faatauvaa, ae a mavae le
taimi e taunuu i le siitia mamana ma le
tuputupu a’e faaleagaga. E tupu lenei
mea aua o mea laiti ma faatauvaa nei
e valaaulia ai le mafutaga a le Agaga
Paia, o le Molimau o Le e faamala-
malamaina i tatou ma taiala i tatou i

le upumoni, e pei ona faamatalaina

e Peresitene Eyring.

O se isi punavai o le siitia ma le
tuputupu ae faaleagaga o se faiga faifai
pea lea o le salamo, e oo lava i nai soli-
tulafono iti lava. E mafai ona fesoasoani
ia i tatou a tatou lava iloiloga patino
musuia e iloa ai pe faapefea ona tatou

toilalo ma pe mafai faapefea foi ona
tatou faia ia sili atu. O lena ituaiga o
salamo e tatau ona tamua mai i lo tatou
aai ma feinu faalevaiaso i le faamana-
tuga. O nisi 0 mataupu e mafaufau i ai
i lenei faagasologa o le salamo o loo
fautuaina mai i le viiga “Ua Ou Faia Ea
se Lelei?”

Ua ou faia ea se lelei i le aso?

Ua ou fesoasoani ea?

Ua ou faafiafia ea, i se ua faanoanoa?
A leai, ua le aoga.

90 SAUNIGA | LE TAEAO O LE ASO SA | 1 APERILA, 2018

Ua ou faamama i se ua mafatia
Ma faamafanafana i ai?

O e ua mama’i, ua ou tausia ea?
Ma faainu ma fafaga i ai?*

E moni o nei mea e laiti, ae e moni
lava o ni faataitaiga lelei ia o mea
na aoao atu e Alema i lona atalii o
Helamana: “Ma e galue le Alii le Atua i
auala e faataunuu ai ona faamoemoega
tetele ma faavavau; ma o auala laiti lava
e faamaasiasi ai e le Alii e popoto, ma
aumai ai le olataga o agaga e toatele”
(Alema 37:7).

Na tuuina atu e Peresitene Steven C.
Wheelwright i se aofia i le Iunivesite
o Polika Taga-Hawaii le faamatalaga
musuia lenei o a0aoga a Alema: “Ua
faamautu e Alema mo lona atalii e
faapea e moni lava o le mamanu e
mulimuli ai le Alii pe a tatou faaaoga le
faatuatua ia te Ia ma mulimuli i ana fau-
tuaga i mea laiti ma faatauvaa, e na te
faamanuiaina i tatou i vavega laiti i aso
taitasi, ma i le aluga o taimi, i galuega
ofoofogia.”?

Na aoao maij Peresitene Howard W.
Hunter e faapea “o le tele o taimi o
galuega masani . . . e aupito tele lona
aafiaga lelei i olaga o isi, pe a faatu-
satusa i mea e tele ina ta’ua soo e le
lalolagi 0 mea maoae.”*

O se aoaoga faatauanau faalepoto
salalau o le mataupu faavae lava lenei
e maua mai le Senate ua mavae o
Dan Coats o Initiana, o le sa tusia: “Na
pau le tapenapenaga mo lena faaiuga
maoae e tasi lea e mafai ona suia ai se
olaga, po o se atunuu foi, o na faaiuga
e faitau selau ma faitau afe e faale-
manatu i ai, e fuafua ai pe o ai moni i
tatou, e foliga mai [o faaiuga] e le taua
e faia e oe lava ia.”’

O na faaiuga patino “e foliga e
matua le taua” e aofia aj le ala tatou
te faaaoga ai o tatou taimi, o mea
tatou te matamata ai i le televise ma
le initoneti, 0 mea tatou te faitau-
ina, o ata ma musika e siosiomia ai
i tatou lava i le galuega ma le fale,

0 mea tatou te sailia mo faafiafiaga,
ma le ala tatou te faaaoga ai a tatou
tautinoga ina ia faamaoni ma tautala
sa’0. O se tasi mea e matua laitiiti
lava ma faatauvaa o le tauagafau ma



le laufofoga fiafia i a tatou fegalegale-
aiga patino.

E leai se mea o nei mea laiti ma
faatauvaa e manaomia o le a fesoasoani
tatou te agaigai atu ai i le avea ma
tagata maoae sei vagana ua faatinoina
pea lava pea e le aunoa. Sa lipotia mai
Peresitene Polika Iaga lea na saunoa:
“O o tatou olaga e fausia i tulaga iti ma
faatauvaa ia a tuufaatasi e taua tele, ma
maua ai le olaga atoa o se alii po o se
tamaitai.”®

Ua siosiomia i tatou e tosinaga o
faasalalauga ma mea ua lilifa i ai faa-
leaganuu o le a afua ai ona tuu i lalo
o tatou tulaga faatauaina pe afai tatou
te le teenaina pea lava. Ina ia tatou
agai atu pea i la tatou sini e faavavau,
e tatau ona tatou taualo pea lava e
le aunoa. E fesoasoani pe afai o i
tatou o se vaega o le ‘au lea o loo alo
faatasi, e pei o se auvaa o loo galu-
lue faatasi. Ina ia faaaoga atili lena
faataitaiga, ua matua aave tele au ma
o lea afai tatou te taofi le taualoina, o
le a o tatou tafefea agai atu i tai i se
taunuuga tatou te le o sailia, ae o le a
le maalofia pe afai tatou te le taumafai
pea lava e agai i luma.

Ina ua maea ona faamatala mai
se mea e matuai itiiti lava na tupu sa
maoae ni taunuuga, na tusia e Nifae,
“Ma ua faapea ona tatou vaai ai e mafai
e le Alii ona faataunuu mea tetele i
ala faatauvaa” (1 Nifae 16:29). O le
Feagaiga Tuai o loo aofia ai se faataita-
iga mamana o lenei mea. O iina tatou
te faitau ai i le ala na pagatia ai tagata
Isaraelu i gata uogo. E toatele tagata na
feoti mai le uina (tagai Numera 21:6).
Ina ua tatalo Mose mo se fesoasoani,
sa musuia o ia e fai “se gata apa
memea, ma tuu i luga i se laau.” Ona,
“afai ua utia se tagata e se gata, pe a
vaai o ia i le gata apa memea ua ola
lava ia” (fuaiupu 9). O se mea laitiiti
faapena mo se taunuuga faavavegal!
Peitai, e pei ona sa faamatala mai e
Nifae ina vua ia aoao atu lenei faataita-
iga ia i latou o e sa fouvale i le Alii, e
oo lava foi ina sa saunia e le Alii se ala
faigofie e mafai ai ona faamaloloina i
latou, “ma ona o le faatauvaa o le ala,
po o lona faigofie tele, sa i ai le toatele
o e na fano” (1 Nifae 17:41).

O lena faataitaiga ma lena acaoga
ua faamanatu mai ai ia i tatou e faapea
o le faatauvaa o le ala po o le faigofie
o le galuega na poloaiina ai e le mafai
ona faapea ai e le taua ona faataunuu-
ina lo tatou manaoga amiotonu.

E faapena foi, e oo lava i nai taga
laiti o le le usitai po o nai toilalo iti e
mulimuli i faiga amiotonu e mafai ona
tata’i ese mai ai i tatou i se taunuuga
ua uma ona lapataia ai i tatou e aloese
mai ai. Ua aumaia e le Upu o le Poto
se faataitaiga o lenei mea. E faapena
foi le aafiaga o le tino o se sikareti se
tasi po o se inu se tasi i le ava oona po
0 se inumaga se tasi o se isi fualaau

faataumaoi e le mafai ona fuaina. Ae i
le aluga o taimi, e malosi tele le aafiaga
ma e mafai ona le toe fetuunaia.
Manatua le ta’eta’ei o le auala savali i
nai tatupu laiti o a’a o le laau. E tasi le
mea ua mautinoa, o taunuuga matuia o
le faaaogaina o soo se mea e mafai ona
avea ma mausa, e pei o fualaau faatau-
maoi ia e osofaia ai o tatou tino po o
anomea faaponokalafi e faaleaga ai o
tatou mafaufauga, e matuai mafai lava
ona taumamao mai ai pe afai tatou te le
faaaogaina lava mo le taimi muamua—
pe na o le tasi foi.

E tele tausaga ua mavae, sa faama-
talaina ai e Elder M. Russell Ballard i

ME 2018 91



se aofia o le konafesi aoao “le ala e
mafai ai e mea laiti ma faatauvaa ona le
lelei ma faataumaoi i se faaolataga o se
tagata.” Na ia aoao mai: “E faapei o ni
moi’a’a mai se manoa, ona avea ai lea
ma fuati, ma i’'u ina avea o se maea, o
nei mea laiti a tuufaatasia e mafai ona
matua malosi ma le mafai ona motusi.
E tatau ona tatou nofouta i le mana e
mafai ona i ai i mea laiti ma faatauvaa

i le fausiaina o le faaleagaga” na ia
saunoa mai ai. O le taimi foi lea, e tatau
ai ona tatou nofouta o le a faaaoga e
Satani ia mea laiti ma faatauvaa e taitai
atu ai i tatou i le leai o se faamoemoe
ma le faanoanoa.””

Na tuuina atu foi e Peresitene
Wheelwright se lapataiga e faapea i
lana aofia i le BYU-Hawaii: “O loo i ai
ile toilalo e faia mea laiti ma faatauvaa
e fememeai ai le faatuatua, e leai ai ni
vavega, ma muamua taofia le agaigai i
luma i le Alii ma Lona Malo ona amata
ai lea ona lavelave aua ua suia le saili
atu i le malo o le Atua i tulimataiga atili
ila le tino ma manaoga faalelalolagi.”®

Ina ia puipuia mai aafiaga le lelei
faatupulaia ia e faataumaoia lo tatou

alualu i luma faaleagaga, e manao-
mia lo tatou mulimuli i le mamanu
faaleagaga o mea laiti ma faatauvaa.
Na faamatala e Elder David A. Bednar
lenei mataupu faavae i se Konafesi a
Tamaitai o le BYU: “E mafai ona tatou
aoaoina le tele o mea e uiga i le natura
ma le taua o lenei mamanu faaleagaga
mai le faiga o le . . . faatulutulu malie o
le vai i luga o le palapala,” e ese mai le
faalolovaia pe soona faapasi o le tele o
le vai i mea atonu e le 0 manaomia ai.

Sa ia faamatalaina: “O mataua
faato’ato’a o le suavai e magoto tele i
le eleele ma maua ai se tulaga maua-
luga o le susu i le palapala lea e mafai
ai ona ola lauusiusi ia laau. E faapena
foi, afai e taulai tumau oe ma a'u, ile
mauaina e le aunoa o mataua o meaai
faaleagaga, ona mafai lea ona gotouga
ifo a’a o le talalelei i o tatou agaga, e
mafai ona faatuina ma le mausali ma
maua se faavae lelei, ma mafai ona fua
mai ai fua maoae ma le suamalie.

O le faaauau pea, na ia saunoa mai
ai, “O le mamanu faaleagaga o mea
laiti ma faatauvaa i le aumaia i luma o
mea tetele e fua mai ai le mausali ma

le mautu, tuuto ua loloto, ma le liua ua
atoatoa atili i le Alii o Iesu Keriso ma
Lana talalelei.”®

Na aoao mai e le Perofeta o Iosefa
Samita lenei mataupu faavae i upu ua
aofia ai nei i le Mataupu Faavae ma Fea-
gaiga: “Ta le tuu atu i se tagata ia manatu
iia mea o ni mea faatauvaa; aua e tele
... e faatatau i le au paia, ua faalagolago
iluga o ia mea” (MF&F 123:15).

E tusa ai ma uluai taumafaiga e
faavae le Ekalesia i Misuri, sa fautua-
ina ai e le Alii ia onosai aua “o le a 0o
mai mea uma i lo latou taimi” (MF&F
64:32). Ona Ia tuuina mai ai lea o lenei
aoaoga sili: “O le mea lea aua le faavai-
vai i le faia 0 mea lelei ona o lo o oulua
faataatiaina le faavae o se galuega tele.
Ma o mea iti e tutupu mai ai mea tetele
(MF&F 64:33).

Ou te talitonu tatou te mana-
nao uma lava e mulimuli i le lu’i a
Peresitene Russell M. Nelson e fetuleni
atu i luma “i le ala o le feagaiga.” '

O la tatou tautinoga e faia lea mea e
faamalolosia i le mulimuli e le aunoa
i“mea iti” ua aoaoina ai i tatou e le
talalelei a Iesu Keriso ma taitai o Lana
Ekalesia. Ou te molimau atu ia te Ia ma
ou talosagaina Ana faamanuiaga i luga
o i latou uma o e saili e tumau i luga o
le ala o Lana feagaiga, i le suafa o Iesu
Keriso, amene. ll

| aso a sau, o le a le mafai ona tatou ola faaleagaga e aunoa ma le taiala,

Saunia e Peresitene Russell M. Nelson

taitaiga, faamafanafanaga, ma le faatosinaga faifaipea a le Agaga Paia.

se avanoa faamamaluina le faa-

manatuina o le Eseta faatasi ma

outou i lenei Aso Sa o le kona-
fesi aocao! E leai se isi mea e sili atu ona
talafeagai nai lo le faamanatuina o le
mea sili ona taua sa tupu i lenei lalolagi
e ala i le tapuai atu i le tagata e aupito
sili ona taua sa savalia lenei fogaeleele.
I lenei Ekalesia a Iesu Keriso o le Au
Paia o Aso e Gata A, tatou te tapuai
atu ia te Ia o le na faataunuuina Lana
Togiola le i'u i le Faatoaga i Ketese-
mane. Sa finagalo o Ia e mafatia mo
agasala ma vaivaiga o i tatou taitoa-
tasi, o ia mafatiaga na mafua ai ona
“tafe toto [mai Ona] pu afu uma.”! Sa
faasatauroina o Ia i luga o le satauro i
Kalevario? ma toetu mai ai i le aso tolu
e avea ma tagata na muamua toetu mai
o le fanau a lo tatou Tama Faalelagi.
Ou te alofa ia te Ta ma molimau atu
0 loo soifua o Ia! O Ia lava lea o loo
taitaia ma tajalaina Lana Ekalesia.

A aunoa ma le Togiola le i'u a lo
tatou Faaola, e leai ma se tasi o i tatou
e maua le faamoemoe e toefoi atu i lo
tatou Tama Faalelagi. Ana le seanoa

ma Lona Toetu, o le oti lava la le muta-
aga. O le Togiola a lo tatou Faaola ua
mafai ai ona maua le ola e faavavau
ma avea ai le tino ola pea o se mea
moni mo tagata uma.

Ua mafua ona o Lana misiona
maoae ma le filemu na Ia faamatuu
mai i Ona soo lea sa ma mauaina ma
lo’u toalua o, Wendy, i le po o le aso
2 o Ianuari, 2018, ina ua ma feala i
se telefoni na ta’u mai ai ia i ma’ua
ua laa ese atu Peresitene Thomas S.
Monson i le veli.

Oka so tatou misia o Peresitene
Monson! Tatou te faamamaluina lona
soifuaga ma lona talatuu. O se tamalii
faaleagaga maoae, ua ia tuua se aafiaga
lemafaagaloina i luga o i latou uma e
iloaina o ia ma luga o le Ekalesia na te
alofa i ai.

I le Aso Sa, 4 o Ianuari, 2018, i le
potualuga o le Malumalu i Sate Leki,
sa toefaatulagaina ai le Au Peresitene
Sili i le mamanu faigofie ae paia na
faavaeina e le Alii. Ona oo lea ananafi i
le faapotopotoga paia, sa sii ai e tagata
o le Ekalesia i le lalolagi atoa o latou

lima e faamautu faatinoga na muai faia
e Aposetolo. Ou te faafetai ma le loto-
maualalo mo la outou palota lagolago.

Ou te faafetai foi mo i latou na mua-
mua atu ia te a’u. O se avanoa mo a’u
le auauna ai i le Korama a Aposetolo e
Toasefululua mo le 34 tausaga ma iloa
patino ai le toa 10 o Peresitene e 16 na
muamua atu o le Ekalesia. E tele mea
ua ou aoaoina mai ia i latou taitoatasi.

E tele foi mea ou te nofoaitalafu ai i
o’'u tuaa. O 0’u matua o0 matua matutua
uma e toavalu o ni tagata liliu mai i le
Ekalesia i Europa. O agaga totoa taitoa-
tasi uma nei sa ositaulagaina mea uma
e o mai ai i Siona. Peitai, i le gasologa o
augatupulaga, e lei tumau le tuuto atoa
atu o ou tuaa uma. O se taunuuga, sa
le’i tausi a’e a’u i se aiga e faatotonuga-
lemu i le talalelei.

Sa ou faamemelo i o’'u matua. O i
la’ua 0 mea uma ia te a’u ma ou aoao-
ina ai ni lesona taua tele. E le lava lo’u
faafetai ia i laua mo le olaga fiafia i le
aiga sa la’ua fatuina mo a’u ma o'u tei.
Ae, e 00 foi lava a 0 o’u tamaitiiti, sa ou
iloa lava sa ou misia se mea. I se tasi
aso sa ou 0so ai i luga o se taavale la’u
pasese ma alu i se faletusi o le Ekalesia
e sue se tusi e uiga i le Ekalesia. Sa ou
fiafia lava e aoao e uiga i le talalelei.

Ina ua oo ina ou malamalama i le
Upu o le Poto, sa ou manao i ou matua
ia ola i lena tulafono. O lea la, i se tasi

aso a o ou talavou, sa ou alu aiile
matou fola pitoilalo ma ta’ei uma ai
fagu malosi i luga o le fola sima. Sa ou
faamoemoeina lo’u tama na te faasala-
ina a’u, ae sa leai ma sana tala.

Ina ua ou matua ma amata ona
malamalama i le ofoofogia o le fuafu-
aga a le Tama Faalelagi, sa tele ina ou
faapea ifo ia te a’u lava ia, “Ou te le
toe fia manao lava i se isi meaalofa o
le Kerisimasi! Ua na o lo’u manao lava
ia faamauina i o'u matua.” Sa le’i tupu
lea mea na leva ona ou faananau i ai
seia 00 ina pasia e o’'u matua lo la ta’i
80 tausaga, ona tupu loa lea. E le mafai
ona ou faaalia atoa atu le olioli lea
sa ou lagonaina i lena aso,® ma ou te
lagonaina i aso taitasi lena olioli o le la
faamauga ma lo’u faamau atu ia i laua.

Ile 1945,a 0 ouiaiile aoga faa-
fomai, sa ou faaipoipo atu ia Dantzel
White i le Malumalu i Sate Leki. Sa
faamanuiaina i ma’ua i ni afafine
ofoofogia se toaiva ma le atalii faapele-
pele e toatasi. O le as6 o le matou aiga
ua matua faatoateleina o se tasi lea o
olioliga silisili o lo’u olaga.

I le 2005, i le mavae ai o le toeitiiti
60 tausaga o le ma faaipoipoga, sa
faafuasei ai ona valaauina la'u pele o
Dantzel e toe foi atu i le aiga. Mo se

vaitau, sa toetoe lava a ou pipili i lo’u
lotofaavauvau. Ae o le savali o le Eseta
ma le folafolaga o le toetu sa lagolago-
ina a’u.

Ona aumai lea e le Alii ia Wendy
Watson i o'u autafa. Sa faamauina i
ma’ua i le Malumalu o Sate Leki i le
aso 6 o Aperila, 2000. E ese lo’u alofa
ia te ia! O ia o se tamaitai tulagaese—o
se faamanuiaga maoae ia te a'u, i lo
matou aiga, ma i le Ekalesia atoa.

O nei faamanuiaga taitasi na oo
mai o se taunuuga o le saili atu ma le
faalogo i uunaiga a le Agaga Paia. Sa
saunoa mai Peresitene Lorenzo Snow,
“O le avanoa sili lea mo Au Paia o Aso
e Gata Ai taitasi . . . o la tatou aia tatau
le mauaina o faaaliga a le Agagaio
tatou olaga i aso taitasi.”*

O se tasi 0 mea na uunaia soo
e le Agaga i lo'u mafaufau talu mai
lo’u valaauga fou o le Peresitene o le
Ekalesia o le naunau o le Alii e faaali
mai Lona mafaufau ma le finagalo. O
le avanoa o le mauaina o faaaliga o se
tasi lea o meaalofa silisili a le Atua i
Lana fanau.

E ala mai i faaaliga a le Agaga Paia,
o le a fesoasoani mai ai le Alii i a tatou
sailiga amiotonu uma. Ou te manatua
i se potu o taotoga, sa ou tu ai i autafa

0 se gasegase—sa le mautinoa pe faa-
pefea ona faatino se taotoga fou ma le
lemailoa—ma sa lagonaina le faama-
lamalamaina mai e le Agaga Paia o le
metotia i lo'u mafaufau.’

Ina ia faamalosia la’u talosaga ia
Wendy, sa ou fai atu ai ia te ia, “Ou
te malamalama e uiga i faaaliga ma
le auala e maua ai.” I le viia ai o
ia—ma, ina ua ou iloaina, ona uiga
masani—ua uma lava ona ia saili atu
ma mauaina lana lava ia faaaliga e
uiga ia i ma’ua, lea na ia maua ai le
lototele e fai mai ai ioe.

I le avea ai ma se uso o le Korama a
Aposetolo e Toasefululua, sa ou tatalo i
aso uma mo faaaliga ma avatu le faafe-
tai i le Alii i taimi uma na fetalai mai ai
o Ia i lo’u loto ma le mafaufau.

Mafaufau i le vavega o lena mea! Po
o le a lava lo tatou valaauga i le Ekale-
sia, e mafai ona tatou tatalo i lo tatou
Tama Faalelagi ma maua mai le taiala
ma le taitaiga, ia lapata’ia e uiga i mea
lamatia ma mea faalavefau, ma ia mafai
ai ona faataunuu mea e le mafai ona
tatou faia e i tatou lava ia. Afai tatou te
maua moni lava le Agaga Paia ma aoao
ia iloatino ma malamalama i Ana uuna-
iga, o le a taialaina i tatou i mataupu
tetele ma laiti.



Ina ua ou feagai talu ai nei ma se
tiute faigata tele o le filifilia o ni fesoa-
soani se toalua, sa ou tuufesili pe mafai
faapefea ona ou filifilia na o le toalua
maj le toasefululua o tamalii 0 e ou te
alofa ma faaaloalo i ai.

Ona ou te iloa o lena musumusuga
lelei sa faavae i luga o faamatalaga
lelei, sa ou feiloai taitoatasi ma le
agaga tatalo ma Aposetolo taitasi.®
Ona ou tuumuli atu lea na o 2’u i se
potu patino i le malumalu ma saili atu
i le finagalo o le Alii. Ou te moli-
mau atu na faatonuina a’u e le Alii e
filifili Peresitene Dallin H. Oaks ma
Peresitene Henry B. Eyring e auauna
atu e avea ma o’u fesoasoani i le Au
Peresitene Sili.

I se tulaga lava faapena, ou te
molimau atu ai na musuiaina e le Alii
le valaauina o Elder Gerrit W. Gong ma
Elder Ulisses Soares ina ia faauuina e
avea ma Ana Aposetolo. Tatou te faafei-
loai atu ia i la’ua i lenei usoga tulagaese
0 auaunaga.

A matou potopoto o se Aufono a
le Au Peresitene Sili ma le Korama a
le Toasefululua, e avea a matou potu
fono ma potu o faaaliga. E iloagofie le
afio ai o le Agaga. A matou tauivi ai ma
ni mataupu lavelave, e matala mai se
faagasologa faagaeetiaina a o faaalia
ma le saoloto e Aposetolo taitoatasi
ona mafaufauga ma manatu. E ui atonu
€ eseese i matou i 0 matou manatu

ile amataga, ae o le alofa matou te
lagonaina mo le tasi ma le isi e tumau.
E fesoasoani lo matou lotogatasi ia i
matou e iloatino le finagalo o le Alii mo
Lana Ekalesia.

I a matou fonotaga, e le mafuli ni
faaiuga i le itu e toatele i latou e tutusa
manatu! Matou te faalogo ma le agaga
tatalo i le tasi ma le isi ma talanoa ma le
tasi ma le isi seia 0o ina matou autasi.
A 00 la ina matou ausia le tasi atoatoa,
o le faatosinaga autasi a le Agaga Paia
e matua faagaeetiaina lava. Matou te
lagonaina le mea na silafia e le Perofeta
o losefa Samita ina ua ia a0ao mai, “E
ala i le gatasi o lagona tatou te maua
ai le mana faatasi ma le Atua.”” E leai
se uso o le Au Peresitene Sili po o le
Korama a le Toasefululua na te faia ni
faaiuga mo le Ekalesia a le Alii i ana
lava ia faaiuga [e aunoa ma le Alii]!

Uso e ma tuafafine, e mafai faapefea
ona avea i tatou ma alii ma tamaitai—o
auauna e pei o Keriso—e manaomia e
le Alii ona avea ai i tatou? E mafai faa-
pefea ona tatou maua tali i fesili o loo
faafenumia’ia i tatou? Afai o le aafiaga
paia o Iosefa Samita i le Vao Paia ua
24020 mai ai se mea ia i tatou, o lona
uiga ua matala le lagi ma ua fetalai mai
le Atua i Ana fanau.

Ua faatulagaina e Iosefa Samita se
mamanu mo i tatou i le foiaina o a
tatou fesili. I le gauai atu i le folafolaga
a Iakopo pe afai ua leai se poto ia i
tatou ia tatou ole atu i le Atua,® sa avatu
aj e le taulealea o Iosefa lana fesili ma
tuusao atu i le Tama Faalelagi. Sa ia
saili atu i faaaliga faaletagata lava ia, ma
o lana sailiga na matala ai lenei tisipe-
nisione mulimuli.

I se tulaga faapena, o le a se mea e
tatala mai e lau sailiga mo oe? O le a
le poto e le o ia te oe? O le a se mea
e te lagonaina ua manaomia vave ona
iloa pe malamalama i ai? Mulimuli i le
faataitaiga a le Perofeta o Iosefa. Saili se
nofoaga filemu e mafai ona e alu soo i
ai. Ia faamaualaloina oe lava ia i luma
o le Atua. Liligi atu lou loto i lou Tama
Faalelagi. Liliu atu ia te Ia mo ni tali ma
le mafanafana.

Tatalo atu i le suafa o Iesu Keriso e
uiga i ou atuatuvalega, ou popolega,
ou vaivaiga—ioe, o faanaunauga o

lou loto. Ona faalogo lea! Tusi i lalo
manatu e oo mai i lou mafaufau. Faa-
maumau i lalo ou lagona ma tulitatao i
faatinoga e uunaia oe e fai. A e faisooa
lenei faagasologa i lea aso ma lea aso,
masina ma lea masina, tausaga ma lea
tausaga, o le a e “ola ai i le mataupu
faavae o faaaliga.”’

O finagalo moni ea le Atua e fetalai
atu ia te oe? Ioe! “E pei ona le mafai e
le tagata ona faaloaloa atu lona lima
faatauvaa e taofi ai le vaitafe o Misuri
ilona ala faatonuina pe . . . taofia le
Malosi Aoao maij le sasaa maiilalo o le
malamalama mai le lagi i luga o ulu o
le Au Paia o0 Aso e Gata Ai.”"°

E te le tau tuufesili po o le a le mea
e moni.' E te le tau mafaufau po o ai
e mafai ona e faatuatuaina ma le sao-
galemu. E ala mai i faaaliga faaletagata
lava ia, e mafai ai ona e mauaina lau
oe lava ja molimau o le Tusi a Mamona
o le afioga a le Atua, o Tosefa Samita o
se perofeta, ma o le Ekalesia lenei a le
Alii. Po o a lava tala poo mea e fai e
isi, e leai se tasi e mafai ona aveesea se
molimau na fanau a’e i lou loto ma le
mafaufau e uiga i le mea e moni.

Ou te uunaia outou ina ia faateleina
lou tomai faaleagaga o i ai nei e maua
ai faaaliga faaletagata lava ia, aua ua
folafola mai e le Alii e faapea “afai e
te [sailil mai, o le a e maua lea faaaliga
e faaopoopo i luga o lea faaaliga, lea
malamalama e faaopoopo i luga o lea
malamalama, ina ia mafai ona e iloa
mealilo ma mea filemu—o mea ia e
maua ai le olioli, 0 mea ia e maua ai
le ola e faavavau.”'?

Oi, e matua anoanoai mea e fina-
galo lou Tama o i le Lagi ia e iloa. E pei
ona aoao mai Elder Neal A. Maxwell,
“Ia i latou e i ai mata e vaai ai ma taliga
e faalogo ai, ua manino lava o loo tufa
fua mai e le Tama ma le Alo ia mealilo
o le atulaulau!”*?

E leai se mea na te tatalaina le lagi
e pei o le tuufaatasiga o le mama a’ia’i,
usiusitai sa’olele, sailiga ma le naunau-
tai, taumafa i aso taitasi i le afioga a
Keriso i le Tusi 2 Mamona,' ma taimi
faisoo e tuuto atu i le galuega o malu-
malu ma talafaasolopito o aiga.

Ina ia mautinoa, atonu e i ai taimi e
te lagonaina ai e peisea’i o loo tapunia

le lagi. Ae ou te folafola atu a e faaauau
pea ona usiusitai, faaalia le lotofaafetai
mo faamanuiaga uma ua foai atu e le
Alii ia te oe, ma afai e te faamamaluina
ma le onosai le taimi a le Alii, o le a
foai atu ia te oe le poto ma le malama-
lama o loo e sailia. O faamanuiaga uma
o looiaiile Alii mo oe—e oo lava i
vavega—o le a mulimuli mai. O le mea
lena o le a faia e faaaliga faaletagata
lava ia mo oe.

Ou te faamoemoe o le a lelei le
lumanai. O le a faatumulia i avanoa
mo i tatou taitoatasi e agai ai i luma,
faisaofaga, ma avatu le talalelei i
tulu’iga uma o le lalolagi. Ae ou te
nofouta foi i aso o lumanai. Ua tatou
ola i se lalolagi ua matua faigata ma
faateteleina le fefinauai. O le maua
pea o ala faasalalau faaagafesootai ma
se taamilosaga 24 itula o talafou ua
lofituina ai i tatou i savali e le muta.
Afai e a0 ona tatou maua se faamoe-
moe o le suesueina o le tele o manatu
ma filosofia a tagata ia e osofaia le
upumoni, e tatau ona tatou aoao e
maua ia faaaliga.

O lo tatou Faaola ma le Togiola,

o Iesu Keriso, o le a faatinoina nisi
0 Ana galuega mamana ilevaole
taimi nei ma le taimi e toe afio mai
ai o Ia. O le a tatou vaai i faailoga
faavavega o le pulefaamalumalu ai
o le Atua le Tama ma Lona Alo, o
Iesu Keriso i luga o lenei Ekalesia
ile mamalu ma le viiga. Ae i aso a
sau, o le a le mafai ona ola ai faale-
agaga e aunoa ma le taiala, taitaiga,
faamafanafanaga, ma le faatosinaga
mafanafana a le Agaga Paia.

O'u uso e ma tuafafine pele, ou
te aioi atu ia te outou ia faateleina lo
outou gafatia faaleagaga e maua ai
faaaliga. Ia avea lenei Aso Sa o le Eseta
o se taimi e fai ai ni suiga i lou olaga.
Filifili e fai le galuega faaleagaga e
manaomiaina e olioli ai i le meaalofa o
le Agaga Paia ma faalogo soo atu ma le
manino atili i le siufofoga o le Agaga.

Faatasi ai ma Moronae, ou te apo-
apoai atu ia te outou i lenei Sapati o le
Eseta ia “o mai ia Keriso, ma taofimau i
meaalofa lelei uma,”!® e amata i le mea-
alofa o le Agaga Paia, le meaalofa lea e
mafai ma o le a suia ai lou olaga.

O i tatou o soo o Iesu Keriso.

O le upumoni aupito sili ona taua
o le 2 molimau atu e le Agaga Paia
ia te oe e faapea o Iesu o /e Keriso,
le Alo o le Atua soifua. O loo soifua
oIa! OIa o lo tatou Fautua i le
Tama, lo tatou Faataitaiga, ma lo
tatou Togiola. I lenei Aso Sa o le
Eseta, tatou te faamanatu ai Lana
taulaga togiola, Lona Toetu moni,
ma Lona paia.

O Lana Ekalesia lenei, na toefuatai
mai e ala mai i le Perofeta o Iosefa
Samita. Ou te molimau atu ai, faatasi
ma le faailoaga o le alofa mo outou
taitoatasi, i le suafa paia o Iesu Keriso,
amene. l

Saunia e Elder Gerrit W. Gong

O Le Korama a Aposetolo e Toasefululua

O le Aso Sa lenei o le Eseta. | lenei Aso Sa o le Eseta, ou te molimauina
ma le migao ma tuuina atu la'u molimau paia i le Keriso soifua—o la o Le
sa “maliu, sa tanumia, ma ua toetu mai i le aso tolu.”

so e ma tuafafine pele, a’o laiti

lava le ma fanau tama, sa ou

faamatala atu ia i latou tala i le
taimi e momoe ai e uiga i tamai taifau
ma hamuina pese e faamomoe ai, e
aofia ai le “Ua Toetu mai le Alii.”! O
nisi taimi ou te fiamalie ai ma suia upu:
“O le taimi lenei e momoe ai—aleluia.
E masani lava ona vave momoe o ma
atalii; pe atonu sa latou iloa afai ou te
manatu ua latou momoe, o le a tuu la’u
usuusu pese.

O upu—o a’u upu—e le mafai
ona faaali atu ai lagona lofituina talu
ona tauaaoina e Peresitene Russell M.
Nelson o’u lima i ona aao, faatasi ai
ma la’u pele o Susan i o’u autafa, ma
tuuina mai lenei valaauga paia mai le
Alii lea na ou le manava ai ma tuua ai
a’u e tagi mo le tele o taimi i nai aso ua
mavae atu.

I lenei Sapati o le Eseta, ou te pese
fiafia, “Aleluia.” O le pese o le alofa
togiola a lo tatou Faaola ua toetu® ua
faamanatu ai le ogatusa o feagaiga
(e fesootai ai i tatou i le Atua ma i le
tasi ma le isi) ma le Togiola a Iesu
Keriso (lea ua fesoasoani e tuu ese ai le
tagata ma le tamaitai natura ae ua’i atu
i tosinaga a le Agaga Paia?).

I le tuufaatasi ai, o a tatou feagaiga
ma le Togiola a lo tatou Faaola ua

mafai ai ma faapaiaina ai. I le tuufaatasi
ai, ua fesoasoani ia i tatou e pipiimau ai
ma faamatuu atu. I le tuufaatasi ai, ua
faasuamalieina, faasaoina, faapaiaina,
ma togiolaina.

Na saunoa mai le Perofeta o Iosefa
Samita: “Atonu e foliga i ni isi o se
mataupu faavae faasausili tele ua tatou

tautala i ai—o se mana lea e faamau-
mau pe fusia ai i le lalolagi ma fusia ai
ile lagi. E ui i lea, i vaitausaga uma o
le lalolagi, soo se taimi na tuu mai ai e
le Alii se tisipenisione o le perisitua i
soo se alii e ala i faaaliga moni, po o i
s00 se vaega o alii, sa tuuina mai lenei
mana i taimi uma.”*

Ma e moni lenei mea i le as6. O fea-
gaiga paia ma sauniga, e le maua lava
i se isi lava mea, e maua i maota paia e
159 o le Alii i atunuu e 43. O faamanu-
iaga folafolaina e oo mai e ala mai i ki
o le perisitua ua toefuatai mai, aoaoga
faavae, ma le pule, atagia o lo tatou faa-
tuatua, usiusitai, ma folafolaga a Lona
Agaga Paia ia i tatou i o tatou augatu-
pulaga, i le olaga nei ma le faavavau.

Uso e ma tuafafine pele i atunuu
uma, ituaiga, ma gagana, i le salafa o la
tatou Ekalesia aoao i le lalolagi, faafetai
atu mo lo outou faatuatua ola, faamoe-
moe, ma le alofa mama i tulagaaao
uma. Faafetai mo le avea ai ma se
faapototopotoga atoatoa o molimau ma
aafiaga a le talalelei toefuataiina.

Uso e ma tuafafine pele, o i tatou
e mo le tasi ma le isi. E mafai ona
“lagaina faatasi [i tatou] i le lotogatasi
ma i le alofa”® i mea uma ma i nofoaga
uma.® A'o valaauliaina i tatou taitoatasi

e le Alii o Iesu Keriso, po o fea lava o
tatou i ai, po o a lava o tatou tulaga,
faamolemole ia “o mai vaai.””

I lenei aso ou te tuuina atu ai ma le

lotomaualalo le malosi ma tomai uma
o lo’'u agaga® po o le a lava le mea
latou te i ai pe avea ai, i lo’u Faaola,
ila’u pele o Susan ma lo’u aiga, i lo
matou Usoga, ma ia te outou taitoa-
tasi, o'u uso ma tuafafine pele.

O mea uma e lelei ma faavavau e
faatotonugalemu i le moni o loo soi-
fua le Atua lo tatou Tama e Faavavau
ma Lona Alo, o Iesu Keriso, ma Lana
Togiola, ua molimauina e le Agaga
Paia.? O le Aso Sa lenei o le Eseta. Ou
te molimauina ma le migao ma tuuina
atu la’u molimau paia i le Keriso
soifua—o Ia o Le sa “maliu, sa tanu-
mia, ma ua toetu mai i le aso tolu, ma
ua afio a’e i le lagi.”'® O Ia o le Alefa
ma le Omeka''—faatasi ma i tatou i
le amataga, o loo faatasi pea o Ia ma
i tatou seia oo i le iuga.

Ou te molimau atu i perofeta o
aso e gata ai, mai lava i le Perofeta
o Iosefa Samita e oo mai i lo tatou
Peresitene Russell M. Nelson pele, o
le ua tatou lagolagoina ma le fiafia.

E pei ona lagiina e a tatou fanau
Peraimeri, “Mulimuli i le perofeta; na
te iloa le ala.”'? Ou te molimau atu, e
pei ona sa valoia mai i tusitusiga paia,
e aofia ai ma le Tusi a Mamona: O

Le Isi Molimau ia Iesu Keriso, “ua toe
faatuina le malo o le Alii i le lalolagi,
e sauniuni ai mo le toe Afio Mai Faa-
lua o le Mesia.”"* I le suafa paia ma
mamalu o Iesu Keriso, amene. B

9. “Ma ua outou maua le Agaga Paia, o

faataunuuina o le folafolaga na ia faia,
e faapea afai touteuiatuilealaolea
outou maua” (2 Nifae 31:18).

12. “Mulimuli i le Perofeta,” Tusipese a
Tamaiti, 58.

Saunia e Elder Ulisses Soares
O Le Korama a Aposetolo e Toasefululua

E Saunoa Perofetaiile
Mana o le Agaga Paia

O le i ai o perofeta o se faailoga o le alofa o le Atua i Ana fanau. Latou
te faailoa maia folafolaga ma le natura moni o le Atua ma lesu Keriso.

71 uso e ma tuafafine pele, po
o fea lava o outou i ai, ou te
fia momoli atu la’u faafetai
faamaoni ma le loloto mo la outou

palota lagolago i le aso ananafi. E ui ou

te lagona le le mautonu ma telegese le
tautala e pei o Mose, ua ou faamafana-

fanaina a’u lava i afioga a le Alii ia te ia:

“O ai ea na na faia le gutu o le
tagata? po o ai na te faia le gugu, po o
le tutuli, po o le vaai, po o le tauaso?
E le o0 a’u ea o leova?

“O lenei, alu ia oe, 0 a’u foi ou te
faatasi ma lou gutu, ou te a’oa’o atu foi
ia te oe i upu e te tautala atu ai (Esoto
4:11-12; tagai foi fuaiupu 10).

Ua ou maua foi le filemu i le alofa
ma le lagolago mai a lo’u toalua pele.
Sa avea lava o ia o se faataitaiga o le
agalelei, alofa, ma le tuuto atoatoa
ile Alii mo a’u ma lo’u aiga. Ou te
alofa ia te ia ma lo’u fatu atoa, ma ou
te faafetai lava mo lana tosinaga lelei
mo i matou.

Uso e ma tuafafine, ou te fia moli-
mau atu ia te outou o Peresitene
Russell M. Nelson o le perofeta a le
Atua i le lalolagi. Ou te lei vaai lava i se
isi e sili atu le agalelei ma le alofa nai
lo ia. E ui ina ou lagonaina lo’u matua
le agavaa lava mo lenei valaauga paia,
a 0 ana upu ma le silasila agamalu i
ona fofoga a o ia tuuina mai lenei tiu-
tetauave na mafai ai ona ou lagonaina
le opoina o a’u i le alofa o le Faaola.
Faafetai lava, Peresitene Nelson. Ou te
lagolagoina oe ma ou te alofa ia te oe.

Pe le o se faamanuiaga ea le i ai o
perofeta, tagatavaai, ma talifaaaliga i le
lalolagi i nei aso ua tatou ola ai, o e o
saili ia iloa le finagalo o le Alii ma muli-
muli ai? O se faamafanafanaga lava le
iloa e le o tuua na o i tatou i le lalolagi,
tusa lava po o a luitau o tatou feagai i
le olaga. O le i ai o perofeta o se faa-
iloga o le alofa o le Atua i Ana fanau.
Latou te faailoa maia folafolaga ma le
natura moni o le Atua ma Iesu Keriso i
lo La’ua nuu. Ua ou aoaoina lena mea
e ala i o’u lava aafiaga patino.

Sefuluvalu tausaga talu ai, na ma
maua ai ma lo’u toalua se telefoni mai
ia Peresitene James E. Faust, a o Fesoa-
soani Lua i le Au Peresitene Sili. Sa ia
valaauina i ma’ua e fai ma peresitene o
le misiona ma se soa i Potukale. Sa ia fai
mai e na o le ono vaiaso o totoe a o lei
amataina le ma misiona. E ui ina sa ma
lagonaina le lei saunia ma le le agavaa,
ae sa ma taliaina lava le valaauga. O lo
ma popolega aupito sili i lena taimi o le
mauaina lea o ni visa sa moomia e galu-
lue ai i lena atunuu aua, e tusa ai ma ni
aafiaga ua mavae, sa ma iloaina e ono i
le valu masina e faamaea ai.

Ona fesili mai lea o Peresitene Faust
pe i ai so ma faatuatua o le a faia e le
Alii se vavega ma o le a mafai ona ma
vave foiaina le faafitauli o o ma visa. O
la ma tali o se ioe tele, ma sa amata loa
lava ona fai a ma fuafuaga. Sa ma tape-
naina pepa o faamatalaga sa moomia
mo visa, ave le ma fanau laiti e toatolu,
ma sa matou o loa i le vave sa mafai ai
i le konesula. Sa faafeiloaia i matou e
se tamaitai tausaafia iina. I le iloiloina
0 0 matou pepa ma faamasani i mea
o le a matou faia i Potukale, sa ia faliu
mai ia i maua ma fesili mai ai, “O le a

outou o moni lava e fesoasoani i tagata
o lo'u atunuu?” Sa matou tali faamaopo
atu ioe ma sa faamalamalama atu o le
a avea i ma’ua ma sui o Iesu Keriso ma
molimau atu e uiga ia te Ia ma Lana
misiona paia i le lalolagi. Sa matou

toe foi atu iina i le fa vaiaso mulimuli
ane, sa maua mai o matou visa, ma sa
matou tulaueleele i le misiona i totonu
o le ono vaiaso, pei ona talosagaina ai i
ma’ua e se perofeta a le Alii e fai.

Uso e ma tuafafine, ou te molimau
atu, mai le taele o lo’u loto, e saunoa
mai perofeta e ala i le mana o le Agaga
Paia. Latou te molimau atu e uiga ia
Keriso ma Lana misiona paia i le lalo-
lagi. Latou te suitulaga i le mafaufau ma
le finagalo o le Alii ma e tofia i latou e
suitulaga ia te Ia ma aoao mai i tatou i
mea e tatau ona tatou faia e toe foi atu
ai e mau i le afioaga o le Atua ma Lona
Alo, o Iesu Keriso. Ua faamanuiaina
i tatou a o tatou faaaogaina lo tatou

faatuatua ma mulimuli ia latou aoaoga.
O le mulimuli ia te i latou, o le a sili atu
ai ona fiafia o tatou olaga ma tuuitiitia
le faigata, e faigofie atu foi ona onosaia
o tatou faigata ma faafitauli, ma tatou
fatuina se ofutau faaleagaga o le a
puipuia ai i tatou mai osofaiga a le fili

i o tatou taimi.

I lenei aso o le Eseta ou te molimau
atu ma le paia ua toetu mai Iesu Keriso,
0 loo soifua o Ia, ma o loo Ia taitaia
Lana Ekalesia i le lalolagi e ala i Ana
perofeta, tagatavaai, ma talifaaaliga. Ou
te molimau atu o Ia o le Faaola ma le
Togiola o le lalolagi ma e ala mai ia te
Ia e mafai ai ona laveaiina ma faaeaina
itatou i le afioaga a lo tatou Atua pele.
Ou te alofa ia te Ia; ou te faamemelo
ia te Ia. Ou te manao e mulimuli ia te
Ia ma faia Lona finagalo ma avea atili e
faapei o Ia. Ou te fai atu ai lenei tauta-
laga ma le lotomaualalo i le suafa paia
o lo tatou Alii o Iesu Keriso, amene. B

Saunia e Peresitene Russell M. Nelson

O le a tatou faatinoina, se auala fou atu, ma paia atu e tausi ma

auauna atu ai i si.

aafetai atu Elder Gong ma Elder

Soares mo le faailoaga o lo oulua

faatuatua faamaoni.Matou te
matuai faafetai tele mo oulua ma a
oulua soa pele.

Uso e ma tuafafine pele, o loo

matou saili atu pea i le taitaiga mai
le Alii i le auala e mafai ona tatou

fesoasoani atu ai i o tatou tagata ia tau-
sia poloaiga a le Atua, aemaise lava na
poloaiga sili e lua ia alofa atu i le Atua
ma o tatou tuaoi.!
Mo masina, na matou sailia ai se

ala lelei atu e auauna atu ai i manaoga
faaleagaga ma faaletino o o tatou tagata
ile ala a le Faaola.

Ua matou faia le faaiuga ia faamuta
“faiaoga o aiga” ma “fajiaoga asiasi” e
pei ona tatou iloaina ai. Ae, o le a tatou
faatinoina, se auala fou atu, ma paia
atu e tausi ma auauna atu aiiisi. O le
a tatou faasino atu ma le faigofie i nei
taumafaiga o “auaunaga (ministering).”

O taumafaiga faaleauaunaga mata-
alia e mafai ona faia e ala i meaalofa
taua a tuafafine, ma e ala i le mana
lemafaatusalia o le perisitua. Tatou te
manaomia uma sea puipuiga mai toga-
fiti ma mailei a le fili.

O le a faamalamalama atu e Elder
Jeffrey R. Holland o le Korama a Apo-
setolo e Toasefululua, ma Sister Jean B.
Bingham, Peresitene Aoao o le Aualofa,
le auala o le a galulue ai nei ia uso ua
tofia o le perisitua ma tuafafine ua tofia
o le Aualofa ma Tamaitai Talavou i le
auauna atu ma le leoleoina o tagata o
le Ekalesia i le lalolagi atoa.

Ua autasi le Au Peresitene Sili ma le
Toasefululua i le faamaoniaina o a laua
savali. Ua tatou tatalaina ma le agaga
faafetai ma le agaga tatalo lenei itulau
fou i le talafaasolopito o le Ekalesia. I le
suafa o Iesu Keriso, amene. B

FAAMATALAGA
1. Tagai i le Luka 10:27.

Saunia e Elder Jeffrey R. Holland
O Le Korama a Aposetolo e Toasefululua

O la matou tatalo i le asé ia tuua e alii ma tamaitai uma lenei konafesi
aoao ua faalolotoina atili le tuuto atu i le tausiga faamaoni mo

le tasi ma le isi.

na ia toe faaupu le saunoaga a Ralph

Waldo Emerson, o taimi sili ona lema-

faagaloina i le olaga o taimi ia tatou
te lagona ai le faananati mai o faaaliga.'
Peresitene Nelson, ou te le iloa pe fia
ni “mea faananati” e mafai ona matou
taulimaina i lenei faaiuga o le vaiaso.
O nisi o i matou e vaivai fatu. Ae a ou
manatu i ai, e mafai foi ona e taulima-
ina lena mea. E maeu lenei perofeta!

I le agaga o tautinoga ma molimau
ofoofogia a Peresitene Nelson anapo
ma lenei taeao, ou te tuu atu ai la’u lava
ia molimau e faapea, o nei fetuunaiga
o ni faataitaiga o faaaliga na taialaina
aj lava lenei Ekalesia mai lava i lona
amataga. O nisi ia o faamaoniga o loo
faanatinatiina e le Alii Lana galuega i
lona taimi.?

Mo i latou uma o loo naunau e aoao
i auiliiliga o nei mataupu, faamolemole
ia iloa o le taimi lava e maea ai lenei
sauniga o le konafesi, o le a amatalia ai
se faatulagaga e aofia ai, ae le faapea o
le faasologa lenei, le auina atu o se tusi
mai le Au Peresitene Sili i tagata uma
o le Ekalesia o loo ia i matou a latou
imeli. O se tusi e fitu itulau o fesili ma
tali o le a faapipii atu mo taitai uma o

le perisitua ma ausilali. Ma le mea muli-
muli, 0 na anomea ua uma ona tuuina i
luga o le ministering.LDS.org. “Ole atu,
ona foaiina mai ai lea ia te outou; ia
outou saili, ona outou maua ai lea.”?

Ia i le tofiga matagofie ua tuuina mai
e Peresitene Russell M. Nelson ia te a’'u

ma Sister Bingham. Uso e ma tuafafine,
a o matua ai faalefaalapotopotoga le
galuega a korama ma ausilali, o lona
uiga, e faapena foi ona tatau ia i tatou
ona matutua faaletagata lava ia—ma
taitoatasi ma aloese mai amioga masani
faisoo e aunoa ma ni lagona po o le
mafaufau i le avea ma soo faamaoni lea
na faaali mai e le Faaola i le faaiuga o
Lana galuega i le lalolagi. A o Ia sauni
e tuua Lana vaega toalaiti o soo sa
ta'umamaina pea ma fai si fenumiai,
Na te lei lisiina i ai ni laasaga faale-
pulega se tele sa ao ona latou faia pe
tuu i ai se tele o lipoti e faatumu ia ta’i
tolu kopi. Leai, sa Ia aoteleina a latou
galuega i le poloaiga autu e tasi: “Ia
outou fealofani, pei ona ou alofa atu

ia te outou. . . . O le mea lea e iloa ai

e tagata uma lava o o’u soo outou, pe
afai ua outou fealofani.”*

I se taumafaiga ina ia tatou faalata-
lata atili i lena mamanu o le talalelei, o
lenei mataupu faaleauaunaga fou faa-
toa faasilasila atu a le au perisitua ma
le Aualofa o le a aofia ai elemene nei,
faatasi ma isi mea, o nisi o ia mea ua
maea ona faatulaga e le Aualofa faatasi
ma se tulaga faamanuiaina ofoofogia.’

* O le a tatou le toe faaaogaina le
gagana o faiaoga o aiga ma faiaoga
asiasi. O se vaega o lena mea ona o

le tele o a tatou taumafaiga faale-
auaunaga o le a i ai i tulaga e ese
mai le fale ma o se isi vaega ona o a
tatou fesootaiga o le a le faauigaina
ile aoao atu o se lesona na saunia-
ina, e ui e mautinoa lava e mafai
ona faasoa atu se lesona pe afai o

i ai se manaoga mo sea lesona. O

le faamoemoega autu lava i lenei
manatu faaleauaunaga o le, e pei
ona faamatalaina ai tagata i aso o
Alema, ia “leoleo i luga o lo latou
nuu, ma . . . fafaga i latou i mea tau
i le amiotonu.”®

O le a faaauau pea ona tatou asiasi
atu i aiga pe a mafai ai, ae o tulaga
faalelotoifale e pei o le toatele o

le faitauaofai, mamao, saogalemu

o le tagata, ma isi tulaga lv’itauina

e mafai ona taofia ai i tatou mai le
asiasi atu i aiga uma i masina uma.
E pei ona fautua mai le Au Peresi-
tene Sili i tausaga ua mavae, fai le
mea sili e te mafaia.” E faaopoopo
atu i soo se faatulagaga ua outou
faavaeina mo asiasiga moni, o lena
kalena e mafai ona faaoaina i valaau
i telefoni, o tusi tusitusia, tesi, imeli,
talanoaga faavitio, talanoaga i sau-
niga Lotu, galuega faatino fai faatasi,
gaoioiga faaagafesootai, ma le anoa-
noai o mea e mafai ona fai i le lalo-
lagi ua faulai ai ala o faasalalauga

faaagafesootai. Peitai, e tatau ona ou
faamamafa atu e faapea o lenei vaa-
iga fou lautele e le aofia ai la le uiga
maasiasi na ou vaai ai talu ai nei i
se pepa faapipii i tua o se taavale. E
faitauina, “A ou faaee atua le pu, ua
uma foi la’u ia asiasiga faaleaiga ia
te oe.” Faamolemole, faamolemole,
uso e, (o le a le ta’usalaina lava
tuafafine i lena mea—ou te talanoa
atu i uso o le Ekalesia), faatasi ai ma
nei fetuunaiga matou te mananao ai
ia tele atu le tausiga ma popolega,
ae le itiiti.

Faatasi ai ma lenei mataupu faa-
leauaunaga fou atu, ma sili ona
faavae i le talalelei, ou te lagona

ua amata ona outou popolevale

po o a la mea e faitaulia i luga o
lipoti. Ia, malolo lelei, ona e leai se
lipoti—o le mea siliele o le 31 o le
masina e “faatoa vevesi ai lava e fai
se asiasiga i le aso mulimuli” mo le
lipoti. O i foi lea tatou te taumafai

e faaleleia. E na o le pau le lipoti o
le a faia o le aofai o faatalanoaga sa
faia e taitai ma soa faaleauaunaga i
le uarota i lena kuata. E faigofie tele
e pei ona faalogo i ai, a'u uo, o na
faatalanoaga e matuai taua tele. A
aunoa ma lena faamatalaga o le a
leai se auala e maua ai e le epikopo
le faamatalaga na te manaomiaina

e faatatau i tulaga faaleagaga ma
faaletino o lona nuu. Manatua: o uso
0 auaunaga latou te fai ma sui o le
au epikopo ma le au peresitene o le
korama a toeaina; latou te le suitu-
laga ia i latou. O ki a se epikopo ma
se peresitene o se korama e sili atu
nai lo lenei manatu faaleauaunaga.

* Ona o lenei lipoti e ese mai soo se
lipoti na outou auina atua i le tuanai,
se’i o’'u faamamafa atua e faapea, o i
matou i le laumua o le Ekalesia e le
manaomia ona iloa pe faapefea po
o fea ae po o anafea foi na e faia ai
se fesootaiga ma ou tagata; e na o le
pau le mea matou te manaomia ona
iloa ma popole i ai ia outou faia ma
ia outou faamanuia ai i latou i soo
se auala tou te mafaia ai.

Uso e ma tuafafine, ua ia i tatou
se avanoa mai le lagi o se Ekalesia
atoa e faailoa ai le “amio atua e lelei
ma faamaoni i luma o le Atua”®—“e
tauave avega a le tasi ma le isi ina ia
mama” ma ia “faamafanafana ia i latou
e manaomia ona faamafanafanaina,”® ia
auauna atu i fafine ua oti a latou tane,
ma € matuaoti, o e faaipoipo ma nofo-
toatasi, o e malolosi ma pagatia, o e
mafatia ma soifua maloloina, o e fiafia
ma e faanoanoa—i se faapuupuuga, o
i tatou uma, tatou uma taitoatasi, ona
tatou te manaomia uma le fia lagonaina
o le aao mafanafana o le faauooga ma
le fia faalogo atu i se tautinoga mausali
o le faatuatua. Peitai, ou te lapatai atu
ia te outou, o se igoa fou, fetuutuuna-
iga fou, ma ni nai lipoti o le a le faia ai
lava sina aunese o le eseesega i la tatou
auaunaga vagana ua tatou vaai i lenei
mea o se valaaulia e tausi le tasi ma le
isi i se auala lototoa fou ma paia atu, e
pei ona faatoa saunoa mai ai Peresitene
Nelson. Pe a tatou siitia atu o tatou
mata faaleagaga e taulai atu ina ia ola
atili i le tulafono o le alofa i se tulaga
lautele, o le a tatou faamamaluina tupu-
laga o e na auauna atu i lena auala mo
le tele o tausaga. Se’i o’u faamatala atua
se faataitaiga talu ai nei o sea tuuto ma
le faamoemoe o le a anoanoai tagata e
malamalama i le poloaiga a le Alii “ia
faatasi ma faamalosi”'® o tatou uso ma
tuafafine.



I le aso 14 o Ianuari talu ai, o se
Aso Sa, faatoa te’a laitiiti lava le 5 i le
afiafl, sa talatalanoa ai a’u uo talavou o
Brett ma Kristin Hamblin i lo la fale i
Tempe, Arisona, i le mavae ai o se aso
0 auaunaga a Brett i le au epikopo ma
le tausiga pisi a Kristin mo le la fanau
e toalima.

O Kristin 0 sé na sao ma le manuia
mai le kanesa o le susu i le tausaga
na mavae atu, sa faafuasei lava ona
matapogia. Sa valaau i le 911 ma o mai
ai se vaega o faalavelavae faafuasei
ma taumafai ai ma le faananau e toe
faaola mai o ia. A o tatalo atu ma le
faatauanau Brett, sa vave ona ia faia
nisi valaau se lua i le telefoni: o le tasi i
lona tina na talosagaina lana fesoasoani
i le fanau, o le isi ia Edwin Potter, o
lana faiaoga o aiga. O le talanoaga atoa
mulimuli ane e faapenei:

I le matauina ai o le ID i le telefoni,
sa fai mai ai Edwin, “Sole, Brett, 0 a mai?”
O le tali toetoe lava a faataio atu a
Brett “Ua ou manaomiaina oe i i—i le

taimi nei lava!”

I ni nai minute sa lei mafai e Brett
ona faitauina, sa tu ai lana paaga faale-
perisitua i ona autafa, sa fesoasoani i le
fanau ma ave atu Uso Hamblin i le fale-
mai i tua atu o le taavale a le falemai o
loo avatu ai si ona toalua. O iina, i le
itiiti ifo ma le 40 minute i le maea ai o

lana moeiini muamua lava, sa faasilasila

mai ai e le fomai ua maliu Kristin.

A o tagitu’i ai Brett, sa opo o ia e
Edwin i ona lima ma fetagisi faatasi ma
ia—mo se taimi umi lava. Ona tuua ai
lea o Brett e faanoanoa faatasi ma isi
tagata o le aiga na faatasi atu, ae alu
atu Edwin i le maota o le epikopo e
ta’u atu ia te ia le mea lea faatoa tupu.
Sa faavave atu le epikopo ofoofogia i
le falemai ae alu atu Edwin i le fale o
le au Hamblin. O iina sa la i ai ma lona
toalua o Charlotte, lea foi sa faataalise
atu, sa taaalo ai ma le fanau toalima a
le au Hamblin, e 12 e oo i le 3 tausaga
le matutua, lea ua leai nei se tina. Sa
fafaga i latou i se meaai o le afiafi,
faia se faaaliga musika sa lei fuafua-
ina, ma fesoasoani e saunia i latou e
momoe.

Sa fai mai Brett ia te a’u mulimuli
ane, “O le vaega ofoofogia o lenei

tala e le o le sau o Edwin ina ua ou
valaau i ai. I se faalavelave faafuasei,

e iailava tagata i taimi uma e loto e
fesoasoani. Leai, o le vaega ofoofogia o
lenei tala, o ia le tagata sa ou mafaufau
iai. Saiaifoi isi tagata na i ai. Sa i ai
se tuagane ma se uso o Kristin e itiiti
ifo ma le tolu maila le mamao. E i ai

se matou epikopo lelei tele, silisili le
lelei. Ae o le mafutaga i le ma va ma
Edwin o se mafutaga sa vave ona ou
lagonaina e valaau ia te ia ina ua ou
manaomiaina le fesoasoani. Ua saunia
e le Ekalesia mo i tatou se auala faatu-
lagaina e ola lelei atili ai i le poloaiga
lona lua—ia alofa, auauna, ma atiae
sootaga ma o tatou uso ma tuafafine e
fesoasoani ai ia i tatou e faalatalata atili
atu ai i le Atua.”!!

Sa saunoa Edwin e uiga i lea aafiaga,
“Elder Holland, o le mea malie i lenei
sootaga atoa sa umi atu o avea Brett ma
o matou faiaoga o aiga nai lo le taimi
na ou avea ai ma o latou faiaoga o aiga.
I lena taimi, sa ia asia i matou e sili atu
e pei o0 se uo nai lo se tofiga. Na avea o
ia ma se faataitaiga sili, o se faataitaiga
maoae e tatau ai ma s€ umia le peri-
situa e toaga ma faaaofia o ia. O lo’u
toalua, o ma atalii—matou te le vaai ia
te ia o se tasi e noatia e aumai se savali
ia i matou i le faaiuga o masina taitasi;
matou te manatu ia te ia o se uo e nofo

ilalo atu i le aualatele i le pi’oga, o le
na te faia soo se mea i lenei lalolagi e
faamanuia ai i matou. Ua ou fiafia lava
na mafai ona ou toe totogi atu sina mea
itiiti o le aitalafu o loo ou nofoaitalafu
aiia te ia.”1?

Uso e ma tuafafine, ou te auai
faatasi ma outou i le faamamaluina o
faiaoga uma o le pitonuu ma faiaoga o
le uarota ma faiaoga o aiga ma faiaoga
asiasi o e na alolofa ma auauna atu i
lenei auala i la tatou talafaasolopito
atoa. O la matou tatalo i le aso ia tuua
e alii ma tamaitai uma—ma o tatou alii
ma tamaitai talavou matutua—lenei
konafesi aoao ua faalolotoina atili le
tuuto atu i le tausiga faamaoni mo le
tasi ma le isi, ua na o le alofa le pona
lava o Keriso o loo uunaia i latou e faia
faapena. E ui i mea tatou te lagona-
ina uma o o tatou tapulaa ma ni le
atoatoa—ma e tofu uma i tatou ma
luitau—ae ui i lea, tau ina ia tatou galu-
lue faatasi ma le Alii o le tovine,"® ma
tuu atu i le Atua ma le Tama o i tatou
uma se lima fesoasoani i Lana galuega
taua o le taliina o tatalo, tuuina atu o le
faamafanafanaga, soloia o loimata, ma
le faamalosia o tulivae vaivai.'* Afai o le
a tatou faia lena mea, o le a avea atili i
tatou ma soo moni o Keriso e pei ona
tatau ona avea ai i tatou. I lenei Aso Sa
o le Eseta, tau ina ia tatou alolofa i le
tasi ma le isi e pei ona Ia alofa mai ia i
tatou,'® ou te tatalo ai i le suafa o Iesu
Keriso, amene.

FAAMATALAGA

1. Tagai i le Ralph Waldo Emerson,
The Conduct of Life (1860), 268.

le alofa ua maua ai se mamanu mo a
tatou auaunaga i aso nei.

A o0 e maua ai le avanoa e fai ai ma
sui o le Faaola i au taumafaiga faale-
auaunaga, ia fesili ifo ia te oe lava ia,
“E mafai faapefea ona ou faasoaina
atu le malamalama o le talalelei i lenei
tagata po o le aiga? O le a le mea o loo

Saunia e Jean B. Bingham musuiaina a'u e le Agaga e fai?
Peresitene Aoao o le Aualofa E mafai ona faia auaunaga i le ano-
anoai o auala eseese e faapatinoina. E
faape’i la ona foliga?

O auaunaga e foliga i au peresitene
o korama a toeaina ma le Aualofa o
loo fefautuaai ma le agaga tatalo e
uiga i tofiga. Nai lo taitai e tufa atua ni
fasi pepa, e foliga i fefautuaiga patino
faafesaga’i e uiga i tagata taitoatasi ma
aiga a o tuuina atu tofiga i tuagane ma
uso o loo faia le auaunaga. E foliga i
le 0 mo se savaliga, o mai faatasi mo
se po taalo, ofoina atu o le auaunaga,
po o le feauaunaa’i faatasi. E foliga i le
asiasi atu i le tagata pe talanoa i luga
o le telefoni pe talatalanoa i luga o le

Tau ina ia tatou faaalia lo tatou lotofaafetai ma le alofa mo le Atua
e ala i le auauna atu ma le alofa i o tatou uso ma tuagane e faavavau.

maeu le faamanuiaga o le ola ai se uunaiga loloto faapea i e uma na initoneti po o feau tusitusia. E foliga i le

i se vaitaimi o faaaliga faifai pea soifua ma e o le a soifua i luga o le tilivaina o se kata o se aso fanau ma le

mai le Atua! A o tatou tulimatai fogaeleele.”* Ae sa Ia ataata foi i [isi], tapuaia o se taaloga soka. E foliga o le
atu ma taliaina le “toefuataiga o mea talanoa i [isi], savavali ma [isi], faalogo faasoaina atu o se mau po o se upusii
uma,”'iauvaoomaimaoleaoomaie  atuilisi], faaavanoa se taimi mo [isi, mai se lauga o le konafesi o le a anoa
ala i mea ua valoiaina e tutupu i o tatou  faamalosiau atu, aoao atu, fafaga, ma ilena tagata. E foliga i le talanoaina o
taimi, ua sauniaina i tatou mo le Afio faamagalo atu. Sa Ia auauna atu i aiga se fesili o le talalelei ma le faasoaina
Mai Faalua o le Faaola.? ma uo, tuaoi ma tagata ese foi, ma sala  atu o le molimau e aumaia ai le alofa

Ma e maeu le ala sili atu e saunia valaaulia &€ masani ma & pele ia olioli i mama ma le filemu. E foliga i le avea

ai e fetaiai ma Ia nai lo le tauivi e avea faamanuiaga silisili o Lana talalelei. O ma se vaega o le olaga o se tasi ma le
ia pei o Ia e ala i auaunaga alofa i le na faatinoga “faigofie” o auaunaga ma popole mo ia. E foliga i se faatalanoaga

tasi ma le isi! E pei ona aoao atu e Iesu
Keriso Ona soo i le amataga o lenei
tisipenisione, “Afai e te alofa mai ia te
a’u, e te auauna mai ia te au.”* O la
tatou auaunaga i isi o se faailoaga lea o
le avea ma soo ma lo tatou lotofaafetai
ma le alofa mo le Atua ma Lona Alo, o
Iesu Keriso.

O nisi taimi tatou te manatu ai e ao
ona tatou faia se mea silisili ma toa e
“faitaulia” ai o se auaunaga i o tatou
tuaoi. Ae o ni faatinoga faatauvaa
0 auaunaga e mafai lava ona i ai ni
aafiaga loloto i isi—faapea ai foi ma i
tatou lava ia. O le a le mea na faia e le
Faaola? E ala i Ana meaalofa faalelagi
o le Togiola ma le Toetu—Ilea tatou te
faamanatuina i lenei Aso Sa matagofie
o le Eseta—"“e leai lava se isi na i ai

faaleauaunaga lea e talanoaina ai ma
le nofouta ma le talafeagai ia manaoga
ma malosiaga. E foliga i le aufono a le
uarota o loo faatulagaina e tali atu i se
manaoga tele.

O lenei ituaiga o auaunaga sa
faamalosia ai se tasi uso na masii atu
i se nofoaga e mamao ese mai le aiga
ina ua amatalia e lona toalua se aoga e
faauu ai. Faatasi ma le leai o se telefoni
e ola ma se pepe meamea e tausi, sa ia
lagona ai le le toafimalie i le nofoaga
fou, na matua le mautonu ma tuuatoa-
tasi. Sa saunoa ma se muai faailoa atu,
sa alu atu ai se uso o le Aualofa i lona
faitotoa ma avatu se pea seevae mo
le pepe, faaoso i laua i totonu o lana
taavale, ma ave i laua e sue le faleoloa
meaai. Sa lipoti mai e le uso lotofaafetai
lea, “O ia o lo’u vaa faaola!”

O se auaunaga moni na faaalia e se
uso matua i Aferika lea sa tofia e saili
se uso sa lei auai i sauniga o le Ekalesia
mo se taimi umi. Ina va alu atu o ia i
le fale o le uso, sa ia iloa ai sa fasia le
fafine ma gaoia ana mea, itiiti ana mea
e ai, ma sa leai ni lavalava sa ia lagona
na talafeagai mo sauniga Lotu o le Aso
Sa. O le fafine na tofia e avauna atu ia
te ia sa ia saunia e faalogo atu, aumai
fua mai lana faatoaga, o mau e faitau,
ma se faauooga. Sa lei pine ae toe foi
mai le uso na “misi” i le lotu ma va i
ai nei sona valaauga ona ua ia iloa e
alofaina ma faatauaina o ia.

I le tuufaatasia ai o ia taumafaiga
a le Aualofa ma korama a toeaina ua
toefaatulagaina nei o le a aumaia ai se
lotogatasi lea e mafai ona fua mai ai
ni taunuuga ofoofogia. Ona avea lea o
le auaunaga ma se taumafaiga se tasi
ua faamaopoopoina e faataunuu ai le
tiute faaleperisitua o le “asiasi atu i fale
O tagata taitoatasi o le ekalesia” ma ia
“leoleo i luga o le ekalesia e le aunoa,
ma faatasi ma faamalosi i latou,”’
faapea ai ma le ausiaina o le faamoe-
moega o le Aualofa ina ia fesoasoani i
le tasi ma le isi e saunia mo faamanu-
iaga o le ola e faavavau.® O le galulue
faatasi i lalo o le taitaiga a le epikopo,
au peresitene o le korama a toeaina ma
le Aualofa e mafai ona musuiaina a o
latou sailia ni auala silisili e leoleo ai
ma tausia tagata taitoatasi ma aiga.

Sei o’u tuuina atua se faataitaiga. O
se tina sa maua i le kanesa. Sa lei pine
ae amatalia ana togafitiga, ma sa vave
ona o atu uso o le Aualofa e galulue,
sa fuafuaina pe faapefea ona fesoa-
soani lelei i meaai, femalagaaiga i taimi
faatulagaina faafomai, ma isi fesoasoa-
niga. Sa latou asiasi soo ia te ia, ma
tuuina atu se faauooga fiafia. I le taimi
lava lea e tasi, sa vave foi ona galulue
le korama a le Perisitua Mekisateko. Sa
latou galulue e faaopoopo se potumoe
toefaafouina ma se faletaele e faafai-
gofie ai le tausiga o le uso gasegase.
Sa tuuina atu foi e alii talavou la latou
lagolagosua e auai ai i lena taumafaiga
taua. Sa aofia ai foi ma tamaitai talavou:
sa latou faatulagaina ma le fiafia e
faasavali ma le faamaoni le ta’ifau i aso
taitasi. A o gasolo ai le taimi, sa faaauau
pea e le uarota la latou auaunaga,
faaopoopo ma fetuunai i tulaga e tala-
feagai ai. Sa manino lava o se galuega
o le alofa, o tagata taitasi na ofo atu
0 ia lava, sa faaalia ma le lotogatasi le
popole i ni auala patino na faamanu-
iaina ai e le gata o le uso mafatia ae
O tagata taitoatasi o lona aiga.

I le mavae ai o se taumafaiga
lototoa, sa i’'u lava ina maliu le uso
i le kanesa ma lagomau ai i [lona]
mapusaga tumau. Pe na mapuea i le
toomaga le uarota ma manatu o se
galuega na lelei ona faia ma ua maea?
Leai, o loo faaauau pea ona faasavali e
tamaitai talavou le ta’ifau i aso taitasi,

faaauau e korama a le au perisitua
ona auauna atu i le tama ma lona aiga,
ma faaauau pea ona aapa atu uso o le
Aualofa i le alofa e iloilo ia malosiaga
ma manaoga. Uso e ma tuagane, o le
auauna atu lenei—o le alofa lenei e
pei ona faia e le Faaola.

O se isi faamanuiaga o nei faasila-
silaga musuia o le avanoa mo tamaitai
talavou e 14 i le 18 tausaga le matutua
e auai i le auaunaga o ni soa i uso o
le Aualofa, e pei ona auauna atu ai alii
talavou o lo latou tupulaga o ni soa
auauna i uso o le Perisitua Mekisateko.
E mafai e le autalavou ona fefaasoaai a
latou meaalofa tulagaese ma tuputupu
a’e faaleagaga a o latou auauna atu
faatasi ma tagata matutua i le galuega
o le faaolataga. O le faaaofiaina ai o
le autalavou i tofiga faaleauaunaga e
mafai foi ona faateleina ai le aapa atu
o le Aualofa ma korama a toeaina e
tausi isi e ala i le faateleina o le aofai
O tagata e auai ai.

A ou mafaufau atu i tamaitai talavou
ofoofogia ou te iloa, ou te fiafia lava
mo na uso o le Aualofaoeolea
mauaina le avanoa e faamanuiaina ai i
le naunautaiga, o taleni ma le nofouta
faaleagaga o se tamaitai talavou a o
latou auauna atu ai faatasi pe tautua-
ina ai foi e i latou. Ma e tutusa foi lo’'u
fiafia i le avanoa o le a maua e tamaitai
talavou e fautuaina ai ma aoaoina ma
faamalosia e o latou uso i le Aualofa.
O lenei avanoa e auai ai i le fausiaina

o le malo o le Atua o le a avea ma se
manuia tele i tamaitai talavou, fesoa-
soani ia i latou ia saunia lelei atili e
faataunuu a latou matafaioi o ni taitai
i le Ekalesia ma nuu ma le avea ai ma
ni paaga faisaofaga i o latou aiga. E
pei ona faasoa atu e Sister Bonnie L.
Oscarson ananafi, e “mananao [tamai-
tai talavou] ia auauna atu. E manaomia
ona latou iloa e faatauaina i latou

ma e taua [i latou] i le galuega o le
faaolatagal!””

O le mea moni, o loo auauna atu
lava tamaitai talavou i isi, e aunoa ma
se tofiga [e auauna atu] po o le faa-
mamaluina [o sana auaunaga]. Ou te
iloaina se aiga sa malaga ese i le faitau
selau o maila i se nofoaga fou i le mea
sa leai ma se tasi latou te iloaina. I
totonu o le vaiaso muamua, sa tu atu ai
i lo latou faitotoa se teneitiiti e 14 tau-
saga le matua mai le latou uarota fou
ma se ipu kuki, ma faafeiloai i latou i
le eria. Sa tu ma laumata fiafia i ona tua
atu lona tina o se avetaavale naunautai,
o loo lagolagoina le manao o lana tama
teine e auauna atu.

Sa popole se isi tina i se tasi aso
ona ua le 0o atu lana tama teine e 16

tausaga le matua i le fale i le taimi e
masani ai. Ina ua taunuu mulimuli ane
le teine, sa fesiligia o ia e lona tina
faatasi ma se atuatuvale po o fea sa

iai o ia. Sa toetoe lava tali atu ma le
matamuli le [teine] e 16 tausaga sa ia
avatu se fugalaau i se fafine ua oti lana
tane sa nofo latalata ane. Sa ia matau-
ina foliga tuuatoatasi o le uso matua lea
ma lagona ai le uunaiga e asiasi atu ia
te ia. Faatasi ai ma le faamaoniga atoa
a lona tina, sa faaauau ai pea ona asiasi
atu le tamaitai talavou i le olomatua lea.
Sa avea i laua ma ni uo lelei, ma o le la
fegalegaleaiga mafana sa faaauau pea
mo le tele o tausaga.

O nei tamaitai talavou taitasi, ma le
isi toatele e pei o i latou, sa matauina
le manaoga o se tasi ma galue ai e
faafetaiaia. O loo i ai i tamaitai talavou
se manao faalenatura e tausi ma faasoa
atu lea e mafai ona faatonutonuina
lelei e ala i auaunaga faapaaga ma se
uso matua.

Po o le a lava lo tatou matutua, a
tatou iloiloina pe faapefea ona auauna
atu ma le mataalia silisili, tatou te fesili,
“O le a se mea o ia manaomiaina?” O
le o faatasi o lena fesili ma se manao

faamaoni e auauna atu, o le a taitaia
aiitatou e le Agagaefaimeaolea
siitia ma faamalosia ai le tagata. Ua

ou faalogo i le mau tala e tele e uiga i
tuagane ma uso sa faamanuiaina e sina
taga faatauvaa o le faaaofiaina ma le

talileleia i le lotu, o se imeli magafagafa

po o se feau tusitusia, se fesootaiga
patino i se taimi faigata, se valaaulia ia

auai i se gaoioiga faavaega, po o se ofo

atu e fesoasoani i se tulaga lw’itauina.
O matua nofotoatasi, tagata fou liliu
mai, tagata le toaaga, tina ma tama ua
oti taitoalua, po o talavou faigata atonu
e manaomia se gauaiga faaopoopo

ma se fesoasoaniga faamuamua mai
uso ma tuagane e faia auaunaga. O le
faamaopoopoga i le va o au peresitene
o le korama a toeaina ma le Aualofa

e faatagaina ai le faia o ni tofitofiga
talafeagai.

A uma ona talanoaina ma faia mea
uma, o le auaunaga moni lava e ausia-
ina tajtoatasi faatasi ma le alofa e fai
ma uunaiga. O le tau ma le taua ma le
ofoofogia o auaunaga faamaoni e suia
moni ai olaga! A tatala atu o tatou loto
ma naunau ia alolofa atu ma faaaofia
[tagata], faamalosiau atu ma faamafa-
nafana, o le a le mateenaina le mana o
la tatou auaunaga. Faatasi ma le alofa
e fai ma uunaiga, o le a tutupu vavega,
ma o le a tatou maua auala e aumaia
ai o tatou uso ma tuagane o loo “misi”
i totonu o le ofaga o le talalelei a Iesu
Keriso mo tagata uma.

O le Faaola o lo tatou faataitaiga
i mea uma—e le gata i mea e tatau
ona tatou faia ae pe aisea foi e tatau
ai ona tatou faia.® “O Lona soifuaga i
le lalolagi o [se] valaaulia ia i tatou—ia
siitia maualuga teisi la tatou vaai, ia
faagalo o tatou lava faafitauli ma [ia]
aapa atu iisi.”? A o tatou taliaina le
avanoa e auauna atu ai ma le loto atoa
i o tatou uso ma tuagane, e faamanuia-
ina i tatou i le faaleleiga atili faaleagaga
o le a ogatasi atili ma le finagalo o le
Atua, mafai atili ona malamalama i
Lana fuafuaga e fesoasoani atu i tagata
taitoatasi ia toe foiatuia te Ia. O le a
tatou iloaina lava Ana faamanuiaga ma
naunau e faasafua atu na faamanuiaga
iisi. O le a vivii o tatou loto ma o tatou
leo i le leo e tasi:

Ou te alofa i lo’u uso

Peio Oeiatea’u,

Oe lo’u sulu, lo’u malosi,
Fai a’u ma au auauna.
Faaola e, ou te mulimuli—
Atu ia te oe.\?

Tau ina ia tatou faaalia lo tatou
lotofaafetai ma le alofa mo le Atua
e ala i le avauna atu ma le alofa i o
tatou uso ma tuagane e faavavau.'!

O le taunuuga, o le a lotogatasi i
lagona e pei ona fiafia ai tagata i
Amerika anamua i le 100 tausaga ina
ua mavae le afio mai o le Faaola i lo
latou laueleele.

“Ma sa 0o ina leai se finauga i le
laueleele, ona o le alofa o le Atua sa
mau i loto o tagata.

“...Ma e moni e le mafai ona i ai
0 ni tagata e sili atu ona fiafia i totonu
o tagata uma na foafoa e le aao o le
Atua.’??

Ou te tuu atu ma le fiafia la’u
molimau patino o nei suiga faafaa-
aliga ua musuia e le Atua ma, a tatou
taliaina ma loto naunautai, o le a tatou
saunia lelei atili e feiloai atu i Lona
Alo, o Iesu Keriso, i Lona afio mai. O
le a tatou latalata atili i le avea ma nuu
o Siona ma o le a tatou lagonaina le
olioli silisili faatasi ma i latou na tatou
fesoasoani i aiiluga o le ala o le avea
ma soo. Ia faapea lava ona tatou faia,
o la’u tatalo faatauanau ma le faa-
maualalo lea i le suafa o Iesu Keriso,
amene. l

FAAMATALAGA

1. Tagai i le Galuega 3:19-21.

2. Tagai i le Robert D. Hales, “Sauniuniga
mo le Toefuataiga ma le Afio Mai Faalua:
E i Ou Luga Ai Pea Lo’u Lima,” Liahona,
Nov. 2005.

3. Mataupu Faavae ma Feagaiga 42:29.

4. “O Le Keriso Soifua: O Le Molimau a le
Au Aposetolo,” Liahona, Me 2017, totonu
o le faavaa pito i luma.

5. Mataupu Faavae ma Feagaiga 20:47, 53.

6. Tagai i le Tusitaulima 2: Taitaiina o le
Ekalesia (2010), 9.1.1.

7. Bonnie L. Oscarson, “O Tamaitai Talavou
ile Galuega,” Liahona, Me 2018, 38.

8. Tagai i le Efeso 5:2.

9. Russell T. Osguthorpe, “What If Love
Were Our Only Motive? (Brigham Young
University devotional, Mar. 8, 2011), 7,
speeches.byu.edu.

10. “Faaola e, Ia Ou Alofa,” Viiga, nu. 150.
11. Tagai i le Mosaea 2:17.
12. 4 Nifae 1:15-16.

Saunia e Elder Dieter F. Uchtdorf
O Le Korama a Aposetolo e Toasefululua

O i latou 0 e maua se auala e vaai moni ai lava i le Tagata
e maua le ala i le olioli aupito silisili o le olaga ma le pulu pasama

mo atuatuvalega e sili ona ogaoga.

u uso e ma tuafafine pele, uo
pele, ou te faafetai ua tatou
mafuta i le faaiuga o lenei vai-
aso o le konafesi a0ao. Ua ma fiafia ma
Harriet faatasi ai ma outou e faafeiloai
Elders Gong ma Soares ma le toatele
o uso ma tuafafine o e na maua ni
valaauga fou taua i le gasologa o lenei
konafesi aoao.
E ui ua ou misia la’u uo pele o
Peresitene Thomas S. Monson, ae ou

te alofa, talia, ma lagolagoina lo tatou
perofeta ma Peresitene, o Russell M.
Nelson, ma ona fesoasoani tamalii.

Ou te faafetai lava ma toe faamamalu-
ina le galulue vavalalalata ma la’u Usoga
pele o le Korama a le Toasefululua.

E silisili ai, ua matua faalotomaua-
laloina lava a’u ma matua fiafia lava i le
avea ai ma tagata o Le Ekalesia a Iesu
Keriso o le Au Paia o Aso e Gata Ai, lea
ua faitau miliona alii, tamaitai, ma fanau
ua naunau e sii i luga le mea o latou
tutu ai—po o le a lava le matafaioi po
o le valaauga—ma taumafai ma o latou
loto atoa e auauna atu i le Atua ma uso
a tagata, e fausia le malo o le Atua.

O le aso o se aso e paia. O le Aso
Sa o le Eseta, ua tatou faamanatuina ai
lea taeao matagofie ina ua motusia e le
Faaola ia noataga o le oti' ma ulufafo
mai ma le manumalo mai le tuugamau.

O Le Aso Aupito Silisili i le Talafaasolopito

Talu ai nei sa ou fesili ai i le ini-
toneti, “O le a le aso na sili ona suia
ai aluga o le talafaasolopito?”

O tali e amata mai malamalamaaga
uiga ese ma faateia ai ma le faatupu
manatu. O se tasi [0 na tali], o le aso na
taia ai e se paneta papa tele i le muai
talafaasolopito le Penisula o Iukatana,
po o le 1440 ina ua faamaea e Johannes

Gutenberg lona falelomitusi; ma ioe, o
le aso i le 1903 ina ua faaalia e le au uso
0 Wright i le lalolagi e faapea e mafai
moni lava e tagata ona felelei.

Pe afai e fai atu lea lava fesili e tasi
ia te oe, mata o le a lau tala?

I lo’u mafaufau e manino lava le tali.

Ina ia maua le aso aupito taua i le
talafaasolopito, e tatau ona tatou toe
mafaufau i lena afiafi ua toetoe 2000 tau-
saga talu ai i le Faatoaga o Ketesemane
ina ua tootuli ifo Iesu Keriso i le tatalo
lotulotu ma ofoina atu Ia lava e fai ma
togiola mo a tatou agasala. O le taimi o
lea taulaga maoae e le i'u o le mafatiaga
e le mafaatusalia i le tino ma le agaga na
afutoto ai Iesu Keriso, o le Atua, i pu afu
uma. Mai lena alofa atoatoa, na Ia tuuina
atu ai mea uma ina ia mafai ai ona tatou
maua o mea uma. O Lana taulaga silisili-
ese, e faigata ona malamalama i ai, e na
0 o tatou loto atoa ma le mafaufau atoa
e mafai ona lagonaina ai, ua faamanatu
mai ai le laugatasia o lo tatou nofoaita-
lafu i le lotofaafetai ia Keriso mo Lana
meaalofa paia.

I se taimi mulimuli ane i lena po, sa
aumaia ai Iesu i luma o taitai faalelotu
ma faaupufai o e sa tauemuina o Ia,
sasa ia te Ia, ma faasalaina o Ia i se
oti mataga. Sa tautau o Ia ma le tiga
iluga o le satauro, seia i'u ina “[ua]
mae’a.”? Sa faataoto lona tino maliu i

se tuugamau na nono. Ona oo lea i le
taeao, o le aso lona tolu, sa ulufafo mai
Iesu Keriso, le Alo o le Atua Silisili Ese
mai le tuugamau o se tagata toetu o le
mamalu, malamalama, ma le malualii.

Ioe, e tele mea na tutupu i le tala-
faasolopito atoa ua matua aafia tele ai
le taunuuga o malo ma tagata. Peitai a
tuufaatasi uma, e le mafai ona amata
faatusatusa i le taua o le mea na tupu
ilena taeao o le uluai Eseta.

O le a le mea ua avea ai le taulaga
e le ’'u ma le Toetu o Iesu Keriso ma
mea aupito sili ona taua na tupu i le
talafaasolopito—sili atu ona tosinaina ai
nai lo taua o le lalolagi, mala matautia
faataumaoi, ma mea fou faasaeanisi e
suia ai le olaga?

Ona o lesu, Ua Mafai Ai Ona Tatou Toe Ola

E maua le tali i luitau tele e lua e le
mafaatoilaloina lea e fetaiai ma i tatou
taitoatasi.

Muamua, tatou te oti uma lava. Po
o le a lava lo tatou laiti, aulelei, malolo-
ina, po o le a foi lou faaeteete, e i ai le
aso o le a oti ai lou tino. O le a faavau-
vau uo ma aiga ona o oe. Peitai latou te
le mafaia ona toe faafoi mai lou ola.

Ae ui o lea, ona o Iesu Keriso, o le
a le tumau ai lou oti. O le a i ai se aso
o le a toe tuufaatasia ai lou agaga ma
lou tino. O lea tino toetu o le a le toe

ooile oti>ma ole a e olaile faava-
vau, ua saoloto mai tiga ma mafatiaga
faaletino.*

O le a tupu lenei mea ona o Iesu
Keriso, o le na tuuina ifo Lona soifua
ma toe aveina a’e.

Na Ia faia lenei mea mo i latou uma
o e talitonu ia te Ia.

Na Ia faia lenei mea mo i latou uma
o e le talitonu ia te Ia.

Na Ia faia foi lenei mea mo i latou
o e tauemu, faatiga, ma ta’u fua Lona
suafa.’

Ona o lesu Keriso, ua Mafai ai Ona Tatou
Toe Mau faatasi ma le Atua

Lona lua, ua tatou agasala uma lava.
O le a faavavau ona taofia i tatou e a
tatou agasala mai le nonofo faatasi ai
ma le Atua, aua “e leai se mea eleelea
e mafai ona ulu atu i lona malo.”®

O le taunuuga, sa le mafai ona toe foi
atu alii uma, o tamaitai, ma tamaiti i Lona
afioaga—o lona uiga, seia 0o ina ofoina
atu e Iesu Keriso, le Tamai Mamoe e leai
se pona, Lona soifua e fai ma togiola mo
a tatou agasala. Ona sa le’i agasala Iesu
na te manaomia ai se faamasinogatonu,
o lea sa mafai ai e Ia ona totogi a tatou
agasala ma faafetaiaia manaoga o le faa-
masinogatonu mo agaga uma. Ma o lena
mea e aofia ai oe ma a’u.

Na Ia totogiina le tau mo a tatou
agasala.

O agasala uma lava.

I lena aso aupito taua i le talafaa-
solopito, na talaia ai e Iesu Keriso ia
faitotoa o le oti ma fuliese papupuni
na taofia ai i tatou mai le pasi atu i
faapaologa paia ma le mamalu o le ola
e faavavau Ona o lo tatou Alii ma le
Faaola, ua toina mai ai ia te oe ma au
se meaalofa taua e le mafaatauina—po
0 a mea na tatou faia i taimi ua sola, e
mafai lava ona tatou salamo ma muli-
muli i le ala e tau atu i le malamalama
ma le mamalu selesitila, o loo siosiomia
e fanau faatuatua a le Tama Faalelagi.

Mafuaaga Tatou Te Olioli Ai

O le mea lea tatou te faamanatuina i
le Aso Sa o le Eseta—tatou te faamana-
tuina le ola!

Ona o Iesu Keriso, o le a tatou
toetutu ai mai faanoanoaga o le oti ma



opo atu i latou tatou te alolofa i ai, ma
loimata maligi o le olioli lofituina ma le
lotofaafetai ua taumasuasua. Ona o Iesu
Keriso, o le a tatou ola ai o ni tagata e
faavavau, o lalolagi foi e le muta.

Ona o Iesu Keriso, e le gata ina
mafai ona soloiesea a tatou agasala; ae
e mafai foi ona faagalo.

E mafai ona faamamaina i tatou ma
faaeaina.

Paia.

Ona o lo tatou Faaola Pele, ua mafai
ai ona tatou feinu e faavavau mai le
punavai o le vai e puna a’e pea i le ola
e faavavau.” E mafai ona tatou nonofo
e faavavau i maota o lo tatou Tupu e
faavavau, i se mamalu e le mafaamata-
laina ma le fiafia atoatoa.

Pe Ua Tatou “Vaai atu i le Tagata”?

E ui i nei mea uma, e toatele tagata i
le lalolagi o e a le o iloa pe le o talitonu
i le meaalofa taua ua tuuina mai e Iesu
Keriso ia i tatou. Atonu ua latou faalogo
ia Iesu Keriso ma iloa e uiga ia te [a o
se tagata iloga o le talafaasolopito, ae
latou te le o vaai atu ia te Ia pe o ai
moni o Ia.

A ou mafaufau i lenei mea, ua
faamanatu mai ai ia te a’u le Faaola

ao tu i luma o le taitai Roma i Iutaia,
o Ponotio Pilato, i le toe 0 na o ni nai
itula oo i le maliu o le Faaola.

Sa vaai atu Pilato ia Iesu mai se
vaaiga a’ia’i faalelalolagi. Sa i ai se
galuega a Pilato e tatau ona fai, ma sa
aofia ai ni faatinoga tetele se lua: o le
aoina o lafoga mo Roma ma le tausiga
o le filemu. Ia o lea ua aumaia e le Au
Saneterini Iutaia i ona luma se tagata
sa latou fai mai o se faasalavei i ia mea
uma e lua®

Ina ua maea le suesueina o lana
pagota, sa faasilasila atu e Pilato, “Ou
te lei iloa se mea e sala ai o ia”® Peitai
sa ia manatu e tatau ona ia faamalieina
e na molia mai Iesu, o lea sa tapa ai e
Pilato se agaifanua i le lotoifale lea e
faatagaina ai ona tatala mai se pagota
e tasi i le vaitau o le Paseka. Pe lei
onomea ea ona latou tatala ia Iesu nai
lo le tagata ua lauiloa i le faomea ma le
fasioti tagata o Parapa?'®

Peitai na vavao le motu o tagata
leaga ia tatala atu e Pilato ia Parapa ae
faasatauro Iesu.

“Aisea?” Sa fesili ai Pilato? “Se a se
mea leaga na ia faia?”

Ae sa na ona atili ai ona latou ala-
laga leotetele. “Faasatauro ia te ial”!!

I se toe taumafaiga mulimuli e
tasi e faamalie ai le motu o tagata, sa
poloaiina ai e Pilato ona tagata e sasa
ia Iesu.'? Sa faapena ona latou faia, ma
tuua ai o Ia ua lavatoto ma totolia. Sa
latou faatauemu ia te Ia, ma tuu atu le
paletuitui i Lona ao, ma faaofu ia te Ia
i se ofu paauli.’?

Atonu na manatu Pilato o le a faa-
malieina ai le manao o le motu o tagata
i lona toto. Atonu o le a latou nau alofa
aiile tagata. “Faauta, ou te taitaiina
atu o ia i fafo ia te outou,” na fai atu ai
Pilato, “ina ia outou iloa ou te lei iloa
se mea e sala ai o ia. . . . “Faauta ile
tagata!” 4

Uatu le Alo o le Atua i la le tino i
luma o tagata o Ierusalema.

Sa mafai ona latou vaai ia Iesu, ae
latou te lei vaai moni atu ia te Ia.

Sa lei i ai ni o latou mata e vaai ai.”

I se uiga faafaatusa, ua valaaulia
foi i tatou e “vaai i le tagata.” E eseese
manatu o le lalolagi e uiga ia te Ia. Ua
molimau mai perofeta anamua ma ona
po neioIaole Alo o le Atua. Ou te
faia foi lenei mea. E iloga ma taua lo
tatou tofu iloa mo i tatou lava. O le mea
lea, pe a e manatunatu i le soifuaga ma
le galuega a Iesu Keriso, o le a se mea
e te vaaj atu i ai?

O i latou 0 e maua se auala e vaai
moni ai lava i le Tagata e maua le ala i
le olioli aupito silisili o le olaga ma le
pulu pasama mo atuatuvalega e sili ona
ogaoga.

O lea la, pe a siosiomia oe i le faa-
noanoa ma le tiga, faauta i le Tagata.

Pe a e lagona ua e se pe ua faagalo-
ina oe, faauta i le Tagata.

Pe a e atuatuvale, tuulafoaiina, le
mautonu, faaleagaina, pe faatoilaloina,
faauta i le Tagata.

O le a Ia faamafanafana ia te oe.

O le a Ia faamalolo ia te oe ma avatu
le aano o lau malaga. O le a Ia liligi ifo
Lona Agaga ma faatumu ai lou loto i le
olioli tele lava.'

Na te avatua le “malosi i e ua vaivai;
a o e ua leai se malosi, na te faatupu-
tele i ai le malosi.”"”

Pe a tatou vaai moni i le Tagata,
tatou te a0ao e uiga ia te Ia ma saili e
faaogatusa o tatou olaga ma Ia. Tatou
te salamo ma taumafai e faaleleia

atoatoa o tatou natura ma tatou latalata
teisi atu ia te Ia i aso taitasi. Sa tatou
faatuatuaina o Ia. Tatou te faaali atu

lo tatou alolofa ia te Ia e ala i le tausia
0 Ana poloaiga ma ola e tusa ai ma a
tatou feagaiga paia.

I se isi faaupuga, ua avea i tatou
ma Ona soo.

E matua faatumuina atoa o tatou
agaga i Lona malamalama e faama-
maina ai. O Lona alofatunoa e siitia
ai i tatou. E faamamasagiaina a tatou
avega, e faalolotoina lo tatou filemu.
Pe a tatou vaai moni i le Tagata, ua
tatou maua le folafolaga o se lumanai
faamanuiaina lea e musuia ai ma lago-
lagoina i tatou i le ala gaoa fepi'opi’oa’i
o le malaga i le olaga. Pe a toe tilotilo
itua, o le a tatou iloa ai sa i ai lava se
mamanu faalelagi, ma e fesootai moni
lava togi [dots].'®

A e talia Lana taulaga, avea ma Ona
so0o, ma {’u ina tau atu i le faaiuga o lau
malaga i le olaga nei, o le a le mea o
le a tupu i faanoanoaga sa e onosaia i
lenei olaga?

O le a mou atu.

Olealemeaoleatupuilele fia-
fia, o faalata, sauaga sa outou feagai ai?

O le a mou atu.

O le a le mea o le a tupu i mafati-
aga, lototiga, tausalaga, maasiasi, ma le
ita sa e ui maij ai?

O le a mou atu.

Ua galo atu.

Pe o se mea ea e ofo ai lo “matou
tautalatala e uiga ia Keriso, ua matou
olioli ia Keriso, ua matou talai atu
Keriso, ua matou vavalo e uiga ia
Keriso, . . . ina ia mafai ona iloa e a
matou fanau po o le a le puna e mafai
ona latou tepa taulai i ai mo se faama-
galoga o a latou agasala”?"

Pe o se mea ea e ofo ai lo tatou tau-
mafai ma o tatou loto atoa e vaai moni
i le Tagata?

O’u uso e ma tuafafine pele, ou te
molimau atu o le aso aupito sili ona
taua i le talafaasolopito o le tagata o
le aso na manumalo ai Iesu Keriso, le
Alo o le Atua soifua, i le oti ma agasala
mo fanau uma a le Atua. Ma o le aso
aupito sili ona taua i lou soifua ma lo’u
olaga o le aso sa tatou a0ao ai e “vaai i
le tagata”; ina ua ta vaai ia te Ia i Lona
tagata moni; ina ua tatou faaaogaina
ma o tatou loto ma mafaufau atoa
Lona mana togiola, ina ua tatou tautino
atu e mulimuli ia te Ia ma le naunau-
taiga ma le malosi ua faafouina. Ou

te faamoemoe ia avea lena o se aso e
tulai mai pea lava pea i le gasologa o o
tatou olaga.

Ou te tuu atu la’u molimau ma
faamanuiaga a o tatou “vaai atu i le
tagata,” o le a tatou maua le uiga, olioli,
ma le filemu i le olaga nei ma le ola e
faavavau i le lalolagi a sau. I le suafa
paia o Iesu Keriso, amene. ll

FAAMATALAGA

1. Tagai Mosaea 15:23.

2. Ioane 19:30.

3. Tagai Alema 11:45.

4. Tagai Faaaliga 21:4.

5. Tagai 1 Korinito 15:21-23.

6. 3 Nifae 27:19.

7. Tagai loane 4:14.

8. Tagai Luka 23:2.

9. Ioane 18:38. Ina ia aloese mai le
faamasinoina o Iesu, sa taumafai ai Pilato
e pasi atu le mataupu ia Herota Anetipa. Pe
ana faapea o Herota, lea sa faatonuina le
fasiotiga o Ioane le Papatiso (tagai Mataio
14:6-11), na faasalaina Iesu, semanu e na
o le faataunuuina e Pilato o le faamasinoga
ma faapea atu o se mataupu faalelotoifale
lea na ia joe i ai ina ia tausia le filemu.
Peitai e lei fofogaina atu e Iesu se upu ia
Herota (tagai Luka 23:6-12), ma sa toe
auina atu e Herota o Ia ia Pilato.

10. Tagai Mareko 15:6-7; Ioane 18:39-40. Sa
tusia e se tasi tagata atamai o le Feagaiga
Fou faapea, “E foliga mai o se tu ma aga,
ile taimi o le Paseka le tatalaina atu ai
e le Kovana Roma i tagata Iutaia o se
pagota iloga sa tausalaina i le oti” (Alfred
Edersheim, The Life and Times of Jesus
the Messiah [1899], 2:576). O le igoa
Parapa o lona uiga o le “atalii o le tama.”
O le uiga lua o le tuuina atu i tagata
Ierusalema o le filifiliga i le va o nei alii
e toalua e malie tele.

11. Tagai Mareko 15:11-14

12. This scourging was so terrible it was called
“the intermediate death” (Edersheim, Jesus
the Messiah, 2:579).

13. Tagai Ioane 19:1-3

14. Ioane 19:4-5.

15. 1 le taimi muamua, na matauina e Iesu
faapea “ua mafiafia loto o lenei nuu, ma
ua faalogo gata o latou taliga i faalogo,
ua moeiini foi o latou mata, nei vaai o
latou mata, ma faalogo o latou taliga, ma
lagona o latou loto ma liliuina i latou, ma
ou faamaloloina i latou.” Ona Ia fetalai atu
ai lea ma le agamalu i Ona soo, “Amuia o
outou mata, aua ua vaavaai: ma o outou
taliga, aua ua faalogo” (Mataio 13:15-16).
Pe o le a tatou tuu i o tatou loto e
faamaaa, pe o le a tatou tatalaina o tatou
mata ma loto ia mafai moni ai ona tatou
vaai i le Tagata?

16. Tagai Mosaea 4:20.

17. Isaia 40:29.

18. Tagai Dieter F. Uchtdorf, “The Adventure
of Mortality” (faigalotu i le lalolagi atoa
mo talavou matutua, 14 Ian., 2018),
broadcasts.lds.org.

19. 2 Nifae 25:26.



Saunia e Epikopo Gérald Caussé
Epikopo Pulefaamalumalu

O le Ekalesia o mea uma lava e mo outou, o soo o le Alii—
o i latou o e alolofa ma mulimuli ia te la ma o e ua tauaveina
Lona suafa i o latou luga e ala i feagaiga.

o tapenapena mo le fauga o le

Malumalu matagofie o Pale i

Farani, sa i ai so’u aafiaga o le
a le galo lava ia te au. I le 2010, ina
ua maua se fanua mo le malumalu, sa
talosaga mai le pulenuu o le aai matou
te feiloai ina ia iloa atili ai e uiga ila
tatou Ekalesia. O lea fonotaga o se
laasaga taua tele mo le mauaina o se
pemita e fau ai. Sa matou tapenaina
ma le matua faaeteete lava se tolau-
lauga sa aofia ai le mau ata mananaia
o malumalu o Aso e Gata Ai. O lo’u
faamoemoega aupito faananau sa i ai
ia lava le matagofie o o latou atatosi
faavae e faaosofia ai le pulenuu e lago-
lago la matou galuega faatino.

Na faateia au, ona sa faailoa mai e
le pulenuu e faapea nai lo le matamata
i la matou tolaulauga, sa sili ia te ia ma
lana ‘au le faia o sa latou lava sailiiliga
e iloa tonu ai pe o le a le ituaiga lotu e
iaiimatou. O le masina na sosoo ai, sa
toe valaaulia i matou e faalogologo i se
lipoti na tuuina mai e se konesula o le
aai, o ia foi o se polofesa o talafaasolo-
pito faalelotu. Sa ia faapea mai, “E ese
mai i lo isi mea uma lava, sa matou fia
malamalama pe o ai tagata o la outou

ekalesia. Muamua, sa matou auai atu

i se tasi 0 a outou sauniga faamana-
tuga. Sa matou nonofo i tua o le falesa
ma matauina ma le toto’a ia tagata i le
potopotoga ma a latou mea sa fai. Ona
matou feiloai lea ma o outou tuaoi—o i
latou e nonofo latalata i lo outou

faleautu o le siteki—ma sa matou fesili
iai pe o a ituaiga o tagata e i ai outou
o0 Mamona.”

“O a la ni a outou faajuga?” Sa
ou fesili atu ai, ua lagonaina si tau
popole. Sa ia tali mai, “Sa matou maua
ai o Le Ekalesia a Iesu Keriso o le Au
Paia 0 Aso e Gata Ai e aupito sili ona
latalata i le uluai Ekalesia a Iesu Keriso
nai lo se isi lava lotu ua matou iloa.”
Sa toeitiiti lava a ou tetee i le fai atu,
“E le o atoatoa le sa’o o lena mea! E
le o le ekalesia e sili ona latalata; o le
Ekalesia a Iesu Keriso—o le Ekalesia
lava e tasi, le Ekalesia moni!” Ae sa ou
taofiofi a’u lava ia ma nai lo lena, sa
tuuina atu se tatalo le leoa o le agaga
faafetai. Ona fautuaina lea o i matou
e le pulenuu, e faavae i luga o mea na
latou mauaina, e leai se mea e tetee ai
0 ia ma lana ‘au i le fauga o se malu-
malu i lo latou nuu.

O le taimi nei, pe a ou mafaufau i
lena aafiaga faavavega, ou te lagona
lava le agaga faafetai mo le poto o le
pulenuu ma le agaga o le iloatino. Sa ia
iloaina o le ki i le malamalama i le Eka-
lesia e le o le vaai i ai e ala i se foliga i
fafo o ona fale, po o se faapotopotoga
faatulagaina lelei, ae ala i le fiamiliona
o tagata faamaoni o le ekalesia, o e
taumafai i aso taitasi e mulimuli i faatai-
taiga a Iesu Keriso.

O le faauigaga o le Ekalesia atonu
e mafua mai i se fuaitau i le Tusi a
Mamona o loo faapea mai: “Ma o i
latou [o lona uiga o soo o le Alii] na
papatisoina i le suafa o Iesu sa taua
o le ekalesia a Keriso.”*

I se isi faaupuga, o le Ekalesia o
mea uma lava e mo tagata. O mea uma
€ mo outou, o soo o le Alii—o i latou
o e alolofa ma mulimuli ia te la ma o e
ua tauaveina Lona suafa i o latou luga
e ala i feagaiga.

Na faatusa e Peresitene Russell M.
Nelson i se tasi taimi le Ekalesia i se
taavale manaia. Tatou te fiafia uma lava
pe 2 mama ma iila la tatou taavale. Ae
o le faamoemoega o le taavale e le o le
tulagaese mai o se masini manaia; ae e
mo le feaveaiina o tagata o i totonu o
le taavale.” I se tulaga lava foi e tasi, o i
tatou, o tagata o le Ekalesia, e talisapaia
le i ai 0 nofoaga matagofie e tapuai ai

e mama ma lelei ona tausi, ma e tatou
te fiafia foi i le i ai o polokalama e lelei
ona faatino. Peitai o nei mea ua na o ni
faiga e lagolago ai. O lo tatou faamoe-
moega tupito o le valaaulia lea o atalii
ma afafine taitasi o le Atua e o mai ia
Keriso ma ia tajalaina o ia i luga o le
ala o le feagaiga. E leai se mea e sili atu
ona taua. O la tatou galuega ua na o
tagata lava ma feagaiga.

Pe ua le ofoofogia ea o le igoa na
tuuina mai e ala i faaaliga i le Ekalesia
toefuataiina ua fusia faatasi ai elemene
aupito taua e lua i feagaiga taitasi o
le talalelei? Muamua o le suafa o lesu
Keriso. O le Ekalesia lenei o Lana
lava, ma o Lana Togiola faapaiaina ma
feagaigauanaole pauleaolealai
le faaolataga ma le faaeaga. O le igoa
lona lua e faasino ia i tatou: o le Au
Paia, pe i se isi faaupuga, o Ana moli-
mau ma Ona so’o.

Sa ou aoaoina le taua o le taulai atu

i tagata ina ua avea au o se peresitene
o le siteki i Farani. I le amataga o la’u
auaunaga, sa ou mafaufau i ni nai sini
e le faigofie ona ausia mo le siteki: o le
fatuina o ni uarota fou, o le fauina o ni
faletapuai fou, e oo lava i le fausiaina

o se malumalu i lo matou eria. Ina ua
faamalolo a’u i le ono tausaga mulimuli
ane, e leai ma se tasi o nei faamoe-
moega na ausia. Sa mafai ona faapea

o se toilalo atoatoa, sei vagana ai i le
gasologa o na tausaga e ono, sa fai si
ese 0 o’u faamoemoega.

A o ounofoilugaoletulagaile
aso na faamalolo ai au, sa lofituina au i
se lagona maoae o le agaga faafetai ma
i mea ua ausia. Sa ou vaai i foliga o le
faitau selau o tagata na auai. Sa mafai
ona ou toe manatua aafiaga e o faatasi
ma le taitoatasi o i latou.

Sa i ai na uso ma tuafafine sa ulu ifo
ile vai o le papatisoga, o i latou sa ou
sainia a latou pepa faataga muamua
o le malumalu ina ia mafai ona latou
maua sauniga paia o le malumalu, ma
na talavou ma ulugalii sa ou vaetofia-
ina pe faamalolo mai le avea ai ma
faifeautalai faamisiona. Sa tele isi sa
ou galue ai a o feagai ma tofotofoga
ma puapuaga i o latou olaga. Sa ou
lagonaina le alofa 0’00’0 faaleuso mo
i latou taitoatasi. Sa ou maua le olioli
mama i le tautuaina o i latou ma olioli
i lo latou lotonuu faateleina ma le faa-
tuatua i le Faaola.

Na aoao mai Peresitene M. Russell
Ballard, “O le mea aupito taua i o tatou
tiutetauave faale-Ekalesia e le o fuainu-
mera ia o loo lipotia po o fonotaga o
loo faia ae pe ua siitia ma faamalosiau-
ina ma suia a’ia’i—le auaunaga i tagata
taitasi i le taimi—-e faapei ona sa faia ai
e le Faaola.”?

O'’u uso e ma tuafafine pele, pe o
tatou malolosi ea i le talalelei, pe ua na
ona tatou pisi lava i galuega a le Ekale-
sia? O le ki o le mulimuli lea i le faatai-
taiga a le Faaola i mea uma. Afai tatou
te faia lena mea, o le a tatou taulai atu
lava faalenatura i le laveaiina o tagata
taitasi nai lo le faatinoina o galuega ma
faatino ia polokalama.

Pe ua e fesili ifo ea ia te oe lava pe
mata e faapefea pe afai e asiasi atu le
Faaola i lau uarota po o le paranesi i
le aso Sa a sau? O le a se mea Na te
faia? Pe o le a popole ea o Ia ia iloa pe
o lelei fesoasoaniga vaaia pe o faatutu
lelei nofoa i le potuaoga? Pe o le a Ia
sailia se tasi e mafai ona Ia alofa i ai,
a0a0, ma faamanuia? Atonu o le a Ia
sailia se tagata auai fou po o se uo e
faafeiloai, se uso ma’i po o se tuafafine
e manaomia se faamafanafanaga, po o
se talavou o fetotoa’i o loo manaomia
ona siitia ma faamalosiauina.

O a vasega o le a asiasi i ai Iesu? O
le a ou le ofo pe afai e asiasi muamua
o Ia i tamaiti o le Peraimeri. Atonu o le
a tootuli o Ia i lalo ma talanoa atu a o
silasila sa’o atu i o latou mata. O le a Ia
faaali atu Lona alofa ia i latou, faama-
tala atu ni tala, faamalo atu ia i latou ia
latou tusigaata, ma molimau atu i Lona
Tama o i le Lagi. O le a faigofie Ona
uiga faaalia, faamaoni 2’ia’i, ma e aunoa
ma se fialelei. Pe mafai ona tatou faia
faapena?

Ou te folafola atu pe a outou tauma-
fai e fai le mea ua finagalo le Alii tou te
fai, e leai se mea o le a sili atu ona taua
nai lo le sailia o i latou e mafai ona e
fesoasoani i ai ma faamanuia. I le lotu
o le a outou taulai atu i le a0aoina o
tagata taitoatasi ma pa’i atu i o latou
loto. O lo outou popolega o le a atia’e
ai se aafiaga faaleagaga nai lo le faatu-
lagaina o se gaoioiga atoatoa, e galulue
ai mo o outou uso a tagata nai lo le
sailia o se viiga mo le aofaiga o asiasiga



na e faia. O le a le faatatau ia te oe ae
faatatau ia i latou o e ua tatou faaigoa-
ina o o tatou uso ma o tatou tuafafine.

O nisi taimi tatou te talanoa ai e
uiga ile oile lotu. Ae o le Lotu ua le
na o se fale po o se nofoaga patino. E
tutusa lava le moni ma le ola i nofoaga
aupito faatauvaa i vaega aupito mamao
o le lalolagi e faapei foi ona i ai iinei i
le laumua o le Ekalesia i le Aai o Sate
Leki. O le Alii lava Ia na fetalai, “Aua o
le mea ua faapotopoto ai se toalua po
o se toatolu i lo'u igoa, ou te i ai faatasi
ma i latou.”*

Tatou te tauaveina le Ekalesia ma
i tatou i s00 se mea tatou te o i ai: i le
galuega, i le a’oga, i tafaoga, aemaise
ai lava i o tatou fale. O lo tatou i ai ma
tosinaga e mafai ona lava e faia ai po o
fea lava tatou te i ai, o se nofoaga paia.

Ou te manatua se ma talatalanoaga
ma se uo e le o se tasi o lo tatou faatua-
tuaga. Sa faateia o ia i le iloa ai e soo
se alii agavaa lava i la tatou Ekalesia e
mafai ona maua le perisitua. Sa ia fesili,
“Ae toafia i latou e umia le perisitua i
lau varota?”

Sa ou tali atu, “E i le va o le 30 ma
le 40.”

Ma le fenumiai, sa ia toe fai mai,

“I la’u aulotu, e na o le tasi le matou
faitaulaga. Aisea tou te manaomia ai
ni ositaulaga se toatele i le taeao o le
Aso Sa?”

Ona o le tosina atu i lana fesili, sa
musuia ai au e tali atu, “Ou te ioe atu.
Ou te le manatu e manaomia se toatele
o e umia le perisitua i le lotu i le Aso
Sa. Ae tatou fe manaomia se e umia le
perisitua i aiga taitasi. Ma a leai se umia
le perisitua i se aiga, e valaauina isi e i
ai le perisitua e vaavaaia ma auauna atu
ilena aiga.”

O la tatou ekalesia ua le na o se
ekalesia mo le Aso Sa. O a tatou
tapuaiga e faaauau i aso taitasi o le
vaiaso, pe o fea lava tatou te i ai ma
pe o a foi mea tatou te fai. O o tatou
fale i se tulaga patino o: nofoaga autu
ia e faatino ai lo tatou faatuatua.”> O
le tele o taimi i o tatou fale tatou te
tatalo ai, tatou te faamanuia, tatou te
suesue, tatou te aoao atu le afioga a le
Atua, ma tatou feauaunaa'’i ai i le alofa
mama a’ia’i. E mafai ona ou molimau

i (B Y

atu mai lo’u aafiaga patino o o tatou
fale o nofoaga paia ia e mafai ona tele
le Agaga e maua ai—e faapei, ma o nisi
taimi e sili atu nai lo, i o tatou nofoaga
aloaia o tapuaiga.

Ou te molimau atu o lenei Ekalesia
o le Ekalesia a Iesu Keriso. O lona mana
ma le malosiaga e maua mai faatinoga
i aso taitasi a le faitau miliona o Ona
500 0 e o loo taumafai i aso taitasi e
mulimuli i Lana faataitaiga maoae e ala i
le tausia o isi. O loo soifua Keriso, ma o
loo Ia taitaia lenei Ekalesia. O Peresitene

Russell M. Nelson o le perofeta ua Ia
filifilia e taitai ma taiala i tatou i o tatou
taimi. Ou te molimau atu ai i nei mea, i
le suafa o Iesu Keriso, amene. Bl

Saunia e Elder Quentin L. Cook
O Le Korama a Aposetolo e Toasefululua

O le tulimataia o tiutetauave na tofia mai le lagi i le amiotonu,
lotogatasi, ma le tutusa o le a saunia ai i tatou e fetaiai ma le Atua.

i se faaaliga maoae ma sa talia ai Lona
malumalu. Na tupu lenei mea i le aso
3 Aperila 1836, ua toetoe atoa lelei le
182 tausaga talu ai mai le Aso Sa o le
Eseta. O le vaitau foi o le Paseka—o
se tasi o na taimi e le masani ai ina va

le talanoa ai o Eliza R. Snow e uiga

i le faapaiaga o le Malumalu o

Katelani (lea na ia auai) na ia faapea
mai ai: “O sauniga o lena faapaiaga e
mafai ona toe faatinoina, ae e leai se
gagana faaletino e mafai ona faama-
talaina faaaliga faalelagi o lena aso e
le mafaagaloina. Na faaali mai agelu
inisi, a o le lagona o le faatasi mai o
au o le lagi na lagonaina e tagata uma
na auai, ma na faatumuina loto taitasi
uma i le olioli ai ma fiafia e le matala-
talaina, e silisili ese lava.”!

O faaaliga paia na tutupu i totonu o
le Malumalu o Katelani, o ni faavae i le
faamoemoega o le Ekalesia toefuataiina
a Iesu Keriso e faataunuuina ai le faa-
olataga ma le faaeaga o fanau a lo tatou
Tama Faalelagi.? A o tatou sauniuni e
fetaiai ma le Atua, e mafai ona tatou iloa
pe o0 a o tatou tiute ua atofa mai le lagi, e
ala i le toeiloiloina o ki paia na toefuatai
maj i totonu o le Malumalu o Katelani.

I le tatalo o le faapaiaga, na talo-
sagaina ai ma le lotomaualalao e le
Perofeta o Iosefa Samita le Alii “ia talia
lenei fale . . . lea na e poloaiina i matou
e fausia.”?

E tasi le vaiaso mulimuli ane, i le
Aso Sa o le Eseta, na faaali atu ai le Alii

pauu faatasi le Eseta ma le Paseka. Ina
ua tapunia le faaaliga, sa faaali mai
perofeta anamua e toatolu, o Mose,
Elaia, ma Elia, ma tauaaoina atu ki ia
na tatau ai mo le faataunuuina o le faa-
moemoega o le Alii mo Lana Ekalesia
toefuataiina i lenei tisipenisione. O lena
faamoemoega sa faaupuina faigofie,
ae faagaeetia, o le faapotopotoina o
Isaraelu, e faamau ai i latou o ni aiga,
ma saunia ai le lalolagi mo le Afio Mai
Faalua o le Alii.

O le faaali uma mai o Elia ma Mose
o se “uigatutusa ofoofogia’ . . . [ma]
‘tumasani faalutaia, e faapea e taunuu
faatasi mai Mose ma Elia i le ‘iuga o
taimi.”> I la tatou aoaoga faavae, o lea
faaali mai ua faataunuu ai le toefuataiga
faalefaavae o ki patino “na tuuina atu
... mo le taimi mulimuli, lea ua i ai le
tisipenisione o le atoaga o taimi.”®

O le Malumalu o Katelani, i le
tulaga ma le tel€, sa matua tau le iloa
lava. Peitai e tusa ai ma lona taua tele
ile tagata, sa i ai lona aafiaga e faa-
vavau. Na toefuatai mai e perofeta
anamua ia ki o le perisitua mo sau-
niga faaola e faavavau o le talalelei a
Iesu Keriso. Na taunuu lenei mea i le
olioli lofituina mo tagata faamaoni o
le au paia.




O nei ki ua aumaia ai le “mana mai
luga”” mo tiute na atofa mai le lagi ia e
aofia ai le faamoemoega autu o le Eka-
lesia.® T lena aso matagofie o le Eseta
i le Malumalu o Katelani, e tolu ki na
toefuatai mai ai:

Muamua, na faaali mai Mose ma
tauaao atu ki o le faapotopotoina o
Isaraelu mai itu e fa o le lalolagi, o le
galuega faafaifeautalai lea.’

Lona lua, na faaali mai Elaia ma
tauaaoina atu ia ki o le tisipenisione
o le talalelei a Aperaamo, lea e aofia
ai le toefuataiga mai o le feagaiga
faaAperaamo.'® Na aoao mai e Pere-
sitene Russell M. Nelson e faapea o
le faamoemoega o ki o feagaiga o le
saunia ai lea o tagata o le au paia mo
le malo o le Atua. Na ia saunoa, "Ua
tatou iloa pe o ai i tatou [ua tatou iloa]
le mea o loo faamoemoe mai ai le Atua
ia i tatou.”!!

Lona tolu, na faaali mai Elia ma
tauaao atu ia ki o le mana faamau i
lenei tisipenisione, o galuega o tala-
faasolopito o aiga ia ma sauniga o le
malumalu e mafai ai ona maua le faa-
olataga mo e o soifua ma e ua maliliu.'?

O loo i aj, ilalo o le taitaiga a le Au
Peresitene Sili ma le Korama a Apose-
tolo e Toasefululua, ni aufono faaleau-
taitai e tolu i le laumua o le Ekalesia e
faafoea nei tiutetauave ua atofa mai le
lagi e faavae i luga o ki sa toefuatai mai
i totonu o le Malumalu o Katelani. O
le Aufono Faaleautaitai o Faifeautalai,
o le Aufono Faaleautaitai Perisitua ma
le Aiga, ma le Aufono Faaleautaitai o
Talafaasolopito o Aiga.

O Fea Tatou Te Tutu ai Neiile
Faataunuuina o Nei Tiutetauave ua Atofa
Mai le Lagi?

Muamua, e tusa ai ma le toefuatai-
ina mai e Mose o ki mo le faapotopo-
toina o Isaraelu, o le taimi nei pe tusa
ma le 70,000 faifeautalai o loo salalau
i le salafa o le lalolagi e folafola atu
Lana talalelei e faapotopoto ai Lana au
filifilia. O le amataga lea o le faatau-
nuuga o le galuega tele ma le ofoofo-
gia na muai vaai i ai Nifae i Nuuese
faapea le aiga o Isaraelu. Na vaai Nifae
i o tatou taimi o le a i ai le Au Paia
a le Atua i tuluiga uma o le lalolagi,

ae o le a itiiti lo latou aofai ona o le
amioleaga. Peitai, na ia muai vaaia o le
a “faaauupegaina i latou i le amiotonu
ma le mana o le Atua i le mamalu
tele”!® Pe a vaai atu i ai i le talafaa-
solopito puupuu o le Ekalesia toe-
fuataiina, o taumafaiga faafaifeautalai
ua aupito sili ona ofoofogia. Ua tatou
vaaia le faataunuuga o le faaaliga a
Nifae. E ui ina toaitiiti o tatou faitau
aofai, ae o le a faaauau pea a tatou
taumafaiga ma aapa atu ia i latou o le
a tali mai i le savali a le Faaola.

Lona lua, sa oo mai Elaia, ma tauaao
mai le tisipenisione o le talalelei a
Aperaamo, fai mai o le a faamanuiaina
ai i ma'ua ma a ma'ua fanau, tupulaga
uma mulimuli mai pe a mavae atu i
ma’ua. I le konafesi lenei, e maoae le
taitaiga na tuuina mai e fesoasoani ai i
le faaatoatoaina o le Au Paia ma saunia
ai i latou mo le malo o le Atua.’ O le
faasilasilaga i le sauniga perisitua e faa-
tatau i korama a toeaina ma faitaulaga
sili o le a tatala ai le mana ma le pule o
le perisitua. O faiaoga o aiga ma faiaoga
asiasi, ua avea nei ma “auaunaga” e pei
ona aoaoina atu ma le matua manino i
lenei sauniga, o le a saunia ai le Au Paia
0 Aso e Gata Ai e feiloai ma le Atua.

Lona tolu, na tauaao mai e Elia ia
ki o faamauga o lenei tisipenisione.
Mo i tatou o soifua i lenei taimi, o le
faateleina o malumalu ma le galuega

o talafaasolopito o aiga e maoae. O

lea saoasaoa o le a faaauau pea ma
faanatinati seia oo i le Afio Mai Faalua
o le Faaola ne’i “faama’umauina atoa le
lalolagi i lona afio mai.”*

O le galuega o talafaasolopito o
aiga, ua faamanuiaina e le lagi e ala i
tekinolosi, ua matua faateleina naua i
nai tausaga ua mavae atu. Tatou te le
atamamai ai pe a faamalieina e uiga i
lenei tiutetauave paia ua atofaina ma
faamoemoe o le a taulimaina e Aunt
Jane po o se isi tagata o le aiga. Sei ou
faasoa atua ni manatu faaalia tuusao a
Peresitene Iosefa Filitia Samita: “E leai
se tasi e fai alofaga mai i lenei matafaioi
maoae. E manaomia mai le aposetolo
faapea foi le alii faifeau aupito faatau-
vaa [po o le tuafafine]. O le nofoaga, po
o le eseesega, po o le umi o le auau-
naga i le Ekalesia . . . e le agavaa ai se
tasi e manatu mama i le faaolataga o se
tasi ua maliu.”1¢

Ua i ai nei o tatou malumalu i le
salafa o le lalolagi ma punaoa tau tupe
e lagolagoina ai tagata ulu e fesoasoani
ai i e e manaomia ae mamao mai se
malumalu.

I le avea ai ma tagata taitoatasi, o
le a lelei pe a tatou iloiloina a tatou
taumafaiga i le tulimataia o galuega
faafaifeautalai, malumalu ma le talafaa-
solopito o aiga, ma sauniuni ai e fetaiai
ma le Atua.

O le Amiotonu, Lotogatasi, ma le Tutusa i
luma o le Alii ua Fausia ai se Faavae o Nei
Tiutetauave Paia

E tusa ai ma le amiotonu, o le
olaga lenei o le taimi mo i tatou uma
e sauniuni ai e fetaiai ma le Atua."”? O
le Tusi a Mamona ua aumaia ai le mau
faataitaiga o taunuuga matautia pe a le
usitai ia tagata taitoatasi po o vaega e
tausi ia poloaiga a le Atua.'®

I le taimi o lo’u olaga, o faafitauli ma
popolega o le lalolagi na fesiitai mai
lea 0’00’0ga i le isi—mai tulimataiga
faavasivasi ma e le taua i le legavia
matuia. E faafetai ona sa i ai ni ami-
oga le mama faatautala na faaalia ma
sa tausalaina.”” O na amioga le mama
faatautala e le tusa ai ma tulafono a le
Atua ma le malo. O i latou ua malama-
lama i le fuafuaga a le Atua e tatau foi
ona tetee i amioga le mama faatautala,
o se agasala foi. O le folafolaga i le aiga
i le lalolagi ua lapatai mai ai faapea o
“tagata taitoatasi o e solia feagaiga o le
ola mama, o e saua i toalua po o fanau
...oleaiaiseaso e tutu atu aj e tali
atu i luma o le Atua.”?

A o faasolosolo la tatou vaai, tatou
te iloa atu ai le faatafunaga o le amio-
leaga ma mea ua fai ma vaisu i soo se
itu. Afai, i le avea ai ma tagata taitoatasi,
ua tatou popole moni lava e uiga i le
faamasinoga mulimuli a lo tatou Faaola
0 i tatou, ua tatau ona tatou sailia le
salamo. Ou te fefe ua toatele tagata ua
le o toe manatu e tali atu i le Atua ma
latou le liliu atu i tusitusiga paia po o
perofeta mo se taitaiga. Afai, i le avea ai
0 i tatou ma tagata lautele, o le a mana-
tunatu i taunuuga o le agasala, ole a i
ai se tetee tele faalauaitele i ponokalafi
ma le faatasinaga o fafine.* E pei ona
sa ta’u atu e Alema i lona atalii o Kori-
anetona i le Tusi a Mamona, “E lei avea
lava le amioleaga ma fiafia.”*

E tusa ai ma le lotogatasi, na
tautino mai e le Faaola, “Afai tou te le
tasi e le a a’u outou.”? Ua tatou iloa o
le agaga o finauga e mai le tiapolo.?

I o tatou taimi, o le poloaiga faatu-
sipaia o le lotogatasi ua matua le ama-
naiaina lava, ma o le toatele o tagata
0 le faamamafa ua taaituaiga,® ua tele
ina faavae i tulaga, itupa, lanu, ma le
tamaoaiga. I le tele o atunuu, pe afai

e le o le toatele, ua matua vaeluaina
lava tagata i le ala e ola ai. I le Ekale-
sia a le Alii, na pau le aganuu tatou te
mulimuli ai ma aoao atu o le aganuu o
le ekalesia a Iesu Keriso. O le lotogatasi
tatou te sailia o le ogatasi lea ma le Faa-
ola ma Ana aoaoga.?

A o tatou vaavaaj atu i faamoe-
moega autu o le Ekalesia, e faavae
uma lava i le tutusa i luma o le
Alii¥” ma mulimuli i le aganuu o le
talalelei a Iesu Keriso. E tusa ai ma le
galuega faafaifeautalai, o agavaa autu
mo le papatisoga o le faalotomaua-
laloina o le tagata i luma o le Atua ma
sau i luma ma se loto nutimomoia ma
le agaga salamo.?® O aoga, tamaoaiga,
ituaiga, po o le tupuaga faalemalo e le
faitaulia lava.

E le gata i lea, o faifeautalai e
auauna atu ma le lotomaualalo i le
mea e tofia i ai. Latou te le taumafai e
auauna atu i luga o tulaga faatauaina
e le lalolagi o tulaga po o ni tapenape-
naga mo ni galuega i le lumanai. Latou
te auauna atu ma o latou loto atoa,
manatu, mafaufau ma le malosi atoa po
o fea lava e tofia i ai i latou. Latou te le
filifilia a latou soa faafaifeautalai, ma e
latou te saili ma le maelega e atinae ia
uiga faaKeriso,” ia e totonugalemu i ai
le aganuu a Iesu Keriso.

Ua tuuina mai e tusitusiga paia le
taitaiga mo le tele o a tatou sootaga

116 SAUNIGA | LE AFIAFI O LE ASO SA | 1 APERILA, 2018

taua. Ua a0a0 mai e le Faaola e faapea
o le poloaiga muamua o le “alofa i le
Alii lou Atua.” Ma le lona lua o le “alofa
i lou tuaoi e pei o oe lava.”*

Ona faamalamalama maij ai lea e le
Faaola e faapea o tagata uma lava o o
tatou tuaoi.®! Ua faamanino mai e le
Tusi a Mamona e faapea e le tatau ona
i ai ni -vaevaega i ituaiga, po o ni faa-
vasegaga.* E tatau ona tatou lotogatasi
ma tutusa i luma o le Atua.

O sauniga paia ma tiutetauave faa-
lelagi e fausia i luga o le faavae lenei.
Ou te faamoemoe o outou aafiaga i le
malumalu e faapei o lo’u [foi aafiagal.
Pe a ou tuua lo’u aso faigaluega i San
Francisco ma taunuu atu i le Malumalu
i Oakland, ou te lagonaina se lagona
lofituina o le alofa ma le filemu. O se
vaega tele o lena mea o le lagonaina
lea va ou latalata i le Atua ma Ona
faamoemoega. O sauniga faaola o lau
taulaiga autu lea, ae o se vaega tele o
na lagona matagofie o le tutusa lea ma
le lotogatasi e faatumulia ai le malu-
malu. E oofu papae tagata uma. E leai
se faailoga o le tamaoaiga, tulaga, po o
ni ausiaga faaleaoaoga; o i matou uma
o uso ma tuafafine ua faamaualaloina i
matou lava i luma o le Atua.

I le potu paia o faamauga, o le sau-
niga faaipoipoga e faavavau e tutusa
mo tagata uma. Ou te fiafia i le mea
moni e faapea o le ulugalii mai se tala-
aga aupito maualalo ma le ulugalii mai
se talaaga aupito mauoa, e tutusa lelei
lava aafiaga e maua. Latou te ofuina
ofutalaloa lava e tasi ma osia feagaiga i
luga o le fatafaitaulaga lava e tasi. Latou
te mauaina foi ia faamanuiaga e tasi e
faavavau faaleperisitua. E faataunuuina
lenei mea i se malumalu matagofie na
fausia i sefuluai a le Au Paia e fai ma
maota paia o le Alii.

O le faataunuuina o tiutetauave e
atofa mai le lagi, e faavae i luga o le
amiotonu, lotogatasi, ma le tutusa i
luma o le Atua, e aumaia ai le fiafia
ma le filemu patino i lenei lalolagi ma
saunia ai i tatou mo le ola e faavavau i
le lalolagi a sau.?® E saunia ai i tatou e
fetaiai ma le Atua.>

Matou te tatalo ia taitasi outou, tusa
lava po o a outou tulaga o i ai i le taimi
nei, o le a talanoa ma lou epikopo



ma ia agavaa mo se pepa faataga o le
malumalu.®

Matou te faafetai ona ua toatele
atu ia tagata o loo sauniuni e o i le
malumalu. Sa i ai se faatelega tele i le
faitauga o tagata matutua ua umia pepa
faataga o le malumalu mo le tele o
tausaga. Ua matua faateleina foi pepa
faataga e faatapulaa mo talavou agavaa
i le lua tausaga talu ai. Ua manino foi o
le faitau aofai autu o le Ekalesia e lei i
aji se isi taimi na malosi atu ai.

I le faaiuga, faamolemole ia mau-
tinoa o taitai sinia o le Ekalesia o e o
pulefaamalumalu i faamoemoega ua
atofa mai le lagi o le Ekalesia e maua-
ina le fesoasoani mai le lagi. O lenei
taitaiga e maua mai le Agaga ma o nisi
taimi e tuusao mai le Faaola. Ua tuuina
mai ia ituaiga e lua o taitaiga faale-
agaga. Ou te faafetai lava i le mauaina
o lea fesoasoani. Peitai e tuuina mai le
taitaiga i le taimi a le Alii, o lea fuaiupu
ma lea fuaiupu ma lea mataupu ma lea
mataupu,® pe a filifili ma le toto’a le
“Alii e silafia mea uma e aoao i tatou.”¥’

O le taitaiga mo le Ekalesia atoa e na o

Lana perofeta e auala mai ai.

Sa tatou maua uma le avanoa le
laumaua e lagolago ai Peresitene
Russell M. Nelson e avea ma o tatou
perofeta ma Peresitene o Le Ekalesia a
Iesu Keriso o le Au Paia o Aso e Gata
Ai i lenei konafesi. O le Toasefululua, i
le avea ai o se vaega ma tagata taitoa-
tasi, ua i ai se aafiaga iloga faaleagaga
ina ua tuu o matou lima i luga o le
ao o Peresitene Nelson ma Peresitene
Dallin H. Oaks, sa avea ma siufofoga
sui, e faauuina ma vaetofia o ia e fai ma
Peresitene o le Ekalesia. Ou te moli-
mau atu sa muai faauuina o ia ma sa
sauniaina i lona soifuaga atoa e avea
ma perofeta a le Alii i o tatou aso. I le
suafa, o Iesu Keriso, amene. ll

FAAMATALAGA

1. Eliza R. Snow, in Janiece Johnson and
Jennifer Reeder, The Witness of Women:
Firsthand Experiences and Testimonies
from the Restoration (2016), 124; tagai foi
Eliza R. Snow, i le Edward Tullidge, The
Women of Mormondom (1877), 65.

2. Tagai i le Tusitaulima 2: Taitaiina o le
Ekalesia (2010), 2.2.

3. Mataupu Faavae ma Feagaiga 109:4.

4. Tagai Russell M. Nelson, “Epistles of the

Lord” (saunoaga na tuuina atu i le semina
mo peresitene fou o misiona i le aso
25 Tuni, 2015).

5. Stephen D. Ricks, “The Appearance of
Elijah and Moses in the Kirtland Temple
and the Jewish Passover,” BYU Studies,
vol. 23, no. 4 (Fall 1983), 485.

. Mataupu Faavae ma Feagaiga 112:30.

. Mataupu Faavae ma Feagaiga 38:38; tagai
foi Mataupu Faavae ma Feagaiga 43:16;
84:20-21.

8. Tagai Tusitaulima 2, 2.2. O le tiutetauave
lona fa, tausia o e matitiva ma le tagolima,
e lei manaomia ni ki e toefuataiina ae e
faalagolago i luga o le faalapotopotoga
paia musuia a le Ekalesia.

9. O le Aufono Faapitoa mo Faifeautalai e
vaaia lenei tiutetauave ua tofia mai le lagi
Tagai Mataupu Faavae ma Feagaiga 110:11.

10. O le Aufono Faapitoa a le Perisitua ma
Aiga e vaaia lenei tiutetauave ua tofia
mai le lagi. Tagai Mataupu Faavae ma
Feagaiga 110:12.

11. Russell M. Nelson, “Feagaiga”, Liahona
Nov. 2011, 86.

12. O le Aufono Faapitoa mo Malumalu
ma Talafaasolopito o Aiga e vaaia lenei
tiutetauave ua tofia mai le lagi. Tagai
Mataupu Faavae ma Feagaiga 110:13-16.

13. 1 Nifae 14:14; tagai foi 1 Nifae 14:5, 7, 12.

14. Tagai Mosaea 18:9; Alema 6:1; 32:37; tagai
foi ia Jeffrey R. Holland, “Sui Vaaia i le
Ekalesia,” Liahona, Nov. 2016, 61-62, 67.

15. Mataupu Faavae ma Feagaiga 2:3.

16. Tosefa Filitia Samita, Doctrines of Salvation,
ed. Bruce R. McConkie (1955), 2:148-49.

17. Tagai Alema 34:32.

18. O se tulaga na tupu pea i le Tusi a Mamona
e faapea afai e tausia e tagata poloaiga, o le
a latou manuia i le laueleele, ae afai latou
te le tausia poloaiga, o le a vavaeeseina i
latou mai luma o le Alii. Tagai, faatasi ai ma
isi, 2 Nifae 1:9; 4:4; Alema 9:13

19. Na tupu lenei mea i le #MeToo movement.

20. “O Le Aiga: O se Folafolaga i le Lalolagi,”
Liahona, Me 2017, 145.

21. Tagai Ross Douthat, “Let’s Ban Porn,” New
York Times, Feb. 11, 2018, SR11.

22. Alema 41:10.

23. Mataupu Faavae ma Feagaiga 38:27.

24. Tagai 3 Nifae 11:29.

25. Tagai David Brooks, “The Retreat to
Tribalism,” New York Times, Jan. 2, 2018, A15.

26. Tagai Ioane 11:21-22.

27. Tagai 2 Nifae 26:33: “Ua tutusa tagata uma
ile Atua,” e aofia ai ma “tagata uli ma
tagata papae, pologa ma e saoloto, alii ma
tamaitai.”

28. Tagai Mataupu Faavae ma Feagaiga 20:37.

29. Tagai Tala’i La’u Talalelei: O Se Taiala mo le
Galuega Faafaifeautalai (2004), mataupu 6.

30. Tagai Mataio 22:36-39.

31. Tagai Luka 10:29-37.

32. Tagai 4 Nifae 1:17.

33. Tagai Mataupu Faavae ma Feagaiga 59:23.

34. Tagai Alema 34:32.

35. O fesili o le faatalanaoaga mo se pepa
faataga o le malumalu o se iloiloga lelei
lea i le tulaga o tatou ola ai i le talalelei.

306. Tagai 2 Nifae 28:30; Mataupu Faavae ma
Feagaiga 98:12; 128:21.

37. Neal A. Maxwell, All These Things Shall
Give Thee Experience (2007), 31.

Saunia e Peresitene Russell M. Nelson

O lou naunautaiga e usiusitai o le a faaleleia pe a e manatuaina ma
manatunatu i mea ua e lagonaina i nei aso e lua ua alu.

u uso e ma tuafafine pele, a o te auai faatasi ma outou e faafetaiile
tatou oo mai ai i le tapuniga o Alii mo Lana taitaiga ma le faatosinaga
lenei konafesi faasolopito, ou musuia. O musika sa matagofie ma

siitiaina. E le gata sa faagaeetiaina ia
savali, ae ua latou suia ai foi olaga!

I le faapotopotoga paia na tatou
lagolagoina ai se Au Peresitene Sili fou.
E toalua tamalii maoae ua nofoia le
Korama a Aposetolo e Toasefululua. Ma
ua valaauina Fitugafulu fou e toavalu o
le Pulega Aoao.

O lenei ua aoteleina e se viiga e
fiafia i ai lo tatou naunautaiga ua faa-
fouina, lo tatou luitau, ma lo tatou tiute
ia agai i luma:

Faamailosia ia i le galuega nei,

E te maua ai se taui a i’u le ola nei;
Tago i le pelu ma tau mo le lelei,
Pelu malosi o mea tonu.

Aua ne’i tatou fefefe ai;

Ia totoa o le Alii ua au mai.

Ia le tuu i le fili ua faifai mai,

O le Alii o i le lagi tatou usita’i i ai.!

Ou te apoapoai atu ia te outou
ia suesue e le aunoa i savali o lenei
konafesi—pe faisoo foi—i le isi ono
masina o sosoo ai nei. Ia tagai ma le
toto’a i ni auala e faaaofia ai nei savali
i a outou afiafi faaleaiga, o au aoaoga
o le talalelei, o a outou talanoaga
ma aiga ma uo, e oo lava i a outou
talanoaga ma i latou e le o nisi o la
tatou faatuatuaga. E toatele tagata lelei
o le a tali mai i upumoni ua aoaoina
i lenei konafesi pe a ofoina atu i le
alofa. Ma o le a faaleleia lou naunau-
taiga e usiusitai pe a € manatuaina ma
manatunatu i mea ua e lagonaina i nei
aso e lua ua alu.

O lenei konafesi aoao ua faailogaina
ai le amataga o se vaitau fou o auau-
naga. Ua faia e le Alii ni fetuunaiga
taua i le auala tatou te tausia ai le tasi
ma le isi. O tuafafine ma uso—tagata
matutua ma talavou—o le a auauna atu
le tasi i le isi i se auala fou ma paia atu.
O le a faamalosia korama a toeaina ina
ia manuia ai olaga o alii, tamaitai, ma
fanau i le lalolagi atoa. O le a faaau-
au pea e tuafafine o le Aualofa ona
auauna atu i a latou auala tulagaese ma
agaalofa.

E faigofie lava ma faamaoni la tatou
savali i le lalolagi: tatou te valaauliaina
fanau uma a le Atua i itu uma e lua o



le veli ia 0 mai i lo latou Faaola, maua
faamanuiaga o le malumalu paia,
maua le olioli tumau, ma agavaa mo
le ola e faavavau.?

O le faaeaga o loo mulimuli mai e
manaomia ai lo tatou faamaoni a’ia’i i
le taimi nei i feagaiga tatou te osia ma
sauniga tatou te mauaina i totonu o le
maota o le Alii. I lenei taimi, e 159 a
tatou malumalu o loo faaaogaina, ma
isi 0 loo fausiaina. Matou te mananao
ina ia avatu malumalu ia latalata atu i
le mea o loo i ai tagata o le Ekalesia
ua faatoateleina. O lea ua matou
fiafia nei e faasilasila atu ia fuafuaga e
fausia ai nisi malumalu se fitu. O nei
malumalu o le a fausiaina i nofoaga
nei: Salta, Atenitina; Bengaluru, Initia;
Managua, Nicargua; Cagayan de Oro,
Filipaina; Layton, Iuta; Richmond,
Virginia; ma se aai tele e lei faamautu-
ina mai i Rusia.

Ou uso e ma tuafafine pele, o
le fauina o nei malumalu atonu e
le suia ai lou olaga, ae o lou taimi i
totonu o le malumalu o le a mau-
tinoa [lava le suia ai o lou olaga]. I
lena lava agaga, ou te faamanuia atu
ia te outou ia iloa mea na e mafai
ona outou lafoaiesea ina ia mafai ai
ona outou faaaluina atili se taimi i
le malumalu. Ou te faamanuia ia te
outou i se fealofani ma se alofa sili
atu i totonu 0 0 outou aiga ma se
manao loloto atu e tausia a outou
mafutaga faaleaiga e faavavau. Ou te
faamanuia ia te outou i se faatuatua
faateleina i le Alii o Iesu Keriso ma se
tomai sili atu ia mulimuli ia te Ia o ni
Ona soo moni.

Ou te faamanuia ia te outou ia
sii a’e o outou leo o le molimau, e
pei ona ou faia i le taimi nei, o loo
tatou punouai i le galuega a le Atua
Silisili ese. O Iesu o le Keriso. O Lana
Ekalesia Lenei, lea o loo Ia taitaia e
ala mai i Ana auauna faauuina. Ou te
molimau atu ai, faatasi ma le faailo-
aga o le alofa mo outou taitoatasi, i le
suafa paia o Iesu Keriso, amene. ll
FAAMATALAGA

1. “Faamalosi ia i le Galuega Nei,” Viiga,

nu. 152.

2. O loo faauigaina i totonu o le Mataupu

Faavae ma Feagaiga 14:7 o le “meaalofa
silisili lea 0 meaalofa uma a le Atua.”

1. “Faamalosi ia i le Galuega Nei,” Viiga,

nu. 152.

2. O loo faauigaina i totonu o le Mataupu

Faavae ma Feagaiga 14:7 o le “meaalofa
silisili lea 0 meaalofa uma a le Atua.”

o le silafia e tagata o le Ekalesia, ua tuuina mai e le Au Peresitene Sili
le lipoti faafuainumera lenei e faatatau i le tuputupu ae o le Ekalesia

e 00 mai i le aso 31 o Tesema, 2017.

lunite a le Ekalesia

0 Siteki 3,341

0 Misiona 421

Itu 553
Uarota ma Paranesi 30,506
Tagata Auai o le Ekalesia

Aofaiga o Tagata Auai 16,118,169
Tamaiti Fou o Faamaumauga 106,771
Tagata Liliu Mai na Papatisoina 233,729
Faifeautalai

Faifeautalai Faamisiona 67,049
Faifeautalai o Auaunaga a le Ekalesia 36,172
Malumalu

0 malumalu na faapaiaina i le gasologa o le 2017

(Paris Farani, Tucson Arisona, Meridian Idaho, Cedar 4

City Utah)

0 malumalu na toe faapaiaina i le gasologa o le 2017 .

(Idaho Falls Idaho)

0 Malumalu o loo Faaaogaina e 0o mai i le Faaiuga o 150

e Tausaga

O vaega nei o se lisi o aafiaga na filifilia lea na faamatalaina i le taimi o le konafesi aoao. O le numera o loo faasino i le itulau

muamua o le lauga.

Failauga

Reyna I. Aburto
Neil L. Andersen
M. Russell Ballard
David A. Bednar

Jean B. Bingham

Gérald Caussé

D. Todd Christofferson

Quentin L. Cook

Massimo De Feo

Devin G. Durrant
Larry J. Echo Hawk
Henry B. Eyring

Taylor G. Godoy

Gerrit W. Gong
Jeffrey R. Holland
Douglas D. Holmes

Russell M. Nelson

Dallin H. Oaks
Bonnie L. Oscarson

Dale G. Renlund

Lynn G. Robbins
Ulisses Soares

Gary E. Stevenson

Brian K. Taylor

Taniela B. Wakolo
Larry Y. Wilson
Claudio D. Zivic

Tala

(78) Ua tuuina atu e Au Paia 0 Aso e Gata Aii Chile, Peru, ma le lunaite Setete le toomaga i le mavae ai o faalavelave faalenatura.

(24) Ua faitau e Kathy Andersen ia saunoaga a Peresitene Russell M. Nelson i konafesi aoao ua tuanai ma tatalo mo se faamautinoaga loloto i lana matafaioi faaperofeta.
(9)Avaai oiaile tele o le fua o se sinapi i lerusalema, e manatua e M. Russell Ballard ia acaoga a le Faaola e uiga i le faatuatua.

(30) Ua mulimuli ia Russell M. Nelson ma Henry B. Eyring i le valaaulia a Peresitene Thomas S. Monson e suesue le Tusi a Mamona ma faaaoga ana upumoni.

(104) Ua auauna atu se uso o le Aualofa i se tina talavou sa “leiloa ma tuuatoatasi”. Ua auauna atu se uso Aferika i se uso sa fasia ma gaoia [ana mea. Ua
tausia e tagata o le uarota se uso sa tauivi ma le kanesa. Ua galulue tamaitai talavou e taulimaina le manaoga a se tuaoi.

(111) Ao lei faamaonia le fausiaina o le Malumalu o Pale Farani, ua asiasi atu sui o le aufono o le aai i se sauniga faamanatuga. | le avea ai ma se peresitene o le
siteki, na olioli Gérald Caussé i le faateleina e tagata o le siteki o le faamaoni ma le faatuatua i le Faaola. Ua ta'u atu e Gérald Caussé i se uo e faapea e manaomia e
aiga taitoatasi se e umia le perisitua i le aiga.

(55) Ua selesele e korama a le au toeaina fua o le faatoaga a se faifaatoaga i le mavae o le maliliu ai o nai tagata o lona aiga mai le fala.

(114) 0 faaaliga mai le lagi na faatumulia ai tagata i le olioli i le faapaiaga o le Malumalu o Katelani. Ua lagona e Quentin L. Cook le alofa ma le filemu i le
Malumalu o Oakland Kalefonia.

(81) Ua tau atu e le atalii o Massimo De Feo i tamaiti o lana vasega e faapea o lona tama o le “sifi o le atulaulau.” Ua faaali e le tina o le a maliu a Massimo De
Feo e na te alofa ia te ia e sili atu i lo ia lava.

(42) Ua fausia e se taaloga o le afiafi faaleaiga le talitonuga o Devin G. Durrant talavou. Ua pueina e le aiga o Durrant ni ata i fafo o le malumalu.
(15) Ua faamafanafana e le aiga o Echo Hawk ia matua o se avetaavale faasua'ava o le na faasiotia le uso ma le tuafafine faaletulafono a Larry J. Echo Hawk.

(61) Ua alofa faamamai matua o matua matutua o Henry B. Eyring a 0 sopo atu i laufanua valevalenoa. Ua malamalama se alii talavou i mea e mafai e e umia le
perisitua ona ausia i le auauna atu ai i le Alii. Ua auauna atu se faiaoga o aiga musuia i se aiga na matuai manaomia le fesoasoani.
(86) I le mavae ai o le maliu o le tina o Henry B. Eyring, sa maua e lona tama le faamafanafanaga mai le Agaga Paia.

(34) 0 le maliu o le atalii a se uo na musuia ai Taylor G. Godoy e faaaoga ma le atamai “toe tasi lava le aso [taitasi]. Ua manatu mamafa se tuafafine Peru i ana feagaiga ina ua
mavae le osigataulaga e auai i le malumalu. Ua manao Taylor G. Godoy ia avea ma tagata aoga silisili i le mavae ai o le osigataulaga a lona tina mo ana suesuega faafomai.

(97) Ua faamatala atu e Gerrit W. Gong i ona atalii tala ma usu pese seia 00 ina momoe.
(101) O se uso na gasegase lona toalua na musuia e valaau i lona faiaoga o aiga mo se fesoasoani.
(50) Ua faasoa e e umia le Perisitua Arona a latou molimau i o latou tupulaga. Ua aoao e sui o le korama a Ositaulaga le uiga o le “tofia [0] au e lesu Keriso."

(68) Ua toilalo e umia le Perisitua e tuuina atu faamanuiaga faamaoni i tagata o le aiga poo tuafafine o i ai valaauga fou. Ua fesoasoani Russell M. Nelson i se
alii e toefoi mai i le Ekalesia.

(93) A o tamaititi, e fiafia Russell M. Nelson e aoao e uiga i le talalelei ma manao ina ia faamau i ona matua. Ua nuti e Young Russell M. Nelson fagu pia ona sa
ja manao i ona matua ina ia ola i le Tulafono o le Upu o le Poto.

(65) Ua fautuaina e se peresitene o le korama a toeaina se sui o le korama ia aua nei faama'amulu mai le kolisi.
(36) A 0 avea ma tamaitai talavou, sa talosagaina Bonnie L. Oscarson e faatunuu ni tofiga ma valaauga e masani ona faataunuuina e tagata matutua.

(46) O le alolofa o Parley ma Orson Pratt mo o laua tuaa na fesoasoani ia i laua e fonofono le la sootaga. E fesoasoani faamanuiaga o le malumalu e faamalolo
ai se aiga e ona le fatu o le atalii na maliu sa foai atu.

(21) Ua uunaia e le polofesa o le kolisi a Lynn G. Robbins tagata aooga e mafaufau i le toilalo o se faufautua ma ia taumafai pea.
(98) Ua maua e Ulisses Soares ma lona faletua ia visa faatatope i le mavae ai o le faaalia o le faatuatua e faapea e faatino e le Alii se vavega mo laua.

(17) Ua maua e Gary E. Stevenson se molimau o le soloaiga o perofeta i le mavae ai o le maliu o Peresitene David O. McKay. Ua vivii e se tagata sa aoga le sitaili
0 le a0ao atu a Dr Russell M. Nelson.

(12) Ua manatua e Brian K. Taylor ona faiaoga onosai o le Peraimeri. | le maea ai o se faalavelave faafuasei tau taavale sa mafua ona o ia, ua maua e se tamaitai
talavou le filemu i le iloaina o ia o se afafine o le Atua.

(39) I le mavae ai o le auai i le lotu mo le 39 tausaga, ua papatisoina ma faamauina se alii ma faamau mulimuli i lona toalua i le malumalu.
(75) 1 le galue ai i musumusuga faaleagaga, ua fesoasoani se failotu AAG e faasaoina se vaa femalagaai mai se afa fulifao.

(83) “Tumau ai ma o le a e manumalo,” ua ta'u atu e Peresitene Thomas S. Monson ia Claudio D. Zivic ma lona faletua. O se ta'e [crack] i le va'a a Claudio D.
Zivick ua le mafai ai ona sagatonu.

z lenei Sapati o le Eseta, ou te pese fiafia, ‘Aleluia, na saunoa

ai Flder Gerrit W. Gong i lana uluai saunoaga i le konafesi
2020 0 se uso o le Korama a Aposetolo e Toasefululua. “O le
pese o le alofa togiola a lo tatou Faaola toetu ua faamanatuina ai
le ogatusa lelei o feagaiga . . . ma le Togiola a Iesu Keriso.”

Na faaalu e Elder Gong lona soifua e olioli ai i lena tulaga
ogatusa lelei. Na te silafia o le mana o feagaiga, e o faatasi ma
le Togiola a le Faaola, “e faamalolosia ai i tatou ma saga faata-
maaliiina ai. “O le tuufaatasia o ia mea e lua, e faasuamalieina
ai, faasaoina, faapaiaina, [ma] togiolaina ai,” na ia saunoa ai.

I se faaipoipoga i le malumalu i se tasi aso, o le mana o
feagaiga, ua tuufaatasia ma le Togiola, sa atagia mai i faaata o
le malumalu. Sa ia tomanatu i augatupulaga o lona aiga ua falo
atu i le faavavau, mai le uluai tagata o lona aiga o First Dragon
Gong, na fanau i le TA 837, mai tupulaga e 36 e 0o mai i fanau
a ana lava fanau ma faasolo ai pea lava i itu e lua.

“Na amata ai foi ona ou malamalama o i ma’ua ma lo’u toa-
lua o ni fanau a 0 ma’ua matua ma ni matua i la ma’ua fanau,
o ni fanau a fanau i 0 ma’ua matua matutua, ma ni matua
matutua i fanau a le ma fanau,” na ia saunoa ai. “O lesona sili
o le olaga nei e faifai malie lava ona taliaina e o tatou loto a
0 tatou 2020 mai ma a0ao atu i o tatou tiute e faavavau o se
tamaitiiti ma se matua, matua ma se tamaitiiti.”

Na avea Elder Gong o se Pulega Aoao talu mai Aperila 2010
ma sa avea o se uso o le Au Peresitene
o Fitugafulu talu mai Oketopa 2015. Na
lagolagoina o ia o se uso o le Korama
a Aposetolo e Toasefululua i le aso 31
Mati, 2018, lea na ia faamatalaina o se
“valaauga paia mai le Alii na afua ai ona
ou le manava.”

Mai le 2011 e oo atu i le 2015, sa avea
Elder Gong ma se uso o le Au Peresitene
Eria o Asia, ma sa faajuina lena auaunaga
o le Peresitene o le Eria. Sa faamisiona
talai o ia i le Misiona a Tajuani Taipei, sa
fautua maualuga, taitai vaega a faitaulaga
sili, peresitene o le Aoga Sa o le siteki,
fajiaoga seminare, epikopo, peresitene
o le misiona a le siteki, peresitene o le
siteki, ma Fitugafulu Eria.

Elder Gerrit W. Gong

Korama a Aposetolo e Toasefululua

Na maua e Elder Gong se tikeri o le tagata malaga [BA] i
Suesuega Tau Asia ma Suesuega Tau Iunivesite mai le Tunive-
site o Polika Iaga i le 1977.1le 1979 sa maua e ia se tikeri o le
matuaofaiva i filosofia ma i le 1981 sa maua ai se faailoga o le
tofamanino i sootaga faavaomalo mai le Iunivesite o Oxford,
lea sa avea ai ma Sikola o Rhodes. I le 1985 sa auauna atu
Elder Gong o se fesoasoani faapitoa i le failautusi o le setete o
le U.S. State Department, ma i le 1987 sa ia galue o se fesoa-
soani faapitoa i le amapasa o le LS. i Beijing, Saina. Na amata
ile 1989, sa galue auauna o ia i tofiga i le Nofoaga Tutotonu
mo Fuafuaga Faataatitia ma Suesuega Faavaomalo i Uosigitone
D.C. Sa fesoasoani o ia i le peresitene mo le fuafuaina ma ilo-
iloga i le Tunivesite o Polika Iaga seia oo ia Aperila 2010.

Sa malaga mai matua matutua o Elder Gong i le Iunaite
Setete mai Saina. Sa soifua mai Gerrit W. Gong i le Aai o
Redwood, Kalefonia, ISA, i le 1953. Na ia faaipoipo atu ia
Susan Lindsay ia Ianuari, 1980, ma o i laua o ni matua o se
fanau e toafa ma fanau a fanau e toatolu.

“O mea uma e lelei ma faavavau e faatotonugalemu i le moni
o loo soifua le Atua lo tatou Tama e Faavavau ma Lona Alo, o
Iesu Keriso, ma Lana Togiola, ua molimauina e le Agaga Paia. Na
saunoa ai Elder Gong i lenei konafesi. “Ou te molimau atu ma le
migao ma le paia i le Keriso soifua—[Sa] . . . i ai o Ia faatasi ma i
tatou i le amataga, o loo faatasi o Ia ma i tatou e oo ile iuga.” Bl

ME 2018 121



Elder Ulisses Soares

O perofeta soifua e aofia ai ma Peresitene Russell M.
Nelson, o se faailoga o le alofa o le Atua mo Ana fanau,
na molimau atu ai Elder Ulissess Soares i lana uluai saunoaga
i le konafesi muamua o se uso o le Korama a Aposetolo e
Toasefululua.

“Pe le o se faamanuiaga ea le i ai o perofeta, tagatavaai, ma
talifaaaliga i le lalolagi i nei aso ua tatou ola ai, o e o saili ia
iloa le finagalo o le Alii ma mulimuli ai? O se faamafanafanaga
lava le iloa e le o tuua na o i tatou i le lalolagi, tusa lava po o a
luitau o tatou feagai i le olaga.”

E ui ina sa ia lagonaina le le agavaa mo lona valaauga o
se Aposetolo, ae sa saunoa Elder Soares, “o upu a [Peresitene
Nelson] ma le silasila agamalu i ona fofoga a o ia tuuina mai
lenei tiutetauave na ou lagonaina ai le opoina o au i le alofa o
le Faaola.”

O le lagolagoina o ia i le aso 31 Mati, 2018, na avea ai Elder
Soares ma uluai Aposetolo a le Fkalesia mai Amerika Latina. I
luma atu o lona valaauga, sa avea o ia o se uso o le Au Peresi-
tene o Fitugafulu talu mai le aso 6 lanuari, 2013 ma sa galue i
se tofiga faapitoa mo le Au Epikopo Pulefaamalumalu i le Aai
o Sate Leki.

Sa lagolagoina Elder Soares o se Fitugafulu o le Pulega
Aoa0 i le aso 2 Aperila, 2005. I lena tulaga, sa avea ai o ia ma
fesoasoani i Eria a Sautesasae i Aferika ma Eria a Pasila i Saute
ma se Peresitene o le Eria a Pasila.

E tele valaauga eseese o le Ekalesia na auauna atu ai Elder
Soares. Sa faamisiona talai o ia i le Misiona a Pasila Rio de
Janeiro, peresitene o le korama a toeaina, fesoasoani i se au
epikopo, fautua maualuga, failautusi faapitoa i le siteki, sui o le
uelefea a le itulagi, peresitene o le siteki,
ma le peresitene o le Misiona a Potukale
Porto mai le 2000 i le 2003.

O se tasi 0 ona valaauga sili ona taua
ile 15 ai o ona tausaga ina ua talosaga-
ina o ia e le epikopo e faiaoga mo se
taimi le tumau i se vasega mo talavou i
le Aoga Sa. I le tapenaga mo se lesona
pe faapefea ona maua se molimau, sa
tonu aj i le taulealea o Ulisses e tatalo
mo se faamautuuga o le moni o le
talalelei.

Korama a Aposetolo e Toasefululua

“Ina ua ou tootuli i lalo ma ole atu i le Alii pe moni le
talalelei,” sa ia toe ta’ua, “na oo mai i lo’u loto iina se lagona
manaia lava, o se leo lemu sa faamautu maia ia te au e tatau
ona faia pea. Sa matuai malosi tele ma sa le mafai ona ou faa-
pea atu sa ou le i iloaina.”

I le 1995, sa ia maua ai se tikeri o le tagata malaga [BA] i le
tausitusi ma le tamaoaiga mai le Aoga o Saienisi o le Tamao-
aiga i le Iunivesite Katoliko o Sao Paulo Pontifical. Ina ua maea
ona maua sona tikeri o le matuaofaiva i le pulega taupisinisi,
sa faigaluega o ia o se tausitusi ma suetusi i faalapotopotoga
tuufaatasi faalemalo i Pasila ma se faatonusili o mataupu faale-
tino i le Ekalesia i le ofisa o le eria Sdo Paulo.

Na soifua mai Ulisses Soares i Sao Paulo, Pasila, i le aso 2
Oketopa, 1958. Sa faaipoipo o ia ia Rosana Fernandes ia Oke-
topa 1982. I lana saunoaga i le konafesi aoao, na saafi atu ai
Elder Soares i lona faletua mo lona alofa ma lana lagolago.

“Sa avea o ia o se faataitaiga o le agalelei, alofa, ma le tuuto
atoatoa atu i le Alii ma mo au ma lo’u aiga,” e aofia ai le la fanau
e toatolu ma fanau e toatolu a le la fanau, sa ia ta’ua ai i lana
saunoaga i le konafesi. “Ou te alofa ia te ia ma lou fatu atoa, ma
ou te faafetai lava mo lana tosinaga lelei mo i matou.” l




Elder Carl B. Cook

Au Peresitene o Fitugafulu

Etalitonu Elder Carl B. Cook o le avanoa paia e auauna ai
o se tasi o faamanuiaga silisili o le avea ai ma tagata i Le
Ekalesia a Iesu Keriso o le Au Paia o Aso e Gata Ai. Peitai, na
ia faailoa mai, o le taliaina ma le faalauteleina o valaauga e
manaomia ai le faatuatua.

O Elder Cook, sa lagolagoina o se uso o le Au Peresitene
o Fitugafulu i le aso 31 Mati, 2018, ua faatusaina tagata o le
Ekalesia—o e galulue faatasi i paranesi ma uarota, korama, ma
ausilali—i se “kia malosi” o se taavale, lea e faatulaga ai isi kia
ia galulue faatasi ina ia atili ai ona malosi.

O le kia malosi, faatasi ai ma le tuuina ia ‘ai uma pau e fa,

“e mafai ai ona e suia i se kia maualalo ma maua ai le malosi,
ma agai ai i luma,” na ia saunoa ai i le konafesi aoao ia Oke-
topa 2016. E pei lava ona tuufaatasia ia kia ina ia maua ai atili le
malosi, ua sili atu foi lo tatou malolosi pe a tatou tutu faatasi. A
tatou aufaatasi e auauna atu i isi, ua sili atu mea tatou te ausia
faatasi nai lo nao i tatou. E faagaeetia le auai ma le lotogatasi ao
tatou auauna atu ma fesoasoani i le galuega a le Alii.”

Sa lagolagoina Flder Cook o se Fitugafulu o le Pulega Aoao
ile aso 2 Aperila, 2011. A o lei lagolagoina lona tofiga fou, sa
galue Elder Cook i le laumua o le Ekalesia, lea na ia fesoasoani
aiile vaaiga o le Eria i Amerika Matu i Sisifo, faatasi ai ma isi
tiutetauave. Sa ia auauna muamua atu o se Peresitene o le Eria
a Aferika Sautesasae.

Sa fautuaina e Elder Cook le Au Paia o Aso e Gata Ai e
manatua o valaauga i le Ekalesia e mai le Atua e ala mai i Ana
auauna faauuina.

“E oo mai faamanuiaga pe a tatou tumau i o tatou valaauga
ma tiutetauave ma taofimau ma le faatuatua uma ua tatou maua.”

Na maua le tikeri o Elder Cook o le tagata malaga [BA] mai
le Kolisi o Weber State i Iuta ma se tikeri o le matuaofaiva i le
pulega taupisinisi mai le Iunivesite o le Setete o Iuta. A o lei
valaauina i le Au Fitigafulu, sa faigaluega o ia i le atina’ega o le
faatauga o fale ma fanua.

O le valaauga o Elder Cook e aofia ai le avea ma faifeauta-
lai faamisiona i Hamburg, Siamani, o se epikopo, peresitene
o le siteki, Fitugafulu Eria, ma le peresitene o le Misiona a Niu
Sila i Aukilani.

Sa soifua mai o ia i Ogden, Iuta, ISA, i le aso 15 Oketopa,
1957. Sa faaipoipo o ia ia Lynette Hansen ia Tesema 1979. O i
laua o ni matua o se fanau e toalima. l

Elder Robert C. Gay

Au Peresitene o Fitugafulu

0 avea ai o se peresitene misiona i Kana, sa maua e Elder

Robert C. Gay se uunaiga i se tasi aso e tu ma fesoasoani i
se tamaitiiti sa tagi. Muamua, sa ia le amana’iaina lena uunaiga
ae mulimuli ane sa ia auina atu se tagata o le Ekalesia e sue
ma aumai lena tamaitiiti ia te ia.

Sa aoaoina e Elder Gay, o le sa lagolagoina o se uso o le Au
Peresitene o Fitugafulu i le aso 31 Mati, 2018, o le tamaitiiti e
faatauina i’a faalala mo le e tausia o ia. O lena aso, sa leiloa ai
tupe na maua e le tamaitiiti ona o se pu o lana taga.

“Afai ae toe foi atu e aunoa ma le tupe, o le a ta’'upepeloina
o0 ia, atonu foi o le a sasaina, ona tuli lea o ia i le aualatele,” sa
ta’ua ai e Elder Gay, “Sa ma faatoafilemuina lona fefe, totogi
atoa atu lana tupe na leiloa, ma toe ave o ia i le fale o le tagata
na tausia o ia.”

A o ia faamatalaina i le konafesi acao ia Oketopa 2012, e
faapea o lena aafiaga na aoao atu ai ia Elder Gay ni upumoni
sili se lua: “Muamua, e leai se isi taimi na ou iloaina ai e silafia
e le Atua i tatou taitoatasi ma o le a Ia le tuulafoaia lava i tatou;
ma lona lua, sa ou iloa e tatau ona tatou gauai atuile leo o le
Agaga ma “0 loa lava” po o fea lava na te aveina i ai i tatou, e
ui i lo tatou fefefe po o le faigata.”

Sa lagolagoina Flder Gay o se Fitugafulu o le Pulega Aoao
ile aso 31 o Mati, 2012. I le taimi o lona valaauga i le Au
Peresitene o Fitugafulu, sa avea o ia ma Peresitene o le Eria i
Asia i Matu. Na galue talu ai o ia i le laumua o le Ekalesia o se
taitaifono o Auaunaga o le Ola Faalagolago o le Tagata Ia Te Ia
Lava/Komiti o le Tupe Faaagaaga mo Aoga, faatasi ai ma tiute-
tauave mo auaunaga i le lalolagi atoa mo le ola faalagolago o
le tagata ia te ia lava.

A o lei valaauina o ia i le Au Fitugafulu, sa avea o ia ma
faatonusili o se kamupani o tupeteu sa avea ai o ia ma se
tasi o faapogai. O ia foi o se tasi o faapogai ma sa avea o se
faatonu i le tele o faalapotopotoga o fesoasoaniga mo tagata i
le lalolagi ma sa faigaluega i faletupe mo tupeteu i Wall Street,
o se faufautua taupulega, ma o se faiaoga o le tamaoaiga i le
Iunivesite o Harvard.

Sa maua le tikeri o le tagata malaga [BA] o Elder Gay i le
tamaoaiga e faamamafa i fuainumera faamaumauina mai le
Iunivesite o Iuta, ma se Tofamanino [PhD] i le tamaoaiga tau
pisinisi mai le Iunivesite o Harvard.

Sa faamisiona tala’i ia Elder Gay i Sepania, taitai vaega
o faitaulaga sili, peresitene o Alii Talavou i le uarota, fautua
maualuga, fesoasoani i se au epikopo, ma le Fitugafulu Eria.

Sa soifua mai o ia i Los Angeles, Kalefonia, ISA, i le aso 1
Setema, 1951. Sa faaipoipo o ia ia Lynette Nielson ia Aperila
1974. O i laua o ni matua o se fanau e toafitu. Bl

Elder Terence M. Vinson

Au Peresitene o Fitugafulu

talitonu Elder Terence M. Vinson e le mamao ese lava le

Faaola. “E latalata mai pea lava o Ia, aemaise i nofoaga paia,
ma i taimi e manaomia ai,” sa ia molimau mai ai i le konafesi
aoao ia Oketopa 2013. “O nisi taimi, pe a ou tau le mafaufau i
ai, ou te lagona toetoe lava e pei e pa’i mai o Ia i lou tavau e
tau mai ia te au e alofa o Ia ia te au.”

Sa i ai se taimi, a o savavali Elder Vinson ma FElder Jeffrey R.
Holland o le Korama a Aposetolo e Toasefululua, sa faauouo
e Elder Holland lona lima i le tauau o Elder Vinson ma fai atu
ia te ia e alofa ia te ia. Na saunoa Elder Vinson, “Ou te talitonu
afai tatou te mauaina le avanoa e savavali faaletino ai ma le
Faaola, o le a tatou lagonaina Ona aao o faauouo i o tatou
tauau e faapei lava o lena.”

Fai mai Elder Vinson, o le sa lagolagoina o se uso o le Au
Peresitene o Fitugafulu i le aso 31 Mati, 2018 o le alofa o le
Atua “o le lagona e aupito suamalie.”

O Elder Vinson, o le o le a galue i lona valaauga fou i le
aso 1 Aokuso, 2018, sa lagolagoina o se Fitugafulu o le Pulega
Aoao o le Ekalesia i le aso 6 Aperila, 2013. I le taimi lea, sa
auauna atu ai o se uso o le Korama Lona Valu o Fitugafulu i le
Eria o le Pasefika. O loo avea nei o ia ma Peresitene o le Eria a
Aferika i Sisifo.

Sa maua le tikeri o le tagata malaga [BA] o Elder Vinson i le
matematika ma fuainumera faamaumauina, tipiloma faale-
aoaoga ma faafaiaoga, ma se tikeri o le matuaofaiva i mea
tautupe. O ana matata sa aofia ai le faiaoga, tuuina atu aoaoga
faatino, ma faiaoga i iunivesite. Sa faigaluega tele o se faufau-
tua i mea tautupe ma pulea tupe.

A o ia suesue i le Ekalesia o se talavou matua, sa maua e
Elder Vinson se uunaiga malosi faaleagaga. Sa manino lona
lagona ua tatau ona auai o ia i le Fkalesia ina ia mafai ai ona
agaiiluma i le sailia o tali i fesili o totoe. Sa papatiso o ia ma
faamauina i le vaiaso na sosoo ai.

Mai lava i lena taimi e oo mai i le aso, “Sa ou iloa le mea sa
faamoemoeina e le Alii ou te faia ina ia maua ai e sa’o lava e i
aj tali o a’u fesili uma.”

Talu mai lona papatisoga i le 1974, sa avea Elder Vinson
o se fesoasoani i se au epikopo, epikopo, fautua maualuga,
fesoasoani i le au peresitene o le siteki, sui risone, fesoasoani i
se au peresitene o le misiona, fai sauniga i le malumalu, ma le
Fitugafulu Eria.

Sa fanau mai o ia i Sini, Ausetalia, i le aso 12 Mati, 1951. Sa
faaipoipo o ia ia Kay Anne Carden ia Me 1974. O i laua o ni
matua o se fanau e toaono.

Elder José A. Teixeira

Au Peresitene o Fitugafulu

U a toe ta’'ua e Elder José A. Teixeira se lesona na ia acaoina
o se alii talavou i Potukale. I se taimi o se toetuufaatasiga

faaleaiga, sa ia sola ai e fagota. Sa ia lagona e tatau ona ta’u i

ona matua le mea o le a alu i ai, ae sa tonu ia te ia e le ta’ua i
ai aua o la sa mua ona talanoa.

I ni nai itula mulimuli ane, sa maua o ia e ona matua atu-
atuvale i le auvai o le vaitafe. Mai lena mea na tupu, sa ia aoao
ai e usitai e le gata i ona matua ae faapea foi musumusuga a le
Agaga Paia.

Talu mai lena taimi, na faia ai e Elder Teixeira se mausa
o le uai atu i le leo itiiti, lemu. Sa folasia atu le talalelei ia te
ia ma lona aiga i le 1976, ina ua tatala ia Potukale le galuega
faafaifeautalai. Sa papatisoina o ia i le 16 o0 ona tausaga ma sa
faamisiona talai mulimuli ane i le Misiona a Lisbon Potukale.

“O a tatou filifiliga o loo i ai le mana e le mafaafitia o le suia
0 o tatou olaga,” o le tala lea a Elder Teixeira, o le sa lagola-
goina o se uso o le Au Peresitene o Fitugafulu i le aso 31 Mati,
2018. “O lea meaalofa o se faailoga tulaga ese o le faatuatuaina
o i tatou ma i lea foi taimi o se tiutetauave patino e faaaoga ma
le poto,” na ia a0ao maij ai i le konafesi aoao ia Aperila 2009.

Sa maua e Elder Teixeira ni tikeri i le tausitusi ma le pulega
o pisinisi ma sa faigaluega o se pulefaafoe faavaomalo i le
Ekalesia. Sa tautua foi o ia i le Ea Fosi a Potukale o se vaega
o le iunite a le NATO. I lena taimi, sa tofia o ia o se faatonu
sili o mataupu tau i le va i fafo faaleatunuu o le Ekalesia. E lei
umi, ae feiloai o ia ma lona faletua, o Maria Filomena Lopes
Tels Grilo. Sa faaipoipo i la’ua i le 1984 i le Malumalu o Bern
Suitiselani ma o matua i la’ua o se fanau e toatolu.

Na soifua mai José Augusto Teixeira da Silva i Vila Real,
Potukale, i le aso 24 Fepuari, 1961. Na avea o ia o se fesoa-
soani i le au epikopo, peresitene o le itu, peresitene o le siteki,
Fitugafulu Eria, ma le peresitene o le Misiona a Pasila Sdo Paulo
i Saute. Sa lagolagoina o ia o se Fitugafulu o le Pulega Aoao i
le aso 5 o Aperila, 2008. O loo avea nei o ia ma Peresitene o le
Eria o Amerika i Saute i Saute ma o le a amata lana auvaunaga i
le Au Peresitene o Fitugafulu i le aso 1 Aokuso, 2018

I luga atu o na mea uma, sa fautuaina i tatou e Elder
Teixeira i le konafesi aoao ia Aperila 2015 ia “faaloloto lo tatou
malamalama i le Faaola. . . . Aua nei o tatou tuua ni mea mo
taeao o mea e mafai ona tatou faija i le as6. O le taimi lenei ua
tatau ona tatou o maj ia Keriso.” ll

Elder Carlos A. Godoy

Au Peresitene o Fitugafulu

le faaiuga o le 1980, sa faatoa faamalolo mai ai Elder Carlos A.

Godoy o se epikopo. Sa faauu foi o ia mai le kolisi, ma sa fai-
galuega i se kamupani manuia, ma sa manatu e leai se isi mea
e toe sili atu i le olaga—seia oo ina asiasi mai se uo ua leva.

Sa faamalo atu lena uo ia te ia ona ia fai atu lea o se fesili
sa tuua ai o ia ua fememeai: “Afai e faaauau pea ona e ola e
pei ona e ola ai nei, mata o le a faataunuuina faamanuiaga na
folafola atu ia te oe i lou faamanuiaga faapeteriaka?”

Sa iloa ai e Elder Godoy e manaomia ona ia faia ni suiga pe
afai e manao na te maua uma ona faamanuiaga folafolaina. E
ui i lona fiafia, sa tonu ia te ia e galue i lona tikeri o le matuao-
faiva. Sa faamavae mai lana galuega, faatau ese uma atu mea
sa ia umia, ma sa tuua e ia ma lona aiga mea masani o Pasila
ae alu e aoga i le Iunaite Setete.

Na saunoa Elder Godoy, o le na tofia i le Au Peresitene o
Fitugafulu i le aso 31 Mati, 2018, e uiga i lenei aafiaga na acao
ai o ia ile tele o mea e uiga i le faalagolago i le fuafuaga a le
Alii ma naunau e tuua le mea ua fiafia i ai.

“Ou te iloa e i ai se fuafuaga a le Alii mo i tatou i lenei
olaga,” sa ia molimau mai ai i le konafesi aoao ia Oketopa
2014. “Na te silafia i tatou. Na te silafia le mea e lelei mo i
tatou. E le faapea ua sologa lelei ni mea ona lé tatau ai lea ona
iloilo mai lea taimi i lea taimi pe le’o i ai se isi mea e sili atu.”

Sa lagolagoina Elder Godoy o se Fitugafulu o le Pulega
Aoao ile aso 5 Aperila, 2008. O loo avea nei o ia ma Peresi-
tene o le Eria a Amerika Saute i Matusisifo ma o le a nofoia le
Au Peresitene o Fitugafulu i le aso 1 Aokuso, 2018.

Muamua atu i lenei valaauga i le Au Fitugafulu, sa fai-
galuega Elder Godoy o se pule o punaoa mo tagata faiga-
luega mo faalapotopotoga autu e lua a o lei amataina lana
lava kamupani faafaufautua. Sa maua lona tikeri o le tagata
malaga [BA] i le tamaoaiga ma le saienisi faaupufai mai le
Iunivesite Katoliko i Sdo Paulo Pontifical i le 1987, ma se
tikeri o le matuaofaiva i amioga faafaalapotopotoga mai le
Iunivesite o Polika Iaga i le 1994.

Na faamisiona tala’i ia Elder Godoy i le Misiona a Pasila
Sao Paulo i Saute, epikopo, fautua maualuga, sui o le uelefea
a le itulagi, Fitugafulu Eria, ma le peresitene o le Misiona a
Brazil Belém .

Na soifua mai o ia i Porto Alegre, Pasila, i le aso 4 Fepuari,
1961. Sa faaipoipo o ia ia Monica Soares Brandao ia Mati 1984,
ma e toafa o laua alo. W

Elder Steven R. Bangerter

Fitugafulu a le Au Pulega Aoao

le taimi o se malaga tolauapi a o laitiiti, sa tietie atu ai Elder

Steven R. Bangerter ma lona aiga i uilaafi mo auala ‘alo i le
tumutumu o se mauga. I lo latou toe foi mai i lalo, sa se ai o ia
ma sa motuese ai o ia mai i isi.

A o tootuli o ia i lena aoauli ma aioi atu i lona Tama i le
Lagi mo se fesoasoani, sa ia vaai faalemafaufau i le alasopo sa
ia misia. I le taimi lava na toe amata ai ona ia alu ifo i lalo, “sa
taunuu mai ai lo’u uso i le pito i luga o le alasopo i lana uilaafi,
fusimau a’u, ma toe taiala au i le pogisa agai i le tolauapiga,
lea sa faitau itula le mamao ese.

O lena mea ua na o se mea se tasi o le mau mea sa ia lago-
naina ai le alofagia o ia i le taimi o lona laitiiti. “Sa leai lava se
minute i lo’'u olaga sa ou taumanatunatu ai pe sa alofagia pe
manatulia foi au,” o le tala lea a Elder Bangerter.

Na soifua mai Elder Bangerter i le Aai o Sate Leki, Iuta, ISA
ia Max E. ma Thelma R Bangerter i le aso 29 Tulai, 1961. Sa
soifua ae o ia i Granger, Iuta.

I ni vaiaso o le toe foi mai le auauna ai i le Misiona i Kanata
Vancouver, sa feiloai ai Elder Bangerter ma Susann Alexis
Hughes. I le la evaga faamasani muamua, sa ia lagonaina ai
i lona manao lotomaualalo e auauna atu, na uunaia ai o ia e
faamalamalama ia te ia [Susann] i le la evaga faamasani lona
lua Sa faamauina i ma’ua i le Malumalu o Sate Leki i le aso 17
Mati, 1983. O i la’ua o ni matua o se fanau tama e toaono.

Sa maua e Elder Bangerter se tikeri o le tagata malaga [BA]
mai le Iunivesite o Arizona State i suesuega faalelotu ma se
tikeri o le tofamanino i le tulafono mai le Kolisi o Tulafono o
le Tunivesite o Western State. Mo le 25 tausaga ua tuanai, sa
avea ai Elder Bangerter ma sui o ekalesia ma faalapotopotoga
e faavae i le faatuatua i le tulafono i Kalefonia i Saute ma i Iuta
saute. Sa faipaaga o ia ma Cooksey, Toolen, Gage, Duffy, ma
Woog mai le 1993 e oo i le 2003; ma sa avea ma pule faatonu
o le Bangerter, Frazier, ma Graff i le 2004.

Na avea Elder Bangerter ma Fitugafulu Eria, peresitene o le
siteki, fesoasoani i se au peresitene o le siteki, epikopo, peresi-
tene o le korama a toeaina, ma le peresitene o Alii Talavou. B

Elder Matthew L. Carpenter

Fitugafulu a le Au Pulega Aoao

manatua e Elder Matthew L. Carpenter le uluai taimi na ia

iloa ai le lagonaina o le Agaga Paia. O ia o se alii talavou,
pe tusa ma le fitu tausaga le matua, sa nofo i le Peraimeri a
tamaiti laiti. Sa sau se malamalama i totonu o le potu, ma sa ia
maua se lagona o le mafanafana na te lei iloaina muamua.

“Sa ou lagonaina ni uunaiga i lo'u loto—e le faapea ona sa
ou vevela,” na ia fai mai ai. “Sa ou iloaina e moni le Atua; sa ou
lagonaina lena mea.”

Ina ua 11 tausaga le matua, sa auai atu o ia i se sauniga o
le konafesi aoao i le Tapeneko i Sate Leki ma lona tama. O le
uluai taimi lea sa i ai i le potu e tasi ma se perofeta, Peresitene
Iosefa Filitia Samita.

“Ina ua ou vaai atu ia te ia,” sa ia fai mai ai, “na tuu mai e le
Agaga le molimau ia te au o ia o le perofeta.”

O nei faamautuuga faaleagaga faigofie i lona laitiiti, sa
fesoasoani ai ia te ia e vaai atu i le Agaga e fai ma tosinaga
tajala i lona olaga atoa.

“O la’u molimau sa le o se aafiaga se tasi faaagelu,” na
saunoa ai le Fitugafulu o le Pulega Aoao, o le sa lagolagoina i
le aso 31 Mati, 2018, “ae sa atina’e ma faatupulaia i le gasologa
O taimi.”

Na soifua mai Mathew Leslie Carpenter i le Aai o Sate
Leki, Iuta, ISA, i le aso 21 Oketopa, 1959 ia Leone Erekson
ma Robert Allred Carpenter. O ia o le uii o le fanau e toavalu
a le ulugalii, ma sa soifua ae o ia i se aiga e toalima tuafafine
matutua.

I lona toe masina i le aoga maualuga, sa la feiloai ai ma
Michelle “Shelly” Brown. Sa amata ona la tafafao faamasani ae
sa tolopo la la’ua masaniga a o faamisiona i le Misiona a Swiss
Geneva mai le 1979 e oo i le 1981. Ina ua toe foi mai o ia, sa
faaipoipo i la’ua i le Malumalu o Sate Leki i le aso 9 Iulai, 1982.
O ilaua o ni matua o se fanau e toalima.

O Elder Christensen e i ai sona tikeri o le tagata malaga
[BA] i mea tautupe mai le Iunivesite o Polika Iaga ma se
faailoga o le matuaofaiva i pulega o mea tau faapisinisi mai le
Aoga Faapisinisi i Harvard. Talu ai nei lava sa avea ai o ia ma
pule faatonusili o le Foundation Specialty Financing Fund.

Na avea ia Elder Carpenter ma epikopo, fesoasoani i se au
epikopo, peresitene o Alii Talavou i le Siteki, fautua maualuga,
peresitene o le siteki, ma le Fitugafulu Eria. B

Elder Jack H. Gerard

Fitugafulu a le Au Pulega Aoao

Ao tamaitiiti, sa ala ae Elder Jack N. Gerard i tacao uma pe
tusa o le 5:00 i le taeao, e fesoasoani i le tausiga o povi
taususu a le aiga. A o soifua ae i se nuu faifaatoaga laitiiti e lata
ile Mud Lake, Idaho, ISA, sa aoao ai o ia e le gata ina galue
malosi ma tauave ni tiutetauave ae sa ia iloa ai foi le taua o
tagata taitoatasi o fanau a le Atua.

“E tofu tagata uma ma se matafaioi e faatino ma e tofu
tagata uma jinei ma se faamoemoega, tusa lava po o a tofi po
o tulaga i le olaga,” na saunoa ai Elder Gerard, o le sa lagola-
goina i le aso 31 Mati, 2018 o se Fitugafulu o le Pulega Aoao.
O lena lesona sa avea o se meaalofa i lona soifuaga atoa.

O lana matata, lea sa aofia ai matafaioi lauiloa faaletaitai mo
le tele o faapotopotoga—e pei o le National Mining Association,
le America Chemistry Council, ma talu ai nei, le American
Petroleum Institute—na ia maua ai avanoa e fegalegaleai ai ma
tagata o soo se ituaiga o le olaga.

Sa soifua mai Elder Gerard i le 1957 ia James ma Cecil
Gasser Gerard. Ina ua uma ona faamisiona o ia i le Misiona a
Sini Ausetalia, sa aoga Elder Gerard i le Iunivesite o Idaho, lea
na maua ai sona avanoa faigaluega faataitai ma sosoo ai ma se
tulaga e faigaluega tumau ai i aufaigaluega a se tagata koneka-
resi a Idaho.

A o faigaluega ai o ia i Uosigitone D.C,, sa ia feiloai ai ma
Claudette Neff, o le sa fesoasoani i se aufaigaluega a se senate
Tuta. “Sa susulu mai ia te ia le malamalama o le talalelei,” sa
saunoa ai Elder Gerard e uiga i le la feiloaiga. Sa faaipoipo i
la’ua i le aso 4 Aperila, 1984, i le Malumalu o Sate Leki; E toa-
valu o laua alo ma fanau a fanau e toafa.

Sa maua e Elder Gerard se tikeri o le tagata malaga [BA] ma
le tikeri i saienisi faaupufai ma se tikeri o le tofamanino i le
tulafono mai le Iunivesite o George Uosigitone.

Sa avea ia Elder Gerard o se epikopo, peresitene o le siteki,
Fitugafulu Eria, faiaoga o Mataupu Faavae o le Talalelei, ma le
peresitene o le Aoga Sa.

Na saunoa Elder Gerard e tofu i la'ua ma lona faletua ma se
naunautaiga e fai le finagalo o le Alii. “I le avea ai o ni tagata vai-
vai, ua ma tautino atu po o le a lava le mea e finagalo le Alii ma
te faia, ma faalotomaualaloina ma faamamaluina i ma’ua . . .

e faapaiaina o ma taimi ma taumafaiga i le galuega a le Alii. B

Elder Mathias Held

Fitugafulu a le Au Pulega Aoao

Elder Mathias Held ma lona faletua o Irene, ua talafeagai

lava ona ta’ua o ni faataitaiga o se Ekalesia faavaomalo.
E tupuga uma mai i laua i tuaa Kolomupia o Siamani. O galu-
ega ma a’oga na aveesea mai ai i la’ua mai lo la nuu moni o
Amerika i Saute ae o atu i Kanata, Siamani, Kuatemala, Pasila,
ma mulimuli ane ai, toe foi i Kolumipia. I atunuu taitasi, sa la
faia ai suiga mo gagana ma aganuu fou.

“Peitai o le Ekalesia sa tutusa lava i soo se mea sa la o i ai,”
na saunoa ai Elder Held, o le sa lagolagoina e avea ma Fituga-
fulu o le Pulega Aoao i le aso 31 Mati, 2018.

O lena “tutusa” faaleagaga sa taula i ai le ulugalii a o la tau-
sia se fanau e toatolu ma agaigai i luma i le talalelei.

O le au Helds na vasega faatasi a o laiti i se aoga o le
gagana Siamani i lo latou nuu o Bogota, Kolumipia. Sa faa-
mauina i la’ua i le aso 13 Iuni, 1989 i le Malumalu o Frankfurt
i Siamani, ina ua maua se tikeri faaenisinia o Mathias i Bokota
ma se tikeri o le matuaofaiva i le pulega o pisinisi i Kanata.

O avanoa faafaigaluega na o ai le ulugalii talavou i Hanova,
Siamani, lea na maua ai e Sister Held se uunaiga mamana faa-
pea ua le o toe mamao ona suia lea o o laua olaga.

“Sa ou ta’u atu ia Mathias sa ou maua se lagona o le a ma
mauaina se feau mai le lagi,” sa ia ta’ua ai. O lena feau mai le
lagi sa taunuu mai i se aocauli timuga i le 1987 i se tw’itu’i i le
faitotoa. Sa tutu i fafo ni faifeautalai Mamona e tautatala faaSia-
mani ma ni faaleoga faaAmerika.

Mo le isi 10 masina, sa suesue ai e le au Helds faatasi ma
faifeautalai ma fai ni faigauo i le aulotu i le lotoifale a le AAG.
Ina ua mavae le tele o tatalo, sa la mauaina le faamautuuga faa-

leagaga o le moni o le talalelei ma sa papatiso ai i la’'ua i le 1988.

Sa faigaluega Flder Held mo le silia ma le 25 tausaga mo le
falegaosi taavale o le Daimlez-Benz, faatasi ai ma tiute faalepu-
lega na afua ai ona ia malaga taamilo i le lalolagi. Sa faalago-
lago le au Helds i le Alii i mea uma sa la nonofo ai.

“E le afaina lava pe o a tofotofoga o loo e feagai ai,” na ia
saunoa ai. “Afai o loo e fesootai ma le lagi, o le a lelei mea
uma mo oe.”

Sa soifua mai i le aso 5 Iuni, 1960 ia Michael ma Elisabeth
Held, sa avea Elder Held o se fesoasoani i se au peresitene o
le siteki, se fesoasoani i le au epikopo, ma se Fitugafulu Eria i
le Eria o Amerika i Saute i Matusisifo. l

Elder David P. Homer

Fitugafulu a le Au Pulega Aoao

Ose tasi o uluai manatuaga o Elder David P. Homer e faata-
tau i le talalelei o le tofia lea i le 14 o ona tausaga e avea
ma se soa o faiaoga o aiga i se tagata o lana sa “ia faaaoaoina
se faiga tulaga ese i fajaoga o aiga,” na saunoa ai Elder Homer.
“Sa le o se o i le fale ma talanoa ma asiasi i tagata, ae o le
auauna atu i o latou manaoga.”

I le avea ai o se soa, la te tatalo mo ma talanoa e uiga i aiga
ua tofi i aiila’ua, e le o se tagata matua i se talavou ae o se
taaga i le galuega faaleperisitua. “Sa ou aoaoina ai e faapea e
oo mai le Agaga faatasi ma, ma e mafuta ma le avaunaga,” sa
saunoa ai Elder Homer.

O lena lesona na mau pipii ma ia i lona soifuaga atoa ma le
auauanga na sosoo ai i le Ekalesia, pe o le avea o se Fitugafulu
Eria, taitai o le vasega pepe, po o le tagata faapitoa mo lau-
papa e faapipii ai faasalalauga—o se valaauga na ia faataunuu-
ina ao nonofo ai i la’va ma lona faletua i Melepone, Ausetalia.

Na soifua mai David Paul Homer i le aso 25 Aperila, 1961 i le
Aai o Sate Leki, Iuta ISA, ia Frederick ma Phyllis LeNila Homer.
Ina ua mavae lana misiona i Hong Kong mai le 1980 i le 1982,
sa la feiloai ma Nancy Dransfield, o se sa faauu mai le Iunivesite
o Polika Iaga, i se faeasaite a le inisitituti i le Aai o Sate Leki, lea
sa faigaluega ai o ia ma ave ana vasega i le Iunivesite o Iuta. Sa
la faaipoipo i le Malumalu o Sate Leki i le aso 31 Tulai, 1984. Sa
la tausia se fanau teine e toalima ma se atalii.

Sa maua e Flder Homer se tikeri o le tagata malaga [BA] mai
le Tunivesite o Iuta ma se tikeri o le matuaofaiva i le pulega o
pisinisi mai le Wharton School o le Iunivesite o Penisilevania.

I le 30 tausaga o lana matata o se faatonusili i le General
Mills, sa nonofo o ia ma lona faletua i Miami, Florida, ISA;
Minneapolis, Minesota, ISA; Burlington, Ontario, Kanata; ma
Saint-sulpice, Vaud, Suitiselani.

Sa avea FElder Homer o se peresitene o le siteki, epikopo,
peresitene o le korama a toeaina, ma se failautusi faapitoa a le
uarota. I le avea ai ma Fitugafulu Eria, sa amata lana avauanga
i Kanata ma faaauau atu ai i Europa, lea na ia auauna ai mo le
fa tausaga talu ai a o lei lagolagoina e avea ma Fitugafulu o le
Pulega Aoao i le aso 31 Mati, 2018. B

Elder Kyle S. McKay

Fitugafulu a le Au Pulega Aoao

le gata i lona aiga ma le Ekalesia, o le faanaunauga sili

o Elder Kyle S. McKay o le tietie lea i lana solofanua i
atumauga.

“E le o la’u tapuaiga,” na ia saunoa ai, “ae e le fesiligia le
faamalosia ai o lo’u [faatuatua). Ou te fesuia’ia i le va o mauga
o le Alii ma le mauga o le maota o le Alii. Ma te feiloai ma Ia
iia nofoaga uma e lua.”

E faatusa e Elder McKay ia mauga i luga ae o Huntsville,
Iuta, ISA i le vai ma le vao o Mamona ma lo latou taua mo le
nuu o Alema—o iina, i lona talavou, na ia iloa ai lona Togiola.

Na soifua mai Elder McKay i le aso 14 Fepuari, 1960 i
Sikako, Ilinoi, ISA, ia Barrie Guinn McKay ma Flaine Stirland
McKay, o e na te avatu i ai le faamalo mo le tosinaina o ia i le
tagata ua i ai nei.

Na momotu lana aoga i le Iunivesite o Polika Iaga i le 1979
ae faamisiona tala’i i Kobe, Iapani. E lei leva ona foi mai lana
misiona ae faamaea lona tikeri i le Igilisi, ma sa feiloai Elder
McKay ma Jennifer Stone, o le sa faatoa foi mai le Misiona i
Egelani Bristol. Sa suesue foi e ia le Igilisi. Sa faaipoipo i la’ua
i le Malumalu o Oakland Kalefonia i le aso 12 Iuni, 1984.

Faatasi ai ma le aiga i le totonugalemu o lona soifuaga, fai
mai Elder McKay, o ia ma Sister McKay e maua mai lo la olioli
silisili mai a la’ua fanau. A o nonofo ai le au McKay i Kaysville,
Iuta, ISA, e faaalu e le aunoa lo la tatimi ma a la fanau e toaiva
i Huntsville, i le mea sa faamautu ai o la tuaa i le 1860.

Sa faauu Elder McKay ma se tikeri o le tofamanino i le
tulafono i le 1987 mai le J.Reuben Clark School of Law i le
BYU, ma sa taliaina ai loa lava se galuega i se kamupani tele a
loia faaitulagi i Portland, Oregon, ISA. Sa ia toe taliu mulimuli
ane i Iuta e tulimatai se avanoa i se tasi kamupani loia a’o lei
taliaina e ia se tulaga i le Kroger Company. Sa faigaluega o ia
o se peresitene lagolago mo vaega uma e lua a Kroger a Smith
ma Fry, o vaega e lua a Kroger i [uta ma Arizona, ISA mai le
2000 e oo i le 2017.

Sa avea muamua Elder McKay o se epikopo, fautua maua-
luga, peresitene o le siteki, ma le Fitugafulu Eria. B

Elder Juan Pablo Villar

Fitugafulu a le Au Pulega Aoao

le faafeiloaiga o Elder Juan Pablo Villa i le Ekalesia na

0o mai i Santiago, Chile, ina ua faasilasila mai e lona uso
matua, o Ivan i le aiga ua uma ona papatiso o ia e aunoa ma
se faamaoniga a ona matua ma sa mulimuli ane fai mai, sa ia
fuafua e auauna atu i se misiona. Ina ua fesiligia pe aisea, sa
faasoa mai e Ivan lana molimau ma lona manao e faamisiona.

“Ou te lei malamalama i le uiga atoa o lena mea,” na toe
manatua ai e Elder Villar, i lena taimi ua 17 ona tausaga. “Ae
i lena taimi, sa ia tuuina ai se fatu i lo’u loto.”

O lena fatu na tuu atu i ai se avanoa e ola ai ina ua faa-
sino atu o ia e lona uso i faifeautalai. O lana uluai lesona, sa
maua ai e Elder Villar lana lava molimau i le moni o le Tusi a
Mamona.

“Mo au lava ia, sa le o se mea tatau le tootuli i lalo ma
tatalo, aua o le taimi na faasoa mai ai a latou molimau, sa ou
iloaina i lo’u loto e moni,” na ia saunoa ai. “Ina ua ou iloa lena
mea, o isi mea uma sa tatau lava ona moni.”

O Ivan, a o faamisiona ai i se misiona latalata ane, sa ia
maua le faatagaga e papatiso ia Elder Villar i le 1988. Mulimuli
ane, sa auai atu foi lona tina ma le isi ona uso o Claudio i le
Ekalesia.

Na mavae se tausaga talu ona papatiso o ia, sa amata ai e
Elder Villar ona faamisiona i le Misiona a Chile Viria del Mar, na
amata ai se soifuaga auauna atu mai lena taimi e aofia ai le avea
ma peresitene o le siteki, epikopo, fesoasoani i se au epikopo,
fesoasoani i le Misiona a Chile Santiago Sasae, ma le Fitugafulu
Eria i le Eria a Amerika Saute i Saute. Sa lagolagoina o ia i le aso
31 Mati, 2018 e avea ma Fitugafulu o le Pulega Aoao.

Sa soifua mai Elder Villar i le aso 11 Setema, 1969 i
Valparaiso, Chile, ia Sergio Villar Vera ma Genoveva Saaverdra.
Sa faaipoipo o ia ia Carola Cristina Barrios i le aso 31 Mati,
1994, i le Malumalu o Santiago Chile. O i laua o ni matua o se
fanau e toatolu.

Ina ua uma ona maua sona tikeri o le tagata malaga [BA] i
fesootaiga faaagafesootai ma sootaga lautele ma se tikeri o le
matuaofaiva i mea tau maketi, sa faigaluega o ia i kamupani
gaosi masini vailaau ma mea faafomai. I le 2007 sa maua ai
sona tikeri o le matuaofaiva i le pulega o pisinisi mai le Iunive-
site o Polika Iaga. Ona ia toe foi ai lea i Chile ma faigaluega ai
mo Oica, o se kamupani eli auro, lea sa avea talu ai nei ma se
pule sinia. B

Elder Takashi Wada

Fitugafulu a le Au Pulega Aoao

se aso malulu ia Novema, sa i ai se fesili mai se faifeautalai
Amerika mo ni faatonuga e tau atu ai i le falemeli i le lotoifale
na faateia ai Takashi Wada.

Na lapataia le 15 tausaga e lona tama e taumamao mai
Mamona o e sa talanoa i tagata i magaala o Nagano, Iapani,
lea e na o le tolu minute mai lo latou fale. Peitai, na maofa ia
Takashi i le faalapani a le faifeau Amerika.

I nai aso mulimuli ane, sa taofi foi e se isi faifeautalai ia
Takashi. E lei leva talu ona i ai i Iapani. I se faalapani tau panu-
panu, sa ia taumafai ai e faasoa atu le tala ia Iosefa Samita.

Sa lei malamalama ia Takashi i mea uma, “ae sa ou lagona-
ina sa tatau ona ou faalogo,” sa ia tomanatu ai.

Sa aoaoina o ia e faifefautalai i sitepu o le tatalo ma lesona.
Sa alu o ia i sauniga a le Ekalesia ma sa ootia o ia i molimau a
tagata o le au paia. O le mamafa ai o le lagona i faamoemoega
o lona aiga Lotu Puta, sa ta’u atu ai pea e Takashi i faifeautalai,
“E le mafai ona ou auai atu i le Lotu, ae ou te fia aoao atili pea.”

E lua tausaga mulimuli ane, a o lei tuua e Takashi mo sue-
suega i le Tunaite Setete i le 17 o ona tausaga, sa malilie ona
matua e auai o ia i le Ekalesia.

O Elder Wada, o le sa soifua mai i le aso 5 Fepuari, 1966,
ia Kenzo ma Kazuko Waka, na maua lona tikeri o le tagata
malaga [BA] i mea tau gagana i le 1990 ma se tikeri o le
matuaofaiva i le pulega o pisinisi i le 1996, mai le ITunivesite o
Polika Iaga.

Sa faamisiona o ia i le Misiona i Matu i le Aai o Sate Leki ma
sa faaipoipo ia Naomi Ueno i le aso 18 Iuni, 1995, i le Malu-
malu o Tokyo Iapani. E toalua o la atalii.

O matata faalegaluega a Elder Wada sa aofia ai le tele o
tofiga i faalapotopotoga soofaatasi faaleatunuu i le Iunaite
Setete ma Iapani, faapea foi le tulaga o le faatonusili mo mata-
upu faaletino mo le Ekalesia i Amerika Matu i Sisifo, Amerika
Matu i Matusisifo, ma Eria o Asia i Matu.

O FElder Wada sa avea muamua ma epikopo, fautua maua-
luga, ma se faiaoga seminare. Sa avea o ia ma peresitene o le
Misiona a Iapani Tokyo i Saute mai le 2013 e oo i le 2016. Sa
lagolagoina Elder Clayton o se Fitugafulu o le Pulega Aoao i le
aso 31 o Mati, 2018. B

Bonnie H. Cordon

Peresitene Aoao o Tamaitai Talavou

se mau e fiafia lava i ai Sister Bonnie H. Cordon e maua i

le Mataupu Faavae ma Feagaiga 123:17: “Ia tatou faia ma
le fiafia mea uma uva i ai i lo tatou mana; ona mafai lea ona
tatou tutu, ma le mautinoa atoatoa, e vaai i le faaolataga a le
Atua, ma mo lona aao e faaali mai.”

Ia te ia, o lenei fuaiupu e faamatala ai lesona sa ia aoaoina
i lona olaga atoa. “E mafai ona tatou faia mea faigata, ae e
mafai foi ona tatou faia ma le fiafia,” o le saunoaga lea a Sister
Cordon, o le sa lagolagoina i le aso 31 Mati, 2018 e avea ma
Peresitene Aoao fou o Tamaitai Talavou.

Sa faifai malie ona ia aoaoina lena malamalama i lona
“soifuaga laki a o laitiiti” a o galue ai i se tamai faatoaga i
sautesasae i Idaho ona sa ia toe faia foi a o ia tauivi e aoao se
gagana fou o se faifeautalai i Potukale. Sa o se savali foi sa ia
toe faia faafia i faifeautalai a o la galulue auauna atu ai ma lona
toalua a o pulefaamalumalu o ia i le Misiona a Pasila Curitiba.
Ma o se mea foi lea ua ia fuafua e faasoa atu i tamaitai talavou
i le salafa o le lalolagi.

O le aso, o tamaitai talavou, sa ia saunoa ai, ua talosagaina
ina ia laa i luga ma uunai i luma le galuega a le Alii. “Ma e
mafai ona tatou faia,” sa ia faaopoopo mai ai.

Sa soifua mai Bonnie Hillam Cordon i le aso 11 Mati, 1964
ia Harold ma Carol Rasmussen Hillam i Idaho, Idaho, ISA. Ina
ua maea lana misiona sa maua lona tikeri o le tagata malaga
[BA] i mea tau a’oga i le Iunivesite o Polika Iaga, lea sa la
feiloai ai ma Derek Lane Corton. Sa faaipoipo i laua i le aso 25
Aperila, 1986, i le Malumalu o Sate Leki. E toafa o laua alo ma
fanau a fanau e toafa.

O lona soifua galue i le Ekalesia e aofia ai taimi sa avea
ai ma taitai o le vasega pepe ma faiaoga seminare. A o lei
valaauina o ia i tausaga e lua talu ai, e avea o se fesoasoani i le
Au Peresitene Aoao o le Peraimeri, sa fiafia lava Sister Cordon
e avea ma peresitene o Tamaitai Talavou i le siteki. E oo lava
ina ua faamalolo o ia mai lena valaauga, “E lei tuua ai lava lo’u
tatalo mo tamaitai talavou,” o lana saunoaga lea.

O se savali o loo naunau o ia e faasoa atu i tamaitai talavou
ile lalolagi atoa e faapea e alofa o ia ia i latou, ma e sili atu i
lena, e alofa le Atua ia i latou. B

Michelle D. Craig

Fesoasoani Muamua i le Au Peresitene Aoao

o Tamaitai Talavou

na ua 16 ona tausaga, sa aoaoina e Sister Michelle D. Craig

e faapea o le a masii atu lona aiga i Provo, Iuta, ISA, i
Harrisburg, Penisilevania, ISA, ina ia mafai ai e lona tama ona
amata se tofiga e auauna atu o se peresitene o le misiona.

Sa fiafia o ia e faatasi ma lona aiga, ae o lo latou siitia atu
o le a tuua ai Michelle talavou ma lagona “tuuatoatasi faa-
agafesootai” i le taimi o ona tausaga tolu ma le fa i le aoga
maualuga.

“O tausaga aloaia tele na,” na saunoa ai Sister Craig. “Nai lo
le faalagolago i uo, sa ou faalagolago i lo’u aiga ma la’u moli-
mau, ma sa avea le Ekalesia o se faalagolagomaga. Sa ia aupito
faatauina lana sootaga ma le Tama i le Lagi ma le Faaola.

Sa soifua mai Michelle Craiga i le aso 13 Iulai, 1963 i Provo,
Iuta, ma o le ulumatua o le fanau e toafitu a Janet Lundgren
ma Robert Henry Daines III. Sa nofo o ia i Provo seia masii atu
lona aiga i Penisilevania. E lua tausaga mulimuli ane, sa toe foi
ai Sister Craig i Provo e aoga i le Iunivesite o Polika Iaga, lea
sa maua ai lona tikeri o le tagata malaga [BA] i mea tau a’oga
tulagalua. I le 1984, sa talia ai e ia se valaauga e faamisiona i le
Misiona a le Dominican Republic Santo Domingo.

“Sa ou talitonu pea lava e le aunoa,” sa saunoa ai Sister
Craig, o le sa lagolagoina e avea ma Fesoasoani Muamua i
le Au Peresitene Aoao o Tamaitai Talavou i le aso 31 Mati,
2018. “Mai lava i lo’u talavou, sa ou iloa o au o se afafine o le
Atua. Ae ou te manatua [i la’u misiona] o taimi uma ou te tuu
atu ai la’u molimau e uiga i le Perofeta o Iosefa Samita, ou te
lagonaina ai lava le Agaga. Sa matagofie lo’u faamauga lea na
faamautu ai la'u molimau.”

E na o ni nai aso talu ona ia toe taliu mai, sa ta’u atu ai e le
tuagane o Sister Craig e tatau ona la o e tafafao faamasani ma
Boyd Craig, o se uo mai lana misiona. E valu masina mulimuli
ane ae faamau le toalua lea. Sa faaipoipo i laua i le aso 19
Tesema, i le Malumalu o Sate Leki. O i laua o ni matua o se
fanau e toatolu ma fanau a fanau e toaono.

E tele valaauga na galue ai o ia, e aofia ai le avea o se
fai sauniga i le malumalu i le Malumalu o Provo Iuta, ma se
fajaoga o Mataupu o le Talalelei. I le taimi o lona valaauga i
le Au Peresitene Aoao o Tamaitai Talavou, sa galue oiaile
faatonu aoao o le Peraimeri. B

Becky Craven

Fesoasoani Lua i le Au Peresitene Aoao
A o Tamaitai Talavou

iai se faaupuga e faasoa soo e Sister Becky Craven a o avea

ma faifeautalai: “A e iloaina pe o ai oe, ua ese au aga.”

“Ma o le mea lena i ona itu uma—mai le faiga o ou lava-
lava, o lau tautala, o lau amio, ma gaoioiga e te auai,” na sau-
noa aj Sister Craven, o le sa galulue ma lona toalua o Ronald L.
Craven, a o pulefaamalumalu ai o ia i le Misiona a Karolaina i
Matu Charlotte mai le 2012 i le 2015.

Sa lagolagoina Sister Craven e fai ma Fesoasoani Lua i le
Au Peresitene Aoao o Tamaitai Talavou i le aso 31 Mati, 2018.
“A 00 ina vaai tamaitai talavou ia i latou lava i le fuafuaga a le
Atua, o le a mafai ona latou vaai i se vaaiga mamao mo i latou
lava,” na ia saunoa ai. “E tatau lava ona i ai sau vaaiga mamao.
Afaj e leai sau vaaiga mamao, e te le iloa le mea e te alu i ai,
ma e te le iloa foi po o le a le mea e fai e te 0o ai iina.”

Na soifua mai Rebecca Lynn Craven i le aso 26 Oketopa,
1969 i Chardon, Ohaio, ISA ia Corless Walter Mitchell ma Linda
Louise Kazsuk Mitchell. Sa mitamita e faaigoa o ia lava “o se
anoso o le ami,” sa soifua ae o ia i Texas, ISA, o le mea na auai
ai lona aiga i le Ekalesia; i Siamani i le taimi sa faamauina ai
lona aiga i le Malumalu o Swiss; Egelani; Iuta, ISA, i le mea
lea sa papatiso ai o ia i le taimi o le malaga taamilo mua-
mua a lona tama i Viatename; ma setete o le Iunaite Setete o
Maryland, Kentucky, Misuri, ma Kansas.

Sa faaipoipo i le aso 5 Aokuso, 1980, i le Malumalu o Sate
Leki; o le au Cravens o matua o se fanau e toalima.

A o lei lagolagoina i lona valaauga fou, sa avea o ia o se
fesoasoani i se au peresitene o le Aualofa a le uarota ma se fai
sauniga o le malumalu i le Malumalu o Bountiful Iuta. Sa avea
foi o ia o se peresitene o Tamaitai Talavou a le varota, sui auai
i le au faatonu o le Aualofa a le siteki, faifeautalai a le siteki,
ma se taitai o le Webelos.

E i ai le tikeri o Sister Craven i mamanu o totonu o fale mai
le Tunivesite a Polika Iaga, lea sa galue ai i le komiti faufautua
o afeleti. Sa avea foi o ia ma sui auai faapitoa o le CHOICE
Humanitaria, o se faalapotopotoga faavaomalo e faamautu i
Tuta mo galuega fesoasoani alofa.

E fiafia o ia i savaliga sopo, taaloga i le vai, savali i le kiona,
ie lalalga, ma taaloga ma gaoioiga faatasi ma lona aiga. B

Lisa L. Harkness

Fesoasoani Muamua, i le Au Peresitene Aoao
o le Peraimeri

Lisa L. Harkness sa i ai pea lava pea se fiafia e a0ao ma

le lalolagi sa siomia ai o ia, 0 se mea sa ia 2020 mai ona
matua. Sa suesue e ia le saienisi faaupufai ma sa ia aoao ai
foi i le auala e taulima ai meaola fai uga a o faigaluega aiile
Monte L. Bean Life Science Museum i le taiminajaioiaile
Iunivesite a Polika Iaga—e aofia ai ma gata.

“E i ai o latou uiga patino, pe tou te talitonu i ai pe leai,” sa
ia saunoa ai. “E i ai se gata na te iloa au i taimi uma ou te siiina
ai oia” O Howard, o se gata siu mumu, e totolo ae i luga o
ona tauau, faatavi’'o i lona ua, ma tuu lona ulu i luga o lona
[Sister Hardness] ulu a o ia a0ao atu i ni vaega o tagata e o atu
i le falemataaga.

O aso nei, e mafai lava ona ia siiina i luga ma faailoa mai se
ituaiga o gata—pau lava le mea ia aua nei o latou gu atu ia te ia.

Sa soifua mai Sister Hardness i Los Angeles, Kalefonia, ISA,
ia Ronald ma LaRae Long i le aso 13 Ianuari, 1965. O ia o le
ulumatua o le fanau e toalima, “sa sagisagi lava o [ia ma lona
aiga] e le aunoa e fatufatu mea fou, i fafo ma vaili le lalolagi.”
Fai mai a ia talu ai sa mafai ona ia fesili atu pea e le aunoa i
ona matua i ni fesili, “sa ou talitonu atoatoa ai ma faatuatuaina
e mafai ona ou alu i le Tama Faalelagi ma maua maij ai tali.”

Ina ua maea ona faamisiona i se misiona faaSipaniolo i le
Misiona a Louisiana Baton Rouge, sa faauu mai Sister Hardness
mai le BYU ma se tikeri o le tagata malaga [BA] o le saienisi i
le saienisi faaupufai ma tulaga faafaiaoga i aoga maualuga. Na
faaipoipo atu ia David S. Harkness i le aso 22 Aperila, 1988, i
le Malumalu o Sate Leki. E toalima o laua alo ma fanau a fanau
e toalua.

O Sister Harkness—o le sa faalau o le Fesoasoani Mua-
mua i le Au Peresitene Aoao o le Peraimeri i le aso 31 Mati,
2018sister Harkness—sa avea foi o se sui auai o le au faatonu
a0ao o le Peraimeri, peresitene o Tamaitai Talavou i le siteki,
peresitene o le Aualofa a le uarota, fesoasoani i le au peresi-
tene o Tamaitai Talavou a le uarota, faufautua i le Maea Meite,
faatonu o tolauapiga a Tamaitai Talavou, faatonu o talafaasolo-
pito o aiga i le siteki, fautua o talafaasolopito o aiga i le varota,
ma le faiaoga o Mataupu o le Talalelei.

Sa volenitia foi o ia i lana faalapotopotoga a matua a Sister
Harkness—ma faiaoga i le lotoifale, aufono a le nuu, o le Utah
Symphony, ma le Timpaogos Storytelling Festival, faapea foi
ona tulaga eseese i le pulega i le lotoifale. B

FEDOSOLE, 1T P

le a faamutaina faiaoga o aiga

ma faiaoga asiasi, na fofoga mai

ai e Peresitene Russell M. Nelson
ile taimi o le sauniga i le aoauli o le Aso
Sa i le konafesi aoao. “O galuega auauna
atu,” o se “faiga fou e paia atu” mo le
tausiga faaKeriso o isi, o le a saunia ai
se taumafaiga tuufaatasi e fesoasoani ai
e faafetaia’ia manaoga faaleagaga ma
faaletino o tagata o le ekalesia.

Sa saunoa Sister Jean B. Bingham,
Peresitene Aoao o le Aualofa, ma
Elder Jeffrey R. Holland o le Korama a
Aposetolo e Toasefululua e uiga i le ala
o le a taulai atili atu ai i le faiga fou lea
ia taumafaiga a korama o le Perisitua
Mekisateko ma Aualofa i auaunaga e
faapei ona sa faia ai e le Faaola (tagai
itulau 101 ma le 104).
Ua mafai nei ona avea tamaitai o le

Lora ma le Maea Meite ma soa galulue a

tuafafine o le Aualofa. I se faatalanoaga
faalekuata, o uso ma tuafafine galulue
auauna atu o le a fefautuaai ma taitai e
uiga i manaoga ma malosiaga o i latou
sa totofi latou i ai. O le aofai o faatalano-
aga sa faia e taitai i le taimi o se kuata,
o le a na o le pau lena o le lipoti aloaia
e fai. E taua asiasiga pe a mafai, ae o le
auauna atu e le aofia ai se auala faatonu-
ina e faafesootai ai i masina taitasi.

“E mafai e le autalavou ona fefaasoaai
a latou meaalofa tulagaese ma tuputupu
a’e faaleagaga ai a o latou auauna atu
faatasi ma tagata matutua i le galuega o le
faaolataga,” na saunoa ai Sister Bingham.
O le faaaofia ai o le autalavou e faatele-
ina ai le aofaiga o tagata o le au paia e
manatu ma tausia isi ma fesoasoani ai i le
autalavou “e saunia lelei ai e faataunuu a
latou matafaioi o ni taitai i le Ekalesia ma
nuu ma ni soa e saofaga i o latou aiga.”

“O i Matou i le laumua o le Ekale-
sia e le manaomia le iloa pe faapefea
po o fea po o anafea foi tou te fesoo-
tai ai ma o outou tagata,” na saunoa ai
Elder Holland; “na ona matou manao-
mia lava ona iloa ma manatu ua outou
faia ma ua outou faamanuiaina i latou
i ala uma tou te mafaia.”

E tusa ai ma se tusi mai le Au
Peresitene Sili, o fetuunaiga o auau-
naga e ono alu ai se taimi ae e
tatau ona faia i le vave e mafai ai.
Ministering.lds.org o loo maua ai
auiliiliga faaopoopo, e aofia ai ma
tali i fesili e fesiligia soo. O vitio
faaleaocaoga ma isi punaoa o le a faa-
opoopo atu i lena saite i vaiaso
o lumanai nei.

E amata atu ia Iuni, o le Liahona

o le a aofia atu ai se tusiga e faaigoa
0 “Mataupu Faavae o Galuega Auauna
Atu” e fesoasoani ai i tagata o le ekalesia
ia malamalama pe faapefea ona faapei
atili o Keriso a o latou auauna atu i le
tasi ma le isi. W




Korama Ua Toe
Faatulaga

le vaega o faitaulaga sili a

le uarota (po o le paranesi)
ma le korama a toeainao le a
tuufaatasia nei i le korama e tasi
a toeaina, na fofogaina mai ai e
Peresitene Russell M. Nelson i
le taimi o le sauniga perisitua o
le konafesi acao. O le a faaauau
pea ona avea le au peresitene
o le siteki ma au peresitene o le
korama a faitaulaga sili i le siteki,
ae o lena korama o le a aofia ai
na o faitaulaga sili o loo galulue
nei i le au peresitene o le siteki,
i au epikopo, po o au fautua
maualuga, ma peteriaka o loo
galulue.

O le korama a toeaina o le

a taitai'ia e se au peresitene e
mafai ona aofia ai ni toeaina ma
faitaulaga sili. O le peresitene o
le korama a toeaina o le a lipoti
atu i le peresitene o le siteki ma
e fono e le aunoa ma le epikopo.
O le a tumau peai le mea e tasi
ia tofi o le perisitua. O le au
peresitene o i ai nei o le korama
a toeaina (po o le paranesi) ma
le au taitai o le vaega a faitaulaga
sili o le a faamalolo, ma o le a
tofia e le peresitene o le siteki se
au peresitene fou o le korama a
toeaina. B

E Fitu Malumalu Fou ua Fofogaina Mai

le a fauina malumalu i Salta,
Atenitina; Bengaluru, Inidia;

Managua, Nikarakua; Cagayan de
Oro, Filipaina; Layton, luta, ISA;
Richmond, Virginia, ISA; ma se aai
tele e lei iloa i Rusia, na fofoga mai
ai e Peresitene Russell M. Nelson i
le faaiuga o le sauniga o le konafesi
aoao i le aoauli o le Aso Sa.

| le toetoe ai amata le konafesi, na
fofoga mai ai e le Au Peresitene Sili o
le a faapaiaina le Malumalu o Roma
Italia i le Aso Sa 10 Mati, 2019, e
oo atuile Aso Sa 17 Mati, 2019. Sa
faamatuu mai e le Ekalesia se atatosi
faatino o le Malumalu o Bangkok
Taialani.

| le masina o Oketopa 2017, na
suatia ai le eleele mo le Malumalu o
Port-au-Prince Haiti; ma le Malumalu
o Meridian Idaho na faapaiaina ia
Novema 2017; ma le Malumalu o
Cedar City luta (ISA) na faapaiaina
ia Tesema 2017.

Malumalu o Roma ltalia

E lua malumalu e le o toe mamao
ona toefaapaia lea: o le Malumalu o
Houston Texas i le Aso Sa, 22 Aperila
2018 i le mavae ai o le toefaale-
leia ona o lologa ma le Malumalu o
Jordan River luta i le Aso Sa 20 Me,
2018, i le maea ai o le faafouga. Ma
e lua isi malumalu o le a faapaiaina i
se taimi o lenei tausaga: o le Malu-
malu o Concepcién Chile i le Aso Sa,
28 Oketopa, 2018; ma le Malumalu
o Barranquilla Colombia i le Aso Sa,
9 Tesema, 2018.

O le a tapunia le Malumalu o
Hamilton Niu Sila ia lulai 2018 mo se
faafouga tele ma o le a toe faapaiaina
ile2021.

E 159 malumalu o loo faagaoioia
nei i le salafa o le lalolagi, faatasi ai
ma malumalu e 30 ua fofogaina mai
pe o loo fauina nei. &

O se Ata o le Malumalu o Bangkok Taialani

Talafaasolopito o Aiga:
lloa, Ao Mai, Faafesootai

Emafai ona fesoasoani fautua o talafaasolopito

o aiga ma malumalu i le lotoifale i tagata o le
Ekalesia ma isi ia maua le olioli lea e maua mai le
iloaina, ao mai, ma le faafesootai ma augatuaa, e tusa
ai ma le saunoaga a Elder Bradley D. Foster, o le
Fitugafulu o le Au Pulega Aoao ma o le Faatonu o le
Matagaluega o Talafaasolopito o Aiga a le Ekalesia.

E tofu tagata uma ma tala mai talafaasolopito o o
latou aiga. Ma e mafai ona tutupu mea matagofie pe
a amata ona e sailia ma maua i latou.

“O la matou faamamafa mo le tausaga a sau o le
fesoasoani lea i faufautua e vaai i la latou matafaioi
i le fesoasoani atu i tagata o le au paia ia maua lenei
poto masani,” ha saunoa ai Elder Foster. “Matou te
faia lena mea e taitoatasi i le taimi. Matou te o atu
i [tagata] po o fea lava o latou i ai, faatasi ai ma se
faamamafa faapitoa ia i latou ua ta'i 12 tausaga ma i
latou o tagata fou faatoa liliu mai.” O na vaega e lua
e vave ona manuia mai le vaai i le auala e faamalo-
losia ai e le galuega faalemalumalu ia aiga e coi le
faavavau, ma e tele ina latou amatalia le naunautaiga
ia latou uo ma aiga.

E oo lavaiailatou e le o ni tagata o le Ekalesia e
mafai ona latou maua le poto masani e ala i le iloa-ao
mai-faafesootai e ala i le fesoasoani e taitoatasi i le
taimi, i soo se tasi o nofoaga tutotonu o talafaasolo-
pito o aiga e silia ma le 5,000 i le salafa o le lalolagi. B



le ono masina talu ai, sa tele ni laa-
saga na faaaoga e le Ekalesia e faatau-
taia ai le galuega faafaifeautalai.

O fesili faatonuina. Sa folasia mai
e le Au Peresitene Sili se seti o fesili
faatonuina mo epikopo ma peresitene
o siteki e faaaoga a o faatalanoa ia
faifeautalai faamisiona tala’i faaolioli.

Sa latou fautuaina taitai, matua, ma le
autalavou ia faamasani i fesili.

O tulaga faatonuina e atagia mai i
fesili e le o suia pe faaopoopo i tulaga
manaomia mo le galuega faamisiona
tala’i, ae o le iloiloina e le aunoa o le
a mafai ai e faifeautalai faaolioli ma
matua ona aoaoina ia mataupu faavae
ma faailoa ia vaega e ono manao-
mia ai le faaleleia po o ni tapenaga
faaopoopo.

Faaaogaina o tekinolosi. O le
aofaiga o misiona ua faaaogaina masini
feaveai ua faateleina mai le 87 i le 162
ma ua suia komepiuta feaveai i tele-
fonipoto. O le a fesoasoani telefoni i
faifeautalai e suesue ai, saili ai, ma aoao
atu ai.

Ua faaaogaina foi tekinolosi e maua
mai ai anotusi i le initoneti mo tagata
o loo saili mo tali i fesili faalelotu. Sa
amata e le Ekalesia ona faaaoga ia nofo-
aga tutotonu e a0ao atu ai i le initoneti i
le ono tausaga talu ai, ma o le taimi nei

ua 20 nofoaga tutotonu e aoao atu ai i
le initoneti i le salafa o le lalolagi.

Faafetai i tekinolosi, o tagata o le au
paia e faasino atua uo i faifeautalai ua
mafai nei ona fesootai ma faifeautalai
o loo aoaoina a latou uo. E mafai ona
latou talanoaina mea e manaomia ma
faifeautalai ma auai i lesona e ala i le
initoneti. Saili pe faapefea i le
Ids.org/referrals.

Faafetaia’ia o manaoga i le taimi
nei. E amata atu ia Iulai 2018, o le
a fetuunai ai e le Ekalesia ia tuaoi o
misiona e 19, ma misiona fou e 5 o le
a amatalia. O lea faiga o le a suia ai le
aofaiga o misiona mai le 421 i le 407
O misiona fou o Pasila Rio de Jaeiro
i Saute, Cote d’Ivoire Yamoussoukro,
Nigeria Ibadan, Filipaina Cabanatuan,
ma Zimbabwe Bulawaydo. O auiliiliga
e uiga i misiona o le a tuufaatasia o le a
avatu i fesootaiga i le lumanai mai pere-
sitene o misiona i matua o faifeautalai i
misiona o le a aafia ai.

Talu mai le suiga o tausaga o le
matutua mo le avauanga faafaifeautalai
na fofogaina mai i le 2012, sa amata-
lia ai e le Ekalesia ia misiona fou e 76
e taulima ai le faatupulaia lofituina o
faifeautalai mai le 58,000 i le 88,000.

O le mua'i lolofi mai o faifeautalai talu
mai lena taimi ua tau maui atu, e foliga

mai sa faamoemoeina, ma ua tusa nei
ua 68,000 faufeautalai o loo galulue
auauna i le taimi nei. O lona uiga, mo
le taimi nei, ua manaomia na o ni nai
misiona. Ae o lona uiga foi, ua manao-
mia ai le gauai patino e faatulagaina ma
le tatau ia faifeautalai i eria € manaomia
ai i le salafa o le lalolagi.

Nofoaga autu e aoao ai faifeauta-
lai. O le Nofoaga Autu i Provo mo le
Aoaoina o Faifeautalai i Tuta, ISA ma
le MTC i Filipaina ua faateteleina nei
ma ua toefaapaiaina, ma ua faapaiaina
foi le nofoaga autu mo le aoaoina o
faifeautalai i Kana. O nofoaga autu mo
le aoaoina o faifeautalai i Sepania ma
Chile, o le a tapunia ia Ianuari 2019, ma
o faifeautalai sa tatau ona auai atu i se
tasi o nei nofoaga autu o le a aoaoina i
se tasi o isi nofoaga autu mo le aoaoina
o faifeautalai i le salafa o le lalolagi. B

utalavou ma galuega faalemalu-

malu. Na fofogaina mai e le Au

Peresitene Sili ia suiga i aiaiga
faavae o malumalu ua maua ai e alii
talavou ma tamaitai talavou ia nisi ava-
noa e faia ai galuega faalemalumalu ma
fesoasoani ai i tamaiti Peraimeri e sauni
lelei ai e auauna atu i malumalu.

Puipuia, faailoa, ma le tali atu i sau-

aga. 1 se taumafaiga faifai pea e fautua-
ina ai taitai i le ala e puipuia ai, faailoa,
ma tali atu i sauaga, i le aso 26 o Mati,
2018 na auina atu ai e le Au Peresitene
Sili se tusi ma se pepa o faamatalaga i
taitai o le Ekalesia i le Iunaite Setete ma
Kanata. O lea pepa o faamatalaga o loo
aofia ai taiala fou mo auala e tatau ona
fautuaina ai e epikopo ma peresitene
o siteki ia tagata e aafia fua i sauaga
faalefeusuai ma le ala e tatau ona latou
faafoea ai faatalanoaga ma tagata o le
Ekalesia.

Suiga i tolauapiga a Tamaitai Tala-
vou. O suiga i le polokalama o tolau-
apiga a Tamaitai Talavou o le Ekalesia,
e aofia ai se taiala fou mo tolauapiga
e tatau ona faamatuu atu i masina o i
luma, e aofia ai le aveese o tusi faama-
onia ma le faamamafaina o taitai o le
autalavou.

Sa faapea ia ‘faaaoga i le lalolagi
atoa” mo tamaitai talavou e nonofo i
eria uma o le lalolagi, o le Taiala mo
Tolauapiga a Tamaitai Talavou fou ua
maua nei i le faaPeretania (ma o le a oo
ina 23 gagana) e fai ma punaoa mo au
peresitene o Tamaitai Talavou, o tagata
faapitoa mo tolauapiga, ma taitai
o tolauapiga a le autalavou i le
youngwomen.lds.org.

Fatuga o musika e auina mai. O
suiga i le taimi nei i fatuga o musika
a le Ekalesia e auina mai, ua faigofie
ai ma vave mo tagata o le au paia ona
auina mai musika paia fou i le Ekale-
sia. E mafai ona auina mai musika i le
apps.lds.org/artcomp.

-

Alaleo vitio o le “How To.” Ua faalau-
iloa mai e le Ekalesia se alaleo fou o le
YouTube ua faaigoa o le “How To” e
maua mai ai fesoasoani faigofie, faatino
mo luitau moni o le olaga. Ua api faatasi
o se “alaleo e tasi le tu mo le sailia o le
fesoasoani e te faaaogaina pe a € manao-
miaina,” o le alaleo o i ai nei e silia ma le
600 vitio ua faavasegaina i ni vaega se iva,
e tofu ma le lisi o vitio e ta i ni autu fesoo-
tai eseese i le gagana Peretania, ma ni nai
anotusi faaSipaniolo ma le faaPotukale.
Siaki i le HowTo.lds.org.

Faaliliuga o tusitusiga paia. Ua fofo-
gaina mai e le Ekalesia ni galuega faatino
ua fuafua mo le faalilivina o ni gagana
faaopoopo e 24, faaopoopo i ai ma se
faagasologa fou o le a mafai ai e tagata
taitoatasi ona suesue ia vaega tauamata
o faaliliuga a o lei lolomiina, o lona uiga
o le a vave maua e tagata o le ekalesia ia
tusitusiga paia ia latou gagana. Bl

E mafai ona e faitau atili e uiga i nei mea i le
news.lds.org.




SAU,
MULIMULI MAI
IATE AU—

Mo le Korama
a Toeaina ma le
Aualofa

O nei punaoa e mafai foi ona maua i le
polokalama o le Potutusi a le Talalelei [Gospel
Library] ma i le comefollowme.lds.org.

Aisea E | Ai
Ai A Tatou

Fonotaga/
Sauniga A Le
Korama Ma
Le Aualofa?

O nei aso e gata ai, ua toefua-
taiina ai e le Atua le perisitua
ma faatulaga korama a le au
perisitua ma le Aualofa e fesoa-
soani e faataunuu Lana galuega
o le faaolataga. Ona o lenei
mea, o Aso Sa taitasi pe a tatou
faatasitasi i sauniga a le korama
a toeaina ma le Aualofa, tatou
te talanoa ai ma fuafua mea o
le a tatou faia e fesoasoani ai e
faataunuu le galuega a le Atua.
Ina ia aoga, o nei sauniga/
fonotaga e tatau ona sili atu nai
lo o ni vasega. O ni avanoa ia e
fefautuaai ai e uiga i le galuega
o le faaolataga, aoao faatasi ai e
uiga i lena galuega mai aoaoga
a taitai o le Ekalesia, ma fuafua
ma faatulaga i tatou lava ina ia
faataunuuina.

Fonotaga/Sauniga a le Aufono mo le

Aso Sa Muamua

O le Aso Sa muamua o masina taitasi, o le a le toe i ai i sauniga/
fonotaga a le korama a toeaina ma le Aualofa se lesona na aoaoina e se
faiaoga. Nai lo lena, o le a taitaia e au peresitene o le korama a toeaina
ma le Aualofa ia fonotaga/sauniga a le aufono. O nei fonotaga/sauniga
a le aufono i Aso Sa muamua, e fefautuaai faatasi ai ia le korama a toea-
ina ma le Aualofa e uiga i tiutetauave, avanoa, ma luitau i le lotoifale;
aoao mai malamalamaaga ma aafiaga a le tasi ma le isi; ma fuafua ni
auala e tali atu ai i uunaiga na mauaina mai le Agaga. O nei talanoaga

e tatau ona faavae i luga o mau talafeagai ma i acaoga a perofeta soifua.

E le o fonotaga/sauniga uma a le aufono o le a tutusa. O nisi nei o tai-
ala e fesoasoani i au peresitene e taitaia ai se aufono faamanuiaina.

Autu mo Fonotaga/Sauniga a le Aufono i Aso Sa Muamua

latou te lagona le musuia e talanoaina.

+ Ole a se mea e mafai ona tatou faia e
auauna atu ai ia i latou o siomiaina i tatou?
(tagai Mosaea 23:18).

+ E mafai faapefea ona tatou faamuamuaina
o tatou tiutetauave eseese?

+ O le afaapefea ona tatou faasoa atu le
talalelei ma o tatou aiga ma tuaoi? (tagai
Alema 17).

*+ E mafai faapefea ona tatou puipuia i tatou
lava ma o tatou aiga mai ala faasalalau le
talafeagai ma ponokalafi?

* Oleasemeao le atatou faia e faufautua
atu ai ma faamalosia a tatou fanau ma
talavou i la tatou uarota?

A O LEI FAIA LE FONOTAGA/ I LE TAIMI O LE FONOTAGA/
SAUNIGA A LE AUFONO SAUNIGA A LE AUFONO
* lailoa ia manaoga, avanoa, ma + Valaaulia tagata o le ekalesia e fefaasoaai aafiaga na
luitau i le lotoifale. faatinoga ni uunaiga sa latou mauaina mai sauniga

« Filifili ma le agaga tatalo se autu e ) TR G

talanoaina. + Faailoa atu le autu o le fonotaga/sauniga ma uunaia
tagata o le ekalesia e fefaasoaai aafiaga e uiga i ai,
saili ni fofo ma taiala mai mau, upu a perofeta, ma
le Agaga Paia.

+ Valaaulia ni uso o le korama

a toeaina po o tuafafine o le
Aualofa e o mai saunia e faasoa

mai o latou manatu ma aafiaga. * Fuafua e faatino i mea sa talanoaina. E mafai ona
aofia i lenei mea fuafuaga faalevaega po o fuafuaga

AUA LE FAIA: ia e faia taitoatasi e le tagata lava ia.
+ Saunia se lesona. AUA LE FAIA:

+ Sau ma se fofo faapitoa po o se

fuafuaga faatino i le mafaufau. * Fao uma le taimi o le talanoaga.

+ Taumafai e faatalitonu isi i ou manatu.

+ Talanoa i mataupu maaleale pe e le faalauaiteleina.
+ Aoao atu se lesona.

* Uunaia se tasi ia auai.

O manatu mo autu o talanoaga i fonotaga/sauniga a le aufono e ono sau mai fonotaga
a le au peresitene, fonotaga a le aufono a le uarota, o le fuafuaga a le eria, musumu-
suga e maua e taitai a’o latou auauna atu i tagata o le ekalesia, ma uunaiga mai le
Agaga Paia. O autu o i lalo ua na o ni fautuaga lava. E ono silafia e taitai nisi manaoga

+ E mafai faapefea ona sili atu lo tatou auai
i le galuega o le talafaasolopito o aiga ma
tapuaiga i le malumalu?

+ Efaapefea ona tatou valaaulia le fesoa-
soani a le Alii a o tatou saili i tali o a tatou
fesili ma tulituliloaina se malamalamaaga
loloto o le talalelei?

+ E mafai faapefea ona tatou faamalosia a
tatou molimau i le Alii ma Lana talalelei
ma fesoasoani i o tatou aiga ina ia ola
tutoatasi faaleagaga?

I LE MAEA Al O LE FONOTAGA/
SAUNIGA A LE AUFONO

+ Tulitataoina fuafuaga ma tofiga na
faia i le taimi o le fonotaga/sauniga
a le aufono.

Saili ni auala e faaaofia ai i latou

0 e le mafai ona auai i le fonotaga/
sauniga ona o valaauga po o nisi
mafuaaga. Faailoa atu ia i latou ia
fuafuaga ia na faia.

Tuu atu i tagata avanoa e faasoa
mai ni aafiaga i fonotaga/sauniga
oile lumanai.

“O se tasi o mea
matagofie e uiga i lenei
fonotaga/sauniga a le
aufono ona e te mauaina
moni lava se fuafuaga
faatinoi le faaiuga o le
fonotaga/sauniga.”

—Sister Jean B. Bingham,
Peresitene Aoao o le Aualofa

Sauniga/Fonotaga

Aso Sa Lona Lua ma le Lona Tolu

I Aso Sa lona lua ma le lona tolu o masina taitasi, o le a aoao ai e korama a toeaina
ma le Aualofa mai aoaoga a taitai o le Ekalesia mai konafesi aoao e sili ona lata mai.

E tatau ona tuu atu le faamamafa i savali mai uso o le Au Peresitene Sili ma le Korama

a Aposetolo e Toasefululua. Peitai, e tusa ai ma manaoga i le lotoifale ma uunaiga mai
le Agaga, e mafai ona talanoaina soo se savali lava mai le konafesi e sili ona lata mai.

I le tele o tulaga, o le au peresitene o le korama a toeaina po o le Aualofa o le a
filifilia se savali mai le konafesi e suesue e tusa ai ma manaoga o tagata o le au paia,
e ui e mafai ona i ai se sao o le epikopo po o le peresitene o le siteki. E mafai e taitai
ona filifili se savali e fesootai i le autu na talanoaina i se fonotaga/sauniga lata mai a le
aufono i le Aso Sa muamua, pe e mafai foi ona latou filifili se savali i se autu e ese mai

ai, e tusa ai ma musumusuga mai le Agaga.

E ao i taitai ma faiaoga ona saili ni auala e uunaia ai tagata o le ekalesia e faitau
savali ua filifilia ao lei taitai ma o mai saunia e faasoa mai ni upumoni o le talalelei ma
manatu e uiga i le ala e faatinoina ai. O gaoioiga nei mo le aoaoina ua fautuaina atu,
lea e faatatau i mataupu faavae o i le Aoao Atu i le Ala a le Faaola, e mafai ona fesoa-
soani ai i tagata o le au paia i le acaoina mai savali o le konafesi aoao.

M. Russell Ballard, “O Meaalofa
Faapelepele mai le Atua,” 9-11

O le savali a Peresitene Ballard o loo tala-
noaina ai ni autu eseese—e aofia ai perofeta,
faatuatua ia Keriso, le faamanatuga, ma le
auaunaga—ma e atonu e mafaie uso o la
outou korama po o le Aualofa ona saili ni autu
eseese e taua tele. Valaaulia ni tagata o le
ekalesia e faasoa mai se mea mai lenei savali
e uunaiaina i latou. O a valaaulia po o faama-
nuiaga folafolaina ua tatou mauaina i le savali
a Peresitene Ballard? Mafaufau e valaaulia
tagata o le ekalesia e manatunatu loloto mo
ni nai minute i mea ua latou lagona le musuia
e fai 0 se taunuuga o lenei talanoaga.

Gary E. Stevenson, “O Le Loto 0 se
Perofeta,” 17-20

Ina ia fesoasoani i tagata o le ekalesia ia
“malamalama i le maoae” o le valaauga o se
perofeta fou, e mafai ona e valaauliaina tagata
0 le ekalesia e sailii le savali a Elder Stevenson,

vaavaai mo upumoni ma malamalamaaga lea
0 le a fesoasoani e faamalamalama ia i latou
le taua ma le paia o lenei faagasologa paia.
Mafaufau e valaaulia tagata o le ekalesia e
faasoa mai mea sa latou lagonaina i le taimi
0 le faapotopotoga paia lea na lagolagoina ai
Peresitene Nelson o se Peresitene o le Ekale-
sia. E mafai foi ona e tusiina se fatu i luga o le
laupapa ma fai i tagata o le ekalesia e tusi ai i
totonu ni upu po o fuaitau lea e faamatala ai
le loto ma uiga o Peresitene Nelson. O le a se
mea na ia 30a0ina ua faamanuiaina ai i tatou?

Neil L. Andersen, “O Le Perofeta a le
Atua,” 24-27

O le talanoaina o le savali a Elder
Andersen e mafai ona faamalosia ai le
faatuatua o tagata o le ekalesia i perofeta
soifua. E mafai ona e valaauliaina i latou e saili
i lana savali mo se mea o le a fesoasoani e
faamalamalama ia i latou le mafuaaga ua faia
ai e le Atua perofeta i luga o le fogaeleele ma

“@

a tagai ma le toto'a i ni
auala e faaaofia ai savali
[o le konafesi aoao] i a
outou afiafi faaleaiga, o
au aoaoga o le talalelei,
[ma] a outou talanoaga
ma aiga ma uo.”

Peresitene Russell M. Nelson,

“Faamalosi la i le Galuega Nei,”
Liahona, Me 2018, 118.

le mafuaaga ua tatou mulimuli aiia i latou. E
faapefea ona faamanuiaina i tatou ona ua ia
i tatou se perofeta? E mafai ona faasoa mai e
tagata o le ekalesia le ala ua latou maua ai se
molimau o Peresitene Russell M. Nelson o le
perofeta a le Alii ma le Peresitene o Le Ekale-
Sia a lesu Keriso o le Au Paia 0 Aso e Gata Al.

David A. Bednar, “Agamalu ma
Maualalo i le Loto,” 30-33

Ina ia uunaia se talanoaga e uiga i le savali
a Elder Bednar, e mafai ona tusi i luga o le lau-
papa O leagamaluofe. .. male O le agamalu
eleole...Onamafailea e tagata o le ekalesia
ona saili i le savali a Elder Bednar ma tusi i
luga o le laupapa fuaitau na latou mauaina lea
faamaeaina nei faamatalaga. O le a se mea
ua tatou aoao mai lenei savali lea e uunaia
i tatou ina ia agamalu atili? O a faataitaiga
0 le agamalu e mafai ona tatou mafaufau i
ai? E mafai faapefea ona tatou faaaogaina le
fautuaga a Elder Bednar ina ia agamalu atili?



Bonnie L. Oscarson, “O Tamaitai
Talavou i le Galuega,” 36-38

O fesili 0 se tasi lea 0 auala e valaaulia ai
le manatunatu loloto. Mafaufau e tusiiluga o
le laupapa ni nai fesili lea na taliina e le savali
a Sister Oscarson, e pei o le £ mafai foapefea
ona tatou faaaofia tamaitai talavou i le galuega
a le Alii? Valaaulia tagata o le ekalesia e saili i
lana savali mo tali i nei fesili ma talanoa mea
sa latou aoaoina. O a faamanuiaga e oo mai
pe a fagaofia tamaitai talavou i le auaunaga?
Atonu e mafai e tagata o le vasega ona fefaa-
soaai aafiaga na latou mauaina i le auauna
atu faatasi ma tamaitai talavou. E tusa ai ma
la tatou talanoaga, o le a se mea tatou te
lagona le uunaia e fai?

Dale G. Renlund, “Galuega o Talafaaso-
lopito 0 Aiga ma le Malumalu: Faamauga
ma le Faamalologa,” 46-49

Na saunoa Elder Renlund i le faaaliga
a Esekielu i se malumalu ma le vai o loo
tafe mai ai (tagai Esekielu 47:8-9). Atonu e
mafai e se tasi o le korama po o le Aualofa
ona tusi le ata o lenei faaaliga i luga o le
laupapa. E faapefea e faamanuiaga o le
galuega o le malumalu ma talafaasolo-
pito 0 aiga ona pei o le vai i le faaaliga ia
Esekielu? E mafai ona e valaauliaina tagata
0 le vasega e faasoa mai ni faamanuiaga o
le galuega o le malumalu ma talafaasolopito
0 aiga ualatou tofoiai. O le ase mea e
mafai ona tatou faia e avea ai le galuega o
talafaasolopito o aiga ma le malumalu o se
vaega masani atili 0 o tatou olaga?

D. Todd Christofferson, “O Le Korama a
Toeaina,” 55-58

I le korama a toeaina, atonu e te manao
e valaaulia uso o le korama e faitau le
vaega o le savali a Elder Christofferson ua
faaulutalaina “O Le Fraamoemoega o Nei
Suiga.” O le a se mea e mafai ona tatou faia e
faamautinoa ai ua tatou ausia nei faamoe-
moega? | le Aualofa, e mafai ona e fai atu i se
tasi e aotele mai suiga i korama a le Perisitua
Mekisateko lea na faamatala mai e Elder
Christofferson. Ona mafai lea ona faailoa
mai e tuafafine ni mataupu faavae e faatatau
i nei suiga e mafai ona faaaoga i le galuega o
la outou Aualofa. | le korama a toeaina po o
le Aualofa, e mafai e tagata o le ekalesia ona
talanoa i mea sa latou aoaoina mai le tala a
Brother Goates ma le auala e faatatau ai i le
latou galuega.

Ronald A. Rasband, “Faauta! O Se Au
Tautupu,” 58-61

Atonu o le pepese, faalogologo i, po o le
faitauina faatasi o upu o le “Faautal O Se Au
Tautupu” (Viiga, nu. 158) e ono uunaia ai le
talanoaga e uiga i le savali a Elder Rasband.
E faapefea ona faapei ia korama a le perisi-
tua ma le Aualofa o se au tautupu? E mafai
foi e tagata o le ekalesia ona vaavaai mo ma
talanoa i le "anoanoai o faamanuiaga” na
ta'ua e Elder Rasband o le a oo mai mai le
toefaatulagaina o le korama a le perisitua.
O a isi faamanuiaga ua tatou mauaina—pe
0 tatou faamoemoe ia mauaina—mai le
faaaogaina o nei suiga? E mafai faapefea e
Aualofa ona mauaina atoatoa atili ia faama-
nuiaga e pei o le “eseese 0 meaalofa” ma le
“fautuaina”?

Henry B. Eyring, “Auaunaga Musuia,”
61-64

Ua faamatala e Peresitene Eyring ia lauga
0 le sauniga faamanatuga e lua e uiga i le
auaunaga lea na faagaeetiaina o ia. Atonu e
mafai ona e talosaga atu i le afa o tagata o le
korama po o le Aualofa e iloilo upu a le tama
14 tausaga le matua ma le isi afa e iloilo le
tala e uiga i le faiaoga 0 aiga. Ao latou faitau,
e mafai ona mafaufau tagata o le ekalesia e
uiga i le fautuaga atonu latou te tuuina atu
i se alii talavou po o se tamaitai talavou o
le e fou le tofiaina e auauna atu i se tasi. E
mafai faapefea ona tatou “avea ma e sili atu
ona musuia ma alofaila tatou . . . galuega
faaleauaunaga™

Dallin H. Oaks, “O Mana o le Perisitua,”
65-68

Ina ia amata se talanoaga, e mafai ona e
tusia ulutala o vaega e fa o le savali a Peresi-
tene Oaks i luga o le laupapa. Ona valaaulia lea
0 tagata taitoatasi e faitau leleoa se tasi o vaega
ma tusi lea i luga o le laupapa o se fuaiupu e
tasi e aotele ai le savali autu o lena vaega. Ona
mafailea ona faasoa mai tagata i mea latou te
lagonaina le musuia e fai ona 0 mea na latou
faitauina. E faapefea ona faaleleia la tatou
auaunagai le avea ai ma e umia le perisitua po
o tuafafine o le Aualofa pe a tatou faaaogaina ia
aoaoga o i le savali a Peresitene Oaks?

Russell M. Nelson, “Auauna Atu i le Mana
ma le Pule a le Atua,” 68-75

Ua valaaulia e Peresitene Nelson e umia
le perisitua ina ia “tutulai a'e” ma faaaoga le
perisitua e faamanuia ai fanau a le Tama Faa-
lelagi. Valaaulia tagata o la outou korama po
0 le Aualofa e saili ni faataitaiga sa ia tuuina
atu ma talanoa i le auala latou te fesoasoani
aiia i tatou ina ia malamalama i le ala e mafai
ai ona faaaoga le perisitua e faamanuia ai
0 latou aiga ma isi. O a aafiaga e mafai ona
tatou faasoaina atu pe a faamanuiaina i tatou
e alaile mana o le perisitua? E mafai faapefea
ona tatou fesoasoani i isi po o i tatou lava ia
maua le faatuatua e faaaoga le perisitua a le
Atua e "auauna atu ai i Lona suafa"?

Reyna I. Aburto, “Ma Le Loto Gatasi,” 78-80

O le savali a Sister Aburto ua tuuina mai
ai se avanoa mo la outou korama po o le

O Se Mamanu
mo a Tatou Sauniga

]_. Fefaasoaai aafiaga i le galue ai

i musumusuga ma valaaulia na
maua mai sauniga/fonotaga talu ai a le
au perisitua po o le Aualofa (na taitaia
e se uso 0 |e au peresitene).

2- Aoao faatasi (taitaia e se faiaoga
ua valaauina). E tele ina aoga le
valaaulia o tagata o le ekalesia e:

a. Sailimo se meaiile savalio le
konafesi (e pei o se tali i se fesili, se
fuaitau musuia, po o se faataitaiga
0 se mataupu faavae).

e. Faasoa ma talanoa i mea sa latou
mauaina.

i. Mafaufau pe faapefea ona faa-
tatau le savalii o latou olaga ma
aafiaga.

3. Fuafua e faatino i le avea

ai ma ni tagata taitoatasi pe
0 se vaega (taitaia e se suio le au
peresitene).

Aualofa e iloilo ai po o le ale lelei o loo outou
galulue aii le lotogatasi e faia le galuega a le
Alii. Ina ia fesoasoani i tagata o le ekalesia e
faia lenei mea, e mafai ona e faaali atu ni ata o
pepe femalagaai, o le asiasiga a le Faaola i sa
Nifae (tagai Gospel Art Book, 82, 83, 84), ma le
galuega agaalofa a le Ekalesia (tagai LDS.org).
E mafai ona suesue tagata o le ekalesia i le
savali ma aoao ai i le auala na faaaoga ai e
Sister Aburto nei faataitaiga e aoao atu ai e
uiga i faamoemoega ma faamanuiaga o le
galulue i le lotogatasi. O le a se mea e mafai
ona tatou faia ia galulue ai “ma le loto gatasi"?

Henry B. Eyring, ‘[Maua] Lona Agaga
e Faatasi ma Outou,” 86-89

Ina ia faateleina lo tatou naunau ma gafa-
tia ina ia maua le Agaga Paia, ua faasoa mai
ai e Peresitene Eyring ni aafiaga patino se
tele ma tuuina mai se taitaiga faapitoa. Ina ua
mavae le iloiloga 0 ona aafiaga, 0 a ni mana-
tuaga talitutusa e mafai e tagata o le ekalesia
o lau korama po o le Aualofa ona faasoa mai
pe a pai atu le Agaga Paia i o latou loto po o
le faamaonia o le upumoni? Atonu e mafai e
tagata o le ekalesia ona lisi i luga o le laupapa
le taitaiga lea na faasoa mai e Peresitene
Eyring e fesoasoani “ia tatala o tatou loto ina
ia maua le auaunaga a le Agaga.” E faapefea
e le mulimuli i lana taitaiga ona fesoasoani ia
i tatou i o tatou lava olaga ma i o tatou lava
aiga? i lau korama po o le Aualofa?

Dallin H. Oaks, “O Mea Laiti ma
Faatauvaa,” 89-92

O le savali a Peresitene o loo i ai ni tala
faafaatusa e aoao atu ai le ala e mafai ai e
mea laiti ma faatauvaa ona i ai se aafiaga
malosi mo le lelei po o le leaga. O neitala
faafaatusa e aofia ai aa o laau, 0 se vaega o
tagata alo, alava 0 maea, ma vai o loo tulutulu.
E mafai e tagata o le ekalesia na faitau nei tala
faafaatusa ma talanoa i mea latou te aoao
atua e uigaile mana o le faia ai pea 0 mea
laiti ma faatauvaa. O a mea laiti ma faatauvaa
ia e aumaia le faatosinaga a le Agaga Paiaio
tatou olaga? Valaaulia tagata o le ekalesia e
manatunatu loloto i mea ua uunaia i latou e fai
e mulimuli ai i le fautuaga a Peresitene Oaks.

Russell M. Nelson, “Faaaliga mo le
Ekalesia, Faaaliga mo o Tatou Olaga,” 93-96
I lana savali, sa aioi mai ai Peresitene
Nelson ia i tatou ina ia faateleina lo tatou
“gafatia faaleagaga e maua ai faaaliga.” Ina ia

fesoasoani i tagata o le ekalesia ia mulimuli

i lana taitaiga, e mafai ona e tusia ni fesili e
pei o fesili nei i luga o le laupapa: Aisea tatou
te manaomia ai faaaliga? E mafai faapefea
ona faateleina lo tatou gafatia ia maua ai
faaaliga—e le gata i tagata taitoatasi ma a'o
tatou fefautuaai faatasi? O a faamanuiaga na
folafola mai e Peresitene Nelson pe afai o le
a tatou saili le faaaliga? Vaevae tagata i vaega,
ma valaaulia vaega taitasi e saili ma faasoa
mai ni tali i se tasi o fesili.

Gerrit W. Gong, “Ua Toe Tu Mai le Alii,”
97-98

O a mea e mafai e tagata o lau korama po
0 le Aualofa ona aoao mai i le savali a Elder
Gong e uiga ia tatou feagaiga ma le Togiola a
lesu Keriso? E mafai ona e valaauliaina tagata o
le ekalesia e suesue i le savali, vaavaai mo faa-
manuiaga ua ofoina mai e le Togiola a le Faaola
ma a tatou feagaiga—o loo galulue faatasi—ia
i tatou. Ona mafaufau lea e fai atu nifesili e
pei o fesili nei e uiga i mea ua latou maua: E
faapefea ona galulue faatasi a tatou feagaiga
ma le Togiola ina ia “mafai ai ma faapaiaina ai”
itatou? Ole ase meaolafesoasoaniaiiai
tatou e pipiimau ai ma faamatuu atu?

Ulisses Soares, “E Saunoa Perofeta i le
Mana o le Agaga Paia,” 98-99

O le savali a Elder Soares e mafai ona
uunaia i tatou e galue i le faatuatua pe a tatou
lagona le le atoatoa i le faia o le finagalo o le
Alii. Na faapefea ona maua e Elder Soares
le toafimalie ma le faamautinoaga ina ua ia
mauaina lona valaauga fou o se Aposetolo?
O le a se mea na ia aoacina mai lana aafiaga
i le valaauina ai o se peresitene o le misiona?
O le a se mea e mafai ona tatou aoao mai i
ana aafiaga? Tuu atu i tagata se taimi e faasoa
mai ai ni aafiaga i se taimi na latou lagona ai le
le mautinoa e uiga i se mea na finagalo le Alii
ia i latou ia faia. O le a se mea na latou faia ia
maua ai le faatuatua e agai i luma?

Jeffrey R. Holland, “la Faatasi ma
Faamalosi i Latou,” 101-3

Ao aoao tagata o lau korama po o le
Aualofa e uiga i suiga i "mataupu faaleauau-
naga mo le perisitua ma le Aualofa,” 0 a ni
fesili sa ia i latou? Atonu e mafai ona tuuina
atu e le savali a Elder Holland ni tali. E mafai e
tagata o le ekalesia ona vaavaai mo mataupu
faavae o le talalelei lea na aoao atu e Elder
Holland o faavae o nei suiga. O a ni valaaulia



0 tatou mauaina i lenei savali? O a faamanu-
iaga o loo folafola atu? E mafai faapefea e nei
auala fou o le auaunaga ona fesoasoaniia i
tatou ina ia avea ma “soo moni o Keriso™?

Jean B. Bingham, “Auauna Atu e pei ona
Faia e le Faaola,” 104-7

Ilana savali, ua valaaulia i tatou e Sister
Bingham e fesili ifo ia i tatou lava ia fesili ia e
mafai ona taitaia ai a tatou taumafaiga faale-
auaunaga. E mafai ona talanoaina e tagata o
le ekalesia le auala e mafai ai e nei fesili ona
taitaia a tatou taumafaiga ona vaavaai lea mo
taliile fesili a Sister Bingham, “E faapeii la foliga
0 le [auaunaga]?” Atonu e te faaaluina se taimi
e toe iloiloina ai nisi o faataitaiga na faasoa mai
e Sister Bingham i auaunaga a tagata taitoa-
tasi ma valaaulia tagata e faasoa mai ni a latou
lava faataitaiga. O le a se mea ua tatou maua-
ina i le savali a Sister Bingham lea e faateleina
ai lo tatou malamalamaaga o le mafuaaga ma
le auala tatou te auauna atu ai?

Dieter F. Uchtdorf, “Faauta i le Tagatal,”
107-10

E faapefea ona tatou fesoasoani i se tasi
ia malamalama o le taulaga togiola ma le
Toetu a lesu Keriso o ni mea sili ona taua ia
na tutupu i le talafaasolopito o le lalolagi?
Valaaulia ia tagata o le ekalesia e manatunatu
loloto i le fesili lenei ao latou faitau i vaega o
le savali a Elder Uchtdorf. O le a se mea sa
latou maua o le a fesoasoani e faamatala ai
le mafuaaga ua matua taua ai nei mea na
tutupu ia i latou? A mavae lenei talanoaga,
e mafai e tagata o le vasega ona talanoa i le
uiga ia i latou o le "faauta i le tagata.” Na faa-
pefea ona tatou aoao i le "faauta i le tagata™

Quentin L. Cook, “Saunia e Feiloai ma le
Atua,” 114-17

E mafai ona e amataina lau talanoaga e
uiga i le savali a Elder Cook i le valaauliaina o
se tagata e aotele mai le toefuataiina mai o ki
0 le perisitua i le Malumalu o Katelani. E tusa
ai ma le savali a Elder Cook, 0 a tiutetauave O i
ai i le ekalesia e fesootai ai i nei ki? O faapefea
ona faaalia mai nei tiutetauave i le Ekalesia i
lenei vaitaimi? Tusi upu amiotonu, lotogatasi,
ma le tutusa i luga o le laupapa, ma fai atu i
tagata e faasoa mai ni malamalamaaga sa latou
mauaina e uiga i nei mataupu faavae taitasi mai
le savali a Elder Cook. E mafai faapefea e nei
mataupu faavae ona fesoasoani ia i tatou e faa-
taunuuina ai ia tiutetauave paia a le Ekalesia?

Sauniga/Fonotaga i

Aso Sa Lona Fa

O Aso Sa lona fa o masina taitasi, o le a talanoaina ai e korama a toeaina ma
Aualofa se autu ua filifilia e le Au Peresitene Sili ma le Korama a Aposetolo e
Toasefululua. O autu o le Aso Sa lona fa o le a faafouina pe a mavae ia konafesi
2040 taitasi. Mai lenei lava taimi seia oo i le isi konafesi aoao e sosoo ai, o le autu
o le “Auauna Atu i Isi.” O masina taitasi, e mafai e taitai po o faiaoga ona filifili e
taitai ni talanoaga i soo se mataupu faavae nei e fesootai i le auaunaga.

Mo nisi punaoa e lagolago ai ia talanoaga e uiga i le auaunaga, tagai i le ministering.lds.org ma tusiga
o le “Mataupu Faavae o le Auaunaga” i lomiga o i le lumanai o le Liahona.

O le a le uiga o le auauna atu?

O le ale uiga o le auaunaga i tagata
0 lau uarota po o paranesi? Ina ia silafia,
e mafai ona e tusia le Auaunaga i luga o
le laupapa ona valaaulia lea o tagata o le
ekalesia e tusi upu e siosio ai e fesootai ma
le auaunaga. E mafai e tagata ona maua
upu po o fuaitau e faaopoopo atu i le lisi
mai mau e pei 0 mau nei: Mataio 25:34-40;
Luka 10:25-37; 2 Nifae 25:26; Mosaea
18:8-9; 3 Nifae 18:25; and Mataupu
Faavae ma Feagaiga 81:5. O le a le mea
ua tatou aoao mai i nei fuaiupu e uiga i le
auaunaga? E mafai ona e fai atu i tagata

0 le ekalesia e faasoa mai ni faataitaiga o
auaunaga ua latou vaai i ai. E mafai faape-
fea e la tatou auaunaga ona fesoasoani ia
fetaiai manaoga faaleagaga ma faaletino o
tagata? E mafai faapefea ona fesoasoani i
tagata ia o mai faalatalata ia Keriso?

O le Faaola o lo tatou faataitaiga
sili o le auaunaga.

Inaia aoao e uiga i le quala e auauna
atu ai ma le mataalia, e mafai e tagata o le
ekalesia ona fefaasoaai tala mai mau ia na
auauna atu ai le Faaola i isi—e tele faatai-
taiga e mafai ona maua i le loane 4-6 ma

le Mareko 2:1-12. E mafai e tagata o le eka-
lesia ona faasoa mai mea na uunaia i latou
e uiga i nei tala ma po 0 a mataupu faavae
sa latou aoaoina e uiga i le auaunaga. Mo se
faataitaiga, na faapefea ona faapatinoina e le
Faaola Lana auaunaga i isi? Na faapefea ona
la faafetaiaia manaoga faaleagaga o tagata
faapea foi ma manaoga faaletino? E mafai
ona faasoa mai e tagata o le vasega taimi na
latou vaai ai i tagata o faaaoga nei mataupu
faavae ia latou auaunaga.

O le auaunaga e musuiaealaile
alofa faaKeriso.

Ina ia saili i le mana o le auaunaga ua
musuia e ala i le alofa faaKeriso, e mafai ona
tusia fuaiupu nei i luga o le laupapa ma vala-
aulia tagata e fautua mai ni auala e faatumu ai
avanoa: Pe a ou alofa moni lava i tagata ou te
auauna i ai, ou te . Pe a ou auauna atu
mo nisi mafuaaga, ou te .Olease
mea e mafai ona tatou faia e faamautinoa ai
0 la tatou auaunaga i isi ua musuia e le alofa
faaKeriso? E faapefea ona tatou atiinaeina
le alofa faaKeriso mo i latou ua tofia i tatou
€ auauna atu i ai? (tagai Moronae 7:43-48).
Atonu e mafai ona faasoa mai e tagata o le
ekalesia ni faataitaiga o le auaunaga lea na
musuia e le alofa faaKeriso.

E finagalo le Atua mo Ana fanau uma
ina ia leoleoina ma tausiaina.

Na saunoa mai Peresitene Russell M.
Nelson, “O se faailoga o le Ekalesia moni ma
le ola ale Alii o le a avea pea ma se tau-
mafaiga faatulagaina ma faatonutonuina e
auauna atu i fanau taitoatasi a le Atua ma o
latou aiga” ("Auauna Atu i le Mana ma le Pule
ale Atua,” Liahona, Me 2018, 69.). O le a se
mea ua aoao mai e Peresitene Nelson i nisi
0 auala “faatulagaina ma faatonutonuina” lea
ua fesoasoani ai le Ekalesia ia i tatou ina ia
tausia lelei ia tagata taitoatasi? O le a se mea
ua avea ai nei taumafaiga ma “se faailoga
0 le Ekalesia moni ma le ola a le Alii"? (tagai
Mosaea 18:21-22 ma le Moronae 6:4-6 mo
nisi manatu). O a faamanuiaga na oo mai i
0 tatou olaga po o olaga o isi ona o le auau-
naga a tagata i o latou valaauga po o tofiga
a le Ekalesia?

Ua tele lava le taua o agaga i le
silafaga a le Atua.

O aafiaga a atalii 0 Mosaea na faaalia ai
0 le auala tatou te vaai ai i tagata e aafia ai le
ala tatou te auauna atu ai ia i latou. E mafai

ona e tusiina i luga o le laupapa Auala na vaai
ai sa Nifae ia sa Lamana ma le Auala na vaai
ai atalii o Mosaea ia sa Lamana. Ona valaaulia
lea o tagata e sailii le Mosaea 28:1-3 ma le
Alema 26:23-26 e sue ai upu ma fuaitau e
tusi i lalo ifo o faamatalaga nei. O le a se mea
0 a0ao maiia i tatou e lenei faatusatusaga e
uiga i le aafia ai o le auala o tatou auauna atu
ai i tagata ona o le auala o tatou vaai aiia i
latou? E faapefea ona tatou aoao ia vaai atili
atu i tagata e pei ona silasila mai le Atuaia i
latou? (tagai MF&F 18:10-16).

O auaunaga faamaoni e taulai
atu i manaoga o isi.

Ina ia fesoasoani i tagata ia malamalama

lelei atili i le taua o le taulai atu i manaoga
0 isi 8o tatou auauna atu, e mafai ona e
faatusatusa le auauna atu i le foai atu ma le
taliaina 0 meaalofa. Na tatou mauaina ea se
meaalofa aoga mai se tasi o le sa iloa manino
lava mea tatou te manaomia pe na mananao
i ai? E faapefea ona tutusa le auauna atu i
le foai atu o se meaalofa na mafaufauina?
Mafaufau e talanoaina ni tala mai le konafesi
2030 e sili ona lata mai lea e faaalia ai le
auala na auauna atu ai tagata e tusa ma
manaoga o isi (tagai, mo se faataitaiga,
Jean B. Bingham, “Auauna Atu e pei ona Faia
e le Faaola,” Liahona, Me 2018). E mafai foi e
tagata o le ekalesia ona faasoa atu isi tala ia
e faaali atu ai lenei mataupu faavae.

E mafai faapefea ona tatou iloa po o a
mea 0 manaomia e isi? Valaaulia tagata tai-
toatasi e fai se lisi o nisi 0 tagata o e latou te
auauna atu i ai. | autafa o igoa taitasi e mafai
ona latou tusi ai se tali i le fesili “O le a se mea
e manaomia e lenei tagata ia latalata atili ai
ia Keriso?" Pe a talafeagai ai, uunaia tagata
o le ekalesia ina ia faaaofia ai sauniga o ono
manaomia le mauaina e tagata taitoatasi.
Valaaulia tagata o le ekalesia e mafaufau e
uiga i le fesili lenei ma saili ni musumusuga
e fesoasoani ai ia i latou e faafetaiaia ai
manaoga o isi.

E finagalo le Alii ina ia tatou
taliaina auaunaga mai isi.

Na saunoa Elder Robert D. Hales: “O le
fuafuaga a le talalelei e manaomia ai le foai
atu ma le taliaina. . . . O tagata taitoatasi o i ai
ni aafiaga faigata e matele ina faimai:‘O le a
ou faia e au lavaia, . . .'E mafai ona ou tausia
aulava. Eiai se faamatalaga faapea e leai se
tasi ua matua mauoa tele ua ia le manaomia
ai se fesoasoani mai se isi, e leai foi se tasi ua

matua mativa lava ua le aoga ai i nisi auala

i lona uso a tagata. O le tulaga o le fesiligia

0 se fesoasoani mai isi ma le mautinoa, ma
0 le tuuina mai ma le agalelei, e tatau ona
avea ma se vaega o lo tatou lava natura”
("We Can't Do It Alone,” Ensign, Nov. 1975,
91, 93). Aisea tatou te faalotolotolua ai i nisi
taimi e talia se fesoasoani mai isi? E faapefea
e lo tatou naunau e talia le fesoasoani ona
faamanuiaina ai i latou 0 e auauna maiia i
tatou? Tuu atu i tagata o le ekalesia sina taimi
e mafaufau loloto ai i ni auala e mafai ai ona
matala o latou mafaufau mo le taliaina o
auaunaga aisi. O le a se mea o fautua mai e
le 1 Korinito 12:13-21 e uiga i le mafuaaga
tatou te manaomia ai le tasi ma le isi?

E tele auala e mafai ona tatou
auauna atu ai i isi.

Ina ia fesoasoani i tagata o le ekalesia e
mafaufau i le tele o auala latou te mafai ona
auauna atu ai i le tasi ma le isi, e mafai ona
e valaaulia i latou e toe iloilo le savali a Elder
Jeffrey R. Holland “la Faatasi ma Faamalosi i
Latou” (Liahona, Me 2018, 101-3; tagai foi i
le “Ministering Principles” i lomiga a sau o le
Liahona). E mafai ona vaevae tagata i ni vaega
toalaiti, ma e mafai ona mafaufau vaega
taitasi i ni vaaiga eseese lea e ono manaomia
ai e se tagata se fesoasoani. Ona latou pale-
palealugaina lea o ni auala eseese lea e mafai
ai e tagata ona auauna atu ai i manaoga
faaleagaga ma faaletino o tagata taitoatasi o
loo i ai i vaaiga. Fai atu i vaega e faasoa mai o
latou manatu ma manatunatu loloto pe o ni
manatu na talanoaina e mafai ona faamanuia
ai tagata ia latou te auauna atu i ai. Il

“Ou te faamanuia ia te outou ia iloa mea na e mafai ona outou
lafoaiese ina ia mafai ai ona outou faaaluina atili se taimi i le
malumalu,” na saunoa ai Peresitene Russell M. Nelson i le taimi
0 le sauniga faaiu o le Konafesi Aoao lona 188 Faaletausaga o le
Ekalesia. “Ou te faamanuia ia te outou i se fealofani ma se alofa
sili atu i totonu 0 0 outou aiga ma se manao loloto atu e tausia a
outou mafutaga faaleaiga e faavavau. Ou te faamanuia ia te outou
i se faatuatua faateleina i le Alii o lesu Keriso ma se tomai sili atu ia
mulimuli ia te la o ni Ona soo moni.

"Ou te faamanuia ia te outou ia sii a'e o outou leo o le molimau,
e pei ona ou faia i le taimi nei, 0 loo tatou punouai i le galuega a le
Atua Silisili Ese. O lesu o le Keriso. O Lana Ekalesia Lenei, lea o loo
|a taitaia e ala mai i Ana auauna faauuina.”

O LE EKALESIA A

IESU KERISO

O LE AU PAIA O ASO
E GATA Al





